
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 31, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᕐᓂᖃᖅᑎᓪᓗᑕ ᒥᔅᑕ ᖃᐃᕐᓂᖅ, ᑐᒃᓯᐊᕐᓂᒃᑯᑦ 

ᐊᖕᒪᐃᓐᓇᑉᓯ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᑉᓗᒃᓯ, ᐅᑉᓗᒃᑯᑦ, ᑕᐅᑐᒃᑐᓪᓗ ᑏᕖᒃᑯᑦ, ᓈᓚᒃᑐᓪᓗ ᓈᓚᐅᑎᒃᑯᑦ. ᑐᙵᓱᒋᑉᓯ.  

 

ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 493 - 6(2): ᐊᔪᙱᔾᔪᑎᐅᔪᑦ ᓄᓇᕗᒻᒥ ᓴᓇᔨᐅᓂᕐᒧᑦ ᐱᓕᕆᐊᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᓪᓗᒃᑯᑦ. ᓄᓇᕗᒻᒥᐅᑦ ᐊᒻᒪ ᐸᓐᓂᖅᑑᕐᒥᐅᑦ.  

 

ᐅᖃᖅᑏ, ᐊᐅᔭᐅᓚᐅᖅᑐᖅ ᐃᓄᓕᕆᔨᒃᑯᑦ ᐃᓚᐅᓚᐅᖅᐳᑦ ᓄᑖᒥᒃ ᐱᒋᐊᖅᑕᐅᓯᒪᔪᒥᒃ ᐊᔪᕈᓐᓃᖅᑕᐅᕙᒃᑐᓄᑦ 

ᓄᓇᕗᒻᒥ ᐃᒪᓐᓇ ᑕᐃᔭᐅᓪᓗᓂ, ᓄᑲᖅᖠᕐᓄᑦ ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐱᓕᕆᐊᖑᕙᒃᑐᖅ. ᑕᒪᓐᓇ ᐊᒃᓱᐊᓗᒃ 

ᑲᔪᓯᑦᑎᐊᕐᓂᖃᓚᐅᖅᑐᖅ. 

 

11-ᖑᔪᑦ ᐃᓕᓐᓂᐊᖅᑏᑦ, ᐊᕐᕌᒍᓖᑦ 13-ᒥ 17-ᒧᑦ, ᐃᓚᐅᓚᐅᖅᐳᑦ ᑕᓪᓕᒪᓄᑦ ᐱᓇᓱᐊᕈᓯᕐᓄᑦ 

ᐱᓕᕆᐊᖑᕙᒃᑐᒧᑦ ᐱᓕᕆᖃᑎᖃᖅᖢᑎᒡᓗ ᓴᓇᕝᕕᖕᓂ ᐱᓕᕆᔨᓪᓚᕆᖕᓂᒃ ᐃᓕᑦᑎᔪᒪᓪᓗᑎᒃ ᐱᓪᓗᐊᑕᕐᓂᒃ 

ᐊᔪᕈᓐᓃᖅᑕᐅᕙᒃᑐᓂᒃ ᕿᔪᓕᕆᓂᕐᒥᒃ ᓱᓪᓗᓕᓕᕆᓂᕐᒥᒡᓗ. ᓄᑲᖅᖡᑦ ᐃᓕᓐᓂᐊᖅᐸᓪᓕᐊᓪᓗᑎᒃ 

ᐃᖅᑲᓇᐃᔮᖅᑖᖅᐸᓪᓕᐊᔪᑦ ᐃᓕᑕᕆᔭᐅᔾᔪᑎᑖᓚᐅᕐᒥᔪᑦ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑐᓂᒃ ᑐᑭᓯᒋᐊᒐᒃᓴᓂᒃ, 

ᐋᓐᓂᖅᑐᓕᕆᓂᕐᒥᒃ, ᐊᒻᒪ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᒪᒃᑯᒃᑐᓄᑦ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᑯᑦ. ᐱᒻᒪᕆᐅᓂᖓ ᐃᓕᓐᓂᐊᖏᓐᓇᕐᓂᖅ 

ᐅᖃᐅᓯᐅᓚᐅᕐᒥᔪᖅ, ᐊᒻᒪ ᐃᓕᓐᓂᐊᖅᑏᑦ ᐃᓕᑦᑎᓪᓗᑎᒃ ᖃᓄᐃᓕᐅᕆᐊᖃᕐᓂᕐᒥᒃ ᐱᔪᒪᒍᑎᒃ ᐃᓕᓐᓂᐊᕈᒪᒍᑎᒃ 

ᓴᓇᔪᓕᕆᓂᕐᒥᒃ. 

 

ᐅᖃᖅᑏ, ᒪᒃᑯᑦᑐᓄᑦ ᑐᕌᖓᔪᓂᒃ ᐃᖅᑲᓇᐃᔮᖅᑖᕐᓂᕐᒧᑦ ᑐᕌᖓᑎᓪᓗᒋᑦ, ᐊᔪᕈᓐᓃᖅᑎᖃᑦᑕᖅᑕᕗᑦ, 

ᐱᔪᓐᓇᖅᓯᑎᖦᖢᑎᒍᓪᓗ, ᐊᒻᒪᓗ ᐱᓕᕆᔾᔪᑎᒃᓴᐃᑦ ᐱᕙᓪᓕᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 494 – 6(2): ᓗᐊᕋ ᐃᓪᓗᕆᐊᖅ ᒎᑦᑎᐊᐃ ᐃᓕᓐᓂᐊᕐᓂᕐᒧᑦ ᐃᓕᓴᕆᔭᐅᔾᔪᑎᒥᒃ 

ᓵᓚᖃᖅᑐᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐅᑉᓗᑦᓯᐊᖅ, ᐅᖃᖅᑎᑦᓯᔩ. ᑲᑎᒪᔨᐅᖃᑎᒃᑳ. ᐅᖃᖅᑎᑦᑎᔩ, ᐅᐱᒍᓱᒃᐳᖓ 

ᑐᓴᖅᑎᑦᑎᔪᓐᓇᕋᒪ ᓂᕈᐊᖅᑕᐅᔪᓂᒃ ᒪᕐᕉᖕᓂ ᐃᓕᑕᕆᔭᐅᔾᔪᑎᑖᕐᓂᐊᖅᑑᖕᓂᒃ 2024−ᒥ ᓘᕋ ᐅᓪᓗᕆᐊᖅ 

ᒎᑦᑎᐊᐃ ᐃᓕᓐᓂᐊᕈᓯᐊᓂᒃ: (ᑐᓵᔨᑎᒎᓕᖅᑐᖅ) ᑲᐃᑎ ᔪ, ᐃᓕᓐᓂᐊᖅᑐᖅ ᑎᑎᕋᐅᔭᕐᓂᕐᒥᒃ, ᐊᒻᒪᓗ ᐊᓕᒃᓯᐊ 

ᒐᓚᕙᐃ-ᐊᓚᐃᖓ, ᐃᓄᓕᕆᔪᖅ.  

 

ᑖᒃᑯᐊ ᒪᕐᕉᒃ ᐊᔪᙱᑦᑎᐊᖅᑑᒃ ᒪᒃᑯᒃᑐᑦ ᓯᕗᓕᖅᑎᑦ ᑕᑯᒃᓴᐅᑎᑦᑎᕗᑦ ᐱᒻᒪᕆᐅᒋᔭᐅᔪᓂᒃ ᐊᒻᒪ ᑲᖐᒋᔭᐅᔪᓂᒃ 

ᑖᔅᓱᒧᖓ ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ, ᐅᐱᒋᔭᐅᓪᓗᑎᒃ ᓗᐊᕋ ᐅᓪᓗᕆᐊᖅ ᒎᑎᐊᐃ−ᑕᐅᑐᒐᕐᒧᑦ ᓯᕗᓕᖅᑎ 

ᐃᑲᔪᕐᓂᖓ ᐱᒻᒪᕆᐅᓚᐅᖅᐳᖅ ᓴᖅᑭᑦᑎᓇᓱᒃᖢᑎᒃ ᓄᓇᕗᒻᒥ ᓇᖕᒥᓂᖅ ᐆᒻᒪᖅᑯᑎᓕᕆᓂᕐᒥᒃ ᐊᒻᒪ 

ᐱᐅᓯᒋᐊᖅᑎᑦᑎᓪᓗᓂ ᖃᓄᐃᙱᑦᑎᐊᕈᓯᖏᓐᓂᒃ ᓄᓇᓕᑦᑎᓐᓂ. 

 

ᐃᓕᓐᓂᐊᕈᑎᒃᓴᖅᑖᖑᕙᒃᑐᑦ, ᐊᑭᖃᖅᑐᑦ $5,000-ᓂᒃ ᐊᑐᓂ, ᖃᓄᖅᑑᕈᑕᐅᕗᑦ ᓯᕗᓂᒃᓴᖓᓄᑦ ᓄᓇᕗᑦ. 

ᐋᖅᑭᒃᑕᐅᓯᒪᕗᑦ ᐃᑲᔪᖅᑐᐃᔪᒪᓪᓗᑎᒃ ᐃᓕᓐᓂᐊᖅᑎᓂᒃ ᐱᓇᔪᒃᑎᓪᓗᒋᑦ ᐃᓕᓐᓂᐊᕐᕕᖕᓂ 

ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒥᒃ ᐊᒻᒪᓗ, ᑕᐃᒪᐃᓐᓂᖓᓄᓪᓗ, ᓯᕗᓕᖅᑎᐅᓕᕐᓗᑎᒃ ᖃᐅᒃᐸᑦ. 

ᐃᓕᑕᕆᓪᓗᒋᑦ ᑲᐃᑎ ᐊᒻᒪ ᐊᓕᒃᓯᐊ ᐅᓪᓗᒥ, ᐃᓕᑕᖅᓯᒻᒥᔪᒍᑦ ᐱᒻᒪᕆᐅᓂᖓᓂᒃ ᓴᓐᖏᓕᖅᐹᓪᓕᖅᑎᑦᓯᓂᕐᒥᒃ 

ᒪᒃᑯᑦᑐᖁᑎᑦᑎᓐᓂᒃ, ᐋᖅᑭᑦᓱᐃᓂᐊᖅᑐᖅ ᓯᕗᓂᑦᓴᖓᓂᒃ ᓄᓇᕗᑦ. 

 

ᐱᓇᔫᑎᖏᓐᓂ, ᑕᒪᕐᒥᒃ ᐱᑎᑕᐅᔪᑦ ᑕᑯᒃᓴᐅᑎᑦᑎᓪᓗᑎᒃ ᓯᕗᓕᖅᓯᓂᕐᒥᒃ, ᑐᓂᓯᒪᑦᑎᐊᕐᓂᕐᒥᒃ ᓄᓇᓕᖕᒧᑦ 

ᑐᓂᓯᒪᑦᑎᐊᕐᓂᕐᓗ ᐃᓕᓐᓂᐊᑦᑎᐊᕐᓂᕐᓂ ᓗᐊᕋ ᒎᑦᑎᐊᐃ. ᑕᒪᒃᑯᐊ ᐊᓂᒍᖅᑎᓯᒪᔭᖏᑦ 

ᑕᑯᒃᓴᐅᑎᑦᑎᑐᐃᓐᓇᖏᑦᑐᑦ ᐊᒃᓱᕈᕐᓂᕆᓚᐅᖅᑕᖏᓐᓂᒃ ᑭᓯᐊᓂᓕ ᐃᑲᔪᕈᒪᓂᖏᑦ ᑐᑭᖃᑦᑎᐊᖅᑐᒥᒃ 

ᓄᓇᓕᑦᑎᓐᓄᑦ. ᐊᔾᔪᒥᓇᑦᑎᐊᖅᑐᑦ ᐃᓕᓐᓂᐊᖃᑎᒥᓄᑦ ᐊᒻᒪᓗ ᑲᔪᖏᖅᓴᐃᓪᓗᑎᒃ ᐅᕙᑦᑎᓐᓄᓕᒫᖅ. 

 

ᐊᓕᐊᓇᐃᒍᓱᖃᑎᒋᕙᕗᑦ ᑲᐃᑎ ᐊᒻᒪ ᐊᓕᒃᓯᐊ! ᐅᐱᒋᕙᕗᑦ ᐱᓕᕆᐊᕆᓯᒪᔭᖏᑦ ᐊᒻᒪᓗ ᖁᕕᐊᓱᑦᑐᑕ ᖃᓄᖅ 

ᐱᕈᖅᐸᓪᓕᐊᓂᐊᕐᒪᖔᑕ, ᑲᔪᖏᖅᓴᐃᓗᑎᒃ, ᐊᒻᒪᓗ ᓯᕗᓕᖅᑎᐅᓗᑎᒃ. ᐊᖏᖅᓯᒪᓂᖏᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ 

ᓯᕗᓂᒃᓴᖓᓄᑦ ᓄᓇᕗᑦ ᐅᐱᓐᓇᖅᐳᖅ, ᐊᒻᒪᓗ ᓇᓗᖏᓚᖓ ᐊᑯᓂᐅᔪᒥᒃ ᐊᒃᑐᐃᓂᖃᕐᓂᐊᕐᒪᑕ. ᒪ'ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 495 – 6(2): ᑕᑯᒥᓇᖅᑐᓕᐅᖅᑎᒃᑯᑦ (ᑕ. ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᖅᑯᓯᓕᕆᔩᑦ ᐊᒻᒪ ᓄᓇᓕᖕᓂ 

ᐊᐅᓚᒍᑏᑦ ᒥᓂᔅᑕᐅᕝᕕᓐᓂ ᐅᖃᐅᓯᖃᐃᓐᓇᕐᒪᑕ ᐱᓪᓗᐊᑕᐅᔪᓂᒃ ᓴᓇᙳᐊᕐᓂᕐᒧᑦ. 

 

ᐱᑕᖃᕈᓐᓃᖅᑎᑕᐅᑎᓪᓗᒋᑦ ᓄᓇᕗᒻᒥ ᓴᓇᙳᐊᖅᑏᑦ ᑲᑐᔾᔨᖃᑎᒌᖏᑦ, ᓄᓇᕗᑦ ᒫᓐᓇᐅᔪᖅ 

ᑲᑐᔾᔨᖃᑎᒌᖃᙱᒻᒪᑕ ᐃᑲᔪᖅᑐᐃᓂᐊᖅᑐᒥᒃ ᓴᓇᙳᐊᕐᓂᕐᒧᑦ. ᑕᒪᓐᓇ ᐱᑕᖃᙱᓐᓂᐅᔪᖅ ᑲᒪᒋᔭᐅᖁᓪᓗᒍ, 

ᐱᓕᕆᕝᕕᒋᔭᒃᑲ ᖃᐅᔨᓴᖅᓯᒪᕗᑦ ᐊᔪᕐᓇᙱᑐᐃᓐᓇᕆᐊᓕᖕᓂᒃ ᕿᓂᕈᒪᓪᓗᑎᒃ ᖃᓄᖅᑑᕈᑎᒃᓴᓂᒃ ᓄᑖᒥᒃ 

ᐃᑲᔪᖅᑐᐃᔪᒥᒃ ᑲᑐᔾᔨᖃᑎᒌᒥᒃ.  

ᒫᓐᓇᐅᔪᕐᓕ, ᐃᖅᑲᓇᐃᔭᖅᑎᑖᒃᑲᓐᓂᖅᓯᒪᕗᒍᑦ ᐊᒻᒪ ᐱᓕᕆᖃᑎᖃᑦᑎᐊᓂᖅᓴᐅᓪᓗᑕ ᑲᓇᑕᒥ ᓴᓇᙳᐊᖅᑎᓂᒃ 

ᑭᒡᒐᖅᑐᐃᔪᓂᒃ, ᑲᓇᑕᒥ ᑲᑐᔾᔨᖃᑎᒌᓂᒃ ᑭᒡᒐᖅᑐᐃᔪᓂᒃ ᓴᓇᙳᐊᖅᑎᑦ ᐱᔪᓐᓇᐅᑎᖏᓐᓂᒃ ᐊᒻᒪ 

ᐱᔨᑦᑎᕋᖅᐸᒃᖢᑎᒃ ᓴᓇᙳᐊᖅᑎᓄᑦ. 

 

ᐅᖃᖅᑏ, ᑕᑯᒥᓇᖅᑐᓕᐅᖅᑎᑦ ᐱᔪᓐᓇᐅᑎᖏᑦ ᓯᕗᓪᓕᐅᔾᔭᐅᓯᒪᐃᓐᓇᖅᐳᑦ. ᔫᓂᐅᑎᓪᓗᒍ, ᐃᖅᑲᓇᐃᔭᖅᑏᑦ 

ᐃᓚᐅᓚᐅᖅᐳᑦ ᑲᓇᑕᒥ ᓴᓇᙳᐊᖅᑎᑦ ᑭᒡᒐᖅᑐᖅᑎᖏᓐᓄᑦ/ᓕᐸᓐᔅ ᓴᓇᙳᐊᖅᑎᑦ ᑲᓇᑕᒥ ᑲᑎᒪᑎᓪᓗᒋᑦ 

ᓴᖅᑭᑦᑎᓇᓱᒃᖢᑎᒃ ᐱᔾᔪᑕᐅᔪᓂᒃ ᓲᕐᓗ ᑕᐅᑐᙳᐊᖅᑕᐅᔪᑦ ᓇᖕᒥᓂᕆᔭᐅᓂᖏᓐᓂᒃ ᓴᓇᙳᐊᖅᑎᒧᑦ, 

ᐃᔾᔪᐊᖅᑕᐅᔭᕆᐊᖃᙱᑦᑐᓂᒃ, ᐊᒻᒪ ᓴᓇᙳᐊᖅᑎᑦ ᓂᐅᕕᐊᒃᓴᐅᒃᑲᓐᓂᕈᓐᓇᖅᑐᑦ ᐱᔪᓐᓇᐅᑎᖏᓐᓂᒃ. 

 

ᐊᒻᒪ ᓱᓕ, ᑭᐅᔪᒪᓪᓗᒋᑦ ᑭᐅᔾᔪᑕᐅᔪᑦ ᓴᓇᙳᐊᖅᑎᓂᒃ ᓄᓇᓕᖕᓂ, ᐃᓕᖅᑯᓯᓕᕆᔨᒃᑯᑦ ᐱᕙᓪᓕᐊᑎᑦᑎᕗᑦ 

ᓇᖕᒥᓂᖃᕐᓂᕐᒧᑦ ᐊᔪᖅᑕᐅᙱᑦᑐᓂᒃ ᐊᒻᒪ ᐃᖅᑲᓇᐃᔮᖅᑖᕐᓂᕐᒧᑦ ᖃᐅᔨᒪᔭᐅᔪᓂᒃ ᐃᓕᓐᓂᐊᖅᑕᐅᔪᒃᓴᓂᒃ 

ᓴᓇᙳᐊᖅᑎᓄᑦ ᐊᒻᒪ ᓴᓇᙳᐊᖅᑎᐅᔪᓄᑦ ᑎᑎᕋᖅᑎᓄᑦ.  

 

ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᑐᕌᒐᖃᖅᑐᖅ ᐱᐅᓯᕚᓪᓕᑎᑦᑎᓂᕐᒥᑦ ᓴᓇᙳᐊᖅᑏᑦ ᐊᐅᓚᑦᑎᔪᓐᓇᕐᓂᖏᓐᓂᑦ 

ᐅᓄᖅᓯᑎᑦᑎᓂᕐᒥᓪᓗ ᑮᓇᐅᔭᖅᑖᕆᔭᐅᕙᓪᓕᐊᔪᓂᑦ, ᓇᓗᓇᐃᖅᓯᓂᕐᒥᑦ ᐊᔾᔨᒌᒥᑦ ᐊᑭᓕᖅᑕᐅᓂᕐᒥᑦ 

ᐃᖅᑲᓇᐃᔮᖏᓐᓄᑦ. 

 

ᖁᔭᓕᔪᒪᕙᒃᑲ ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ ᐊᕕᒃᑐᖅᓯᒪᔪᓂ ᓴᓇᐅᒐᕐᓄᑦ ᐅᖃᐅᔾᔨᒋᐊᖅᑎᑦ 

ᐱᓕᕆᑦᑎᐊᓚᐅᕐᓂᖏᓐᓄᑦ. ᐃᓕᓴᕆᔪᒪᖕᒥᔭᒃᑲ ᐃᑲᔪᖃᑦᑕᕐᓂᖏᑦ ᓄᓇᓕᖕᓂ ᐱᕙᓪᓕᐊᔪᓕᕆᔨᐅᔪᑦ 

Hᐋᒻᒪᓚᒃᑯᓐᓂ ᐊᒻᒪᓗ ᓄᓇᓕᐸᐅᔭᕐᓂ, ᐃᑲᔪᖅᑐᐃᓂᖏᑦ ᐱᒻᒪᕆᐊᓘᖕᒪᑕ ᓴᓇᙳᐊᕐᓂᕐᒧᑦ. ᐱᓕᕆᕝᕕᒃᐳᑦ 

ᑮᓇᐅᔭᖃᖅᑎᑦᑎᓲᑦ ᑖᒃᑯᓂᖓ ᐃᖅᑲᓇᐃᔮᓂᑦ ᓄᓇᕗᒻᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, 

ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 496 – 6(2): 2024-ᒥ ᐱᙳᐊᖅᑐᓕᕆᔨᒃᑯᑦ ᐃᓕᓴᕆᔭᐅᔾᔪᑎᑖᖅᑐᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ, ᓄᓇᕗᒻᒥᐅᓕᒫᓪᓗ. 

 

ᐅᖃᖅᑎᑦᑎᔩ, ᐅᑐᐱᕆ 19−ᒥ, ᖁᕕᐊᓲᑎᖃᓚᐅᖅᐳᒍᑦ 2024−ᒥ ᐱᙳᐊᖅᑐᓕᕆᔨᒃᑯᑦ ᐃᓕᑕᕆᔭᐅᔾᔪᑎᑖᖅᑐᓂᒃ. 

ᑖᒃᑯᐊ ᐱᙳᐊᖅᑐᓕᕆᔨᒃᑯᑦ ᑐᓂᐅᖅᑲᐃᓚᐅᖅᑐᑦ 7 (ᓴᕙᐅᔪᓄᑦ) ᐊᕕᒃᑐᖅᓯᒪᓪᓗᑎᒃ ᐅᑯᓄᖓ: 

 

• ᐊᖑᑎᓂᑦ ᐱᙳᐊᖅᑎᑦᑎᐊᕙᐅᓛᑦ ᐊᕐᕌᒍᒥ − ᐱᑎᑕᐅᓕᒑᔫᒃ, ᐱᐊᓐ ᐊᓕᕙᖅᑕᖅ (ᐸᓐᓂᖅᑑᖅ) ᐊᒻᒪ 

ᔪᓕᐊᓐ ᒋᓯᖕ (ᐃᖃᓗᐃᑦ) 

• ᐊᕐᓇᓂᑦ ᕿᑎᒃᑎᒻᒪᕆᐅᓛᖅ ᐊᕐᕌᒍᒥ − ᐊᐃᕆᔅ ᓴᐅᓪᓗᐊᐱᒃ (ᐸᓐᓂᖅᑑᖅ) 

• ᐱᙳᐊᖅᑎᓄᑦ ᑲᒪᔨᑦᑎᐊᕙᐅᓛᖅ ᐊᕐᕌᒍᒥ – ᑰᑎ ᕼᐃᐅᔅ (ᐃᒃᐱᐊᕐᔪᒃ) 

• ᐱᙳᐊᖅᑎᓄᑦ ᑲᒪᔨᑦᑎᐊᕙᐅᓛᖅ ᐊᕐᕌᒍᒥ − ᕆᐊᒃᔅ ᕕᓕ (ᐃᒃᐱᐊᕐᔪᒃ) 

• ᐊᐅᓚᑦᑎᔨᑦᑎᐊᕙᐅᓛᖅ ᐊᕐᕌᒍᒥ − ᔮᓇᑕᓐ ᓖ (ᐃᖃᓗᐃᑦ) 

• ᐱᙳᐊᖅᑎᐅᖃᑎᒌᑦ ᐊᕐᕌᒍᒥ – U18 ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓃᑦ ᐊᕐᓇᐃᑦ ᐊᖑᑏᓪᓗ ᐊᕿᔭᖅᑏᑦ 

• ᐊᔾᔨᐅᙱᑦᑐᒥᑦ ᐃᓕᑕᕆᔭᐅᔾᔪᓯᐊᖅᑐᖅ ᐃᑲᔪᑦᑎᐊᖅᓯᒪᓂᖓᓄᑦ ᐱᙳᐊᖅᑐᓕᕆᓂᕐᒧᑦ ᑕᐃᓯ ᐃᔨᑭᑦᑐᒃ 

(ᐃᖃᓗᒃᑑᑦᑎᐊᖅ), ᑎᐅᕆ ᐊᕐᓇᕕᒐᖅ (ᐃᖃᓗᒃᑑᑦᑎᐊᖅ), ᕗᕌᓐᓱᐊ ᕗᐊᑎᓐ (ᐃᖃᓗᐃᑦ), ᕉᒥᓐ ᓯᑏᕙᓐᓴᓐ 

(ᐃᖃᓗᐃᑦ). 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐱᙳᐊᖅᑐᓕᕆᓂᕐᒧᑦ ᒥᕐᖑᐃᖅᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᑦ ᓄᓇᕗᒻᒥ 

ᑐᓂᓯᓂᐊᖅᑐᑦ ᐱᖓᓱᓂᑦ ᑐᓐᓂᖅᑯᑎᓂᒃ ᐃᓕᓴᖅᓯᓗᑎᒃ ᐱᔭᕇᑦᑎᐊᕐᓂᖏᓐᓂ ᑐᓂᓯᒪᑦᑎᐊᕐᓂᖏᓐᓂᒡᓗ 

ᓄᓇᓕᖕᓂ ᐱᙳᐊᖅᑐᓕᕆᓂᕐᒧᑦ. ᑖᒃᑯᐊ ᑐᓐᓂᖅᑯᑕᐅᓂᐊᖅᑐᑦ ᐅᑯᓄᖓ: 

• ᑳᓪᒻ ᐃᐅᒃᑯᑦ ᒪᒃᑯᒃᑐᓄᑦ ᓯᕗᓕᖅᑎᓄᑦ ᑐᓐᓂᖅᑯᓯᐊᑦ ᐱᓕᕆᑦᑎᐊᕐᓂᕐᒧᑦ − ᔮᓐ ᐹᓪ ᖃᙳᖅ 

(ᐃᒡᓗᓕᖕᒥᐅᑕᖅ) 

• ᐱᙳᐊᖅᑐᓕᕆᔨᒃᑯᓐᓄᑦ ᓯᕗᓕᖅᑎᑦᑎᐊᕙᐅᓛᖅ ᐊᕐᕌᒍᒧᑦ − ᕋᐃᑦᓱᓪ ᑕᒍᕐᓈᖅ−ᑖᐸᑕᐃ (ᖃᒪᓂ'ᑐᐊᖅ) 

• ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᔨᑦᑎᐊᕙᐅᓛᖅ ᐊᕐᕌᒍᒧᑦ − ᑖᒪᔅ ᓕᕙᐃ (ᐃᒃᐱᐊᕐᔪᒃ) 

ᑮᓇᐅᔭᓕᐅᕋᓱᐊᙱᑦᑐᑦ, ᐱᙳᐊᖅᑐᓕᕆᔩᑦ ᓄᓇᕗᒻᒥ ᐃᓕᑕᖅᓯᓯᒪᔪᑦ ᑭᕙᓪᓕᕐᒥ ᓄᓇᓕᖕᓂᒃ 

ᑲᔪᖏᖅᓴᐃᓂᖏᓐᓄᑦ ᐊᒻᒪᓗ ᐱᕚᓪᓕᑎᑦᑎᓂᖏᓐᓄᑦ ᐱᙳᐊᕐᓂᕐᒧᑦ ᐊᐅᓚᓂᐅᔪᓂᒃ ᓄᓇᓕᖕᒥᖕᓂᑦ. ᑖᓐᓇ 

ᑐᓂᔭᐅᓚᐅᖅᑐᖅ ᐆᒧᖓ: 

• ᑳᓪᒻ ᐃᐅᒃᑯᑦ ᓄᓇᓕᖕᓂᑦ ᕿᑎᖕᓂᕐᒧᑦ ᑐᓐᓂᖅᑯᓯᐊᖅ − ᓴᓪᓕᖅ. 

 

ᒪᓕᒐᓕᐅᖅᑎᐅᖃᑎᒃᑲ ᑭᒡᒐᖅᑐᖅᖢᒋᑦ, ᐃᓕᓴᖅᓯᖃᑎᒋᔪᒪᕙᒃᑲ ᐃᑲᔪᖅᓯᒪᓂᖏᓐᓄᑦ ᐅᐱᒋᔪᒪᓪᓗᒋᓪᓗ 2024−ᒥᑦ 

ᐱᙳᐊᖅᑐᓕᕆᓂᕐᒧᑦ ᐃᓕᓴᕆᔭᐅᔪᑦ ᐱᓕᕆᐊᖏᑦ ᐅᐱᒋᓪᓗᒋᑦ ᖁᕕᐊᓱᖃᑎᒋᓪᓗᒋᓪᓗ ᐱᙳᐊᖅᑐᓕᕆᓂᕐᒧᑦ 

ᐱᓕᕆᖃᑕᐅᖃᑦᑕᕐᓂᖏᓐᓄᑦ. 

 

ᖁᔭᓕᔪᒪᖕᒥᔭᒃᑲ ᐱᙳᐊᖅᑐᓕᕆᔨᒃᑯᑦ ᒥᕐᖑᐃᖅᓯᕕᓕᕆᔨᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐱᓕᕆᑎᑦᑎᔪᓐᓇᓚᐅᕐᒪᑕ 

ᑲᑎᒪᑎᑦᑎᓪᓗᑎᒃ ᐊᕐᕌᒍᑕᒫᖅᓯᐅᑎᒥᒃ ᐱᙳᐊᖅᑐᓕᕆᓂᕐᒥᒃ ᓯᕗᓕᖅᑎᐅᓂᕐᒧᑦ ᑲᑎᒪᕐᔪᐊᖅᑎᓪᓗᒋᑦ ᐊᒻᒪ 

ᐱᙳᐊᖅᑐᓕᕆᔨᒃᑯᑦ ᓄᓇᕗᒻᒥ ᐱᙳᐊᖅᑎᓄᑦ ᑲᒪᔨᑦ ᑲᑎᒪᕐᔪᐊᖅᑎᓪᓗᒋᑦ. ᖁᔭᓐᓇᒦᒃ! 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂ’ᑐᐊᖅ ᒪᓕᒐᓕᐅᖅᑎᖓ. ᒥᔅᑕ 

ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 659 - 6(2): ᐃᑯᒻᒪᖅᑯᑎᑦ ᖃᒥᖃᑦᑕᕐᓂᖏᑦ ᖃᒪᓂᑦᑐᐊᕐᒥ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪᓕᒐᓕᐅᖅᑎᐅᖃᑎᒃᑲ ᐅᑉᓗᖃᑦᓯᐊᕐᓂᐊᖅᐸᑕ. ᖃᒪᓂ’ᑐᐊᕐᒥᐅᑕᓪᓗ 

ᐅᑉᓗᖃᑦᓯᐊᕐᓂᐊᖅᐳᓯ.  

 

ᐅᖃᖅᑎᑦᓯᔩ, ᐃᑉᐸᒃᓴᖅ ᖃᒪᓂ’ᑐᐊᕐᒥᒃ. ᐅᒃᑳᓚᐅᕕᒃ ᐊᐅᓪᓛᖅᓴᖏᓕᓚᐅᖅᑰᕐᒥᒻᒪᑦ ᖃᓄᑭᐊᖅ 

ᖃᒥᙵᔪ’ᔫᓚᐅᕐᒪᑕ ᐃᒡᓗᕐᔪᐊᑦ ᐊᒥᓱᑦ, ᖃᒥᙵᓚᐅᖅᑐᑦ ᐅᓐᓄᐊᓗᒃᑖᖅ. ᐃᒻᒪᖄ, 80 ᐃᒡᓗᕐᔪᐊᑦ 

ᖃᒥᖓᓚᐅᖅᑐᑦ ᐅᓐᓄᐊᓗᒃᑖᖅ. ᐊᒻᒪᓗ ᑕᖅᑭᐅᓚᐅᖅᑐᒥ ᐊᒥᕋᐃᔭᕐᕕᐅᑎᓪᓗᒍ ᑕᐃᓐᓇ ᐱᓚᐅᕐᒥᖕᒪᑕ 

ᖃᒪᓂ’ᑐᐊᕐᒥ ᐃᒡᓗᕐᔪᐊᑦ ᐊᒥᓱᑦ ᖃᒥᙵᓚᐅᖅᑐᖅ ᐅᓐᓄᐊᓗᒃᑖᖅ.  

 

ᐃᓚᖏᑦ ᒪᕐᕉᖕᓂ ᐅᓐᓄᓂᑦ ᖃᒥᙵᓚᐅᖅᑐᑦ. ᐃᓱᒫᓗᓐᓇᖅᑕᖅᑑᒐᓗᐊᖅ ᑭᓯᐊᓂ ᑲᔪᓯᑦᓯᐊᓚᐅᖅᑐᒍᑦ. ᐊᒻᒪᓗ 

ᕼᐋᒻᒪᓚᒋᔭᖅᐳᑦ ᒪᐃᔭᒋᔭᖅᐳᑦ ᑭᐊᕙᓐ ᐃᒃᓯᑦᑖᕐᔪᒃ ᐊᖕᒪᐃᔪᓐᓇᓚᐅᕐᒪᒍ ᐅᐃᖕᒪᕆᕕᒃᑯᑦ ᐅᓐᓄᐊᖅ ᐊᒻᒪᓗ 

ᑕᒃᑕᑕᐅᓚᐅᖅᑐᒥᒃ ᐅᓐᓄᙵᓂ ᒪᕐᕉᓐᓂᒃ ᐊᖕᒪᐃᔪᓐᓇᓚᐅᕐᒪᒍ ᑕᐃᒃᑯᐊ ᖃᒥᙵᔪᑦ ᑕᐃᑲᓂ 

ᐅᓐᓄᒃᓯᐅᖅᑑᓗᐊᓚᐅᕐᒪᑕ ᐆᓇᖅᑐᒥᒃ ᐅᖁᖅᑐᒥ ᓯᓂᖕᓂᓗᒃᑑᓪᓗᐊᓚᐅᕐᒪᑕ ᖁᔭᓇᖅᐳᑦ ᒪᐃᔭᒋᔭᑉᐳᑦ, 

ᕼᐋᒻᒪᓚᒋᔭᑉᐳᑦ, ᐱᓕᕆᔩᓪᓗ.  

 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᑕᐃᒪ ᐊᐱᖅᑯᒃᑲ ᐹᖅᑲᐃᑉᐸᑕ ᐊᐱᖅᓱᒍᖃᑎᖃᕈᒫᖅᐳᖓ ᒥᓂᔅᑕᒧᑦ ᐅᒃᑳᓕᕆᔨᓄᑦ ᑐᓴᖅᑎᑦᓯᕙᒌᖅᐸᕋ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 660 – 6(2): ᖃᐅᔨᓴᖅᑕᐅᒍᑏᑦ ᐊᒻᒪ ᒪᓕᒋᐊᖃᖅᑎᑕᐅᔪᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕆᐊᓚᐅᖏᓂᓐᓂ ᐅᖃᑐᐃᓐᓇᖅᑳᕈᒪᔪᖓ, 

ᐊᒥᓱᐊᓘᖃᑦᑕᑎᓪᓗᒋᑦ ᐃᓅᓯᕐᒥ ᐊᑦᑐᖅᓯᖃᑦᑕᖅᑐᐃᑦ ᓄᓇᕗᒻᒥ. ᖃᐅᔨᒃᑲᕈᒪᕙᒃᑲ ᑲᑎᒪᔩᑦ ᑕᖅᑲᒃᑯᐊᓗ, 

ᖃᐅᔨᒃᑲᐃᖅᑳᖅᓯᒪᒍᒪᔪᖓ ᐅᖃᐅᓯᖃᖃᑦᑕᕐᓂᐊᕋᒪ. ᐱᓪᓚᕆᐊᓘᔪᒥᒃ ᐊᐃᑉᐸᕇᒃ 

ᐋᓐᓂᖅᑎᖃᑦᑕᐅᑎᓂᕆᒍᓐᓇᖅᑕᖓᓂᒃ.  

 

ᐅᖃᖅᑏ, ᐅᑎᕐᕕᖃᕈᒪᓂᐊᕋᒪ ᐅᖃᐅᓯᕆᔭᓐᓂ ᒫᔅᓯ 2024-ᖑᑎᓪᓗᒍ. ᐅᖃᖅᑎ, ᑕᐃᔅᓱᒪᓂ ᐅᖃᐅᓯᖃᔪᒐᒪ 

ᐃᓱᒫᓗᓐᓂᕋᖅᑐᖓ. ᓄᓇᕗᒻᒥᐅᑦ ᐅᐊᑦᑎᔭᐅᑦᑎᐊᖏᓗᐊᕐᖓᑕ ᐱᕋᔭᑦᑕᐃᓕᒪᑎᑕᐅᔪᑦ ᐅᕝᕙᓘᓐᓃᑦ 

ᐊᓂᓴᕋᐃᑦᑎᑕᐅᓯᒪᔪᑦ ᐊᓄᓪᓚᔅᓰᕕᒻᒥᑦ.  

 

ᑕᐃᔅᓱᒪᓂ ᐅᖃᓕᖅᑭᑦᑖᖃᑦᑕᓚᐅᖅᓯᒪᒐᒪ ᐱᕋᔭᑦᑕᐃᓕᒪᑎᑦᑎᔩᑦ ᐱᕋᔭᑦᑕᐃᓕᒪᑎᑎᓐᓂᖅ ᐊᓯᐊᒎᕈᑎᒋᔭᐅᓲᖑᒻᒪ 

ᑎᒍᔭᐅᙱᖔᖅᑐᑎᒃ. ᑭᓯᐊᓂ ᑕᖅᑲᒃᑯᐊ ᐊᑦᑕᓇᖅᑐᒦᒋᐊᖃᙱᒻᒪᑕ. 

 

ᐅᖃᖅᑏ, ᐱᕋᔭᑦᑕᐃᓕᒪᑎᑦᑎᓂᐅᑉ ᑐᕌᒐᕆᒋᐊᖃᕐᖓᒍ, ᐃᑲᔪᖅᓯᖃᑦᑕᕐᓗᑎᒃ ᐱᕋᔭᐅᒍᓐᓃᑎᑦᑎᒐᓱᐊᕐᓗᑎᒃ 

ᐃᓚᒋᔭᐅᓕᖅᑎᑦᑎᒐᓱᐊᕐᓗᑎᒃ ᓄᓇᖅᑲᑎᖏᓐᓄᑦ. ᐊᒻᒪᓗ ᐱᖃᔭᒃᑲᓂᖅᑕᐃᓕᑎᑕᐅᒐᓱᐊᕐᓗᓂ. 

 

ᓄᓇᕗᒻᒥ ᒪᓕᒐᓕᐅᕆᔨᒃᑯᑦ ᐊᓄᓪᓚᔅᓰᕕᓕᕆᔨᒃᑯᓪᓗ ᐱᓕᕆᓪᓚᕆᖃᑦᑕᕐᖓᑕ ᐃᖅᑲᖅᑐᖅᑕᐅᔪᒥᓂᓕᕆᓪᓗᑎᒃ, 

ᑲᒪᖃᑦᑕᖅᑐᑎᓪᓗ ᐱᕋᔭᑦᑕᐃᓕᒪᑎᑕᐅᔪᓂ ᐊᒻᒪ ᒪᓕᒋᐊᖃᖅᑐᑎᒃ ᑭᓱᑐᐃᓐᓇᕐᒥᒃ ᐊᓂᑎᑕᐅᓯᒪᔪᓂᒃ 

ᐊᓄᓪᓚᔅᓰᕕᒻᒥ. 

 

ᑕᐃᔅᓱᒪᓂ ᐅᖃᖅᑏ, ᐅᓪᓗᑦ ᖃᑦᑏᓐᓇᑯᓗᐃᑦ ᓄᓇᑦᓯᐊᕐᒥ ᐱᕙᓪᓕᐊᔪᑎᒍ ᐅᖃᐅᓯᐅᓂᐊᓕᖅᑐᒥᓂᐅᑎᓪᓗᒋᑦ. 

ᓄᖅᑲᖓᑎᒐᔅᓴᒥᓂᐅᒐᓗᐊᕐᒥᑦ ᐃᓅᒍᓐᓃᔨᐊᖑᔪᖃᓚᐅᖅᓯᒪᒻᒪᑦ ᓄᑕᕋᕐᒥᒃ. ᑕᐃᓐᓇᓗ ᑕᐃᒪᐃᑦᑐᒥᓂᖅ 

ᐃᒥᐊᓗᒋᐊᖃᖏᓪᓚᕆᑎᑕᒥᓂᐅᒐᓗᐊᖅᑐᓂ. ᐅᒡᒍᓇᖅᑑᒐᓗᐊᖅ ᑕᐃᒪᐃᑦᑐᐃᑦ ᐅᓂᒃᑳᑦ ᑐᓴᕆᐅᖏᓇᑦᑎᒍᑦ 

ᑕᑯᔭᕆᐅᖏᓇᑦᑎᒍ. ᑐᓴᖃᑦᑕᓲᕆᒐᑦᑎᒍ ᖃᓂᒌᑦᑕᓗᐊᖅᑐᓂᒃ. 

 

ᐅᖃᖅᑏ, ᑖᓐᓇ ᐱᒻᒪᕆᐊᓘᑎᓪᓗᒍ ᖃᓄᐃᓐᓂᐅᔪᖅ, ᐃᓱᒪᑐᐃᓐᓇᕈᓐᓇᖅᑐᖓᐃᓛᒃ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ 

ᐱᕕᖃᓪᓗᐊᑲᓪᓚᔅᓯᒪᓕᕐᖓᑦ 7-ᓂᑦ ᑕᖅᑭᓂᑦ ᐱᓕᕆᐊᕆᔭᖏᓐᓄᑦ.  

 

ᑖᓐᓇ ᐅᖃᐅᑎᖅᑳᑐᐃᓐᓇᖅᑐᕋ ᐊᐱᖅᓱᕐᓇᐅᓕᖅᑲᑦ ᐊᐱᖅᓱᕐᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 661 – 6(2): ᐃᒥᐊᓗᒃ ᐊᑐᐃᓐᓇᐅᓂᖓ ᓄᓇᕗᒻᒥ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᔭᕈᒪᑐᐃᓐᓇᖅᖢᖓ ᐊᐱᖅᓱᕐᓂᖃᕐᓂᐊᕋᒪ ᓄᓇᕗᒻᒥᐅᑦ ᐊᒥᓱᑲᓪᓚᐃᑦ 

ᐃᓚᙵᖃᑦᑕᖅᓯᒪᖕᒪᑕ ᐃᒥᐊᓗᐃᑦ ᐱᔾᔪᑎᒋᓪᓗᒍ. ᑖᓐᓇ ᐅᓗᕆᐊᓇᕐᓂᖓᓂᒃ ᐊᔪᕐᓇᕈᓐᓃᖅᐸᓪᓕᐊᑐᐃᓐᓇᕐᒪᑦ 

ᐃᒥᐊᓗᐃᑦ ᑎᑭᑎᑦᑕᕆᐊᒃᓴᖅ ᓄᓇᓕᑦᑎᓐᓄᑦ.  

 

ᑖᓐᓇ ᐊᒥᓱᓗᐊᕌᓗᐃᑦ ᐃᓚᙵᖃᑦᑕᖅᓯᒪᓕᕐᒪᑕ ᐱᖃᓯᐅᑎᓯᒪᓪᓗᒋᑦ ᑕᒡᕙᓂ ᑲᑎᒪᔨᐅᖃᑕᐅᔪᐃᑦ, 

ᐃᓚᙵᖃᑦᑕᖅᓯᒪᔪᑦ ᐃᒥᐊᓗᒃ ᐱᔾᔪᑕᐅᓪᓗᓂ. ᐃᓅᓯᖅ ᐱᙳᐊᖑᙱᒻᒪ. ᒥᓂᔅᑕᒧᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᐊᐱᖅᑯᑎᖃᕐᓂᐊᕋᒪ, ᑖᔅᓱᒥᖓ ᓇᓗᓇᐃᖅᓯᒋᐊᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᓯᓂᖅ ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᑦ, 

ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 662 – 6(2): ᐊᑦᑐᐃᓂᖏᑦ ᐃᒥᐊᓗᒻᒥᑦ ᐋᖓᔮᕐᓇᖅᑐᓂᓪᓗ (ᓴᒻᒧᖅᑐᖅ)  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᐃᓱᒫᓘᑕᐅᕙᓪᓕᐊᔪᒥ ᑲᖏᖅᓯᓂᕐᒥ. ᐃᒥᐊᓗᒃ ᐋᖓᔮᕐᓇᖅᑐᕐᓗ ᐊᒃᑐᐃᕙᓐᓂᖓᓂᒃ ᓄᓇᓕᒻᒥ. 

 

ᐅᖃᖅᑎᑦᓯᔩ, ᓄᓇᓕᐅᔪᖅ ᐊᑕᐅᓯᖏᑦᑐᓂᒃ ᐱᓂᕐᓗᔾᔪᐊᕐᕕᐅᖃᑦᑕᖅᓯᒪᓕᕐᒪᑦ ᐃᓅᒍᓐᓃᖅᑐᖃᔪᕗᑦ ᐅᐱᕐᖔᖅ, 

ᑲᐱᔭᐅᔪᖃᔪᓪᓗᓂ ᐅᑭᐅᒃᓵᖅ. ᐊᒻᒪᓗ ᐊᑕᐅᓯᖏᑦᑐᒥᑦ ᐱᖅᑯᓗᐊᕿᕙᑦᑐᑦ ᓄᓇᒃᑰᕈᑎᒃᑯᑦ. ᐅᑉᐱᕆᕙᕋ 

ᐃᒥᐊᓗᒃᑐᖅᐸᓐᓂᖅ ᐅᕝᕙᓘᓐᓃᑦ ᐋᖓᔮᕐᓇᖅᑐᓂᒃ ᐱᔾᔪᑕᐅᓚᐅᕐᓂᖓᓂᒃ. ᑕᒪᒃᑯᐊ ᐱᔾᔪᑕᐅᓗᐊᖅᐸᒻᒪᑕ 

ᐱᖅᑯᓗᐊᕿᔪᓄᑦ. 

 

ᐅᖃᖅᑎᑦᓯᔩ, ᖃᐅᔨᒪᔭᐃᑦᓯᐊᕐᒪᑦ ᐃᒥᐊᓗᒃ ᐋᖓᔮᕐᓇᖅᑐᓪᓗ ᐊᑐᖅᖢᒋᑦ ᐅᓗᕆᐊᓇᕈᓐᓇᕐᒪᑕ. ᐅᖃᖅᑎᑦᓯᔩ, 

ᐊᑭᕋᖅᑐᖏᓚᖓ ᒐᕙᒪᒃᑯᑦ ᓂᐅᕐᕈᑎᖃᖅᐸᓐᓂᖏᑦ ᐃᒥᐊᓗᒻᒥ ᐋᖓᔮᕐᓇᖅᑐᓂᒃ. ᐃᑲᔪᖅᑐᐃᕗᖓᓕ 

ᐊᑐᖅᑕᐅᓗᐊᖏᔾᔫᒥᓕᕐᓗᓂ ᓂᐅᕕᐅᑎᖃᖅᐸᓐᓂ ᒪᐅᓇᑐᐃᓐᓇᖅ ᐋᖓᔮᕐᓇᖅᑐᓂᓪᓗ.  

 

ᐊᐃᑦᑖᖑᒐᓗᐊᖅ ᑐᑭᓯᓇᓗᐊᖅᓯᒪᖏᒻᒪᑦ ᒐᕙᒪᒃᑯᑦ ᐊᑐᕋᓱᑦᑕᖓ ᑲᔪᓯᑦᓯᐊᖅᑐᑯᓘᒻᒪᖔᑦ. 

ᑐᙵᓱᑦᑎᑦᑎᓇᔭᖅᐳᖓ ᐅᓂᒃᑳᒥᒃ ᐱᓕᕆᐊᖑᕙᓪᓕᐊᔪᖃᕐᒪᖔᖅ ᓇᐅᒃᑯᑦ ᒪᑐᐃᖅᓯᔪᖃᕌᖓ ᕕᐊᑖᕐᕕᒻᒥᒃ 

ᕙᐃᓂᑖᕐᕕᒻᒥᒃ ᐊᒻᒪᓗ ᐋᖓᔮᕐᓇᖅᑐᒥᒃ ᓂᐅᕕᕐᕕᒻᒥᓂᒃ. ᖃᓄᖅᑑᕈᑕᐅᑦᓯᐊᓚᖓᑉᐸ ᓂᐅᕐᕈᑎᖃᖅᐸᓐᓂ 

ᐱᕋᔭᓐᓂᒃᑯᑦ ᐃᒥᐊᓗᒻᒥᒃ ᐋᖓᔮᕐᓇᖅᑐᓂᓪᓗ. 

 

ᐅᖃᖅᑎᑦᓯᔩ, ᑐᓴᐅᒪᑎᑦᓯᒋᐊᖃᓪᓚᕆᒋᐊᖃᖅᐳᒍᑦ ᐊᑦᑕᓇᓪᓚᕆᓐᓂᖏᓐᓂᑦ ᐃᒥᐊᓗᒃ ᐋᖓᔮᕐᓇᖅᑐᓪᓗ 

ᑲᑎᑕᐅᑎᓪᓗᒋᑦ. ᐊᒃᓱᕉᑕᐅᒃᑲᓐᓂᕆᐊᖃᖅᐳᖅ ᐃᓕᓴᐃᑎᑦᓯᕙᓐᓂᖅ ᐊᒻᒪᓗ ᖃᐅᔨᒃᑲᐃᕙᓐᓂᖅ ᓄᓇᕗᒻᒥᐅᓂᒃ 

ᐅᓗᕆᐊᓇᓪᓚᕆᒍᓐᓇᓂᖏᓐᓂᑦ ᐋᖓᔮᕐᓇᖅᑐᑦ ᐱᕋᔭᓐᓂᒃᑯᑦ ᐱᔭᐅᔪᑦ. ᐃᓚᖏᑦ ᐅᐃᕆᓐᓇᖅᑐᒻᒪᕆᐅᓪᓗᑎᒃ 

ᐊᑦᑕᓇᒻᒪᕆᒍᓐᓇᖅᓱᑎᒃ ᑎᒥᒧᑦ ᐃᓱᒪᒃᑯᑦ ᐊᑐᖅᐸᑦᑐᓄᑦ. 

 

ᐅᖃᖅᑎᑦᓯᔩ, ᐃᒥᐊᓗᓕᕆᔩᑦ ᑲᑎᒪᔨᖏᑦ ᐃᑲᔪᕈᓐᓇᑦᓯᐊᐳᖅ ᑐᓴᐅᒪᑎᑦᓯᑦᑎᐊᕐᓗᑎᒃ ᐃᓕᓴᐃᑦᓯᐊᕐᓗᑎᓪᓗ. ᑭᓱᒥᒃ 

ᖄᒃᑲᓐᓂᐊᒍᑦ ᐱᑦᓴᕆᐊᖃᓕᖅᐳᒍᑦ ᓴᙱᓂᖅᓴᒥᒃ. 

 

ᐃᒥᐊᓗᒃ ᐋᙵᔮᕐᓇᖅᑐᕐᓗ ᐊᑦᑐᐃᓂᖓᑦ, ᐊᒃᓱᐊᓗᒃ ᐊᑦᓱᕈᓐᓇᕈᓐᓇᕐᒪᑦ ᓄᓇᓕᓐᓄᑦ ᐃᓚᒌᓄᑦ, 

ᑭᓇᑐᐃᓐᓇᕐᒧᓪᓗ.  

 

ᐅᖃᖅᑎᑦᓯᔩ, ᐊᖏᖅᑕᐅᔪᒪᕗᖓ ᐱᐊᓂᒃᑕᐅᖁᑉᓗᒍ ᐅᓂᒃᑳᕆᔭᕋ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐱᔭᕇᖅᓯᔪᓐᓇᕐᓂᐊᕐᒪᑦ ᐅᖃᐅᓯᒥᓂᒃ. ᐋᒡᒑᖅᑐᖃᖅᐹ? 

ᐱᑕᖃᖏᒻᒪᑦ, ᑲᔪᓯᒋᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. ᐅᖃᖅᑎᑦᓯᔩ, ᐃᒥᐊᓗᒻᒥᒃ ᑲᑎᒪᔨᐊᓛᖏᑦ 

ᐃᑲᔪᕈᓐᓇᑦᓯᐊᕐᒪᑕ ᑐᓴᐅᒪᑎᑦᓯᑦᓯᐊᖅᐸᓪᓗᑎᒃ ᐃᓕᓴᐃᓗᑎᓪᓗᖑ ᑭᑐᒥᒃ ᖄᒃᑲᓐᓂᐊᒍᑦ ᐱᑦᑕᕆᐊᖃᓕᕋᑦᑕ 

ᓴᙱᓂᖅᓴᒥᒃ. ᐃᒥᐊᓗᒃ ᐋᖓᔮᕐᓇᖅᑐᓗ ᐊᑦᓱᕈᓐᓇᖅᑑᔪᓐᓇᕐᒪᑦ ᓄᓇᓕᓐᓄ ᐃᓚᒌᓄᑦ ᑭᓇᑐᐃᓐᓇᕐᒧᑦ.  

 

ᐅᕙᒍᑦ ᓄᓇᕗᒻᒦᔅᓱᑎᒍᑦ ᑲᑎᑦᓴᕆᐊᖃᖅᐳᒍᑦ ᑕᒪᒃᑯᐊ ᓵᓚᒋᓇᓱᒡᒋᑦ. ᓂᕆᐅᑉᐳᖓ ᓇᐅᒃᑯᑦ ᐱᓇᓱᑦᑐᖃᕐᓂᐊᖅᐸᑦ 

ᑕᒪᑐᒪᖓᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 663 – 6(2): ᕼᐋᓗᕖᑦᑎᐊᖁᔨᓂᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᐊᒥᑦᑐᕐᒥᐅᑦ ᓄᓇᕗᒻᒥᐅᓪᓗ. ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᔾᔪᑎᖃᖅᐳᖓ ᑕᐃᒪ ᖃᐅᔨᒪᒐᑦᑕ ᐊᓐᓄᕌᕐᓗᓐᓇᐅᒻᒪ. ᐊᓐᓄᕌᖅᑎᐊᖅᓯᒪᒐᓗᐊᖅᐳᖓ ᑭᓯᐊᓂ 

ᐊᓐᓄᕌᕐᓗᒃᓯᒪᕗᖓ.  

 

ᐅᖃᖅᑎᑦᑎᓯᔩ, ᑕᐃᒪ ᓄᑕᕋᑯᓗᐃᑦ ᐳᓚᕋᓐᓂᐊᕐᒥᒻᒪᑕ, ᕿᑐᕐᖓᒃᑲ ᓄᓇᑦᑎᓐᓃᑦᑐᐃᑦ ᓇᒡᓕᒋᒐᓗᐊᖅᐸᔅᓯ 

ᐊᓈᓇᓯᓗ ᑕᐃᒪ ᐋᑐᕚᒃᖢᓂ, ᐅᕙᓃᒃᖢᖓᓗ. ᑭᓯᐊᓂ ᖁᔭᒋᔪᒪᕙᒃᑲ ᑕᐃᒃᑯᐊ ᐸᐃᕆᔨᒋᔭᒃᑲ, 

ᐸᖅᑭᑦᑎᐊᖅᑐᐊᓐᓅᒐᔅᓯ ᐱᒋᒐᓗᐊᖅᖢᓯ ᖃᓄᐃᙱᑦᑐᐊᓐᓅᖕᒪᑕ.  

 

ᐅᖃᖅᑎᑦᑎᔩ, ᐆᒥᖓᓕ ᓂᓪᓕᕈᑎᖃᒃᑲᓐᓂᕈᒪᓗᐊᖅᐳᖓ ᑕᐃᒪ ᐊᕐᕌᓂ ᑕᒪᓐᓇ ᐱᒋᐊᕌᖓᑦ ᐳᓚᕋᓕᕌᖓᑕ 

ᖃᐅᔨᖃᑦᑕᓚᐅᕐᒪᑕ ᒥᖅᑯᑎᓂᒃ, ᐃᐱᒃᑐᓂᒃ ᓴᕕᖕᓂᑦ ᒥᑭᒃᑐᓂ ᐅᕝᕙᓘᓐᓃᑦ ᒪᑯᐊ ᓄᖑᓴᒐᐃᑦ 

ᓂᐅᕕᖅᑕᐅᖃᑦᑕᓕᕐᒥᔪᐃᑦ ᐋᖓᔮᕐᓇᖅᑑᖃᑦᑕᕐᒥᖕᒪᑕ. ᑕᐃᒃᑯᐊ ᑐᓐᓂᖅᓴᐃᓂᐊᖅᑐᐃᑦ 

ᑕᐃᒪᓐᓇᐅᖁᖏᒃᑲᓗᐊᖅᖢᒋᑦ, ᑕᒪᓐᓇ ᐊᑦᑕᕐᓇᓪᓚᕆᖃᑦᑕᕐᒪᑦ ᑕᐃᒪᓐᓇ ᓇᓂᓯᑎᓪᓗᒋᑦ. 

 

ᑐᓐᓂᖅᓴᐃᓂᐊᕈᔅᓯ ᑕᒪᓐᓇᐃᓕᐅᖁᖏᒃᑲᓗᐊᖅᐸᔅᓯ. ᐊᖓᔪᖅᑳᖑᔪᓯᒍ ᕿᑐᕐᖓᓯ ᐳᓚᕌᓂᑉᐸᑕ. ᑖᒃᑯᐊ 

ᓄᖑᓴᒐᖏᑦ ᑕᐃᒪ ᕿᒥᕐᕈᑦᑎᐊᕐᓂᐊᖅᐸᓯᐅᒃ ᑕᐃᒪᓐᓇ ᓇᓂᓯᔪᖃᕐᓂᐊᖅᑐᒃᓴᐅᒥᖕᒪᑦ ᑭᓯᐊᓂ 

ᐊᔭᐅᖅᑐᐃᑦᑎᐊᕋᓗᐊᖅᐳᖓ ᑐᓐᓂᖅᓴᐃᓂᐊᖅᑐᓂᒃ. ᑕᐃᒪᐃᓕᐅᖁᔨᖏᓪᓚᒃᑖᖅᖢᖓ ᑕᒪᓐᓇ ᐊᑦᑕᕐᓇᕐᓂᖓ 

ᑕᑯᒃᓴᐅᕌᓂᖕᒪᑦ. 

 

ᑖᓐᓇᓕ ᑕᐃᒪᓐᓇ ᓂᓪᓕᐊᕐᔪᑎᒋᔪᒪᓗᐊᖅᑲᐅᕙᕋ ᐃᒪᓐᓇᐃᓕᒃᑲᓐᓂᕐᓗᖓ ᐅᖃᖅᑎᑦᑎᔩ, ᐊᖑᑕᐅᓪᓗᓂ 

ᐊᖃᓗᐊᕐᓇᖅᑰᖃᑦᑕᖏᒻᒪᑦ ᕿᑐᕐᖓᑦᑎᓐᓂ. ᐃᒪᓐᓇ ᐅᖃᐅᓯᑎᔪᒪᔭᒃᑲ ᑕᐃᒃᑯᐊ ᕿᑐᕐᖓᑯᓗᒃᑲ. ᓈᓪᓕᒋᑦᑎᐊᕋᔅᓯ. 

ᑕᐃᒪᓐᓇ ᐊᖃᖃᑦᑕᕋᒃᑭᒃ. ᖁᔭᓐᓇᒥᒃ, ᐱᕕᖃᖅᑎᕋᑖᕋᕕᖓ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᕋᕕᑦ ᒥᔅᑕ ᖃᐃᕐᓂᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 664 – 6(2): ᑑᕐᖓᐃᑦ ᑲᐱᐊᓇᖅᑐᓪᓗ (ᕼᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᑖᒃᑯᐊ ᐅᓐᓄᒃ ᑑᕐᖓᑦ 

ᑕᒪᒃᑯᐊᓗ ᑕᑯᓂᐊᕐᒥᒐᑦᑎᒍ. ᐃᒻᒪᖄ, ᐊᓄᕌᓕᖅᐸᓪᓕᐊᓂᐊᖅᑰᕐᒥᒻᒪᑦ ᖃᓐᓂᖃᑦᑕᓚᐅᖅᓱᓂ ᐅᓪᓗᒥ. 

ᐅᔾᔨᖅᑐᑦᓯᐊᖁᓪᓗᒋᑦ ᓄᓇᕗᒻᒥᐅᑦ ᐃᖃᓗᒻᒥᐅᑦ, ᐱᓗᐊᖅᑐᖅ.  

 

ᐃᑉᐱᒍᓱᑦᓯᐊᖁᓪᓗᒋᑦ ᖃᑯᑲᑕᓐᓂᐊᕈᕕᑦ, ᑕᑯᕕᑦᓴᐅᑦᓯᐊᔾᔮᖏᒻᒪᑦ ᐱᓱᕋᑦᑐᓪᓗ ᐱᓚᖓᒻᒪᑕ. ᕿᑐᕐᖓᕆᔭᐅᔪᑦ, 

ᑕᒪᓐᓇ ᖁᕕᐊᓇᖁᒥᓇᓚᖓᒻᒪᑦ ᐅᓐᓄᒃ. ᑭᑐᒥᒃ ᐱᐅᙱᑦᑐᒥᒃ ᑕᑯᔪᒥᓇᔾᔮᖏᒻᒪᑦ ᓇᒥᑐᐃᓐᓇᖅ ᓄᓇᖃᖅᑐᓂᒃ. 

 

ᖁᔭᓐᓇᒦᕈᒪᓪᓗᒋᑦ ᐊᖏᔪᖅᑳᕆᔭᐅᔪᑦ, ᓄᑕᖅᑲᑦ, ᐃᓕᓐᓂᐊᕐᕖᓪᓗ ᐊᓐᓄᕌᓪᓗᑉᐸᓪᓕᐊᒻᒪᑦ ᐅᓪᓗᒥ, 

ᖁᕕᐊᓱᕈᓘᔭᕐᒪᑕ. ᓇᒻᒥᓂᕐᓘᓐᓃᑦ ᐊᓐᓄᕌᕐᓗᒋᐊᔅᓴᖅ ᐃᓱᒪᖅᑲᐅᒐᓗᐊᖅᑐᖓ. ᑭᓯᐊᓂ ᐱᖅᑎᑕᐅᒍᒪᖅᑲᐅᖏᓐᓇᒪ 

ᐃᓕᓐᓄ ᖁᔭᓈᓕᖅᑲᐅᕗᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᓪᓗᖅᑑᒧᑦ, ᒥᔅᑕ 

ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 665 – 6(2): ᐊᐅᓪᓛᑦᑎᐊᖃᑦᑕᕐᓂᖏᑦ ᖁᐊᕐᓇᐅᑎᓪᓗᒍ (ᐊᓇᕕᓗᒃ)  



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᖁᓪᓗᖅᑑᕐᒥᐅᓄᑦ ᐅᖃᐅᑎᔪᒪᓪᓗᒋᑦ 

ᓯᑯᕙᓪᓕᐊᓕᕐᒥᒻᒪᑦ ᐃᓚᖏᑦ, ᑰᒐᓛᓪᓗ ᐊᒻᒪᓗ ᑰᒑᕐᔪᖕᒥ ᐃᖏᕐᕋᒋᐊᓯᕙᑦᑐᑦ ᓯᑭᑑᒃᑯᑦ.  

 

ᖃᐅᔨᒪᖁᓪᓗᒋᑦ ᐃᓛᓐᓂᒃᑯᑦ ᓯᕘᕋᓇᖅᓯᓲᖑᒻᒪᑦ ᓯᑯᕙᓪᓕᐊᑎᓪᓗᒍ ᐃᓚᖓᓂᒃ. ᑖᓐᓇ ᐅᖃᕈᒪᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᓯᓂ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 666 – 6(2): ᖁᔭᓕᓂᖅ ᐊᓗᑭ ᑰᑦᑎᕐᒥᒃ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒫᓐᓇ ᐱᕕᖃᕈᒪᑐᐃᓐᓇᖅᖢᖓ 

ᐅᑉᓗᒥ ᖁᔭᓐᓇᒦᕈᒪᓪᓗᒍ ᐊᓗᑭ ᑰᑦᑎᖅ, ᐱᐊᓂᒃᓯᑦᓯᐊᓚᐅᕐᒪᑦ ᒪᕐᕈᐃᖅᓱᓂ ᓂᕈᐊᖅᑕᐅᓯᒪᓪᓗᓂ, 

ᐊᖏᔪᖅᑳᕆᔭᐅᓪᓗᓂ ᓄᓇᕗᑦ ᑐᙵᕕᒃᑯᓐᓄᑦ.  

 

ᐱᔭᕆᐊᑭᑦᑐᑯᓘᖏᒻᒪᑦ ᐱᐊᓂᒃᓯᓪᓗᓂ ᓯᕗᓪᓕᖅᐸᖓᓂ ᒪᕐᕈᐃᓂᒃ ᐱᐊᓂᒃᓯᓯᒪᓪᓗᓂ. ᑖᓐᓇ ᖁᑦᓯᓛᖑᒻᒪᑦ 

ᐃᓂᒋᔭᐅᔪᓂᒃ ᓄᓇᕗᑦ ᑐᙵᕕᒃᑯᓐᓂ. ᐱᔭᕆᐊᑭᑦᑐᑯᓘᔾᔭᖏᒻᒪᑦ ᐊᓪᓚᕝᕕᒻᒥ ᐱᓇᓱᒋᐊᒥ, ᐊᑯᓂ ᐃᒫᑎᒋᓪᓗ 

ᐊᑯᓂ ᓯᕗᓕᖅᑎᐅᒋᐊᒥᒃ. ᐊᒡᒑᑦ ᐊᒃᓱᕈᕐᓇᕐᒪᑦ ᐊᖑᑕᐅᓪᓗᓂ, ᑕᕝᕙᓕᑭᐊᖅ ᐊᕐᓇᐅᓗᓂ ᓯᕗᓕᐅᕋᓱᒋᐊᒥᒃ 

ᑕᐃᒫᓐᓇ ᑯᐊᐳᕇᓴᐅᔪᒥᒃ ᐊᕐᓇᐅᓪᓗᓂ ᓯᕗᓕᐅᕆᐊ, ᐅᐱᒋᓪᓚᕆᑉᐸᕋ. ᐊᕐᓇᓕᒫᓪᓗ ᓯᕗᓕᖅᑎᐅᔪᑦ ᓄᓇᕗᒻᒥ. 

 

ᐅᖃᖅᑎᑦᓯᔩ, ᑕᑯᑉᓗᒍ ᑕᒪᓐᓇ ᑕᑯᓐᓇᖅᑕᕋ ᐊᐃᑦᑖᕈᓱᓚᐅᕋᒪ ᐊᐃᑦᑖᕈᓱᒻᒪᕆᒃᓱᖓ ᑕᑯᑉᓗᖓ ᐅᖃᓕᒫᖅᓱᖓ 

ᐱᕙᓪᓕᐊᔪᓂᑦ ᓂᕈᐊᕋᔅᓴᐅᒃᑲᓐᓂᔾᔮᕈᓐᓃᒪᒡᒎᖅ ᓄᓇᑦᓯᐊᕐᒥᑦ ᐅᖃᓚᐅᕐᒪᑦ. ᑰᑦᓯᖅ ᓄᖅᑲᕐᓂᕋᖅᑐᒎᖅ. 

 

ᐅᖃᖅᑎᑦᓯᔩ, ᓄᖅᑲᕐᓂᕋᕐᓗᓃᓚᐅᖏᑦᑐᖅ. ᓂᕈᐊᒐᒃᓴᐅᒃᑲᓂᔾᔮᖏᑐᐃᓐᓇᓕᖅᑑᓚᓚᐅᖅᑐᖅ, ᓄᓇᑦᓯᐊᖅ 

ᐱᕙᓪᓕᐊᔪᒃᑯᑦ ᐅᖃᑦᓯᐊᓂᖅᓴᐅᒐᔭᖅᑰᖅᑐᖅᔫᒐᓗᐊᖅ. ᒥᔅ ᑰᑦᑎᖅ ᓂᕈᐊᕋᔅᓴᐅᒃᑲᓂᔾᔭᖏᒻᒪᑦ. ᐊᑎᑦᓯᐊᖓᒍᑦ 

ᐅᖃᖅᓯᖃᓕᕆᓪᓗᓂ ᐱᕙᓪᓕᐊᔪᓂ: ᕚᓐ ᕚᓐᑎᐊᓪ ᐃᓄᓕᕆᔨᒃᑯᑦ ᒥᓂᔅᑕ ᓂᕈᐊᕋᔅᓴᐅᒃᑲᓂᕐᓂᐊᖏᑦᑐᕉᖅ. 

ᓱᒻᒪᓪᓕ ᐊᔾᔨᒌᑎᑕᐅᖏᓚᒃ ᒪᕐᕉᒃ, ᒪᕐᕉᒃ ᐃᓅᒃ ᑕᐃᒪᓐᓇᓴᐃᓐᓇᖅ ᓂᕈᐊᕋᔅᓴᐅᒃᑲᓐᓂᔾᔮᖏᑦᑑᒃ.  

 

ᐊᐃᑉᐹ ᐊᕐᓇᐅᒻᒪᑦ, ᐊᐃᑉᐹ ᐊᖑᑕᐅᑉᓗᓂ. ᑕᒪᓐᓇ ᓈᒻᒫᓂᖏᒻᒪᓐ, ᓄᓇᑦᓯᐊᖅ ᐱᕙᓪᓕᐊᔪᓕᕆᔨᒃᑯᑦ 

ᐱᕙᓪᓕᐊᔪᒃᑰᑎᑦᓯᒋᐊᑦᓴᖅ ᓯᕗᓕᖅᑎᓂᒃ ᐊᕐᓇᓂᒃ ᐱᓗᐊᖅᑐᖅ ᓈᒻᒪᖅᑰᔨᖏᒃᓱᓂ. ᐊᕐᓇᐅᖏᑦᑐᖅ ᓯᕗᓕᖅᑎ 

ᓲᕐᓗ ᓈᒻᒪᓐᓂᖅᓴᐅᖅᑰᔨᓪᓗᑎᒃ. ᐃᒃᑯᐊᕈᓗᐃᑦ! 

 

ᐅᖃᖅᑎᑦᓯᔩ, ᑕᑯᒍᕕᐅᒃ ᑎᑎᕋᖅᓯᒪᔪᖅ ᑕᐃᑲᓂ, ᐱᕙᓪᓕᐊᔪᓂ. ᓱᒻᒪ ᑐᑭᓯᓂᐊᖅᐳᑎᑦ ᑕᐃᒪᐃᓕᐅᖅᐸᒻᒪᖔᑖ, 

ᑕᒪᒃᑯᐊᓗ ᓈᒻᒪᖃᑦᑕᖏᑦᑐᑦ ᐊᕐᓇᓂᓪᓗ ᓈᒻᒪᔅᓴᖅᑰᔨᕙᖏᑦᑐᑦ. ᑖᓐᓇ ᐊᓯᐊᒍᖅᑲᐃ ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᓐᓂᒃ ᐅᖃᐅᓯᐅᓇᔭᖅᐳᑦ. ᑕᐃᒪᐃᒐᓗᐊᕐᓗᓂ ᖁᔭᓐᓇᒦᓪᓚᕆᑉᐸᕋ ᒥᔅ ᑰᑦᑎᖅ, ᐅᑭᐅᖅ ᒪᕐᕈᐃᖅᓱᓂ 

ᓂᕈᐊᖅᑕᐅᓪᓗᓂ ᐱᓕᕆᑦᓯᐊᓪᓚᕆᓚᐅᕐᒪᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 667 – 6(2): ᐃᖃᓗᒃᑑᑦᑎᐊᕐᒥᐅᑦ ᖁᕕᐊᖏᔭᖃᖅᑐᑦ ᐹᔅᑭᑦᐹᓪᒥᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪ ᕼᐋᓗᕖᑦᑎᐊᕐᓂᐊᖅᐳᑦ 

ᑕᕝᕙᓃᑦᑐᓕᒫᑦ ᐊᒻᒪᓗ ᓄᓇᕘᓕᒫᒦᑦᑐᖅ. ᑕᒪᕐᒥᑦᓯᐊᖅ ᐊᑦᑕᓇᙱᑦᑐᒥᒃ ᐳᓚᕋᖃᑦᑕᕐᓂᐊᖅᐳᑦ ᕼᐋᓗᕖᕐᓗᑎᒃ.  

 

ᐊᒻᒪ ᐃᑉᐱᒋᖃᑎᒋᓗᒋᑦ ᐅᖃᖅᑕᖏᑦ ᒪᓕᒐᓕᐅᖅᑎᐅᖃᑎᒻᒪ, ᐊᑦᑕᓇᖏᑦᑐᒥᒃ ᐳᓚᕋᕐᓂᐊᕐᓗᑎᒃ 

ᖃᐅᔨᓴᖅᑕᐅᑦᓯᐊᖅᐸᓪᓗᑎᒃ ᐅᖁᒻᒥᐊᒐᖅᑖᕕᓂᖏᑦ. ᐅᓪᓗᒥ ᓇᖏᖅᓯᒍᒪᑐᐃᓐᓇᖅᐳᖓ ᐅᖃᖅᑎᑦᓯᔩ, ᒪᕐᕉᓐᓂᒃ 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᑕᖅᓯᒍᒪᓪᓗᖓ. ᔪᐊᓇᓯᐅᑉ ᐃᓕᑕᕆᖅᑲᐅᔭᖏᑦ ᐅᖃᐅᓯᕐᒥᓂᒃ ᐱᙳᐊᕐᓂᕐᒧᑦ, ᑐᓂᔾᔪᓯᐊᑦ 

ᐃᑲᔪᖅᓯᒪᑦᓯᐊᕐᓂᖏᓐᓄᑦ ᑕᐃᓯ, ᐃᔭᕈᐃᑦᑐᖅ.  

 

ᐃᔭᕈᐃᑦᑐᖅ ᐊᒻᒪ ᑕᐃᓯ ᐊᕐᓇᕕᒐ ᐃᑲᔪᓪᓚᕆᓚᐅᕐᓂᖏᓐᓄᑦ ᓄᓇᓕᑦᑎᓐᓂ ᐃᖃᓗᑦᑑᑦᑎᐊᕐᒥ ᐊᑯᓂ 

ᐃᓗᖏᖅᓱᖅᑐᓂᒃ. ᐊᓪᓛᑦ ᐊᕙᑎᑲᓴᓐᓄᑦ ᐅᑭᐅᓄᑦ ᕙᔅᑭᑦᕚᒥ ᐊᒻᒪᓗ ᑲᒪᔨᐅᖃᑦᑕᖅᓯᒪᓪᓗᑎᒃ ᓄᓇᓕᑦᑎᓐᓂ, 

ᐃᓐᓇᒻᒪᕆᐅᓗᐊᕋᑎᓪᓗ.  

 

ᐱᕕᐊᕆᒻᒪᔾᔪᒃ ᐱᙳᐊᕐᓂᐅᔪᖅ ᑕᑯᑎᑦᓯᑦᓯᐊᖅᐳᑦ ᐃᖃᓗᑦᑑᑦᓯᐊᕐᒥᐅᑦ ᕙᔅᑭᑦᕚᒥ ᐱᕕᐊᕆᔭᖃᓪᓚᕆᑦᑐᑦ. ᐊᑯᓂᓗ 

ᐃᑲᕐᕋᒥᓂᒃ ᐱᕕᖃᖅᐸᒻᒪᑕ ᐱᓕᒻᒪᑦᓴᐃᓪᓗᑎᑦ ᒪᒃᑯᑦᑐᓂᒃ. ᓄᓇᓕᓐᓂ ᓇᒧᓪᓗ ᐱᙳᐊᕆᐊᖅᑐᖅᑎᐸᑦᑐᓂᒋᑦ 

ᑭᒡᒐᑐᖅᐸᑦᑐᓂᒋᑦ ᓄᓇᑦᓯᐊᖅ, ᓄᓇᕗᒻᒥᑑᙱᑦᑐᖅ ᓯᓚᑎᑦᑎᓐᓂᓪᓗ ᑲᓇᑕᓗᒃᑖᕐᒥᓪᓗ.  

 

ᐅᖃᖅᑎᑦᓯᔩ, ᖁᔭᓐᓇᒦᒃ, ᐊᒻᒪᓗ ᕚᓯᑭᕝᕚᕈᓐᓇᖅᑐᓂᒃ ᑕᑯᕙᓪᓕᐊᕈᒪᓂᐊᖅᐳᒍᑦ ᐊᕐᕌᒍᓂᑦ ᐊᒡᒋᖅᑐᓂᒃ. 

ᖁᔭᓐᓇᒦᕈᒪᑐᐃᓐᓇᖅᑐᒋᑦ ᑖᒃᑯᐊᒃ ᒪᕐᕉᒃ ᐊᑦᓱᕈᖃᑦᑕᓚᐅᕐᓂᑦᑎᓐᓄᑦ ᐃᓕᙳᖅᓯᓂᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓈᓄᑦ−ᑎᑭᕋᕐᔪᐊᕐᒧᑦ, 

ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 668 – 6(2) ᖁᕕᐊᓱᑦᑎᐊᖁᔨᓂᖅ ᐊᒻᒪ ᐊᑦᑕᓇᙱᑦᑐᒥᒃ ᕼᐋᓗᕖᑦᑎᐊᓂᕐᒥᒃ 

(ᒪᐃᓐ)  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᒥᔅᑕ ᕼᐃᒃᔅ ᐅᖃᖅᑲᐅᒻᒪᑦᑕᐅᖅ 

ᐊᓐᓄᕌᕐᓗᒋᐊᑦᓴᑦᑕᐅᖅ ᐃᓱᒪᒐᓚᖅᑲᐅᒐᓗᐊᕐᒥᔪᖓ. ᑕᐃᒪᓐᓇᑦᑕᐅᖅ ᐊᓂᑦᑎᑕᐅᓂᐊᕋᓱᒋᒐᓚᒧᖅᑲᐃ 

ᖁᑦᓴᓱᒐᓚᖅᑲᐅᒐᒪ ᐃᕝᕕᑦ ᒪᓕᒐᖏᖕᓂᒃ ᐅᖃᖅᑎᑦᑎᔩ. 

 

ᐅᖃᕈᒪᑐᐃᓐᓇᖅᖢᖓ (ᑐᓵᔨᑎᒎᕈᓐᓃᖅᑐᖅ) ᐃᓛᒃ ᐊᕐᕕᐊᕐᒥᐅᑦ ᐊᒻᒪ ᑎᑭᕋᕐᔪᐊᕐᒥᐅᑦ ᖃᓄᐃᑎᑦᓯᐊᖁᖦᖢᒋᑦ 

ᑕᒪᓐᓇ ᓯᓚ ᐱᔾᔪᑎᒋᑉᓗᒍ ᐃᒻᒪᖄ ᑕᒪᒃᑯᓂᖓ ᐱᓱᓗᕋᖅᑐᓂᒃ ᐱᑕᖃᓪᓗᐊᙱᓯᓐᓇᕆᐊᓕᒃ. ᑭᓯᐊᓂ, ᑕᒪᒃᑯᐊ 

ᓄᑕᖅᑲᑦ ᐱᔨᒃᓯᒪᔪ’ᓈᑦ ᓇᒡᓕᖕᓇᑦᓯᐊᒥᐊᓗᐊᕕᑦᑕᕐᒪᑕ ᐊᓗᑕᕝᕙᑦᓯᐊᒥᐊᖅᖢᑎᒡᓗ 

ᑲᑉᐱᐊᓇᙳᐊᖅᑎᑦᑐᐊᖅᖢᑎᒡᓗ ᐱᔨᒃᓯᒪᒑᖓᒥᒃ.  

 

ᖃᓄᐃᙱᑦᓯᐊᕈᒫᖅᐳᓯ ᓄᑕᖅᑲᒥᐊᑦ ᒥᐊᓂᕆᔭᐅᑦᓯᐊᖅᐳᓪᓗ ᑕᒪᒃᑯᐊ ᕼᐋᓗᕖᓐᓂ ᖃᓄᐃᓕᐅᕐᓃᑦ ᐱᑉᓗᒋᑦ. 

ᐅᑯᐊᓗ ᓄᓇᒃᑰᕈᑎᑐᖅᑐᑦ ᐅᔾᔨᖅᑐᑦᓯᐊᖅᑕᕐᓂᐊᖅᐳᑦ ᑖᖅᑐᒥᒃ ᐅᕝᕙᓘᓐᓃᑦ ᑕᑯᒃᓴᐅᑦᓯᐊᙱᑐᒥᒃ 

ᖃᓄᐃᙱᑦᑐᖃᖁᓇᒍ ᐊᒃᑐᑎᒍᑦ ᓄᓇᒃᑰᕈᑏᑦ ᑐᑦᓯᐊᖅᑖᕈᒫᖅᐳᒍᑦ. 

 

ᐊᒻᒪ ᐊᖓᔪᖅᑳᖑᔪᑦ ᐅᕙᒻᓂᑦᑕᐅᖅ ᑎᒃᑯᐊᖅᑐᕋᐅᕐᒪᑦ ᖃᐅᔨᒪᓂᐊᖅᐳᓯ ᑕᒪᒃᑯᐊ ᓄᑕᖅᑲᑦ ᒪᒪᖅᑐᓂᒃ 

ᓂᕆᐊᓂᒃᑳᖓᒥᒃ ᑭᒍᑎᓯᐅᑦᓯᐊᖅᑕᕐᓂᐊᖅᐳᑦ. ᑕᒪᓐᓇ ᑭᒍᑎᓪᓗᖕᓂᖅ ᕼᐅᐃᓐᓇᐅᖕᒪᑦ ᓄᑕᕋᕆᔭᑦ 

ᑭᒍᑎᕐᓗᓕᕌᖓᑦ ᐃᓛᒃ ᑭᒍᑎᓪᓗᒃᑐᖅᑕᖃᓕᕌᖓᑦ ᐋ’ᓂᐊᖃᑕᐅ’ᓇᖅᑑᔭᒥᐊᕼᐅᕐᒪᑦ. ᐃᖅᑲᐅᒪᑦᓯᐊᕐᓂᐊᖅᐳᒍᑦ. 

 

ᐅᑯᐊ ᑭᖑᓪᓕᖅᐹᒥᒃ ᐅᖃᖅᑎᑦᓯᔩ, ᒪ’ᓈᕈᐊᖅᖢᒋᑦ ᒥᐊᓂᖅᓯᔨᐅᑦᑕᔪᔪᑦ (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᓐᓄᕌᕐᓘᑏᑦ 

ᐱᐅᓂᒋᓛᖑᕙᑦᑐᑦ ᐸᓖᓯᐅᙳᐊᕐᓂᖅ ᖃᑦᑎᕆᔨᐅᙳᐊᕐᓃᑦ ᑕᒪᒃᑯᐊ ᐊᑦᑕᓇᖅᑐᒦᑎᑦᓯᑦᑕᐃᓕᒪᕙᑦᑕᙱᑦᑐᑦ 

ᑐᐊᕕᕐᓇᖅᑐᓕᕆᔩᑦ, ᐆᒪᔪᓕᕆᔩᑦ, ᓇᓄᓕᕆᔩᑦ ᖁᔭᓐᓇᒦᒻᒪᕆᒃ ᐊᑦᓱᕈᖃᑦᑕᕐᓂᑦᓯᖕᓄᑦ ᐊᕐᓇᐃᑦ ᐊᖑᑏᓪᓗ 

ᐅᕙᑉᑎᒻᓂ ᐊᑦᑕᓇᖅᑐᒦᖁᓇᑕ ᕿᑐᕐᖓᕗᓪᓗ. ᕼᐋᓗᕖᒻᒥᑑᙱᑦᑑᒐᓗᐊᖅ, ᐊᕐᕌᒎᑉ ᐃᓗᐊᓂ. 

 

(ᑐᓵᔨᑎᒎᕈᓐᓃᖅᑐᖅ) ᒥᐊᓂᖅᓯᑕᖅᑐᑦ ᐅᕙᑉᑎᒻᓂᒃ ᖃᓄᐃᙱᑦᓯᐊᖁᔨᑉᓗᑎᒃ ᐅᐱᕆᖦᖢᒋᓪᓗ ᑕᒪᒃᑯᐊ 

ᑐᐊᕕᕐᓇᖅᑐᓂᒃ ᐅᕝᕙᓘᓐᓃᑦ ᒥᐊᓂᖅᓯᓂᕐᒥᒃ ᐱᓕᕆᐊᖃᖅᑕᖅᑐᑦ. ᖁᕕᐊᓱᒋᑦ ᕼᐋᓗᕖᓐ. ᒪ’ᓇ, ᐅᖃᖅᑎᑦᓯᔩ. 

 

<<ᐸᒃᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒥ ᖁᕕᐊᓱᓐᓇᐅᒻᒪᑦ, ᓱᕈᓯᓛᓄᑦ ᐱᓗᐊᖅᑐᒥᒃ. ᐄ’, ᑮᓇᖅᐸᕗᑦ 

ᐲᕈᓐᓇᕐᓂᐊᒥᔭᕗᑦ ᒫᓐᓇ ᑲᑎᒪᒌᕈᑦᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ. 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓄᑦ. ᖃᒪᓂ’ᑐᐊᖅ ᒪᓕᒐᓕᐅᖅᑎᖓᑦ, ᒥᔅᑕ 

ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᐃᒪ ᐅᑉᓗᒥ ᐃᓕᓴᖅᑕᔪᒪᕗᖓ ᐃᓚ’ᓈᒃᑲ ᐱᖃᑎᒐ ᒥᐅᕆᓕᓐ ᐅᒃᐸᑎᑰ. 

ᒪᓕᒐᓕᐅᖃᑎᕗᓪᓗ ᐊᖓᔪᖅᖠᖅ ᓕᓕ ᐅᒃᐸᑎᑰ. ᐊᒻᒪ ᓄᑳ ᒫᒋ ᐅᒃᐸᑎᑰ. ᑎᑭᑦᑎᑭᐊᓪᓚᒃᑑᓗᐊᓚᐅᕐᒪᑕ 

ᖁᕕᐊᓱᒃᑐᖓ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᒪᕐᕈᓕᐊᒥᓃᓪᓗ ᓱᕈᓯᑦ ᕿᑐᕐᖓᕗᓪᓗ ᐊᖏᕐᕋᖓᓂ ᑕᑯᓐᓈᐸᒻᒪᑕ ᖁᓛᓄᑦ 

ᓂᕆᔭᖅᑐᕋᐃᒻᒪᑕᓗ. ᐊᖏᕐᕋᕋᐃᒐᒪ ᐅᖃᐅᑎᓲᒃᑲᒃ ᒫᒡᒍᓚ ᓇᑲᓱᒃ ᑲᑎᒪᖃᑎᒋᖅᑲᐅᔭᕋ, ᑕᐃᔅᓱᒥᖓ ᐅᖃᑦᑕᖅᑯᖅ 

ᑕᐃᔅᓱᒥᖓ ᐊᕐᓇᒥᒃ? ᓵᓚᒪᓐ ᒪᓕᑭ, ᐅᖃᕋᒃᑯ “ᑕᐃᓐᓇ ᐊᖑᑏ?” ᑕᐃᒫᒃ ᐊᑎᖏᓐᓂᒃ ᖃᐅᔨᒪᕕᐅᑎᒻᒪᑕ 

ᑭᓇᖏᓐᓂᓪᓗ. 

 

ᑖᒃᑯᐊ ᑐᙵᓱᑦᑎᒍᒪᕙᒃᑲ ᐃᓚᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ ᒪᓕᒐᓕᐅᕐᕕᔅᓯᖕᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 

ᐳᓛᕐᕕᖓᓄᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓕᓴᖅᓯᒍᒪᔪᖓ ᓄᓕᐊᓐᓂᒃ ᓲᓴᓐ ᓴᕕᑲᑖᖅ. ᑖᓐᓇ 

ᑲᑎᒪᕐᔪᐊᑯᒻᒨᕋᔪᐃᒻᒪᑦ. ᐃᖃᓗᓐᓄᑦ ᒪᓖᓐᓇᕈᔪᒃᑲᓗᐊᕌᖓᑦ ᒪᐅᙵᕋᐃᒐᒪ ᑭᓯᐊᓂᓕ ᑏᕖᒃᑯᑦ ᑕᑯᓐᓇᔾᔮᓲᖑᒻᒪᑦ 

ᑭᓯᐊᓂ ᒫᓐᓇ ᐃᒻᒥᓂᒃ ᑕᕝᕙᓃᑦᑐᓂ ᑕᑯᓐᓈᖅᑯᖅ. ᖁᕕᐊᓱᑦᑐᖓᓗ ᑕᕝᕙᓃᖃᑕᐅᒻᒪᑦ ᑕᑯᕋᕐᓈᖅᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ ᒪᓕᒐᓕᐅᕐᕕᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᑐᓂᑦ 

ᐳᓛᕐᕕᖓᓄᑦ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭ ᒪᓕᒐᓕᐅᖅᑎᖓ, ᒥᔅ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 978 - 6(2): ᐱᔾᔪᑏᑦ ᐱᕋᔭᑦᑕᐃᓕᑎᑕᐅᓂᕐᒧᑦ ᑎᓕᐅᕈᑎᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᔅᓴᓐᓂᑦ 

ᐊᐱᖅᑯᑎᔅᓴᒃᑲ ᑐᕌᖓᙳᓱᑦᑐᐃᑦ ᒪᓕᒐᓕᐅᕆᔨᒃᑯᑦ ᒥᓂᔅᑕᖓᓄᑦ. ᐅᖃᖅᑏ, ᐃᓱᒪᓘᑎᒐ ᐅᖃᐅᓯᕆᒃᑲᓐᓂᕈᒪᒐᒃᑯ 

ᐅᖃᓕᒫᖃᑦᑕᕋᑦᑕᐃᓛᒃ ᐱᕙᓪᓕᐊᔪᑎᒍᑦ ᐃᖅᑲᖅᑐᖅᑕᒥᓂᐅᔪᓂᒃ ᐊᒻᒪᓗᑦᑕᐅ ᑎᒍᔭᒥᓂᐅᔪᓂᒃ ᐃᖅᑲᖅᑐᐃᔨᒃᑯᑦ 

ᓇᓗᓇᐃᖅᑕᒥᓂᐅᔪᓂᑦ ᐊᒻᒪ ᓱᕋᐃᔪᒥᓂᐅᔪᓂᒃ ᐱᕋᔭᑦᑕᐃᓕᒪᔾᔪᑎᖏᓐᓂᑦ ᐊᓯᖏᓐᓂᓪᓗ ᒪᓕᒋᐊᓕᖏᓐᓂ.  

 

ᐱᕋᔭᑦᑕᐃᓕᒪᑎᑦᑎᓂᖅ ᑖᓐᓇ ᐱᒻᒪᕆᐊᓘᒻᒪᑦ ᐃᓚᒋᔭᐅᓪᓗᓂ ᐃᓅᓯᒋᔭᑦᑎᓐᓄᑦ, ᑎᒍᔭᐅᓯᒪᒐᔭᖅᑐᑦ 

ᑎᒍᔭᐅᙱᙶᖅᑐᑎᑦ ᐊᓯᐊᒍᑦ ᑲᒪᒋᔭᐅᓲᖑᒻᒪᑕ. ᐊᐱᕆᒍᒪᔭᕋ ᑕᐃᒫᔅᓴᐃᓐᓇᖅ ᒥᓂᔅᑕ ᐊᐱᕆᓚᐅᖅᓯᒪᒐᒃᑯᑦ 

2024−ᖑᑎᓪᓗᒍ ᒫᑦᓯᒥ. ᒥᓂᔅᑕᖓ ᒪᓕᒐᓕᕆᔨᒃᑯᑦ ᐃᓱᒫᓗᒃᑭᕙᑦᑕᐅ ᐅᕙᖓᑎᑐᑦ? 

ᐅᐊᑦᑎᔭᐅᑦᑎᐊᙱᓗᐊᖃᑦᑕᕐᓂᕆᔭᖏᓐᓂᑦ ᐱᓕᕆᔾᔪᑎᖃᙱᓗᐊᕐᓂᕆᕙᑦᑕᖏᓐᓂᓪᓗ ᐊᓄᓪᓚᔅᓰᕕᒻᒥ ᐊᓂᔪᐃᑦ 

ᐱᕋᔭᓕᖅᑭᒍᑕᐅᖃᑦᑕᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

11 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒨᓚᐅᙱᓂᕐᓂᑦ, ᖃᐅᔨᒃᑲᑐᐃᓐᓇᕈᒪᒋᔅᓯ ᒥᔅ ᓄᑕᕋᖅ ᐊᒻᒪᓗ ᒥᔅ 

ᕿᓕᖅᑎ ᐅᕙᓃᒍᓇᔮᙱᒻᒪᑎᒃ. ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᑕᕋ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᐃᓐᓇᖃᑦᑕᕐᖓᑦ. ᐊᒻᒪ ᐅᖃᐅᓯᐅᒋᐊᖃᕐᖓᓂᓛᒃ ᑲᑎᒪᕐᔪᐊᕕᒻᒥ ᐊᒻᒪᓗ ᑕᖅᑳᓂ. 

ᐱᕋᔭᓕᖅᑭᖃᑦᑕᖅᑐᐃᑦ ᐱᓪᓗᒋᑦ ᐊᒻᒪ ᐊᒥᓲᓂᖅᓴᐃᓪᓗ ᑎᒍᔭᐅᖃᑦᑕᓕᖅᑐᐃᑦ.  

 

ᓄᓇᕘᓕᒫᒥ ᖃᓄᐃᙱᓂᖅᓴᕈᖅᑎᑦᑎᒋᐊᖃᕋᓗᐊᖅᑐᒍᑦ ᐱᓕᕆᕕᒐᓗᑦᑕᐅ ᐱᓕᕆᔾᔪᑎᖃᕐᖓᑦ ᑖᓐᓇ 

ᐃᑲᔪᕈᑎᐅᖃᑦᑕᖅᑐᓂᑦ ᑭᒃᑯᑐᐃᓐᓇᕐᓂᑦ ᐊᓂᓴᕋᐃᑦᑐᒥᓂᐅᑉᐸᑕ ᐊᓄᓪᓚᔅᓰᕕᒻᒥ ᑎᒍᔭᐅᖅᑲᑉᐸᑕᓘᓐᓃᑦ ᐊᒥᓱᓂᒃ 

ᐱᓕᕆᔾᔪᑎᖃᖅᑐᒍᑦ ᐅᕙᒍᑦ ᐱᓕᕆᕕᖓᓂ ᐅᐱᒋᓪᓗᑎᒍᓪᓗ, ᐅᐱᒋᓪᓗᑎᒍᓪᓗ ᐱᓕᕆᐊᕆᕙᑦᑕᕗᑦ 

ᐱᓕᕆᕕᑦᑎᓐᓂ. ᑕᐃᒃᑯᐊ ᑭᒃᑯᑐᐃᓐᓇᐃᑦ ᖃᓄᐃᒍᓐᓃᑎᒐᓱᐊᕆᐊᖃᕐᖓᑕ ᑕᐃᒪᐃᑦᑐᒃᑰᕈᑎᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋ ᒥᓂᔅᑕ ᑭᐅᒻᒫᖓ ᑕᐃᒫᒃ. ᑐᑭᓯᔭᕋ ᑖᓐᓇ 

ᐱᒻᒪᕆᐅᑎᒻᒪᒍᑦᑕᐅᖅ. ᐃᑉᐸᔅᓴᐅᓚᐅᖅᑐᖅ, ᐃᑉᐸᔅᓵᓂᑦ 29−ᖑᑎᓪᓗᒍ ᒥᓂᔅᑕ ᐅᖃᖅᑎᓪᓗᒍ 

ᐊᓄᓪᓚᔅᓰᕕᓕᕆᓂᕐᒥᒃ ᐱᓕᕆᐊᖑᖃᑦᑕᖅᑐᓂᓪᓗ ᐊᒻᒪ ᑲᑐᔾᔨᖃᑎᖃᕐᓂᕋᖅᑐᑎᒃ ᑲᓇᑕᒥ 

ᐊᓄᓪᓚᔅᓰᕕᓕᕆᔨᒃᑯᓐᓂᑦ.  

 

ᓯᕗᓪᓕᖅᐹᑦᑎᐊᒥ ᐃᓕᓴᕆᔭᐅᔾᔪᑎᓕᒻᒥᒃ ᑲᒪᔾᔪᑎᖃᖃᑦᑕᕐᓂᐊᓕᕐᖓᑕ ᖁᓄᔪᓐᓂᐊᖅᑎᐅᔪᓄᑦ, 

ᖁᓄᔪᓐᓂᐊᖅᑎᖃᖃᑦᑕᕐᖓᓂᓛᒃ ᓄᓇᕗᒻᒥ ᐊᒥᓱᑲᓪᓛᓗᐃᑦᑕᐅᖅ ᑎᑎᕋᖅᑕᐅᖃᑕᐅᓯᒪᓪᓗᑎᒃ 

ᖁᓄᔪᕐᓂᐊᖅᑎᐅᓂᕋᖅᑕᐅᔪᓄᑦ, ᐊᑎᖃᕐᕕᖓᓄᑦ.  

 

ᒥᓂᔅᑕ ᖁᔭᓐᓇᒦᒃᑲᓐᓂᕈᒪᔭᕋ ᐱᓕᕆᔾᔪᑎᓂᑦ ᓴᖅᑭᖅᑎᕆᖃᑦᑕᕐᖓᑕ ᐊᒻᒪ ᑲᑐᔾᔨᖃᑎᖃᖅᑐᑎᑦ 

ᐊᓄᓪᓚᔅᓰᕕᓕᕆᔨᒃᑯᓐᓂ ᑕᒪᒃᑯᐊ ᖁᓄᔪᕐᓂᐊᖃᑦᑕᕐᓃᕐᓂᓛᑦ ᐃᓱᒫᓗᒋᖃᑦᑕᖅᓯᒪᓕᕋᒃᑯ 

ᑐᑭᓯᔭᐃᓐᓇᕆᓚᐅᖅᑕᔅᓴᕆᔭᕋᓗᐊᕗᑦ ᐱᕋᔭᓕᖅᑭᖃᑦᑕᕐᓃᑦ ᑕᒪᔾᔭᐅᒻᒪᑕᑦᑕᐅᖅ ᐱᕙᓪᓕᐊᔪᒃᑯᑦ 

ᑐᓴᔾᔮᕆᓲᕈᒋᒐᑦᑎᒍ ᐅᒡᒍᓇᖅᑑᒐᓗᐊᑦ. ᐊᒥᓲᓂᖅᓴᐃᑦ ᐃᖃᓗᓐᓃᖃᑦᑕᕐᖓᑕ, ᐃᖃᓗᓐᓃᑦᑐᒥᓂᐅᖃᑦᑕᕐᖓᑕ.  

 

ᐊᐱᖅᑯᑎᒐᓕ ᒥᓂᔅᑕᒧᑦ. ᐅᖃᐅᓯᒍᓐᓇᖅᑭᓐᖔ ᑲᑎᒪᕐᔪᐊᕕᓪᓗ ᖃᑦᓯᑦ ᓄᓇᓕᓐᓂᑦ ᐊᓄᓪᓚᕆᔅᓯᐊᒥᓂᐅᔪᐃᑦ 

ᐃᑲᔪᖅᑕᐅᔪᑦ ᐊᓄᓪᓚᔅᓰᕕᓕᕆᔨᒃᑯᓐᓄᑦ ᐃᖃᓗᓐᓃᑉᐸᑦ? ᐊᒻᒪᓗ ᖃᑦᑎᑦ ᖁᓄᔪᓐᓂᐊᓂᕐᒧᑦ 

ᐃᖅᑲᖅᑐᖅᑕᐅᓚᐅᖅᓯᒪᕙᑦ? ᒥᓂᔅᑕ ᓵᖓᓃᙱᑉᐸᑕ ᖃᐅᔨᓴᓚᐅᕐᓗᓂᒋᑦ ᑭᖑᓂᖓᒍᑦ ᑭᐅᔭᒍᒪᔪᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᐅᕆᔨᒃᑯᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪᐃᒐᔪᐃᒃᑲᑦᑕ ᐊᐱᖅᑯᑎᒥᓂᒃ 

ᑭᐅᓪᓗᓂ. ᐃᒫᖔᓚᔾᔪᑎᖓ ᑖᓐᓇ ᑎᒍᓂᐊᖅᑲᕋ ᑖᓐᓇ ᐅᖃᐅᓯᕆᕋᑖᖅᑕᖓ ᐱᓕᕆᐊᕆᓂᐊᖅᑲᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᑭᖑᓪᓕᖅᐹᓪᓗ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒋᑦᑎᐊᕐᓂᐊᓕᖅᑲᕋ ᒥᓂᔅᑕᐅᑉ ᑭᐅᔾᔪᑎᖓ. ᑭᖑᓪᓕᖅᐹᖅ 

ᐊᐱᖅᑯᑎᒋᓗᒍ. ᒪᓕᒐᓕᕆᔨᒃᑯᑦ ᐊᓄᓪᓚᔅᓰᕕᓕᕆᔨᖏᑦ 27-ᓂᒃ ᐃᖅᑲᓇᐃᔮᖁᑎᖃᕐᖓᑕ ᐃᓕᔭᐅᓯᒪᔪᓂᒃ. ᐊᒻᒪ 

ᐅᓇ ᑭᖑᓪᓕᖅᐹᒥᒃ ᐊᐱᑯᑎᒋᒐᒃᑯ ᒫᑦᓯᐅᑎᓪᓗᒍ ᐃᓐᓄᑦᑕᐅᓯᒪᙱᓐᓂᕋᐃᓚᐅᕐᖓᑦ ᐊᒥᓱᑲᓪᓚᓐᓂᑦ.  

ᐊᓄᓪᓚᔅᓰᕕᓕᕆᓂᖅ ᑖᓐᓇ ᐊᑐᓪᓚᕆᑉᐸᒻᒪᑦ ᓄᓇᓕᑦᑎᓐᓂ. ᒥᓂᔅᑕ ᓇᓗᓇᐃᖅᓯᒍᓇᓕᖅᑳ ᖃᓄᐃᓕᖓᓕᕐᒫᑦᑕ 

ᐊᓄᓪᓚᔅᓰᕕᓕᕆᔨᒃᑯᓐᓂ ᐃᖅᑲᓇᐃᔮᖁᑎᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 21−ᒥ, 21-ᖑᔪᓂᑦ ᓄᓇᓕᓐᓂ 

ᐊᓄᓪᓚᔅᓰᕕᓕᕆᔨᐅᔪᓂ ᒫᓐᓇ 16−ᖑᔪᑦ ᖁᓖᑦ ᐊᕐᕕᓂᓖᓪᓗ ᐃᓐᓄᑦᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐊᐱᖅᑯᑦ 979 – 6(2): ᐃᒥᑦᑎᐊᕙᖃᕆᐊᖃᕐᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕼᐊᓗᕖᑦᑎᐊᕐᓂᐊᖅᑯᓯ, ᐃᓘᓐᓇᓯ ᐊᒻᒪ ᖁᕕᐊᓱᓐᓂᐊᖅᑯᓯ 

ᐅᖁᒻᒥᐊᒐᐃᓱᕐᓗᓯ ᐊᒻᒪ ᐊᖏᕐᕋᕐᓂᐊᓕᕐᒥᒻᒪᑕ ᑕᐃᒪ ᐅᖁᒻᒥᐊᒐᖅᑐᖅᓯᒪᔪᐊᓘᓪᓗᑎᒃ ᐊᖏᔪᖅᑳᕆᔭᐅᔪᐃᓪᓗᑦᑕᐅ 

ᖁᕕᐊᓱᓐᓂᐊᕈᕗᑦ ᖁᕕᐊᒋᓲᕆᒻᒥᒐᒃᑯᑦᑕᐅᖅ ᕼᐊᓗᕖᕐᓇᐅᑎᓪᓗᒍ.  

 

ᒥᓂᔅᑕᒧᑦ ᐊᐱᕆᒍᒪᔪᖓ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ. ᐅᓇ ᒪᓕᒐᓕᐅᕐᕕᒃ 

ᐱᒋᐊᓕᕋᑖᑦᑎᐊᖅᑎᓪᓗᒍ ᐃᒥᖃᑦᑎᐊᕆᐊᖃᕐᓂᖅ ᐊᑦᑕᓇᙱᑦᑐᒥᑦ ᐅᖃᐅᓯᕆᖃᑦᑕᖅᓯᒪᒐᒃᑯ ᒥᓂᔅᑕᓗ 

ᐃᖅᑲᐅᒪᒻᒪᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᖁᔪᒐᓗᐊᕋᒃᑯᑦ $250−ᒥᓕᐊᓐ ᑮᓇᐅᔭᑦ ᒐᕙᒪᑐᖃᒃᑯᓐᓄᑦ 

ᐃᓕᖅᑯᖅᑕᐅᔪᔪᑦ ᐃᖃᓗᓐᓂᑦ ᐃᒥᓕᕆᔾᔪᑎᐅᓂᐊᕐᓗᑎᑦ ᐃᒥᕋᔅᓴᐅᔪᓂᒃ ᑲᒪᔾᔪᑎᖏᓐᓂ.  

 

ᑕᐃᔅᓱᒪᓃᓐᓛᒃ ᐅᖃᕈᒐᒪ ᐱᒻᒪᕆᐊᓘᓂᖓᓂ ᐃᖃᓗᐃᑦ ᑖᓐᓇ ᐊᖏᔪᖅᑳᖃᕐᕕᖓ ᐊᑦᑕᓇᙱᑦᑐᒥᑦ 

ᐃᒥᖃᕆᐊᖃᕐᓂᐊᕐᖓᑕ ᐃᓅᖃᑦᑕᕐᓂᐊᖅᑐᓄᓪᓗ ᓯᕗᓂᑦᑎᓐᓂ. ᒥᓂᔅᑕ ᓇᓗᓇᐃᖅᓯᒍᓐᓇᖅᓯᕚ ᐱᓕᕆᕕᖓ 

ᖃᓄᖅ ᑲᑐᔾᔨᖃᑎᖃᖅᐹᒻᒪᖔᖅ ᐃᖃᓗᐃᑦ ᓄᓇᓕᐸᐅᔭᒃᑯᖏᓐᓂ? ᑖᓐᓇ ᐱᓪᓗᒍ ᐃᓱᒫᓗᒋᔭᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᓕᔭᕋᑦᑕᐅᖅ ᑖᔅᓱᒥᖓ ᐊᐱᖅᑯᒻᒥ 

ᐊᐱᕆᒻᒪᑦ. ᖃᓄᐃᓕᖓᓕᕐᒪᖔᖅ ᐃᖃᓗᐃᑦ ᐃᒥᓕᕆᔾᔪᑎᖏᑕ. ᐃᖅᑲᐅᒪᔪᓯᖃᐃ ᑕᐃᒪ ᐅᖃᖅᑏ, ᐃᖃᓗᐃᑦ 

ᓄᓇᓕᐸᐅᔭᖓ ᑮᓇᐅᔭᓂᑦ ᓇᒻᒥᓂᖅ ᑐᔅᓯᕋᓚᐅᖅᓯᒪᒻᒪᑕ ᐊᒻᒪ ᐱᓪᓗᑎᒍᑦ $2−ᒥᓕᐊᓐ ᑮᓇᐅᔭᓂᑦ ᐃᖃᓗᐃᑦ 

ᓄᓇᓕᐸᐅᔭᖓᓄᑦ.  

 

ᐱᓕᕆᕕᒐᓕ ᓄᓇᓕᐸᐅᔭᒃᑯᓐᓂ ᓱᓕ ᐱᓕᕆᖃᑎᖃᖃᑦᑕᖅᑐᖅ ᑕᒪᓐᓇ ᐱᓪᓗᒍ. ᑭᓯᐊᓂ, ᐃᓗᓕᖏᓐᓂ ᒫᓐᓇ 

ᐅᕙᖓ ᓵᖓᓃᑦᑐᖃᙱᒻᒪᑦ ᖃᓄᐃᓘᓪᓚᑦᑖᕐᒪᖔᑕ. ᑭᓯᐊᓕ ᓄᓇᓕᐸᐅᔭᒃᑯᑦ ᐊᑕᐅᑦᑎᒃᑯᑦ ᑮᓇᐅᔭᓂᑦ 

ᑐᓂᓯᖃᑦᑕᓲᕆᒐᑦᑎᒍᑦ ᐊᑭᑐᔪᖅᑑᑎᔅᓴᖏᓐᓂ. ᑖᓐᓇᓗ ᓄᑖᕈᖅᑕᐅᕋᑖᑦᑎᐊᓚᐅᖅᑐᓂ. ᑕᐃᑲᓂᔅᓴᐃᓐᓇᖅ 

ᓄᓇᓕᐸᐅᔭᒃᑯᑦ ᑐᓴᖅᑕᐅᑎᑦᑎᒻᒪᑕ ᑮᓇᐅᔭᖅᑖᕐᓂᕋᖅᑐᑎᑦ. ᖃᐅᔨᒋᐊᒃᑲᓐᓂᓚᐅᕐᓗᒍ ᑲᑎᒪᔨᐅᖃᑎᒐ 

ᐅᓂᒃᑳᕐᕕᒋᒃᑲᓐᓂᕈᓐᓇᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑕᐃᒪᐃᓐᓂᐊᓂᕋᕋᕕᑦ. ᐅᖃᖅᑏ, ᒐᕙᒪᒃᑯᑦ 

ᑲᒪᔨᐅᒻᒪᑕ ᐃᒥᖃᑦᑎᐊᖅᑎᑦᑎᒋᐊᖃᕐᓂᕐᒥᑦ ᓄᓇᓕᓕᒫᑦᑎᐊᓄᑦ ᓄᓇᕗᒻᒥ ᐊᒻᒪᑦᑕᐅ ᐊᒥᓱᑦᑕᐅ 

ᒪᓕᒐᓕᐅᖅᑎᑐᐃᓐᓇᐃᑦ ᒫᓂ ᐃᓱᒫᓘᑎᖃᖃᑦᑕᖅᐸᓚᐅᕐᒥᒻᒪᑕ ᐃᒥᖏᓐᓂ.  

 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᕐᖔᖅ ᑲᑎᒪᑎᓪᓗᑕ ᐊᒻᒪ ᑎᑎᕋᖃᑦᑕᐅᑎᓯᒪᒐᑦᑕ ᑕᒪᓐᓇ ᐱᓪᓗᒍ. ᐅᓪᓗᒥ ᓇᓗᓇᐃᖅᑐᐃᖁᑦᑕᖃᕋᓗᐊᖅᑲᕋ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ ᖃᓄᖅ ᐱᓕᕆᖃᑎᖃᖅᐸᒻᒪᖔᑕ ᐋᓐᓂᐊᖅᑕᐃᓕᓕᕆᔨᒃᑯᓐᓂᑦ 

ᓄᑖᕈᕆᐊᖅᓯᒐᓱᐊᖅᑐᑎᑦ ᐃᒥᖅᑕᐅᒍᓐᓇᖅᑐᐃᑦ ᐃᒦᑦ ᒪᓕᒐᕋᓛᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᓐᓄᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᒋᔭᕋ ᑕᐃᒫᒃ ᐊᐱᕆᒻᒪᑦ. ᐅᖃᖅᑏ, 

ᐱᓕᕆᕕᒐ ᓱᓕ ᐋᖅᑭᒋᐊᕆᖃᑦᑕᕐᖓᑕ ᐊᑭᑐᔪᖅᑐᓂᐊᖅᑐᓂᒃ ᐃᒥᕐᒥᒃ ᓴᓗᒻᒪᖅᓴᐃᓂᐅᔪᓄᑦ 

ᓄᑖᕈᕆᐊᖅᓯᓂᐅᔪᓄᓪᓗ ᐊᒻᒪ ᓄᑖᓂᒃ ᓴᓇᓂᐅᔪᓄᑦ. ᑖᒃᑯᐊ ᐃᒥᕋᔅᓴᐅᔪᓂᒃ ᐃᒥᓕᕆᓂᕐᒧᑦ ᑐᑭᒧᐊᒍᑎᔅᓴᖏᑦ 

ᒪᓕᒐᓕᐅᕐᕕᒻᒨᔪᔭᒃᑲ.  

 

ᓇᓗᓇᐃᖅᑕᐅᓯᒪᔪᑦ ᐊᒥᓱᑲᓪᓚᓐᓂᑦ ᑐᕌᒐᕆᒐᓱᐊᖅᑕᑎᓐᓂ ᑎᑭᐅᑎᒐᓱᐊᖅᑕᑎᓐᓂ. ᐊᒻᒪᑦᑕᐅ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᖃᑎᒋᖃᑦᑕᕐᒥᔭᕗᑦ. ᐃᒥᖅᑕᐅᔪᓐᓇᖅᑐᑦ ᐃᒥᖅ ᐊᑦᑕᓇᙲᓐᓇᖁᓪᓗᒍ, ᐊᒻᒪᑦᑕᐅ 

ᐅᖃᐅᔾᔨᒋᐊᖅᑎᑦᑎᖃᑦᑕᖅᑐᑕ ᐃᓱᒫᓗᓇᖅᓯᔪᖃᕋᐃᒻᒪᑦ. ᖃᐅᔨᑕᒫᑦ ᑕᖅᑭᑕᒫᓪᓗ ᖃᐅᔨᒪᔭᐅᒐᓱᖃᑦᑕᕐᖓᑕ 

ᐆᑦᑐᕋᖅᑕᐅᕙᑦᑐᑎᓪᓗ ᐃᒦᑦ ᐱᐅᒐᓗᐊᕐᒪᖔᑕ ᐊᑦᑕᓇᙱᒃᑲᓗᕐᒪᖔᑖ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅ ᒥᓂᔅᑕ. ᖃᐅᔨᓴᖃᑦᑕᐃᓐᓇᕐᓂᐊᕐᓂᕋᐃᒻᒪᑦ. ᐅᖃᖅᑏ, 

ᐊᕐᕌᒎᓗᐊᓕᕐᖓᑦ ᒥᓂᔅᑕ ᓴᖅᑭᖅᓯᓚᐅᖅᓯᒪᑎᓪᓗᒍ ᐃᒥᖅᑕᐅᔪᓐᓇᖅᑐᓄᑦ ᑐᑭᒧᐊᒍᑎᔅᓴᐅᔪᓂᒃ ᐸᕐᓇᐅᑎᓂᒃ.  

 

ᖃᐅᔨᒪᔪᖓ ᒐᕙᒪᒃᑯᑦ ᐃᓱᓕᑦᑕᕐᕕᖃᕐᖓᑕ ᐱᓕᕆᒍᓐᓇᕐᓂᖏᑦ ᐊᒻᒪ ᐃᒥᖃᖅᑎᑦᑎᓂᖅ ᐱᐅᔪᓂᑦ 

ᐊᓯᐊᒎᕐᕕᖃᙱᒻᒪᑦ ᓱᕈᖅᑕᐅᒋᐊᖃᕋᓂᓗ. ᒥᓂᔅᑕᓗ ᓇᓗᓇᐃᖅᓯᓯᒪᒻᒪᑦ ᐊᑐᓕᖅᑎᑕᐅᓂᖓ 

ᑐᑭᒧᐊᒍᑎᔅᓴᓕᒫᖑᔫᑉ ᐊᑭᖃᕋᔭᕐᖓᑦ $600−ᒥᓕᐊᓐ ᑮᓇᐅᔭᑦ $100−ᒥᓕᐊᓐ ᑮᓇᐅᔭᑦ ᐱᖁᑎᓂᑦ 

ᐋᖅᑭᑦᑎᕆᒃᑲᓂᕐᓗᑎᑦ ᓄᓇᕘᓕᒫᒥ.  

 

ᐅᖃᖅᑏ, $500-ᒥᓕᐊᓐ ᑮᓇᐅᔭᑦ ᐅᖓᑖᓃᑦᑐᓂᑦ ᐅᖃᐅᓯᖃᕋᑦᑕ ᑮᓇᐅᔭᓂᑦ. ᖃᐅᔨᒪᓪᓗᑕᓗ ᐅᖃᖅᑎ 

ᒫᓐᓇᓕᓴᐅᓛᖑᔪᐃᑦ ᓯᕗᓕᖅᑏᑦ ᑲᑎᒪᔨᓕᖏᑦ ᒐᕙᒪᑐᖃᒃᑯᓐᓂ ᐃᒥᓕᕆᔾᔪᑎᔅᓴᓂᑦ ᓴᖅᑭᖅᓯᒪᖁᔨᓯᒪᒻᒪᑕ 

ᑲᓇᑕᓕᒫᒧᑦ. ᑮᓇᐅᔭᖃᖅᑎᑕᐅᖁᔨᓪᓗᑎᑦ, ᒥᓂᔅᑕ ᖃᓄᖅ ᑐᓴᖅᓯᒪᓕᖅᑲ ᑮᓇᐅᔭᖃᖅᑎᑕᐅᑦᑎᐊᕐᓂᕐᒪᖔᑕ 

ᑲᓇᑕᒥ ᐃᒥᑦᑎᐊᕙᖃᖅᑎᑦᑎᒐᓱᐊᖅᑐᐃᑦ? ᑲᓇᑕᓕᒫᒦᓛᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᑦ ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑭᓯᐊᕆᑲᐃᓐᓇᕋᒃᑯ. ᐅᖃᖅᑏ, ᒫᓐᓇ 

ᐊᑲᐅᓈᓪᓚᕆᑉᐳᖅ ᐄ’, ᑖᓐᓇᐃᓛᒃ ᐅᖃᐅᓯᕆᒋᐊᕈᒃᑯ ᒫᓐᓇ ᓈᒻᒪᑦᑐᖅ ᖁᔭᓕᓪᓗᒍᓗ ᑖᓐᓇ ᐊᐱᖅᑯᑎᖃᕐᖓᑦ 

ᐃᒥᕐᒥᒃ, ᐃᒥᓕᕆᔨᔾᔪᑎᐅᔪᓂᓪᓗ $600-ᒥᓕᐊᓐ ᑮᓇᐅᔮᓗᓐᓂᒃ ᐊᑭᖃᔭᕐᖓᑕ ᑮᓇᐅᔭᑦ ᑖᒃᑯᐊ 

ᐋᖅᑭᑎᖅᑕᐃᓐᓈᓘᓐᓂᖅᑲᑕ ᐊᓯᖏᓪᓗᑦᑕᐅ, ᐊᓯᖏᓐᓄᑦ ᐱᓕᕆᕝᕕᐅᔪᓄᑦ ᓯᕗᓪᓕᖁᔨᓂᖅᓴᖅᑕᖃᕆᓪᓗ.  

 

ᐱᓕᕆᕝᕕᒋᔭᓐᓄᑦ ᓱᓕ ᐱᓕᕆᐊᖃᕋᓱᐃᓐᓇᖅᑐᖅ, ᐱᓕᕆᖃᑎᖃᖅᑐᑎᑦ ᒐᕙᒪᑐᖃᒃᑯᓐᓂ ᑲᑐᔾᔨᖃᑎᒋᓲᑦᑎᓐᓂ 

ᐱᐅᓂᖅᐹᓂᑦ ᐋᖅᑭᑦᑎᒐᓱᐊᖅᑐᑕ ᐊᔾᔨᐅᙱᑦᑐᒥᒃ ᓄᓇᖃᖅᑎᓪᓗᑕ ᑲᓇᑕᒥ. ᐊᒥᐊᓱᐊᖅᑎᑲᓪᓚᒻᒪᕆᑦᑐᑕ 

ᑎᑎᕋᖃᑦᑕᐅᑎᖃᑦᑕᖅᓯᒪᔪᒍᑦ ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᑦᑎᓐᓂ. ᐃᒥᓕᕆᔾᔪᑎᑐᐃᓐᓇᐅᙱᑦᑐᓂᑦ ᐊᒻᒪᓗᑦᑕᐅ 

ᓴᖑᑎᒐᔅᓴᐅᓂᖏᓐᓂᒃ ᑕᒪᒃᑯᐊ ᑮᓇᐅᔭᐃᑦ ᐃᓱᓕᑦᑕᕐᕕᖃᕕᐅᑎᑉᐸᑦᑐᐃᑦ ᐊᑐᖅᐸᑦᑕᕗᑦ.  

 

ᐊᒻᒪᑦᑕᐅ ᐊᖏᓪᓕᒋᐊᕋᓱᒻᒥᔭᕋᓗᐊᕗᓂᓛᒃ. ᑖᓐᓇ ᑕᐃᒫᒃ ᑲᔪᓯᒍᒪᓪᓗᑕᓗ ᖃᓄᐃᓕᖓᓕᕐᒪᖔᑕᓗ 

ᓇᓗᓇᐃᖅᑐᐃᖃᑦᑕᕐᓂᐊᖅᑐᑕ ᐱᕙᓪᓕᐊᓂᕗᑦ ᒪᓕᑦᑐᒋᑦ ᒐᕙᒪᑐᖃᒃᑯᓐᓂ ᑮᓇᐅᔭᓂᑦ ᑐᔅᓯᕋᔅᓴᑦᑕᖃᓲᖑᒻᒪᑦ 

ᐊᑐᕈᓐᓇᑕᑦᑕᑎᓐᓂ ᓄᓇᓕᓐᓂᑦ ᐱᕚᓪᓕᑎᑎᑦᑎᒐᓱᐊᕐᓗᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 980 – 6(2): ᐃᓐᓇᑐᖃᕐᓄᑦ ᐸᕐᓇᐅᑎᒥᒃ ᖃᓄᖅᑑᕈᑎᔅᓴᐃᑦ (ᕼᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᓪᓗᒍ ᑖᓐᓇ ᒥᓂᔅᑕ ᐊᐱᕆᓚᐅᕋᒃᑯ ᐃᑉᐸᒃᓴᖅ 

ᐃᓐᓇᕐᓄᑦ ᐸᕐᓇᐅᑎᐅᔪᒥᒃ ᑎᓴᒪᐅᔪᖅᑐᑦ ᐸᕐᓇᐅᑎᓕᐊᖑᓚᐅᖅᑐᒥᒃ. ᑖᓐᓇ ᐱᓂᐊᕐᓂᑦᓴᒧᑦ ᐸᕐᓇᐅᑦ ᑕᒪᑐᒪᓂ 

ᓴᖅᑭᑕᐅᓂᐊᕐᒪᖔᖅ ᐃᒡᓗᒥ ᐃᒃᓯᕙᑎᓪᓗᑕ.  

 

ᒥᓂᔅᑕ ᑭᐅᓚᐅᕐᒪᑦ ᖁᕕᐊᕕᕙᕗᑦ ᐸᕐᓇᐅᑏᑦ ᐊᑐᓕᖅᑎᑕᐅᓂᔅᓴᖓᓄᑦ ᐸᕐᓇᐅᑎᓕᐅᓕᖅᐳᒍᑦ ᑕᒫᓃᑉᐳᒍᑦ ᑕᕝᕙ. 

ᐅᖃᖅᑎᑦᓯᔩ, ᕿᒥᕐᕈᕙᓪᓕᐊᒃᖢᒋᑦ ᑲᑎᒪᐅᑎᒥᓂᒃ ᑕᕝᕙᓂ ᑭᐅᔾᔪᑎᖓ ᑐᓴᓚᐅᕋᒃᑯ ᐊᔾᔨᑲᓴᖓᓄᑦ 

ᖃᒪᓂ’ᑐᐊᕐᒥᐅᑕᒧᑦ ᑲᐱᖅᑯᑎᐅᔪᒧᑦ. ᒥᓂᔅᑕ ᑭᐅᓚᐅᕐᒪᑦ ᐃᒪᓐᓇ. 

 

ᐅᖃᖅᑎᑦᑎᔨ, ᐅᖃᓚᐅᕋᒪ ᐅᖃᖃᑎᒌᒋᐊᕐᖓᑎᓪᓗᑕ ᐊᖏᖅᓯᒪᑎᓪᓗᑕ ᓴᖅᑭᑎᑦᓯᓚᖓᑦᓱᑕᓗ ᒫᓐᓇᓵᕐᓗ, 

ᑲᔪᓯᑎᑦᓯᓚᐅᖅᐳᑦ, ᐊᑐᓕᖅᑎᓚᐅᖅᐸᕗᑦ, ᑲᔪᓯᑎᑕᐅᓪᓗᓂ ᐸᕐᓇᐅᑎᑦᓴᖅ ᓇᓗᓇᐃᖅᑕᐅᓯᒪᔪᑦ ᒪᓕᑦᑐᒋ ᑭᓱᑦ. 

ᑖᒃᑯᐊ ᑭᐳᖃᑦᑕᐅᒻᒪᑎᒃ ᓇᓪᓕᐊ ᑕᐃᒪ ᑭᐅᔾᔪᑎᒋᓚᐅᖅᑕᖏᓐᓂ ᓱᓕᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑑᔪᖅ ᐃᓐᓇᕐᓄᑦ, ᐸᐅᓯᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᒃᑲᓐᓂᕐᒪᑦ. ᐅᖃᓚᐅᕋᒪ ᒪᕐᕉᖅᑰᖅᑎᑐᓂᒃ ᐅᖃᖃᑎᒌᓐᓂᕗᑦ ᑖᒃᑯᐊ ᑎᑎᕋᖅᓯᒪᔪᑦ ᐸᕐᓇᐅᑎᑦᓴᖅ ᐅᐱᕐᖔᖅ 

ᓴᖅᑭᔪᔭᕋ, ᐊᒻᒪ ᐅᖃᐅᓯᖃᕐᓂᕆᔭᕋ ᐊᑐᓕᖅᑎᑕᐅᓂᔅᓴᖓᓄᑦ ᐸᕐᓇᐅᑦ ᒐᕙᒪᒃᑯᓐᓄᑦ ᑲᒪᒋᔭᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᑦᑎᔨ, ᖃᖓᑐᐃᓐᓇᑦᑎᐊᖅ ᐸᕐᓇᐅᑎᑕᖃᕌᖓᑦ ᐱᔭᕇᑐᔪᓂᑦ ᐱᓗᐊᖅᑐᒥᑦ ᐸᕐᓇᐅᑎᖃᑦᑎᐊᕆᐊᖃᕐᖓᑦ 

ᖃᓄᖅᑑᕈᑎᑦᓴᒥᑦ ᐃᓄᓕᕆᔨᒃᑯ ᐆᑦᑑᑎᒋᓗᒍ ᐃᒻᒥᓃᖅᑕᐃᓕᓂᕐᒧᑦ ᐸᕐᓇᐅᒻᒥᑦ ᑲᒪᓯᒪᒻᒪᑕ ᓴᖅᑭᑕᐅᓚᐅᕐᒪᑦ 

ᐃᑉᐸᔅᓴᑦ, ᓴᖅᑭᓯᒪᔪᓂᑦ ᖃᐅᔨᒪᔾᔪᑎᐅᔪᓐᓇᖅᑐᓄᓪᓗ ᑐᑭᒧᐊᕈᑎᓄᑦ. 

 

ᐊᓪᓛᒃ ᐃᑉᐸᔅᓴᖅ ᐅᖃᖃᑎᖃᓚᐅᕋᒪ ᐊᔾᔨᒌᙱᓐᓂᖏᑦ ᐃᕕᖅᑎᑦᓯᓂᐅᑉ, ᐊᒻᒪ ᖃᓄᖅᑑᕈᑎᑦᓴᒧᑦ ᐸᕐᓇᐅᑦ 

ᑕᐃᑲᓂ ᐅᖃᕆᐊᑦᑎᐊᓚᐅᙱᒥᒻᒪᑦ ᐅᕙᓐᓄᑦ ᐊᐱᕆᒃᑲᓐᓂᕐᓚᖓ ᖃᖓ ᐸᕐᓇᐅᑎ ᖃᓄᐃᓕᒋᐊᕈᑎᑦᓴᒥᑦ 

ᑕᒪᑐᒪᓂᓘᓐᓃᑦ ᓴᖅᑭᑕᐅᓂᐊᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓐᓇᕐᓄᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. 

ᐸᕐᓇᐅᑎ ᐅᖃᖅᓯᒪᕗᖅ ᖃᓄᖅᑑᕈᑎᔅᓴᐅᓪᓚᑦᑖᕐᓂᐊᖅᑐᓂᒃ ᐊᒻᒪᓗ ᑖᒃᑯᑎᒎᓇ ᑐᑭᒧᐊᕈᑎᒋᓯᒪᒐᑦᑎᒍ 

ᐱᕙᓪᓕᐊᕈᑎᑦᓴᑎᓐᓂᒃ ᐃᕕᖅᑎᕈᑎᑦᓴᒧᑦ. ᑕᑯᑎᑦᓯᒻᒪᑦ ᖃᓄᖅ ᐱᓕᕆᓂᐊᕐᒪᖔᑦᑕ ᑖᒃᑯᐊ ᐱᓂᐊᕈᑎᒋᓕᕐᓗᒋᑦ 

ᑖᒃᑯᐊ ᐸᕐᓇᐅᑎᓃᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᐊᕗᖓᐅᔨᑐᐃᓐᓇᕈᒪᙱᒃᑲᓗᐊᖅᑐᖓ ᑭᓯᐊᓂ 

ᐸᕐᓇᐅᑏᑦ ᓴᖅᑭᑎᑦᓯᒍᑎᐅᓲᖑᒻᒪᑕ ᑭᓯᐊᓂ ᑭᓱᒥᒃ ᐱᔭᐅᓇᓱᑦᑐᒥᑦ, ᖃᓄᐊᓗᓪᓕ ᐱᕙᓪᓕᐊᓂᐊᖅᐱᑕ ᑭᓱᓄᑦ 

ᐊᖏᖅᑕᐅᓯᒪᔪᒥᑦ ᐸᕐᓇᐅᑎᒥ?  

 

ᐅᓪᓗᖅᓯᐅᑎᖃᖏᓚᒍ? ᐊᑯᓂᐅᓂᐊᖅᐸ? ᕿᓚᒥᐅᓂᐊᖅᐸ? ᑭᓇ ᑲᒪᔨᐅᓂᐊᖅᐸᑦ ᓇᓕᐊᓐᓂᒃ? ᐊᔾᔨᒌᑉᐸᓘᓐᓃᑦ 

ᑲᒪᒋᔭᐅᔪᑦ ᓇᓕᐊᓐᓄᑦ?  

 

ᐅᖃᕆᐊᓪᓚᓗᐊᕈᓐᓇᖏᑦᑑᔭᖅᑐᖓᓘᓐᓃᑦ ᐸᕐᓇᐅᑏᑦ ᓯᕗᒧᑦᓯᐊᖁᓪᓗᒋᑦ, ᐃᓄᓕᕆᔨᑯᓪᓗ ᖃᐅᔨᓚᐅᕐᒥᒐᑦᑎᒍᑦ 

ᐊᔅᓱᕈᓪᓚᕆᓚᐅᕐᒪᑕ ᐸᕐᓇᐅᑎᖃᑦᑎᐊᕈᒪᓪᓗᑎᑦ ᕿᓚᒥᑯᓗᐊᒍᑦ ᑖᓐᓇ ᖃᓄᖅᑑᕈᑎᑦᓴᖓ ᓴᖅᑭᑕᐅᓚᐅᖅᑎᓪᓗᒍ. 

ᑕᒻᒪᖅᓯᒪᔪᕐᓂᐊᖅᑎᐅᓪᓗ ᐅᓂᒃᑳᖏᑦ ᐱᓚᐅᖅᑎᓪᓗᒋᑦ, ᐊᐱᕆᒃᑲᓐᓂᕐᓚᖓ ᖃᖓ ᐸᕐᓇᐅᑎ ᖃᓄᖅᑑᕈᑎᑦᓴᒧᑦ 

ᓴᖅᑭᑕᐅᓂᐊᖅᐸ ᐃᓪᓗᒥ?  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓐᓇᕐᓄᑦ ᒥᓂᔅᑕ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᖁᕕᐊᒋᕙᕋ ᐊᑦᓱᕉᑎᖃᕐᒪᑦ ᒪᓕᒐᓕᐅᖅᑎᐅᖃᑎᒐ ᑖᓐᓇ ᐱᓪᓗᒍ, ᓯᕗᓂᐊᓂ ᒐᕙᒪᓚᐅᖅᑐᑦ 

ᓯᕗᒧᑦᓯᓚᐅᖅᓯᒪᒻᒥᒻᒪᑕ ᐋᖅᑭᒋᐊᕈᑎᔅᓴᓂ ᑕᕝᕙ ᕿᒥᕐᕈᕙᓪᓕᐊᕈᑎᒋᔪᓐᓇᖅᓯᒪᒐᑦᑎᒍ ᕿᓚᒥᑯᓗ ᓴᖅᑭᑐᐊᕋᑦᑕ 

ᓇᓗᓇᐅᖅᓯᓚᐅᖅᑕᕗᑦ ᐱᓪᓗᐊᑕᖏᑦ. 

 

ᐸᕐᓇᐅᑏᓪᓗ ᓇᓗᓇᐃᔭᖅᑕᐅᓪᓗᑎᑦ ᖃᓄᐃᓕᖓᒋᐊᕈᑎᑦᓴᐃᑦ, ᐊᖏᕐᓂᐊᖅᐳᖓ ᑐᓴᖅᑎᑦᑎᑦᓴᐃᓐᓇᖅᐸᓐᓂᐊᕋᒪ 

ᐃᕕᖅᑎᐸᓪᓕᐊᓕᕈᑎᒍ ᐱᓂᐊᕈᑦᓴᐃᑦ ᐸᕐᓇᐅᑎᒦᑦᑐᑦ. ᐊᒻᒪᓗ ᑐᓴᖅᑏᓐᓇᖅᐸᓐᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 981 – 6(2): ᑭᒃᑯᑐᐃᓐᓇᕐᓄᑦ ᐃᓪᓗᔅᓴᐃᑦ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᑦᑎᐊ, ᐅᓐᓄᓴᒃᑰᖅᐸᒃᑲ ᖁᕐᓗᖅᑐᒥᐅᑦ, ᓄᓇᕗᒻᒥᐅᓪᓗ. 

 

ᐊᐱᖅᑯᑎᒃᑲ ᒥᓂᔅᑕᖓᓐᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᐅᐱᒋᔭᐅᑦᑎᐊᖃᑦᑕᓚᐅᕐᒪᑦ ᓄᓇᕗᑦ 3000 

ᐸᕐᓇᐅᑎ ᓄᑖᓪᓗ ᐃᓪᓗᔅᓴᐃᑦ. ᐅᓪᓗᒥ ᑐᓴᕆᐊᒃᑲᓐᓂᕈᒪᓪᓗᖓ ᖃᓄᐃᖓᓂᕐᓂᖏᓐᓂᒃ ᓄᑖᑦ ᐃᓪᓗᔅᓴᐅᓂᐊᖅᑐᑦ 

ᖁᕐᓗᖅᑐᒥ. 

 

ᒥᓂᔅᑕ ᐃᖅᑲᐅᒪᒻᒪᑦ ᐃᓪᓗᓕᕆᔨᕐᔪᐊᒃᑯᑦ ᐅᖃᔪᒻᒪᑦ ᔮᓐᓄᐊᕆᒥᑦ 12-ᑲᓐᓃᑦ ᐃᓪᓗᑦᓴᑦ ᓴᓇᐅᔭᓯᒋᐊᓛᕐᒪᑕᒎ 

ᐅᑭᐅᒃᓴᖅᐸᑦ ᖁᕐᓗᖅᑐᒥ ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᒪᕐᕈᐃᓕᖅᑲᖓᕙ, ᐱᖓᓱᐃᓕᖓᕙ, 

ᓯᑕᒪᐅᓕᖓᕙᓪᓗᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᔅᓴᖅ ᐅᖃᓚᐅᕋᒪ ᒪᕐᕉᒃ ᐊᓂᒍᖅᑐᑦ 

ᑖᒃᑯᐊ ᐃᓪᓗᓕᕆᓂᕐᒥᑦ ᖁᕐᓗᖅᑐᒥ ᓴᓇᔭᐅᓂᐅᔭᔪᑦ 12-ᖑᔪᑦ ᓴᓇᔭᐅᓂᐊᖅᑐᑦ, ᓂᕆᐅᑉᐳᒍᑦ ᐅᑭᐊᒃᓴᖅᐸᑦ 

2026-ᒥ ᐱᐊᓂᑦᑕᐅᓛᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐅᕈᑎᓄᑦ. ᒥᔅᑕ ᐊᓇᕕᓗᒃ. 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑭᐅᔪᖅ. ᐱᓇᓱᕈᐊᓯᒥ ᐱᒋᐊᕐᒪᑦ ᒥᓂᔅᑕ 

ᐅᖃᓚᐅᕐᒪᑦ ᑖᓐᓇ 9%−ᒥᒎᖅ ᐱᐊᓂᑦᑕᐅᓯᒪᔪᖅ, ᐱᐊᓂᑦᑕᐅᓛᕐᓂᐊᖅᓱᓂ ᐅᑭᐅᒃᓴᖅᐸᑦ 2026. ᒥᓂᔅᑕ 

ᐅᖃᕈᓐᓇᖅᐸ ᖄᒃᑲᓐᓂᐊᒍᑦ ᐃᓪᓗᑦᓴᓂᑦ ᑐᓂᓯᓂᐊᕐᒪᖔᑕ ᖁᕐᓗᖅᑐᒧᑦ 2025 ᐃᓪᓗᓕᐅᕐᓂᖅ 

ᐱᒋᐊᓯᓚᐅᙱᓐᓂᖓᓂ? ᖁᔭᓐᓇᒦ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᐊᓯᖏᑦ ᑖᒃᑯᐊ 

ᐃᖅᑲᓇᐃᔮᖑᕙᓪᓕᐊᔪᑦ ᖁᕐᓗᖅᑐᒥ, ᑖᒃᑯᐊ ᓴᓇᔭᐅᒌᖅᓯᒪᔪᑦ ᑕᐃᒃᑯᐊ ᐃᓪᓗᔅᓴᖃᖁᓪᓗᒋᑦ ᓴᓇᓂᐊᖅᑐᑦ 

ᓄᓇᓕᒻᒥ, ᓇᑉᐹᓂ ᐃᒡᓗᓕᐅᖅᑕᐅᔪᑦ ᐱᐊᓂᒃᓯᒪᓪᓗᑎᑦ, ᑖᒃᑯᐊ ᐅᖃᖅᓯᒪᒋᐊᙵᔪᔭᒃᑲ 

ᐃᖅᑲᓇᐃᔮᖑᕙᓪᓕᐊᓯᒪᔪᑦ ᑕᐃᑲᓂ ᓄᓇᓕᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄᑦ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔪᓪᓗ. ᐱᒻᒪᕆᐅᕗᖅ ᓄᓇᕗᑦ 3000 ᐸᕐᓇᐅᑎ 

ᐃᖅᑲᓇᐃᔮᔅᓴᖃᑦᑎᖁᓪᓗᒍ, ᐱᓕᒻᒪᒃᓴᓂᕐᒧᓪᓗ ᐃᓄᓐᓄᑦ. 

 

ᒥᓂᔅᑕ ᐅᖃᕈᓐᓇᖅᐸ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᕆᐊᖃᕐᓂᐊᖅᑐᑦ ᖃᓄᐃᓕᖓᑦᑕᓂᐊᕐᒪᖔ ᖁᕐᓗᖅᑐᒥ 

ᐃᓪᓗᓕᐅᕐᓂᐅᔪᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᒫᓐᓇᐅᔪᖅ ᒪᓕᒋᐊᖃᖅᑐᓂᑦ ᐊᑦᑎᓛᒃᑯᑦ 30%-ᒦᑦᑕᕆᐊᖃᕐᓂᐊᖅᑐ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 982 – 6(2): ᐊᑭᑐᔪᖅᑐᕈᑎᓄᑦ ᓂᐅᕕᖃᑦᑕᓂᕐᒧᑦ ᐃᓕᖅᑯᓰᑦ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᓂ ᐅᑉᓗᕖᑦᓯᐊᐸᑦᑎ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔨ ᐊᐱᕆᓂᐊᖅᑐᖓ 

ᓄᓇᓕᓐᓂ ᒐᕙᓚᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᐅᖃᐅᓯᖃᖅᐳᑦ ᓇᕝᕙᖅᐸᓂᕐᒥᑦ ᐱᓕᕆᔪᔅᓴᓂᑦ, ᐅᖃᖅᑎᑦᑎᔨ, 

ᐅᕝᕙᓗ ᓂᐅᑯᕋᔅᓴᓂᒃ.  

 

ᑖᒃᑯᐊ ᑕᓪᓕᒪᑦ ᓂᐅᕕᖅᑕᐅᓚᐅᖅᑐᑦ ᐊᑭᑐᔫᑎᐅᓪᓗᑎᑦ ᓂᐅᕕᕈᑏᑦ, ᐊᑭᑐᔫᑎᐅᓗᑎᑦ 

ᓂᐅᕕᕐᓂᐅᓂᕋᖅᑕᐅᖏᑦᑐᓂᑦ ᑐᓂᕐᕈᓯᐊᖑᓚᐅᖅᑐᒎᖅ, ᐊᓯᐊᓄᑦ ᓅᑕᐅᓯᒪᓪᓗᓂ ᑮᓇᐅᔭᑦ. ᑖᓐᓇ 

ᓂᐅᕕᖅᐸᑦᑐᓐᓂᑦ ᑲᒪᔨᐅᒻᒪᑦ ᒥᓂᔅᑕ ᖃᓄᖅ ᐱᐅᓯᖃᓲᖑᒐᑉᓯ ᑖᒃᑯᐊ ᐊᑭᑐᔫᑎᓃᖔᖅᑐᑦ ᐊᐅᓚᔾᔪᑎᓄᑦ ᐱᔪᑦ, 

ᑎᒍᓯᕝᕕᒋᔪᓐᓇᕋᓯᐅᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᕋᖅᑎᑯᓐᓂ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐊᖑᒪᒋᐊᓚᐅᕐᒥᒐᒪ ᑭᓱ 

ᐅᖃᐅᓯᒪᓕᕐᒪᖔᑕ ᐅᓪᓗᓂ ᐊᓂᒍᓵᖅᑐᓂᑦ ᑐᑭᓯᓯᒪᓪᓗᖓᓗ ᐊᐱᖅᑯᑕᐅᓚᐅᕐᒪᑦ ᓂᐅᕕᖅᑕᐅᓯᒪᓂᖏᑦ 

ᓄᓇᒃᑰᕈᑏᑦ ᐃᓐᓇᕐᓄᑦ.  

ᑖᓐᓇ ᐱᐅᓯᐅᕙᓐᓂᖓ ᖃᓄᖅ ᑮᓇᐅᔭᖅᑐᕈᑎᓄᑦ ᓇᓕᐊᓐᓄᕋᖅᐸᒻᒪᖔᖅᑎᒍᑦ ᐊᐅᓚᔾᔪᑎᓂᒃ ᓅᓚᖓᔪᑦ 

ᐊᕐᕌᒍᑕᒫᑦ ᐃᖏᕐᕋᐃᓐᓇᕈᑎᔅᓴᓄᑦ ᓴᖅᑭᖃᑦᑕᓲᖑᒻᒪᑦ. ᐃᒻᒪᖃ ᐃᓚᖏᑦ ᑐᑭᓯᑎᑕᐅᑦᑎᐊᑲᓐᓂᓚᐅᕐᓗᖓ 

ᑮᓇᐅᔭᓕᕆᔾᔪᑏᑦ ᐱᓪᓗᒋ ᓅᑕᐅᒑᖓᑕ ᐊᐅᓚᔾᔪᑎᓂᑦ ᐱᔪᑦ, ᐊᓯᐊᒍᓪᓘᓐᓃᑦ 

ᑮᓇᐅᔭᓕᕆᔨᒃᑯᑎᒍᒋᐊᖃᖅᑰᓲᖑᒻᒪᑕ, ᑮᓇᐅᔭᓕᕆᔨᕐᔪᐊᒃᑯᑎᒎᒋᐊᖅᑰᓲᖑᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎᓄᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᖃᖅᑰᖅᑑᒐᓗᐊᖅ ᑕᐃᓐᓇ ᑭᓯᐊᓂ 

ᐊᐅᓚᔾᔪᑎᓃᖔᖅᑐᖅ ᑮᓇᐅᔭᐃᑦ ᓅᓐᓂᐊᕈᕕᒋ ᐊᑭᑐᔫᑎᑖᕈᑎᒋᓕᕐᓗᒋᑦ ᑮᓇᐅᔭᓕᕆᔨᕐᔪᐊᒃᑰᒋᐊᖃᕋᕕᑦ, ᑖᓐᓇ 

ᑕᐃᒪᓐᓇ ᑭᐅᑐᐃᓐᓇᖅᑰᒻᒪᑦ. 

 

ᑐᑭᓯᒍᒪᖅᑲᐅᕗᖓᓕ ᖃᓄᖅ ᐱᐅᓯᖃᓪᓚᑦᑖᕆᐊᖃᖅᐸᑦ, ᐆᑦᑑᑎᒋᓗᒍ ᐱᓪᓚᑦᑖᒥᑦ, ᓄᓇᒃᑰᕈᑎᐅᙱᑦᑐᑦ. 

ᓄᓇᓕᓐᓂ ᐱᔨᑦᑎᖅᑐᑦ ᑮᓇᐅᔭᖃᓪᓚᕆᑦᑐᑎᑦ ᐊᐅᓚᔾᔪᑎᒥᓄᑦ. ᑕᕝᕙ ᐊᑭᑐᔫᑎᑖᕈᑎᒋᑐᐊᕈᓂᔾᔪᒃ ᓲᕐᓗ 

ᓯᖃᓗᐃᕈᒻᒥᒃ ᐅᔭᖅᑲᓂᒃ ᓄᓇᓕᓐᓄᑦ ᐱᔭᐅᓇᓱᑉᐸᑦᑐᑦ ᑮᓇᐅᔭᐃᓪᓗ ᐊᑐᐃᓐᓇᐅᓯᒍᓐᓇᕐᓗᑎᑦ. 

 

ᓄᓇᓕᓐᓂ ᐱᔨᑦᑎᖅᑎᒃᑰᑎᒎᕈᓐᓇᖅᐸᖏᑦ ᐊᐅᓚᔾᔪᑎᓅᓕᖓᔪᑦ ᓂᐅᕕᕈᑎᒋᓕᕐᓗᒍ ᕼᐊᒻᒪᓚᒃᑯᑦ ᐱᖁᑎᔅᓴᖓᓄᑦ, 

ᓲᕐᓗ ᐆᑦᑑᑎᒋᓗᒍ ᐃᓐᓇᕐᓄᑦ ᓄᓇᒃᑰᕈᑎ ᓂᐅᕕᖅᑕᐅᓚᐅᕐᓂᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ’, ᑐᑭᓯᑦᑎᐊᖅᓱᒍ ᒪᓕᒐᓕᐅᖅᑎᐅᑉ 

ᐊᐱᖅᑯᑎᐊ, ᑖᒃᑯᐊ ᐊᕕᑦᑐᖅᓯᒪᓂᕗᑦ ᒐᕙᒪᒃᑯᓐᓂ ᒪᓕᑦᑐᒍ ᑮᓇᐅᔭᖅᑑᑎᔅᓴᑦ ᑭᑐᒧᑦ ᓇᓪᓕᐊᓐᓂᒃ ᑎᒥᐅᔪᒥᑦ 

ᐱᑉᐸᑦ ᐊᒡᒍᑐᖅᓯᒪᓂᑦᑎᓂᓪᓘᓐᓃᑦ ᐃᓚᖏᑦ ᐊᑐᕆᐊᖃᖅᐸᑦᑕᕗᑦ ᐱᐅᓯᕆᒋᐊᖃᖅᑕᕗᑦ ᑕᐃᒪᐃᑦᑕᕆᐊᖃᕌᖓᑦᑕ. 

 

ᐅᖃᖅᑎᑦᑎᔨ, ᑖᒃᑯᐊ ᐊᑐᐃᓐᓇᖅᐸᓐᓂᐊᖅᑕᕗᑦ ᐱᐅᓯᐅᔭᕆᐊᖃᖅᑐᑦ ᐱᔭᕆᐊᖃᖅᑕᕗᑦ ᐊᙴᒪᑦᑎᐊᕐᓂᐊᕋᑦᑎᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓄ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᐅᑎᕐᓗᖓ ᐊᐱᖅᑯᑎᒋᒋᐊᕐᖓᖅᑲᐅᔭᓐᓄᑦ 

ᑭᐅᕋᑖᙱᒻᒪᒍ ᐊᐱᕆᕋᑖᕋᒪ, ᖃᓄᖅ ᐱᐅᓯᖃᕆᐊᖃᕐᒪᑕ ᐆᑦᑑᑎᒋᓗᒍ ᐃᓐᓇᕐᓄᑦ ᓄᓇᒃᑰᕈᑏᑦ 

ᓂᐅᕕᖅᑕᐅᓐᓂᕈᑎᓂᑦ ᐊᐅᓚᔾᔪᑎᓂᒃ, ᐊᑭᑐᔫᑎᓅᓕᖓᔪᑦ ᐱᖁᑎᖃᕐᒪᑦ, ᐱᖁᑏᑦ ᓂᐅᕕᖅᑕᐅᓂᕐᒪᑕ 

ᓄᓇᒃᑰᕈᑏᑦ. 

 

ᑖᒃᑯᐊ ᒐᕙᒪᓕᕆᔨᒃᑯᑦ ᑮᓇᐅᔭᖃᓚᐅᙱᑦᑐᑦ ᐊᑭᑐᔫᑎᓄᑦ, ᖃᓄᖅ ᑕᐃᒪ ᐱᐅᓯᖃᓕᕐᓂᖅᐸᑦ ᑎᒍᓯᓪᓗᑎᑦ 

ᐊᐅᓚᔾᔪᑎᓅᓕᖓᔪᓂᒃ ᓂᐅᕕᕈᑎᒋᓕᖅᓱᓂᔾᔪᒃ ᐊᑭᑐᔫᑎᒥᒃ. ᖃᓄᖅ ᐱᐅᓯᖃᕆᐊᖃᓲᖑᒻᒪᑕ ᑕᒪᑐᒧᖓ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓕ ᐱᓪᓗᒍ ᐱᐅᓯᖃᓚᐅᖅᐳᒍ 

ᑮᓇᐅᔭᖃᖅᑎᑦᓯᒐᑦᑕ ᐃᓐᓇᕐᓄᑦ ᑐᓂᔾᔪᓯᐊᑦ ᐃᑲᔫᓯᐊᓄᑦ ᑎᓕᓯᔾᔪᑎᖃᖅᓱᑕ ᒐᕙᒪᓕᕆᔨᒃᑯᑦ 

ᑕᐃᒪᐃᒍᑎᒋᓪᓗᓂᔾᔪᒃ ᑎᒍᓪᓗᒋᑦ ᑮᓇᐅᔭᐃᑦ ᐊᑐᖅᑕᐅᙱᑦᑐᑦ ᑕᒪᑐᒧᖓ ᑐᕌᖅᑎᑕᐅᓕᖅᓱᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯ ᐊᐱᖅᑯᑏᑦ. ᐊᒡᒍ ᒪᓕᒐᓕᐅᖅᑎᖓ, ᒥᔅ ᖁᐊᓴ. 

ᐊᐱᖅᑯᑦ 983 – 6(2): ᐊᑦᑕᕐᕕᓕᕆᓂᖅ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒻᒥᐅᑦ ᐅᓪᓗᒃᑯᑦ, ᐊᒻᒪ ᐊᐅᓪᓚᖅᓯᒪᔅᓲᔭᖅᑐᐊᓘᓵᖅᑐᑎᑦᑐᑦ ᒥᓂᔅᑕ 

ᔪᐊᓇᓯ ᐊᐱᖅᓱᕈᒪᑦᑎᐊᖅᑰᓕᕋᑦᑎᒍ ᐊᐱᖅᓱᕐᓂᐊᕐᒥᒐᒃᑯ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓄᓇᓕᓐᓂ ᐱᔨᑦᑎᕋᖅᑎᒃᑯ ᒥᓂᔅᑕᖓᓐᓄᑦ ᐊᐱᖅᓱᕈᒪᔪᖓᑦᑕᐅᖅ, 

ᐱᔾᔪᑎᖃᖅᑐᖅ ᐱᒻᒪᕆᐊᓘᔪᒥᑦᑕᐅᖅ ᓴᓂᓐᓂᑦ ᐊᐅᓚᑦᑎᓂᐅᔪᓂᑦ. ᒥᓂᔅᑕ ᐃᖅᑲᐅᒪᒻᒪᑦ ᐱᓕᕆᕕᖓ 

ᓴᖅᑭᖅᓯᓯᒪᒻᒪᑦ ᑳᓐᑐᕌᒃᓂᑦ ᐱᒐᓱᐊᕋᔅᓴᓂᑦ ᖃᑦᑎᒻᒪᕆᓐᓂᒃᑭᐊᖅ ᐊᕐᕌᒍᓂ ᐊᓂᒍᕋᑖᖅᓯᒪᔪᓂᑦ.  

 

ᓴᓇᒐᔭᖅᑐᓂᑦ ᓄᓇᕗᓕᒫᒧᑦ ᐊᕕᑦᑐᖅᒪᓂᖏᓐᓂᑦ ᓴᓂᓕᕆᓂᕐᒧᑦ ᐸᕐᓇᐅᑎᒐᔭᖅᑐᓂᑦ, ᐊᒻᒪᓗᑦᑕᐅᖅ ᖃᓄᖅ 

ᐱᓕᕆᐊᔅᓴᓄᑦ ᐸᕐᓇᐅᑎᓅᖅᑕᐅᒐᔭᕐᒪᖔᖅ? 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᒡᓗᓕᒃ ᑖᓐᓇ ᐃᓕᔭᐅᓯᒪᒻᒪᑦ ᐱᖓᔪᐊᓄᑦ 3 ᑲᑎᙵᔪᑦ 3, ᐱᔾᔪᑎᖃᖅᑐᑎᑦ 

ᐱᓕᕆᕕᖓᑕ ᐊᑭᑐᔫᑎᓄᑦ ᐸᕐᓇᐅᑎᖏᓐᓂᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᖃᓄᐃᓕᖓᓕᕐᒪᖔᖅ ᑖᓐᓇ ᐱᕙᓪᓕᐊᑎᑕᐅᔪᖅ ᓄᓇᕗᓕᒫᒥᑦ 

ᐊᕕᑦᑐᖅᓯᒪᓂᖏᓐᓂᒃ ᓴᓂᓕᕆᓂᕐᒥᑦ ᐊᐅᓚᑦᑎᔾᔪᑎᐅᒐᔭᖅᑐᓂᑦ ᐸᕐᓇᐅᑎᒥᑦ? ᐊᒻᒪᓗᑦᑕᐅᖅ ᐊᔅᓯᕖᑦ 

ᓄᑖᕈᕆᐊᖅᑕᐅᓂᖏᓐᓄᑦ? ᑕᐃᒪ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᔭᒪᒃᑯᓐᓂᑦ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕᖓ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑕᐃᒫᒃ. 

ᐱᓕᕆᕕᒐ ᐅᖃᖅᑏ, ᒐᕙᒪᑐᖃᒃᑯᓐᓂ ᐱᓕᕆᖃᑎᖃᖅᓯᒪᔪᒍᑦ ᑮᓇᐅᔭᐃᔭᕐᕕᒋᓪᓗᑎᒍᑦ ᐊᐅᓚᑦᑎᐊᕋᓱᑦᑐᒋᑦ 

ᐊᑭᑐᔪᖅᑐᕈᑎᔅᓴᐃᑦ ᕼᐊᒻᒪᓚᓄᑦ ᑐᕌᖓᔪᐃᑦ ᐱᔾᔪᑎᖃᖅᑐᐃᑦ ᐊᔅᓯᕕᖏᓐᓂᑦ ᓴᓂᓕᕆᓂᖏᓐᓂᑦ.  

 

ᑕᐃᒪ ᖃᓄᑎᒋᒃ ᐱᓕᕆᐊᖑᒋᐊᖃᕐᒪᖔᑕ ᐋᖅᑭᒋᐊᖅᑕᐅᓯᒪᒻᒪᑕ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᕐᕕᒋᕙᓚᐅᖅᑕᑎᓐᓂᒃ ᐋᖅᑭᒋᐊᕈᓐᓇᖅᓯᒪᒐᑦᑎᒍᑦ. ᓄᓇᓄᑦ ᑐᕌᖓᓪᓚᕆᑦᑐᓂᒃ ᓄᑖᕈᕆᐊᖅᓯᓂᕐᒥᒃ 

ᐊᔅᓯᕕᖃᕐᕕᐅᔪᓂᒃ. ᑕᐃᒫᓪᓗ ᓱᕈᔪᓂᒃ ᑰᕝᕕᐅᖃᑦᑕᖁᓇᒋᑦ ᕿᓪᓛᕐᕕᐅᖃᑦᑕᖁᓇᒋᑦ ᐊᔅᓯᕖᑦ.  

 

ᑕᐃᒫᓪᓗ ᐊᔾᔨᒌᙱᑦᑐᐃᑦ ᓴᓃᑦ ᓴᓂᓕᕇᑦᑎᑕᐅᖃᑦᑕᕐᓗᑎᒃ. ᕼᐊᒻᒪᓚᓂᒃ ᐊᐱᕆᖅᑳᓱᖑᔪᒍᑦ ᑭᓱᓂᑦ 

ᐱᒋᐊᖃᕐᓂᖅᐹᖑᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᒡᓗᓕᐅᑉ 

ᓄᓇᓕᖓᑕ ᑲᔪᓰᓐᓇᓂᕐᒧᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐱᑖᕆᐊᖃᓕᕐᖓᑕᒎᑦ ᓄᑖᒥᒃ ᐃᑭᑦᑎᔾᔪᑎᒥᒃ ᐊᒻᒪ 

ᐊᑐᖅᑕᐅᓕᖅᑭᒐᔅᓴᐅᔪᓄᑦ ᓄᐊᑦᑎᕕᔅᓴᐅᔪᓂᒃ ᐊᐅᓚᑦᑎᒐᑕᐅᓂᐊᕐᓗᑎᒃ ᓴᓂᓐᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ ᑮᓇᐅᔭᓂᒃ ᐊᑐᐃᓐᓇᖃᕐᒪᖔᖅ ᐱᓕᕆᕕᖓ ᑕᐃᒪᐃᑦᑐᓂᒃ 

ᐃᑲᔪᖅᓰᒍᑕᐅᒍᓐᓇᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎ 

ᐊᐱᖅᓱᕐᖓᑦ ᐊᑭᑐᔪᖅᑐᕈᑎᔅᓴᓂᒃ ᐊᑭᑐᔪᓂᒃ ᐱᑖᕆᐊᓕᖏᓐᓂᑦ ᓄᓇᓕᖏᑕ ᐊᒥᓲᒪᑖᓗᐃᓂᓛᒃ ᑕᑯᔪᒪᔭᕋᓗᐊᕗᑦ 

ᑲᔪᓯᓗᑎᒃ ᓄᓇᓕᒐᓚᓐᓂ.  

ᐅᖃᖅᑏ, ᐱᓕᕆᐊᖃᕋᓱᐊᖏᓐᓇᐸᑦᑐᒍᑦ ᐊᑭᑐᔫᑎᓄᑦ ᐊᑕᐅᑦᑎᒃᑯᑦ ᑐᓂᔭᔅᓴᖃᐅᓲᖑᒐᑦᑕ ᓄᓇᓖᑦ 

ᒐᕙᒪᕋᓛᖏᓐᓄᑦ. ᑕᐃᒃᑯᐊᓗ ᓄᓇᓖᑦ ᑲᔪᓰᓐᓇᓂᕐᒧᑦ ᐸᕐᓇᐅᑎᖏᑦ, ᐸᕐᓇᐅᑎᖏᑦ ᐃᓱᒪᒋᓪᓗᑎᒍᑦ. ᓄᓇᓕᓐᓄᑦ 

ᖃᐃᑕᐅᖃᑦᑕᓲᖑᒻᒪᑕᑦᑕᐅᖅ ᖃᐅᔨᒪᒻᒥᒐᒪᑦᑕᐅᖅ ᐱᓕᕆᖃᑎᖃᐃᓐᓇᓂᐊᖅᑐᒍᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖃᖅᑎᑦᑎᔨᐅᔪᓂᒃ.  

 

ᐱᑯᑎᑖᕆᐊᖃᕐᓂᖏᑦ ᐃᒥᓕᕆᔾᔪᑎᓂᒃ ᐱᓪᓗᒋᑦ ᐊᓯᖏᓐᓂᓪᓗ. ᑕᐃᒪᐃᓕᐅᕋᓱᐊᖏᓐᓇᖃᑦᑕᓂᐊᖅᑐᒍᑦ 

ᑮᓇᐅᔭᖃᖅᑎᑦᑎᒍᓐᓇᖅᑐᓂᒃ ᕿᓂᕋᓱᐊᖏᓐᓇᕋᓗᐊᕋᑦᑕᑦᑕᐅᖅ. ᑕᐃᒪᐃᓛᒃ ᐱᓕᕆᕕᕗᑦ ᓇᓗᓇᐃᖅᓯᓯᒪᔫᒐᓗᐊᖅ 

ᐊᑕᐅᑦᑎᒃᑯᑦ ᑐᓂᔭᔅᓴᖃᕐᖓᑕ ᓄᓇᓕᓐᓄᑦ 15-ᖑᔪᓄᑦ. ᑕᒫᓂᐸᓗᒃ $146-ᒥᓕᐊᓐᓂᑦ ᑮᓇᐅᔭᓂᒃ 

ᑐᕌᖅᑐᓴᖅᑕᖃᕐᖓᑦ ᓴᓂᓕᕆᔾᔪᑎᔅᓴᐅᔪᓂᒃ ᒫᓐᓇ.  

 

ᑭᓯᐊᓂ ᑕᐃᒃᑯᐊ ᐊᑕᐅᑦᑎᒃᑯᑦ ᑐᓂᐅᖅᑲᕋᔅᓴᐃᑦ ᐋᖅᑭᑦᑕᐅᔪᒻᒪᑕ ᖃᐅᔨᒐᓱᓚᐅᖅᑐᑎᒃ ᖃᓄᑎᒋᒃ 

ᐱᔭᔅᓴᖅᑕᖃᕐᒪᖔᖅ. ᑕᐃᒪᙵᓂᑦ ᓄᑖᕈᕆᐊᕋᓱᐊᖅᓯᒪᔭᕗᑦ ᐋᖅᑭᒋᐊᖅᑐᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᒡᓗᓕᐅᑉ ᐊᔅᓯᕕᖓ 

ᐃᓗᓕᖃᕐᖓᑦ ᐊᒥᓱᓂᒃ ᐅᖅᓱᐊᓗᖃᐅᑎᒥᓂᕐᓂᒃ ᓄᓇᓯᐅᑎᓄᑦ ᔮᑕᓖᒥᓂᕐᓂᒃ ᐊᓯᖏᓐᓂᓗᑦᑕᐅᖅ ᓱᕈᕐᓇᖅᑐᓂᒃ 

ᐋᓐᓂᓇᑐᐃᓐᓇᕆᐊᓕᓐᓂᒃ ᑭᒃᑯᑐᐃᓐᓇᐃᑦ ᑎᒥᖏᓐᓄᑦ ᐊᕙᑎᖓᓄᓪᓗ. ᐃᓕᓴᖅᓯᔪᖓ ᑐᑭᓯᓪᓗᖓᓗ ᒐᕙᒪᒃᑯᑦ 

ᐃᓱᖃᙱᑦᑐᐊᓗᓐᓂᒃ ᑮᓇᐅᔭᖃᙱᒻᒪᑕ ᓴᓗᒻᒪᖅᓴᐃᒍᑎᔅᓴᐅᔪᓂᒃ ᓴᓂᒃᑯᕕᓕᒫᖑᔪᓂᒃ ᓯᕗᓂᑦᑎᐊᑎᓐᓂ.  

 

ᒥᓂᔅᑕ ᐅᓂᒃᑳᖃᕈᓐᓇᖅᑲ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᖅᐸᒻᒪᖔᖅ ᐊᕙᑎᓕᕆᔨᒃᑯᓐᓂᑦ 

ᑭᒃᑯᑐᐃᓐᓇᕐᓄᑦ ᐊᑦᑕᓇᖅᑐᐃᑦ ᒥᑭᓪᓕᒋᐊᖅᑕᐅᔫᒥᒐᓱᐊᖅᑐᑎᒃ ᑲᒪᒋᔭᐅᒐᓱᑦᑐᑎᓪᓗ ᓄᓇᕗᑦ ᐊᔅᓯᕕᖁᑎᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᓕᕆᕕᒻᒪ ᐱᖃᑎᖃᖅᑐᑕ 

ᐊᕙᑎᓕᕆᔨᒃᑯᑦ ᐱᓕᕆᕕᖓᓂᑦ ᖃᐅᔨᒪᑦᑎᐊᕋᓱᓲᖑᔪᒍᑦ ᓴᓃᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᑎᓕᐅᖅᑎᑎᓪᓗᑕ.  

 

ᒪᓕᒐᓕᐅᖅᑎᐅᖃᑎᒐ ᓱᓕᔪᖅ ᑕᒪᒃᑯᐊ ᐊᔅᓯᕕᖁᑎᕗᑦ ᓴᓂᒃᑯᕕᖁᑎᕗᑦ ᐃᓛᒃ ᓴᐴᓗᑕᖃᖅᑐᒧᑦ 

ᐃᒋᑕᐅᕙᒃᑲᓗᐊᕐᒪᖔᑕ ᐊᑦᑕᓇᙱᕖᖓᕋᓱᐊᖅᑐᑎᒃ. ᑖᓐᓇ ᐃᓗᓕᖃᕐᖓᑦ ᐊᖏᔪᐊᓗᓐᓂᒃ ᐊᕙᑎ 

ᐊᑦᑐᖅᑕᐅᓗᐊᖁᓇᒍ ᓄᓇᖓᓗᐃᓛᒃ ᓴᓂᐊ.  

 

ᐊᒻᒪᑦᑕᐅᖅ ᐊᐅᓚᑕᐅᓂᖏᓐᓂ ᐊᑭᑐᔪᖅᑐᕈᑎᑖᕆᐊᒋᐊᓕᖏᓂᑦᑕᐅᖅ ᐃᓱᒪᔅᓴᖅᓯᐅᕈᑎᖃᖅᐸᑦᑐᒍᑦ 

ᐋᖅᑭᒋᐊᕆᒐᓱᓕᕋᐃᒐᑦᑕ ᐊᔅᓯᕕᖃᕐᕕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᖅ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 984 – 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᓕᕆᔾᔪᑎᖏᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑎᐅᓗᖓ ᐅᖃᐅᓯᔅᓴᓐᓂᒃ 

ᐊᐱᖅᑯᑎᔅᓴᖃᕐᓂᐊᖅᑲᐅᒐᒪ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ ᐱᔾᔪᑎᖃᖅᑐᒥᒃ ᖃᒪᓂ’ᑐᐊᕐᒥ 

ᖃᒥᖃᑦᑕᕐᓂᕆᕋᑖᓚᐅᖅᑕᖏᓂᒃ.  

 

ᑕᐃᒪ ᐅᓐᓄᐊᖅ ᖃᒥᖃᑦᑕᕕᐅᑎᖅᑲᐅᒥᒻᒪᑕ ᖃᒪᓂ’ᑐᐊᕐᒥ 150 ᖃᒥᖃᑦᑕᖅᑐᒥᓂᐅᓪᓗᑎᒃ ᐊᑕᐅᓯᐊᖅᑐᑎᒃ ᐊᒻᒪ 

11-ᒨᓕᖅᑎᓪᓗᒍ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓯᓚᒥ 60-ᓂᒃ ᐅᕝᕙᓘᓐᓃᑦ 70-ᓂᒃ 

ᐃᑭᒃᑲᓐᓂᕈᓐᓇᑎᑦᑎᓚᐅᖅᑑᒐᓗᐊᑦ ᓄᓇᒥ ᐱᓕᕆᑦᑎᐊᖅᑐᐊᓘᓪᓗᑎᒃ ᓯᓚᒥ.  



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓱᒻᒪᓂᒃᑯᐊ ᖃᒥᖃᑦᑕᖅᑐᕕᔾᔪᐊᕌᓗᑐᐃᓐᓇᐅᓂᖅᑲᑦ ᖃᒪᓂ’ᑐᐊᕐᒥ ᐅᓐᓅᓚᐅᖅᑐᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐸᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖢᒍᓗ ᒪᓕᒐᓕᐅᑎᐅᖃᑎᒐ. ᐄᓛᖏᒃᑯᐊ ᐱᓕᕆᔨᒋᔭᕗᑦ 

ᐊᔪᙱᑦᓯᐊᒥᐊᖅᑐᓂᒃᑯᐊ ᒪ’ᓈᕐᓂᕋᐃᓚᐅᕐᒪᑦ ᑐᒡᓕᖅᐸᕋ. ᒪ’ᓇᑦᓯᐊᒥᐊᖑᑦᑕᖅᑐᓂᒃᑯᐊ ᐱᓕᕆᔨᕗᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᔨᖏᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒃᑯᐊ ᖃᒥᖃᑦᑕᕋᑖᕐᓂᐅᓚᐅᖅᑐᐃᑦ ᖃᒪᓂ’ᑐᐊᕐᒥ ᓯᓚᒧᑦ 

ᑕᐃᒪᐃᑎᑕᐅᓚᐅᖅᑐᐃᒡᒎᖅ. ᑕᐃᒪᐃᑦᑐᖅᑕᖃᖅᐸᒻᒪᑦ ᓯᓚᑲᒻᒪᐅᓕᕋᐃᒻᒪᑦ ᓴᓇᔭᐅᓯᒪᓂᖏᓐᓂᑦ 

ᐊᓄᕌᓗᐊᓕᕋᐃᒻᒪᓃᓛᒃ ᓱᕋᓲᖑᒻᒪᑕ. ᖃᒪᓂ’ᑐᐊᕐᒥᓕ ᖃᐅᒪᓕᐅᕐᕕᖓᓂ ᐃᓱᒫᓘᑎᖃᓚᐅᙱᑦᑐᐃᑦ 

ᐊᐅᓚᐅᑎᖏᑦ ᐊᐅᓚᑦᑎᐊᓚᐅᖅᑑᒐᓗᐊᑦ ᑭᓯᐊᓂ ᓄᑭᓪᓚᐅᑎᖏᑦ ᐊᑲᐅᒍᓐᓃᖅᑐᖃᕐᓂᕐᖓᑕ.  

 

ᐃᓚᓯᒃᑲᓐᓂᕆᐊᔅᓵᖅᑐᒍᑦ ᓄᑖᕈᕈᑎᔅᓴᐅᔪᓂᒃ ᖃᐅᓯᒪᒐᑦᑕ ᐊᑲᐅᙱᓕᐅᕈᑎᐅᒍᓐᓇᖅᑐᓂᒃ ᑭᑦᑐᕋᖃᑦᑕᖅᑐᓂᓪᓗ 

ᐅᐊᔭᖏᓐᓂᑦ ᐊᓄᕌᓪᓚᕆᓕᕋᐃᒻᒪᑦ. ᑕᐃᒃᑯᐊ ᓄᑖᕈᕆᐊᕈᒪᔭᕗᑦ ᑕᐃᒪᒃᑲᓐᓂᖃᑦᑕᔾᔮᓛᙱᒻᒪᑕ. ᐊᒻᒪᑦᑕᐅᖅ 

ᓯᕗᓂᑐᖃᐅᓂᖅᓴᐅᔪᒧᑦ ᐋᖅᑭᒍᑎᔅᓴᓯᐅᕐᒥᔪᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᙵ. ᐄ, ᖁᕕᐊᓱᑉᐳᖓ ᑖᓐᓇ 

ᐆᒻᒪᖅᑯᑎᓕᕆᔨᒃᑯᑦ ᐅᖃᔨᓯᒪᓕᕐᖓᑕ ᓱᒻᒪᑦ ᖃᒥᖃᑦᑕᓚᐅᕐᒪᖔᑦ ᖃᒪᓂ’ᑐᐊᖅ ᐊᒻᒪᓗᒎᖅ ᐱᓕᕆᐊᖑᓂᐊᕐᖓᑦ 

ᑕᐃᒪᐃᒃᑲᓐᓂᖃᑦᑕᖁᓇᒍ.  

 

ᒥᓂᔅᑕ ᐅᓂᒃᑳᕆᐊᒃᑲᓐᓂᕈᓐᓇᖅᑳ, ᖃᓄᖅ ᐸᕐᓇᓯᒪᒻᒪᖔᑕ ᐋᖅᑭᒋᐊᖅᓯᓂᐊᕐᓗᑎᒃ ᖃᒪᓂ’ᑐᐊᖃᐃ 

ᕼᐊᒻᒪᓚᒃᑯᖏᓐᓂᒃ ᐱᓕᕆᖃᑎᖃᕐᓂᐅᓴᔫᑦ ᐊᐱᓂᐅᓴᓂᖏᓪᓘᓐᓃᑦ ᐃᓚᖓ ᓄᓇᐅᑉ ᐱᔾᔪᑎᒋᓪᓗᒍ ᐃᓚᖏᓪᓗ 

ᓄᓇᓕᐅᑉ ᐃᓚᖏᑦ ᐊᓄᕌᒃᑲᐅᓂᖅᓴᐅᒥᒻᒪᑕ. ᑕᐃᑲᓃᓯᒪᒐᒪ ᐃᓅᓯᓕᒫᐸᓗᓐᓂᒃ ᖃᐅᔨᒪᒐᒃᑯ.  

 

ᑖᓐᓇ ᑯᐊᐸᕇᓴᑦ ᕼᐊᒻᒪᓚᒃᑯᓐᓂᒃ ᖃᐅᔨᒪᖃᑎᖃᕋᓱᐊᖃᑦᑕᕐᓂᐊᕋᓗᐊᖅᑳ ᐅᓂᒃᑳᖃᖃᑦᑕᕐᓗᑎᒃ ᖃᓄᐃᓕᕐᒪᖔᑕ 

ᖃᐅᒪᖃᐃᓐᓇᑎᑦᑎᒐᓱᐊᕐᓗᑎᒃ ᖃᒪᓂ’ᑐᐊᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖁᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑕᐃᒪᓕ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᖃᑦᑕᕋᑖᖅᑕᖏᑦ ᓄᓇᓕᐅᑉ ᐃᓚᖓ ᑕᐃᒪᐃᒻᒪᑦ ᐊᓄᕌᒃᑲᐅᓂᖅᓴᐅᓪᓗᓂ. ᓇᓗᓇᐃᖅᓯᒪᔭᕗᓪᓗ 

ᐃᓚᖏᑦ ᓱᕋᒐᔪᑦᑐᑦ. ᒫᓐᓇᑦᑎᐊᒧᑦ ᐋᖅᑭᒐᓱᓪᓗᑎᒍ ᐋᖅᑭᑦᑎᕆᓂᐅᓴᔪᒍᑦ ᐆᒻᒪᖅᑯᑎᖏᓐᓄᑦ 

ᐊᑦᑐᔭᐃᒃᑯᑎᑖᖅᑎᑦᑐᑎᒍ ᓄᑭᓪᓚᐅᑎᖏᑦ ᐊᒻᒪ ᐊᑲᐅᙱᓕᐅᕈᑎᐅᖃᑦᑕᕐᖓᑦ ᐃᓛᓐᓂᒃᑯᑦ ᓇᐸᕈᑕᐃᑦ 

ᐅᖓᓯᒌᓗᐊᖃᑦᑕᓂᕐᖓᑕ.  

 

ᑕᐃᒫᓪᓗ ᖃᓱᓚᕿᑎᑦᑎᖃᑦᑕᖅᑐᑎᒃ ᐅᐊᔭᖏᓐᓂᑦ. ᐊᒻᒪᓗᑦᑕᐅᖅ ᓇᐸᕈᑕᐃᑦ ᓱᕋᔅᓴᕋᐃᓐᓂᖅᓴᐅᓲᖑᒻᒪᑕ 

ᐅᖓᓯᒌᓗᐊᖅᑎᓪᓗᒋᑦ. ᑕᐃᒪᐃᑦᑐᓂᒃ ᑕᑯᖃᑦᑕᕈᒪᙱᒃᑲᓗᐊᖅᑐᒍᑦ ᖃᐅᒪᖃᐃᓐᓇᖁᓪᓗᑎᒍ ᐊᑭᓕᖅᓱᐃᔨᖁᑎᕗᑦ.  

 

ᓯᕗᓂᑐᖃᐅᓂᔅᓴᑎᓐᓄᑦ ᐋᖅᑭᒍᑎᔅᓴᐅᓗᒍ ᑕᑯᓐᓈᖅᑕᕗᑦ ᓇᐸᕈᑕᓕᖅᓱᑲᓐᓂᕆᐊᖏᑕ ᐊᑯᓐᓂᖏᓐᓂ. ᐊᒻᒪ 

ᒪᓕᒐᓕᐅᖅᑎ ᑖᓐᓇ ᑕᐃᒪᐃᑦᑐᓂᒃ ᕼᐊᒻᒪᓚᒃᑯᖏᓐᓄᑦ ᐅᓂᒃᑳᖁᔭᐅᒍᒪ ᑕᐃᒪᐃᒍᓐᓇᑎᐊᕐᒥᔪᖓ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᐊᒻᒪ ᑕᐃᒪᐃᖁᓇᑦᑕᕋᓗᐊᖅᑯᖅ.  

 

ᐄ’, ᑐᓴᐅᒪᖃᑎᕋᓱᐃᓐᓇᖃᑦᑕᕈᔅᓯ ᕼᐊᒻᒪᓚᒃᑯᒋᔭᖓᓂᒃ ᖃᒪᓂ’ᑐᐊᕐᒥ. ᖃᐅᔨᒪᒐᒃᑯ ᐊᖏᔪᖅᑳᖓ ᖁᓪᓕᒃᑯᑦ ᐊᒻᒪ 

ᖃᐅᔨᒪᔪᖓ ᒪᐃᔭᖓᓂᑦ ᐅᖃᖃᑎᖃᖃᑦᑕᖅᓯᒪᒻᒪᑦ ᖃᒥᖃᑦᑕᕋᑖᓚᐅᖅᑎᓪᓗᑕ ᖁᓪᓕᒃᑯᒃ 

ᑕᐃᒪᐃᖏᓐᓇᖁᓇᖅᑑᒐᓗᐊᑦ.  

 

ᐊᒻᒪᑦᑕᐅᖅ ᖃᐅᔨᒍᒪᒻᒥᔪᖓ ᑖᓐᓇ ᑯᐊᐸᕇᔅᓴᐅᔪᖅ ᓴᖅᑭᖅᓯᒋᐊᔅᓵᖅᑲ ᐋᖅᑭᐅᒪᑎᑕᐅᓂᔅᓴᖏᓐᓄᑦ ᐸᕐᓇᐅᑎᓂᒃ? 

ᑕᐃᒪᐃᑦᑐᓂᒃ ᐱᕙᓪᓕᐊᔪᑎᒍᑦ ᑕᑯᖃᑦᑕᕈᒪᖃᑦᑕᖏᓐᓇᑦᑕᐃᓛᒃ ᖃᒥᖃᑦᑕᕐᓂᕋᐃᔪᓂᒃ. ᐊᒥᓱᐊᓘᒻᒪᑕ 

ᐊᖏᕐᕋᕆᔭᐅᔪᐃᑦ ᓇᒻᒥᓂᕆᔭᐅᔪᓪᓗ ᓇᒻᒥᓂᖃᐅᑏᓪᓗ ᖁᐊᔨᐊᖃᕈᓐᓇᖅᑐᐃᑦ. ᐅᖅᑰᓴᐅᑦ ᖃᒥᙵᑎᓪᓗᒍ 

ᑕᐃᒪᐃᓲᖑᒻᒪᑕ.  

 

ᐋᖅᑭᔅᓯᓂᐅᓴᕕᓰ ᓱᕋᑦᑐᖃᓚᐅᙱᓐᓂᖏᓐᓂ ᓄᓇᕘᓕᒫᒥ ᑕᒪᒃᑯᐊ ᑕᐃᒫᒃ ᓱᕋᓚᐅᖅᑎᓐᓇᒋᑦ 

ᓴᓇᒋᐊᖅᑕᐅᖃᑦᑕᕋᓱᓐᓂᐊᖅᑳᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒫᓐᓇ 

ᐋᖅᑭᔅᓯᒪᔪᖁᑎᖃᖅᑐᑦ ᐅᓇ ᑐᔅᓯᕋᖅᑑᔮᕐᖓᓂᓛᒃ ᑲᑎᒪᔨ ᓱᕋᓚᐅᙱᓐᓂᖏᓐᓂ ᐱᓕᕆᖅᑳᖃᑦᑕᖁᔨᓪᓗᓂ. 

 

ᑕᐃᒪᐃᒐᓱᒌᖃᑦᑕᕋᓗᐊᖅᑐᒍᑦ, ᐊᐅᔭᒃᑯᓪᓗ ᐊᐅᔭᐅᑎᓪᓗᒍ ᐱᔭᔅᓴᓕᕕᔾᔪᐊᕌᓘᓲᑦ ᐊᓃᖅᑐᑎᒃ ᓴᓇᔨᕗᑦ 

ᐃᖅᑲᓇᐃᔭᖅᑐᑎᒃ. ᐱᓕᕆᐊᖑᔪᓐᓇᖏᑦᑐᓂᒃ ᐃᓛᒃ ᐱᓕᕆᐊᖑᒍᒥᓇᙱᑦᑐᓂᒃ ᐅᑭᐅᒃᑯᑦ ᓄᑭᓪᓚᐅᑎᓂᒃ 

ᓱᑲᑎᕆᒋᐊᕐᓂᕐᓗ ᖃᓱᓲᖑᒻᒪᑕ ᐃᓚᖏᓪᓗ ᖃᓱᖃᑦᑕᓲᖑᒻᒪᑕ ᐊᓯᓂᑦᑕᐅᖃᑦᑕᖅᑐᑎᓪᓗ ᓇᐸᕈᑕᑦ 

ᓇᑲᓐᓂᐅᓴᔪᐃᑦ. ᑕᐃᒃᑯᐊ ᓱᕋᓚᐅᙱᓐᓂᖏᓐᓂ ᑲᒪᒋᖃᑦᑕᕈᒪᓲᕆᒐᑦᑎᒍ. ᒪᓕᒐᓕᐅᑎᓗ ᖁᔭᓕᔭᕗᑦ ᑕᐃᒫᒃ 

ᐊᐱᖅᓱᖃᑦᑕᕋᑖᕐᖓᑦ.  

 

ᐊᒻᒪᑦᑕᐅᖅ ᐱᖃᑕᐅᕋᑖᓚᐅᕐᒥᔪᒍᑦ ᖃᕋᓴᐅᔭᒃᑯᑦ ᐆᑦᑐᕋᖅᑐᖃᖅᑎᓪᓗᒍ ᐆᑦᑐᕋᙳᐊᖅᑐᑕ ᖃᒥᑦᑐᖃᖅᑎᓪᓗᒍ 

ᓄᓇᓕᒻᒥ ᓱᒋᐊᖃᓲᖑᒻᒪᖔᑕ ᐊᑕᐅᓯᐅᙱᑦᑐᓄᑦ ᑲᑐᔾᔨᖃᑎᒌᓄᑦ ᖁᓪᓕᒃᑯᑐᐊᖑᙱᑦᑐᓄᑦ 

ᐆᑦᑐᕋᐅᑎᐅᓚᐅᖅᑐᒥ.  

 

ᒪᓕᒐᓕᐅᖅᑏᓪᓕ ᐅᖃᐅᑎᒍᒪᔭᒃᑲ ᐊᑲᐅᙱᓕᐅᕈᑎᐅᓚᐅᙱᓐᓂᖓᓂ ᐋᖅᑭᒋᐊᖃᑦᑕᕈᒪᒐᑦᑎᒍ ᓱᕋᒐᐃᑉᐸᑕ 

ᑭᓯᐊᓂ ᐅᐸᖃᑦᑕᕈᒪᙱᓇᑦᑕ. ᑕᐃᒫᒃ ᑐᕚᕆᔭᔅᓴᕈᕐᓂᖅᓴᕆᓂᖅᓴᕈᖅᑎᒐᓱᐊᖅᑕᕗᑦ. ᐊᒻᒪ ᖁᔭᓐᓇᒦᖅᑕᕗᑦ 

ᐃᖅᑲᓇᐃᔭᖅᑎᕗᑦ ᓄᓇᕘᓕᒫᒥ. ᖃᒪᓂ’ᑐᐊᕐᒥᓗ ᕼᐊᒪᓚᒃᑯᖏᑦ ᐊᔅᓱᐊᓗᒃ ᖁᔭᓕᕙᒃᑲ ᐊᒻᒪᓗ ᐲᑕ expedited-

ᑯᑦ ᓇᒻᒥᓂᖃᐅᑎᖓᑦ ᐃᑲᔪᕆᐊᕈᓐᓇᖃᑦᑕᓚᐅᕐᖓᑦ ᐊᒃᓱᐊᓗᒃ ᖃᒥᙵᑎᓪᓗᒋᑦ ᐊᑦᑑᕝᕙ 2−ᖑᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᐊᐱᖅᑯᑦ 985 – 6(2): ᖃᕋᓴᐅᔭᒃᑯᑦ ᐃᒥᐊᓗᓐᓂᑦ ᓂᐅᕐᕈᑎᖃᕐᓂᖅ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᖑᓱᑦᑐᐃᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ. 

ᐱᔾᔪᑎᖃᖅᑐᑎᓪᓗ ᒪᓕᒐᕐᓂᒃ ᓱᕋᐃᓪᓗᑎᒃ ᖃᕋᓴᐅᔭᒃᑯᑦ ᐃᒥᐊᓗᓐᓂᒃ ᓂᐅᕕᐊᔅᓴᖃᖃᑦᑕᖅᑐᓂᒃ.  

 

ᐅᖃᖅᑏ, ᖃᐅᔨᓯᒪᓕᕋᒪ ᒪᓕᒐᕐᒥᒃ ᓱᕋᐃᓪᓗᑎᒃ ᐃᒥᐊᓗᓐᓂᒃ ᓂᐅᕕᐊᔅᓴᖃᖅᑐᖃᖃᑦᑕᕐᖓᑦ ᓄᓇᕗᒻᒥᐅᓄᑦ 

ᖃᕋᓴᐅᔭᒃᑯᑦ ᐳᓚᐅᑎᕕᒃᑯᑦ. ᑐᑭᓯᓯᒪᒐᒪ ᑕᒪᒃᑯᐊ ᒪᓕᒐᕐᒥᒃ ᓱᕋᐃᓪᓗᑎᒃ ᐃᒥᐊᓗᓐᓂᒃ ᓂᐅᕕᐊᔅᓴᖃᖃᑦᑕᖅᑐᐃᑦ 

ᐋᖅᑭᑎᖅᑕᐅᕙᒻᒪᑕ ᓄᓇᕗᒻᒧᑦ ᐊᐅᓪᓚᖅᑎᑕᐅᕙᒻᒪᑕ ᑎᑎᖅᑲᓂᐊᕐᕕᒃᑯᑎᒍᑦ.  

ᐅᖃᖅᑏ, ᑖᔅᓱᒪ ᐱᓕᕆᕕᐅᑉ ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒍᑦ ᓯᕗᓪᓕᐅᑎᓂᐊᖅᑕᖓ 

2024-2025 ᐊᕐᕌᒍᖓᓂᑦ ᑕᒪᓐᓇᐅᒻᒪᑦ. ᐱᓕᕆᖃᑎᖃᕐᓂᐊᕐᓗᑎᒃ ᑲᓇᑕᒥ ᐸᓖᓯᒃᑰᔪᓂᒃ ᐊᓯᖏᓐᓂᓪᓗ 

ᐊᐅᓚᑦᑎᔨᐅᔪᓂᒃ ᖃᑦᑏᓐᓇᕈᕐᔫᒥᑎᑦᑎᒐᓱᐊᕐᓗᑎᒃ ᑎᑭᑎᑕᐅᖃᑦᑕᕐᓂᕆᔭᖏᓐᓂᒃ ᐃᒥᐊᓗᐃᑦ ᐋᖏᔮᕐᓇᑐᐃᓪᓗ 

ᓄᓇᕗᒻᒧᑦ. ᑕᕝᕗᖓ ᐅᖃᓕᒫᖅᑕᕋ. 

 

ᒥᓂᔅᑕ ᓇᓗᓇᐃᖅᑐᐃᑦᑎᐊᕈᓐᓇᖅᑳ ᖃᓄᐃᓕᐅᓪᓚᑦᑖᕐᒪᖔᖅ ᐱᓕᕆᕕᖓ ᑲᒪᒋᒐᓱᐊᖅᑐᓂᐅᒃ ᑖᓐᓇ 

ᐱᒻᒪᕆᐊᓘᔪᖅ ᐃᓱᒫᓗᓇᖅᑐᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᓐᓇᒦᖅᐸᕋ 

ᓴᖅᑭᕐᒪᒍ ᑖᓐᓇ ᐱᒻᒪᕆᐊᓘᔪᖅ ᐊᔅᓱᕉᑎᖃᑦᓴᐃᓐᓇᕆᐊᖃᕋᑦᑖ ᐃᒪᐃᒐᓱᑉᐳᒍᑦ ᑕᐃᒪ, ᑲᓇᑕᒥ 

ᑎᑎᖅᑲᓂᐊᕐᕕᓕᕆᔨᒃᑯᑦ ᐊᒡᒍᖅᑐᐃᕕᖃᓲᖑᒻᒪᑕ ᑎᑎᖅᑲᓂᑦ ᑭᓱᓂᑦ, ᐃᐊᑦᒪᓐᑕ, ᐅᐃᓂᐱᐊᒡ, ᒪᑐᕆᐊᒥᓗ. 

 

ᑖᒃᑯᐊ ᑎᑎᖅᑲᓕᒫᑦ, ᑖᒃᑯᐊ ᐊᖅᑯᑕᐅᓗᑎᒃ ᓄᓇᕗᒻᒨᓲᖑᒻᒪᑕ. ᐃᓱᒪᒋᔭᐅᓪᓗᑎᒃ ᓄᓇᕗᒻᒨᑦᑕᐃᓕᑎᑕᐅᓪᓗᑎᒃ 

ᑎᑎᖅᑲᕐᓂᐊᕐᕕᑎᒍᑦ. ᐃᖅᑲᓇᐃᔮᕆᕙᓪᓕᐊᕙᕋ, ᒐᕙᒪᑐᖃᒃᑯᓐᓂᑦ ᐱᓕᕆᔩᑦ ᑕᖅᑭᒋᓚᐅᖅᑕᑎᓂᓪᓗ ᐊᒡᓛᑦ. 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᒥ ᒥᓂᔅᑕᐅᔪᖅ, ᑲᑎᓪᓗᒋᑦ ᐃᖅᑲᖅᑐᐃᕕᓕᕆᓂᕐᒧᑦ, ᐊᑦᑕᓇᑦᑕᐃᓕᓂᕐᒧᓪᓗ. ᒪᕐᕉᒃ 

ᒥᓂᔅᑕᐅᔪ ᕿᒥᕐᕈᓂᐊᕐᓂᕋᓚᐅᕐᒪᑏᒃ, ᑕᒪᒻᓇ ᐊᐅᓚᔾᔭᒋᐊᕈᓐᓇᑦᑕᖏᒃᑲᓗᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᓇᓗᓇᐃᕋᖕᓂ ᑖᒃᑯᐊ ᑎᑎᖅᑲᓂᐊᖅᑎᒃᑯᑦ. ᑕᐃᒪ 

ᒥᓂᔅᑕ, ᓇᓗᓇᐃᖅᓯᓵᒪᑦ ᑕᐅᓇᓂ ᖃᓪᓗᓈᓂ ᐅᐃᓂᐱᐊᒡ, ᐊᑐᐊ, ᐊᒻᒪ ᒪᑐᕆᐊᒥ ᐱᓕᕆᒻᒪᑕ ᑖᒃᑯᐊ.  

 

ᐅᓗᕆᐊᓇᖅᑐᒧᐊᖅᑎᑦᑎᖃᑦᑕᕐᒪᑕᐃᓛᒃ ᐋᖓᔮᕐᓇᖅᑐᐃᓪᓗ ᐃᒥᐊᓗᐃᓪᓗ, ᓄᓇᕗᑦᒥᐅᑕᐃᑦ ᑕᕝᕘᓇ 

ᖃᕆᑕᐅᔭᒃᑯᑦ ᕙᐃᔅᐳᒃᕈᓂᕋᖅᑕᐅᔪᒃᑯᑦ ᑎᑭᓴᐃᔪᓐᓇᖅᓯᑎᓪᓗᒋᑦ, ᐱᔭᕐᓂᖅᑐᓪᓚᕆᐅᓪᓗᓂᓗ ᑖᓐᓇ, 

ᓇᑭᑦᑕᐃᑐᐃᓐᓇᕐᒥᑦ ᑎᑭᑦᑎᑦᑎᔪᓐᓇᖅᓱᓂ. 

 

ᑕᐃᒪᐃᓐᓂᑎᒡᓗᒍ, ᐃᓄᓐᓂ ᐊᒥᓱᓂ ᐅᓗᕆᐊᓇᖅᑐᒧᐊᖅᑎᑦᑎᖃᑦᑕᕐᒪᑦ ᐊᑐᖅᑕᐅᓂᕐᓗᓕᕌᖓᑦ. ᑖᒃᑯᐊ 

ᓂᐅᕕᐊᒃᓴᖃᖅᑎᐅᔪᐃᑦ ᑕᐅᓇᓂ ᖃᓪᓗᓈᓂ, ᓲᕐᓗ ᕙᐃᔅᐳᒃᑯᑦ. ᒥᓂᔅᑖᖃᐃ, ᓇᑭᖔᓪᓚᕆᒻᒪᖔᑦ ᖃᐅᔨᒪᕙᖏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᐃᖅᑲᖅᑐᐃᓂᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᑭᖔᓚᑦᑖᕐᒪᑕᑭᐊᖅ ᖃᐅᔨᒪᓛᕆᓐᓇᕆᑦ. ᑭᓯᐊᓂ 

ᑕᐃᒪᐃᓐᓇᐃᓕᐅᖅᑐᖃᖅᐸᑦ ᐸᓖᓯᒃᑯᓐᓄᑦ ᐅᖄᓚᒡᓗᐊᖃᑦᑕᖅᑐᐃᑦ, ᐅᕝᕙᓘᓐᓃᑦ ᐱᕋᔭᑦᑕᐃᓕᑎᑦᓯᔨᓄᑦ. 

ᖁᔭᓐᓇᒦᒃ. ᑕᐃᒃᑯᓄᖓ ᑐᓴᖅᑎᑕᐅᓗᑎᒃ. ᖃᐅᔨᒪᔭᐅᓕᕈᑎᒃ ᓄᖅᑲᖅᑎᐅᑕᒍᓐᓇᖃᑦᑕᕐᒪᑕ.  

 

ᑭᓯᐊᓂ ᐅᔾᔨᕈᓱᓐᓇᖅᓯᔪᖅ, ᑕᒪᒃᑯᐊ ᖃᕋᑕᐅᔭᒃᑯᑦ ᐱᔭᕐᓂᖅᓯᕙᓪᓕᐊᑐᐃᓐᓇᖅᑐᐃᑦ ᑭᓱᓕᒫᑦᑎᐊᑦ. 

ᑕᐃᒪᓐᓇᐃᑎᒡᓗᒍ ᐅᔾᔨᖅᓱᑦᑎᐊᖁᕙᒃᑲ ᓄᓇᕗᒻᒥᐅᑕᐃᑦ ᑕᒪᒃᑯᓂᖓ ᐊᑦᑕᕐᓇᖅᑐᓂᒃ. ᐊᒻᒪᓗ ᐃᒥᐊᓗᓐᓂᑦ 

ᐅᕝᕙᓘᓐᓃᑦ ᐋᖓᔮᕐᓇᖅᑐᓂᑦ ᐊᑐᕋᓱᓐᓂᐊᕈᓯ, ᑭᓱ ᐱᐅᖏᔾᔪᑎᖓᓐᓂᑦ ᐅᔾᔨᖅᓱᑦᑎᐊᖁᒡᓗᒋᑦ ᐊᒻᒪᓗ 

ᐱᖁᔭᖃᖅᐸᑦ ᐊᑐᖅᑕᐅᒋᐊᖃᖏᓐᓂᖓᓂᑦ ᓈᓚᔾᔫᒥᒡᓗᑎᒃ.  

 

ᑕᐃᒪᓐᓇ ᐱᖁᔪᒥᓇᑦᑎᐊᕋᓗᐊᕐᒪᑕ ᑖᒃᑯᐊᑦ ᐊᑐᐃᓐᓇᐅᑐᕐᔪᐊᕌᓘᒻᒪᑕ, ᖃᖓᑕᓲᖃᐃᓐᓇᖃᑦᑕᓕᖅᓱᑕᓗ 

ᑕᐃᒪᓐᓇᐃᑎᒡᓗᒍ. ᐅᖃᖅᑎᑦᓯᔩ, ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ, ᑭᖑᓪᓕᐹᕆᓗᒍ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ, ᒥᓂᔅᑕ.  

 

ᑖᒃᑯᐊ ᐊᒥᓱᐃᓂᓛᒃ ᐅᖃᐅᓯᔅᓴᒃᑯᑦ ᐅᖃᒡᓚᑦᑎᓪᓗᖓ ᐃᓚᙵᖅᓯᒪᒐᑦᑕ ᐊᒥᓱᐃᑦ, ᓄᓇᕗᒻᒥᐅᓗᒃᑖᖑᔪᔅᓴᐅᔪᑦ. 

ᐅᓗᕆᐊᓇᕐᓂᖓ ᑖᓐᓇ ᓴᖅᑭᔮᓕᖅᑎᒡᓗᒍ, ᐃᖅᑲᓇᐃᔭᕐᕕᒋᔭᐃᖅᑲᐃ ᑕᒪᒃᑯᓂᖓ ᑎᑭᓴᐃᕝᕕᐅᖃᑦᑕᖅᑐᐃᑦ 

ᑐᓴᖅᓯᒪᕙ, ᐊᒻᒪ ᖃᓄᐃᓕᐅᕆᐊᖅᓯᒪᕙᑦ ᑖᒃᑯᐊ ᑎᑭᑎᑕᐅᖏᑉᐹᓪᓕᑲᓐᓂᖁᓪᓗᒋᑦ.  

 

ᑎᑎᖅᑲᕐᓂᐊᖅᑎᒃᑯᑦ ᐅᖃᐅᓯᕆᖅᑲᐅᔭᑎᑦ, ᖃᖓᑕᖃᑦᑕᖅᑐᓕᕆᔨᓪᓕ ᑕᐃᒃᑯᐊ ᐅᖃᖃᑎᒋᓯᒪᕕᓯᐅ, ᑕᒪᒃᑯᐊ 

ᐅᔾᔨᕆᔭᐅᑦᑎᐊᑲᓐᓂᖁᒡᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ) ᐃᖅᑲᖅᑐᐃᓂᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᑦᑐᖅᑕᐅᓯᒪᔪᐃᓐᓇᐅᖅᑰᖅᑐᒍᑦ, ᐊᒃᓱᐊᓗᒃ 

ᑖᔅᓱᒧᖓ ᓄᓇᕗᒻᒥᐅᑕᐅᓕᒫᖑᔪᑦ, ᐊᒃᓱᕈᕐᓇᖅᓱᓂ ᐊᒻᒪ ᐅᒡᒍᕐᓇᕐᔪᐊᖅᓱᓂ ᑕᐃᒪᓐᓇᐃᑎᓪᓗᒍ. 

ᑕᐃᒪᓐᓇᐃᖁᔪᒥᓇᖃᑦᑕᖏᑦᑑᒐᓗᐊᖅ.  

 

ᑕᒪᑯᐊᑦ ᐸᓖᓯᒃᑯᑦ ᐱᓇᓱᕐᔪᐊᖃᑦᑕᕐᒪᑕ, ᑐᓴᕋᐃᒐᒥᑦ ᑭᓱᓂᒃ ᑎᑭᕝᕕᐅᔪᖃᓕᖅᐸᑕ, ᑐᓴᐅᒪᑎᑕᐅᒐᐃᒐᒥᑦ 

ᐅᐸᒍᑎᖃᑦᑕᖅᑐᐃᑦ ᐊᒻᒪᓗ ᑐᓴᖅᑎᑕᐅᔪᒪᖃᑦᑕᖅᓱᑎᑦ, ᑭᒃᑯᑦ ᓂᐅᕐᕈᑎᖃᕐᒪᑕᑭᐊᖅ. ᑕᐃᒪᓐᓇᐃᒡᓗᒍ ᑖᒃᑯᐊᑦ 

ᑐᓴᐅᒪᓕᕋᐃᒐᒥᑦ ᐸᓖᓯᒃᑯᑦ ᐱᓕᕆᔪᓐᓇᖅᓯᑕᐃᓐᓇᖃᑦᑕᕐᒪᑕ. ᑕᕝᕘᓇ ᑕᐃᒃᑯᐊᑦ, ᑖᓐᓇ ᑕᕝᕘᓇ 

ᐱᓕᕆᓇᓱᖃᑦᑕᖅᑕᕗᑦ.  

 

ᐊᒻᒪᓗ, ᐄ’, ᐸᓖᓯᒃᑯᑦ ᐋᙵᔮᕐᓇᖅᑐᓂᑦ ᐊᒻᒪᓗ ᐃᒥᐊᓗᓐᓂᑦ ᐱᖃᑦᑕᖅᑐᐃᑦ ᓄᓇᓕᓕᒫᓂᑦ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅ ᐅᐊᖕᓇᖓᓄᑦ, ᐃᓪᓗᓕᒑᕐᔪᒻᒧᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 986 – 6(2): ᐃᒥᐊᓗᓕᕆᓂᕐᒧᑦ ᐃᓕᓐᓂᐊᕐᓂᖅ ᐊᒻᒪ ᐅᔾᔨᕈᓱᓐᓂᖅ (ᓴᒻᒧᖅᑐᖅ)  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᑯᑎᒃᑲ ᑐᕌᖅᑐᑦ, ᒥᓂᔅᑕᒧᑦ ᐃᒥᐊᓗᒻᒥᑦ 

ᓱᕐᕋᓇᖅᑐᓂᓪᓗ ᑲᒥᓯᖏᓐᓄᑦ. ᐅᖃᖅᑎᑦᓯᔪᖅ, ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂᑦ.  

 

ᐊᑦᑐᐃᓂᓪᓗᖃᑦᑕᕐᓂᖏᑕ ᐃᒥᐊᓗᒃ ᐋᖓᔮᕐᓇᑐᓪᓗ. ᒫᓐᓇ ᐸᕐᓇᐅᑎᒋᔭᖓᑦ ᑮᓇᐅᔭᓕᕆᔨᒃᑯᑦ ᐅᖃᖅᓯᒪᒻᒪᑕ, 

ᓯᕗᓕᐅᑎᑦᓯᑦᓴᐃᓐᓇᕐᒪᑕᒎᖅ ᕿᒥᕈᒍᒪᑦᓴᐃᓐᓇᕐᓗᑎᑦ ᓄᓇᕗᒻᒥ ᐃᒥᐊᓗᒻᒧᑦ ᐱᖁᔭᐅᔪᒥᑦ. ᒥᓂᔅᑕᐅᔪᖅ, 

ᐅᖃᕈᓐᓇᖅᐹ ᑭᓱᑦ ᐊᓯᔾᔨᖅᑕᐅᓪᓚᑦᑖᖅᓯᒪᕙ ᒪᓕᒐᕐᒥ, ᐃᓱᒪᒋᐅᕙᓪᓘᕝᕙ. ᐅᖃᕈᓐᓇᖅᐹ, 

ᓴᖅᑭᑕᐅᒐᔭᖑᐊᐸᓪᓘᓐᓃᑦ ᒪᓕᒐᑦᓴᒥᑦ ᐃᒡᓗᒧᑦ.  

 

ᑖᒃᑯᐊ ᒪᓕᒐᓕᐅᕐᕖᑦ ᑲᑎᒪᔨᖏᑦ ᐃᓱᓕᓚᖏᓐᓂᖓᓂ ᐊᕐᕌᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᓄᓇᕗᑦ ᐃᒥᐊᓗᒻᒥᒃ ᓱᕋᓇᖅᑐᓂᓪᓗ ᑲᒥᓯᒃᑯᕐᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐃᒥᐊᓗᒻᒧᑦ ᐱᖁᔭᖅ ᐊᑖᓃ, 

ᑖᓐᓇ ᕿᒥᕐᕈᔭᐅᕙᓪᓕᐊᔪᖅ, ᑕᑯᓐᓇᐸᓪᓕᐊᓪᓗᑕ ᓴᖅᑮᒐᔭᕆᐊᒥ ᐱᖁᔭᒃᓴᒥᑦ.  

 

ᑭᓯᐊᓂ ᐱᓕᕆᔭᕆᐊᓕ ᐊᒥᓲᒻᒪᑕ. ᒫᓐᓇ ᐊᒥᒐᓗᐊᖅᖢᑕ ᐃᖅᑲᓇᐃᔭᖅᑎᓂᑦ ᑲᒪᒍᓐᓇᖅᑐᓂᑦ. ᑖᓐᓇ ᐱᖁᔭᖅ 

ᒐᕙᒪᐅᓛᖅᑐᓂᑦ ᑭᓯᐊᓂ ᑲᒪᒋᔭᐅᒍᓐᓇᓛᖅᑐᒃᓴᐅᕗᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑎᓐᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓪᓕᒑᕐᔪᒃ, ᓄᓇᓖᑦ ᐃᓚᒋᔭᐅᖃᑕᐅᔪᖅ, ᑭᒡᓕᖃᖅᑎᑕᐅᔪᖅ. 

ᑲᑎᒪᔨᖃᓛᖅᓱᑎᓪᓗ ᐃᒥᐊᓗᓕᕆᔨᓂᑦ. ᐅᐱᒋᔪᒪᕙᒃᑲ ᐊᒃᓱᕈᖅᐸᓐᓂᖏᑦ, ᓄᓇᓕᓐᓂᑦ ᑲᑎᒪᔨᐊᓛᖑᕙᑦᑐᑦ 

ᐃᒥᐊᓗᓕᕆᓂᕐᒧᑦ ᓄᓇᕗᒻᒥ. ᒥᓂᔅᑕᐅᔪᖅ, ᐅᖃᕈᓐᓇᖅᐸ ᑭᓯᓂᑦ ᐃᑲᔪᖅᑐᐃᒍᑎᖃᕐᓂᐊᖅᐸᑦ ᑲᑎᒪᔨᕋᓛᓄᑦ 

ᐃᒥᐊᓗᓕᕆᓂᕐᒧᑦ ᐃᒡᓗᓕᒑᕐᔪᒻᒥ ᐊᓯᖏᓐᓂᓪᓗ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ, ᑲᒪᔪᖅ ᐃᒥᐊᓗᒻᒧᑦ ᓱᕋᓇᖅᑐᓄᑦ ᑲᒥᓯᒃᑯᖏᓐᓄᑦ, ᒥᔅ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐃᒥᐊᓗᒻᒥᑦ ᐱᔾᔪᑕᐅᓂᖓ 

ᐱᒻᒪᕆᐅᒻᒪᑦ. 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᐊᓛᑦ ᓄᓇᕗᒻᒥ ᐱᓕᕆᕙᓪᓕᐊᕙᕗᑦ. 12 ᑐᐃᓐᓇᐅᕐᒪᑕ ᑲᑎᒪᔨᐊᓛᑦ ᓄᓇᕗᒻᒥ, 

ᐃᒡᓗᓕᒑᕐᔪᖅ ᐃᓚᒋᔭᐅᑉᓗᓂ. 

 

ᐅᐱᕐᖔᖑᓚᐅᖅᑐᖅ ᐃᓕᓐᓂᐊᕐᓂᖃᔪᒻᒥᒪᑦ ᑲᑎᒪᓂᕐᒥ, ᑲᑎᒪᔨᖃᖅᑐᓕᒫᓂ ᕼᐊᒻᓚᓕᒫᖑᔪᓪᓗ ᖃᐃᖁᔭᓪᓗᑎᒃ. 

ᓯᑕᒪᐅᔪᖅᑐᑐᐊᑦ ᐅᐸᓚᐅᖅᓱᑎᑦ. ᐃᒡᓗᓕᒑᕐᔪᒻᒥᐅᑦ ᐅᐸᓚᐅᖅᓱᑎᑦ. ᑕᐃᒪ ᖃᓄᖅ ᓄᓇᓖᑦ ᑭᓱᒥᑦ 

ᐱᓕᕆᐊᖅᓴᖃᕈᓐᓇᕐᒪᖔᑕ ᕿᒥᕐᕈᓚᐅᕋᑉᑕ. ᑕᐃᒪ ᐃᓚᖓᑦ ᐊᑐᐃᓐᓇᖃᖅᑎᑦᓯᑲᓐᓂᖅᓱᑕ $30.000.00ᓂᑦ 

ᑲᑎᒪᔨᐊᓛᓄᑦ ᓄᓇᓖᓪᓕ, ᕼᐊᒻᓚᒃᑯᑦ ᐱᓕᕆᖃᑎᒋᓗᒋᑦ. ᐃᓕᓴᐅᑎᑦᓴᐅᒍᓐᓇᖅᑐᓄᑦ ᐃᒥᐊᓗᒃ ᐱᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᓪᓕᕐᒥᐅᑎᓪᓗᒍ ᐱᓇᓱᐊᕈᓯᕆᓚᐅᖅᑕᑎᓐᓂ ᒐᕙᒪᒃᑯᑦ 

ᒪᓂᒪᑎᑦᓯᓚᐅᕐᒪᑕ, ᐱᔭᑦᓴᒥᑦ ᓄᑕᒥᑦ ᑐᓴᐅᒪᑎᑦᓯᒍᑎᐅᓂᐊᖅᑐᒥᑦ ᐃᒥᐊᓘᑉ ᐊᑦᑕᓇᕈᓐᓇᕐᓂᖓᓂᑦ.  

 

ᑖᓐᓇ ᒪᓂᒪᑎᑦᓯᒍᑎᐅᔪᖅ, ᒐᕙᒪᒃᑯᑦ ᑎᒍᓯᓐᓂᕐᒪᑕ ᑲᓇᑕᒥ ᐊᑐᖅᑕᐅᕙᑦᑐᒥᑦ ᓱᕐᕋᓇᖅᑐᓄᑦ, ᐃᒥᐊᓗᒻᒧᑦ ᑕᒪᒃᑯᐊ 

ᐊᑦᑐᐃᕙᓐᓂᖏᑦ ᖃᓄᐃᓐᓂᑎᓐᓄᑦ. ᑕᒪᒃᑯᐊ ᑭᖑᕝᕖᒻᒪᑕ ᑐᑭᒧᐊᕈᑎᐅᓚᐅᖅᑐᓂᑦ ᐃᒥᐊᓗᖃᓗᐊᖏᑦᑐᓄᑦ 

ᐃᒥᕈᓐᓇᓂᕐᒧᑦ.  

 

ᐅᖃᖅᑎᑦᓯᔩ, ᒪᓂᒪᑎᑦᓯᒍᑎᐅᔪᑦ ᐅᖃᖅᓯᒪᒻᒪᑕ ᐋᓐᓂᐊᖅᑐᓕᕆᔨᒃᑯᒡᒎᖅ ᑲᒪᓂᐊᓕᕐᒪᑕ ᓄᑖᒥᑦ ᐃᒥᐊᓗᒻᒧᑦ 

ᐊᑦᑕᓇᖅᑐᓂᑦ ᐊᑐᓗᖏᔾᔫᒥᒍᒪᓂᕐᒧᑦ. ᑭᓯᐊᓂ ᓄᓇᕗᒻᒥ ᐃᒥᐊᓗᒻᒧᑦ ᓱᕐᕋᓇᖅᑐᓄᑦ ᑲᒥᓴᖏᑦ, ᑲᒪᒋᔭᖃᖅᓯᒪᒻᒪᑕ 

ᐅᔾᔨᖅᓴᑖᓛᖅᑐᒥᑦ. ᑐᓴᐅᒪᑎᑦᓯᒋᐊᖅᓱᑎᒃ ᑭᒃᑯᓕᒫᓂᑦ.  

 

ᒥᓂᔅᑕᐅᔪᖅ, ᑐᑭᓯᓇᖅᓯᑎᒋᐊᓚᐅᕐᓕ ᓇᓪᓕᐊ ᒐᕙᒪᒃᑯᑦ ᑲᒪᒋᔭᑦᓴᖃᕐᓗᐊᑕᕐᒪᖔᑦ ᐃᒥᐊᓗᒃ, ᐃᒥᐊᓗᒻᒥᑦ 

ᐃᓕᓴᐃᑎᖃᖅᐸᓂᕐᒧᑦ, ᐅᔾᔨᖅᑐᓂᕐᒧᓪᓗ. ᖁᔭᓐᓇᒦᒃ, ᐅᖃᖅᑎᑦᓯᔩ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᓄᓇᕗᒻᒥ ᐃᒥᐊᓗᒻᒧᑦ ᓱᕐᕋᓇᖅᑐᓄᓪᓗ ᑲᒥᓴᓐ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐃᒥᐊᓗᒻᒥᑦ 

ᐋᖓᔮᕐᓇᖅᑐᓂᓪᓗ ᐱᖁᔭᖅ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᑲᒪᒋᔭᖓᑦ. ᑭᓯᐊᓂ ᐊᓯᕗᑦ ᒐᕙᒪᒃᑯᑦ 

ᐱᓕᕆᖃᑎᒋᕙᒻᒥᔭᕗᑦ ᐊᑦᑐᖅᑕᐅᕙᑦᑐᓪᓗ, ᐃᒥᐊᓗᒻᒧᑦ ᓱᕐᕋᓇᖅᑐᓄᓗ ᓄᓇᕗᒻᒥ. ᑕᕝᕗᖓ ᑭᐅᑐᐃᓐᓇᕐᓕᓚᖓ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 987 – 6(2): ᑰᒑᕐᔪᒻᒧᑦ ᐳᓛᕆᐊᒃᑲᓂᕐᓂᖅ (ᖂᑭᐊᖅ)  



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᑐᑎᒃᑲ ᐅᓪᓗᒥ. ᓄᓇᓕᓐᓂ ᐱᔨᓯᑎᒃᑯᑦ 

ᒥᓂᔅᑕᖓᓐᓄᑦ. ᐅᖃᕆᐊᖄᕐᓗᖓ, ᓯᕗᓕᖅᑎ ᑰᒑᕐᔪᒻᒧᑦ ᐳᓛᕆᐊᑦᑎᐊᕈᓐᓇᓚᐅᕐᒪᑦ. ᑖᓐᓇ ᐊᑲᐅᓈᓪᓚᕆᓚᐅᕐᒪᑦ 

ᓄᓇᓕᓐᓂ ᓯᕗᓕᖅᑎᐅᔪᓄᑦ, ᑰᒑᕐᔪᒥᒻᒥ ᐃᓱᒫᓘᑎᒥᓂᑦ ᐅᖃᕈᓐᓇᓚᐅᕐᒪᑕ ᒐᕙᒪᒃᑯᓐᓄᑦ.  

 

ᐅᖃᖅᑎᑦᓯᔩ, ᒥᓂᔅᑕ ᑭᐅᓚᐅᕐᒪᑦ ᑎᑎᕋᖅᓱᓂ ᒪᐃᔭ ᐊᑉᓴᑦᑕᐅᒻᒧᑦ, ᐊᒻᒪᓗ ᓯᕗᓕᐅᖅᓯᐊᓚᐅᕐᓂᖓᓂᑦ 

ᐃᑉᐱᒋᓪᓗᒍ ᓄᓇᓖᑦ ᑲᑎᒪᔨᖏᓐᓄᑦ. ᐅᓇ ᐅᖃᐅᓯᐅᓚᐅᕐᒪᑦ, ᑮᓇᐅᔭᖃᖅᑎᑦᓴᐃᓐᓇᕐᓂ ᓄᓇᓕᓐᓂ. ᑖᒃᑯᐊ 

ᑎᒥᐅᔫᑉ ᓄᓇᓕᓐᓄᑦ ᑮᓇᐅᔭᖃᖅᑎᑦᓯᓗᐊᖅᐸᓐᓂᖏᓐᓄᑦ, ᑖᑦᓱᒪᖓᑦ ᓄᑖᒥᑦ ᓄᓇᒃᑰᕈᑎᖃᕐᕕᐅᔪᓄᑦ ᓄᑖᓄᑦ. 

ᑐᓴᖅᑎᑦᓯᔪᓐᓇᖅᐸ ᒥᓂᔅᑕ, ᖃᓄᐃᓕᖓᓕᕐᒪᖔᑦ ᑖᓐᓇ ᐃᖅᑲᓇᐃᔮᖑᔪᖅ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓐᓂᓗ ᐱᔨᑦᓯᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒥᖅᐸᕋ, ᒪᓕᒐᓕᐅᖅᑎ ᐊᐱᕆᒻᒪᑦ.  

ᐅᖃᖅᑎᑦᓯᔩ, ᑎᑎᕋᓚᐅᖅᑕᕋ ᒪᐃᔭᒧᑦ, ᐊᒻᒪᓗ ᑲᑎᒪᔨᐅᖃᑎᒐ ᐊᔾᔨᖓᓂᑦ ᐱᓯᒪᓪᓗᓂ ᑎᑎᖅᑲᐅᑉ.  

 

ᑐᑭᓯᓯᒪᑉᓗᒍ, ᓱᓕ ᐅᑕᖅᑭᒐᑉᑕ ᕼᐊᒻᓚᒃᑯᑦ ᑖᒃᑯᐊ ᑭᐅᒍᓐᓇᓛᕐᓂᖏᓐᓂᑦ ᐊᑎᓕᐅᕆᐊᖃᖅᑐᓂᑦ. ᓄᓇᓕᓐᓄᑦ 

ᑲᑎᑦᑕᐅᓯᒪᔪᒥᑦ ᑲᔪᓯᐅᒍᑎᐅᑦᓴᐃᓐᓇᕈᓐᓇᖅᑐᓄᑦ ᑖᒃᑯᐊ ᑭᓇᐅᔭᖃᓪᓗᐊᕈᑎᐅᔪᑦ ᒪᓂᒪᑎᑕᐅᓕᖁᑉᓗᒋᑦ. 

ᑕᐃᒪᓐᓇᓕ ᑐᑭᑭᓯᒪᕗᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᓯᐊᑦᑕᐅᖅ ᐅᖃᐅᓯᐅᔪᒻᒥᔪᖅ ᐊᑐᖅᑕᐅᕙᓐᓂᖓᑕ 

ᐊᓪᓚᕝᕕᐅᑉ ᓄᓇᓕᒻᒥ. ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐸ, ᑐᓴᖅᑎᑦᓯᔪᓐᓇᖅᐸ ᐅᓪᓗᒥ ᖃᓄᐃᓕᖓᓕᕐᒪᖔᑦ 

ᑖᓐᓇ ᐃᖅᑲᓇᐃᔮᖑᔪᖅ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋ, ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ, 

ᐊᓪᓚᕕᔅᓴ ᒥᔅᓵᓄᑦ.  

 

ᐃᓛᒃ ᐊᓪᓚᕕᔅᓴᖃᕆᐊᖃᕐᓂᖓᓂ ᓄᓇᓕᖓᓂ. ᐅᖃᖅᑏ, ᑐᑭᓯᓯᒪᔭᒃᑯᑦ, ᐊᑐᖅᑐᐊᑎᖅᑎᓂᕐᒧᑦ 

ᐊᖏᖃᑎᒌᒍᑎᓖᑦ ᕼᐊᒻᓚᒃᑯᓐᓂᑦ, ᐊᑐᖃᑦᑕᖅᑕᖏᓐᓄᑦ ᐃᓂᔅᓴᒧᑦ. ᐊᓯᖏᓐᓂᑦᑕᐅᖅ ᓴᖅᑭᖅᑐᖃᑐᐃᓐᓇᕆᓕᖅ 

ᐱᖁᑎᑐᖃᒥᓂᕐᓂᑦ ᓄᑖᕈᕆᐊᖅᓯᒍᑦᑕ. ᑕᐃᒪᐃᕋᓱᐊᕋᑦᑕᓗ, ᖃᐅᔨᒐᓱᐊᑦᑐᑕ ᐊᓯᖏᓐᓂᑦ ᐃᓪᓗᓂᑦ 

ᐊᑐᕈᓐᓇᖏᒃᑲᓗᐊᕐᒪᖔᑦᑕ ᓄᓇᖓᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑕᐅᓯᖅ ᐃᓱᒫᓗᓇᖅᑐᖅ ᓴᖅᑭᖅᑕᐅᔪᔪᖅ ᓯᕗᓪᓕᖅᑎ 

ᐳᓛᖅᑎᓪᓗᒍ ᓄᓇᓕᖓᓂ. ᐃᓪᓗᑖᕈᒪᓪᓗᑏᒃ, ᐃᓪᓗᑐᖃᐅᓗᐊᓕᕐᖓᑕ ᓄᓇᓕᖓᓂ.  

 

ᒥᓂᔅᑕ, ᑕᐃᒪ ᖃᐅᔨᒪᒻᒪᑦ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᑐᓴᖅᑕᐅᑎᑦᑎᔪᒻᒪᑕ, 8−ᓂᒡᒎᖅ ᓄᑕᓂᑦ 

ᐃᓪᓗᓕᐅᖅᑐᖃᓛᕐᖓᑦ ᑰᒑᕐᔪᒻᒥ ᐅᑭᐊᒃᓵᖅ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, 

ᐱᓕᕆᐊᔅᓴᒫᖃᕐᒥᒻᒪᑦ ᐱᔾᔪᑎᖃᖅᑐᓂ ᐃᓪᓗᓂᑦ ᐱᕙᓪᓕᐊᑎᑦᑎᓂᕐᒥᑦ ᐸᕐᓇᓂᕐᒧᑦ ᐱᖁᔭᕐᔪᐊᒃᑯᑦ. 

 

ᒥᓂᔅᑕ, ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᖅᐸᒻᒪᖔᑦ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᐊᒻᒪᓗ ᕼᐊᒻᓚᒃᑯᖏᓐᓂ ᑰᒑᕐᔪᒻᒥ ᖃᐅᔨᒪᑦᑎᐊᕋᓱᓪᓗᑎᒃ ᓄᑖᑦ ᐃᓪᓗᐃᑦ ᑭᖑᕙᔾᔮᖏᒃᑲᓗᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ, 

ᐱᓕᕆᖃᑎᖃᐃᓐᓇᖃᖅᑕᑐᕐᖏᓛᖅ ᑲᔪᓯᓪᓗᑎᑦ ᕼᐊᒻᒪᓚᐅᔪᓂᒃ ᐃᓪᓗᖃᕐᕕᔅᓴᖁᑎᖃᖅᑲᑕ 

ᐱᕙᓪᓕᐊᑎᑕᐅᖁᔭᖏᓐᓂᑦ ᓄᑖᓄᑦ ᐃᓪᓗᓄᑦ.  

 

ᐅᖃᖅᑏ, ᐱᓕᕆᕕᒐᐅᓇ ᖃᓂᔅᓴᖅᑐᑎᑦ ᐃᓪᓗᓕᕆᔨᕐᔪᐊᒃᑯᓐᓂ ᐱᓕᕆᖃᑎᖃᖅᐸᑦᑐᑦ ᑕᐃᒪᐃᑦᑐᓄᑦ. 

ᐸᕐᓇᐅᑎᓕᐅᓕᕋᐃᒻᒪᑕ ᐊᕐᕌᒍᑕᒫᑦ ᖃᐅᔨᒪᖃᑦᑕᓲᖑᔪᐃᑦ ᓇᓕᐊᓐᓂᒃ ᐃᓪᓗᓕᐅᖅᑐᖃᓕᕐᒪᖔᖅ ᓄᓇᓕᓐᓂᑦ.  

 

ᐊᒻᒪᑦᑕᐅ ᖃᐅᔨᒪᑦᑎᐊᕋᓱᒋᐊᖃᕆᓪᓗᑕ ᑐᐊᐸᔅᓴᖃᕋᓗᐊᕐᒪᖔᑖ ᐅᔭᕋᓛᔅᓴᖃᕋᓗᐊᕐᒪᖔᑕ 

ᐃᓪᓗᖃᕐᕕᔅᓴᐅᓛᖅᑐᓄᑦ, ᐊᓯᖏᓐᓄᓪᓗ ᐱᖁᑎᑖᖑᓛᖅᑐᓄᑦ ᓴᓇᕕᐅᒐᔭᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᖅ ᒪᓕᒐᓕᐅᖅᑎᖓᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 988 – 6(2): ᕿᓂᖅᑏᑦ ᐸᖅᓴᐃᔩᓪᓗ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐᑦᑕᐅᖅ ᓄᓇᓕᓐᓂᑦ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖓᓄᑦ, 

ᐊᐱᖅᓱᕈᒪᒋᕗᖓ. ᐅᖃᖅᑏ, ᑕᐃᒪ ᓂᓪᓕᐊᖏᓐᓇᖃᑦᑕᕋᒪ ᑕᒪᓐᓇ ᐱᖏᓐᓇᖅᑐᓕᕆᓂᕐᒥᒃ.  

 

ᐱᔾᔪᑎᒋᓪᓗᒍ ᓇᖏᖅᓯᔾᔪᑎᒋᖃᑦᑕᕋᒃᑯ ᑕᕝᕙᓂ ᐱᒻᒪᕆᐅᓂᖓᓂᒃ. ᐅᖃᖅᑏ, ᖃᐅᔨᒪᔪᐃᓐᓇᐅᔪᒍᑦ ᑖᓐᓇ ᓴᓂᕋᔭᒃ 

ᑕᐃᒪ ᕿᑎᐊᓃᑦᑎᐊᕐᒪᑦ ᑕᑯᙳᐊᕈᑦᑎᒍ ᑭᕙᓪᓕᕐᒧᑦ ᕿᑎᕐᒥᐅᓄᑦ, ᕿᑭᑦᑖᓘᑉ ᐅᐊᓐᓇᖓᓄᑦ ᐊᒻᒪ ᓂᒋᐊᓄᑦ.  

 

ᐅᖃᖅᑎᑦᑎᔩ, ᑖᓐᓇ ᑕᐃᒪ ᒥᑦᑕᕐᕕᑉᐳᑦ ᐋᖅᑭᒋᐊᖅᑕᐅᓚᐅᖅᓯᒪᒻᒥᖕᒪᑦ ᑕᒃᖠᒋᐊᖅᑕᐅᙱᒃᑲᓗᐊᖅᑐᓂ 

ᐋᖅᑭᒋᐊᖅᑕᐅᓪᓗᓂ. ᐅᖃᖅᑏ, ᑕᐃᒪ ᑕᒪᑐᒪᓂᐅᓚᐅᖅᑐᖅ ᐱᓇᓱᐊᕈᓯᕐᒥ ᑕᕝᕗᖓ ᑲᑎᒪᕕᑦᑎᓐᓄᐊᖅᓯᓚᐅᕋᒪ 

ᑖᓐᓇ ᕼᐊᒻᒪᓚᒃᑯᑦ ᑲᑎᒪᔨᖏᓐᓂ ᐱᖁᔨᕗᖔᕈᑎ, ᖄᖏᑦᑎᐊᖅᑕᐅᓚᐅᕐᒪᑦ ᐃᑲᔪᖅᓯᖅᑕᐅᓪᓗᓂᓗ. ᑖᒃᑯᐊ 

ᖁᔭᒋᑦᑎᐊᖅᐸᒃᑲ ᕼᐊᒻᒪᓚᒃᑯᑦ ᑲᑎᒪᔨᖏᑦ ᑕᑉᐱᑲᓂ ᓴᓂᕋᔭᒻᒥ.  

 

ᑕᐃᒪᓕ, ᒥᓂᔅᑕ ᑕᕝᕗᖓ ᓇᓗᓇᐃᖅᓯᔪᓐᓇᖅᐹ ᑖᓐᓇ ᑲᑎᒪᖃᑎᖃᕈᓐᓇᕋᔭᙱᒻᒪᖔᖅ ᐅᕝᕙᓘᓐᓃᑦ 

ᖃᕋᓴᐅᔭᑎᒍᑦ ᑎᑎᕋᕈᓐᓇᕋᔭᕐᒪᖔᖅ ᑖᒃᑯᐊ ᕼᐊᒻᒪᓚᑦ ᒪᐃᔭᒃᑯᖏᓐᓄᑦ ᐃᓚᐅᑎᑦᑎᒍᓐᓇᕋᔭᕐᖔᑕ ᑖᑦᓱᒥᖓ 

ᐱᒻᒪᕆᐅᔪᒥᒃ ᐱᖏᓐᓇᖅᑐᓕᕆᓂᐅᑉ ᒥᒃᓵᓄᑦ? ᐅᖃᓪᓚᖃᑎᖃᓕᕈᓂᓘᓐᓃᑦ ᐃᓚᐅᑎᑦᑐᓐᓇᕋᔭᕆᕕᙵ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᑲᓂᕐᒪᒍ ᑕᒪᓐᓇ 

ᐱᖏᓐᓇᖅᑐᓕᕆᓂᖅ ᓄᓇᕗᒻᒥ. ᑖᒃᑯᐊᓗ ᐃᑲᔪᖅᑐᕈᒥᓇᑦᑎᐊᖏᓐᓇᐅᔭᕋᓗᐊᕐᒪᑕ ᑖᒃᑯᐊ ᐊᑐᐊᒐᖁᑎᖃᕋᑦᑕ 

ᑖᒃᑯᐊ ᐱᖏᓐᓇᖅᑐᓕᕆᓂᐅᑉ ᐃᓗᐊᓃᑦᑐᒥᒃ.  

 

ᑭᓯᐊᓂᑦᑕᐅ ᑖᓐᓇ ᐊᑭᑐᔪᖅᑐᕈᑎᖏᑦ ᐃᓗᓕᖃᖅᑑᑎᓪᓗᒍ ᓲᕐᓗᒃ ᑖᓐᓇ ᓴᓂᕋᔭᒃ ᐱᖏᓐᓇᖅᑐᓕᕆᓂᕐᒧᑦ 

ᐊᒡᓚᕕᖃᕐᓗᓂ ᑕᐃᒪᓐᓇᐅᖅᑰᓂᑰᒐᓗᐊᖅᑎᓪᓗᒍ ᑐᑭᓯᐅᒪᑦᓯᐊᕈᒃᑯ. ᐊᒻᒪ ᐅᖃᖅᑏ, ᑕᒪᒃᑯᐊ ᐱᖁᔨᕗᖔᕈᑏᑦ 

ᕼᐊᒻᒪᓚᒃᑯᓐᓂ ᐱᓕᕆᕝᕕᓄᑦ ᕿᒥᕐᕈᔭᐅᖃᑦᑕᖅᑐᑦ ᑐᓂᔭᐅᖃᑦᑕᖅᑰᖃᑦᑕᕋᓗᐊᕐᒪᑕ ᑕᒪᓐᓇ 

ᐱᕙᓪᓕᐊᒐᓱᐊᖅᑎᓪᓗᒋᑦ ᓄᓇᓕᒋᔭᕐᒥᓂᒃ.  

 

ᑭᓯᐊᓂ ᑕᒪᓐᓇ ᐊᑭᑐᔪᖅᑐᕈᑎᑦᑎᓐᓂ ᒫᓐᓇᐅᔪᒥᑦ ᑐᑦᓯᕋᖅᓯᒪᙱᓇᑦᑕ ᓲᕐᓗᒃ ᐊᓪᓚᕕᒻᒧᑦ ᐅᕝᕙᓘᓐᓃᑦ 

ᐱᖏᓐᓇᖅᑐᓕᕆᓂᕐᒧᑦ ᑐᕌᖓᒐᔭᖅᑐᒥᒃ ᐋᖅᑭᔅᓯᓯᒪᙱᓇᑦᑕ ᐊᒻᒪᓗ ᑭᓯᐊᓂ ᒐᕙᒪᑐᖃᒃᑯᑦ ᑕᒪᓐᓇ 

ᐱᓕᕆᐊᕆᓂᖅᓴᕆᖅᑰᕐᒪᒍ.  

ᐅᖃᖅᑏ, ᐱᕕᖃᑐᐊᕌᖓᑦᑕ ᑖᓐᓇ ᐅᖃᐅᓯᕆᖏᓐᓇᕋᑦᑎᒍᑦ ᐊᑭᑐᔪᖅᑐᕈᑎᓄᑦ ᒥᑭᓗᐊᕐᓂᖏᓐᓂᒃ ᐊᒻᒪᓗ 

ᓂᕆᐅᒋᔭᐅᔪᑦ ᓄᓇᕗᒻᒥ ᓄᓇᓖᑦ ᐊᒥᓱᐃᑦ ᐃᒪᖃᐅᑎᖏᓪᓘᓐᓃᑦ, ᐊᑦᑕᑯᖃᕐᕕᖏᓐᓂᓪᓘᓐᓃᑦ 

ᐱᖏᓐᓇᖅᑐᓕᕆᓂᕐᒧᑦ ᐊᔾᔨᒌᙱᑦᑑᒻᒪᑕ ᐊᒥᓱᐃᑦ ᐱᔭᐅᒍᒪᔪᑦ ᓂᕆᐅᒋᔭᐅᔪᑦ.  

 

ᑖᓐᓇ ᐅᖃᐅᓯᕆᙱᓐᓇᕐᓂᐊᕆᕙᕗᑦ ᐅᖃᖅᑏ, ᒐᕙᒪᑐᖃᒃᑯᓐᓄᑦ ᒥᓂᔅᑕᐅᖃᑎᒋᔭᑦᑎᓐᓄᑦ ᐊᒻᒪᓗ ᑕᒪᒃᑯᐊ 

ᓯᕗᒧᐊᒍᑎᒋᒐᓱᐊᖅᑕᕗᑦ ᑕᕝᕘᓇ ᒪᓕᒐᓕᐅᕐᕕᒻᒧᑦ ᐊᖅᑯᑎᒋᔭᐅᖃᑦᑕᕐᒥᒻᒪᑕ ᑕᐃᒪ ᐊᕐᕌᒍᑕᒫᑦ ᑎᑎᕋᖃᑦᑕᖅᐳᒍᑦ 

ᑕᐃᒪᐃᖏᓐᓇᕐᓂᐊᕆᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᑐᐃᓐᓇᐅᓚᐅᖅᑐᒥ ᐃᔅᓯᕙᓂᖃᖅᑎᓪᓗᒍ 

ᑲᑎᒪᕐᔪᐊᕕᒻᒥ ᒥᓂᔅᑕ ᐅᖃᔪᒻᒪᑦ ᑲᑎᒪᔪᖃᓛᕐᓂᐊᕐᓂᕋᐃᓪᓗᓂ ᓄᑖᖑᔪᒥᒡᒎ ᓄᓇᒃᑯᑦ ᐸᖅᓴᐃᓂᕐᒥᒃ 

ᑲᑎᒪᐅᑎᖃᕐᓗᑎᑦ ᓄᓇᕗᒻᒥ. ᑖᓐᓇ ᐃᑲᔪᖅᓯᓪᓚᕆᑦᑕᕋ. ᑕᒪᒃᑯᐊ ᐸᖅᓴᐃᔩᑦ ᑮᓇᐅᔾᔭᔅᓴᓇᑎᑦ ᐃᑲᔪᓲᑦ 

ᑲᑎᑎᑕᐅᑉᐸᑕ ᖃᐅᔨᒪᔨᑕᐃᓪᓗ.  

 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᐃᓚᐅᓂᕆᔭᖓ ᑖᒃᑯᓄᖓ ᐸᖅᓴᐃᔨᓄᑦ ᑲᑐᔾᔨᖃᑎᒌᖑᔪᓄᑦ ᐃᓚᐅᑎᑦᑎᓂᖓ? 

ᓄᓇᓕᓕᒫᓃᙶᕋᔭᖅᑳ ᐱᖃᑕᐅᓗᓂ ᓴᓂᕋᔭ ᐊᒻᒪ ᐃᒡᓗᓕᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂ ᒥᓂᔅᑐᖓ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑕᐃᓐᓇ ᐊᐱᖅᑯᑎᒋᖅᑲᐅᔭᒐ 

ᑭᐅᒋᐊᒃᑲᓐᓂᕐᒥᓗᖃᐃ.  

 

ᑖᒃᑯᐊ ᓴᓂᕋᔭᒻᒥ ᕼᐊᒻᒪᓚᐅᔪᑦ ᒥᒃᓵᓄᑦ ᐊᖏᖅᓯᒪᒍᓐᓇᖅᐳᖓ ᑲᑎᒪᖃᑎᒋᔪᓐᓇᕐᓂᐊᕐᓗᒋᑦ ᑖᓐᓇ ᑕᒪᓐᓇ 

ᑕᒪᑐᒪᑉ ᒥᒃᓵᓄᑦ ᖃᕋᑕᐅᔭᒃᑯᓪᓘᓐᓃᑦ ᐅᕝᕙᓘᓐᓃᑦ ᑭᓯᐊᓂ ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᖓᓄᑦ, ᐄ, 

ᐊᖏᖅᓯᒪᕙᒌᖅᓯᒪᕗᒍᑦ ᐊᒻᒪᓗ ᑕᒪᐃᓐᓂᓕᒫᑦ ᓄᓇᓕᓕᒫᑦ ᑭᒡᒐᖅᑐᖅᑎᖃᕐᓗᑎᑦ ᑕᐃᑯᖓ ᐸᕐᓇᑕᐅᓯᒪᓂᐊᖅᑐᒧᑦ 

ᐱᖏᓐᓇᖅᑐᓕᕆᓂᕐᒧᑦ ᕿᓂᕐᓂᐅᑉ ᒥᒃᓵᓄᑦ.  

 

ᑕᒪᒃᑯᓇᙵᑦ ᐱᓕᕆᔨᓪᓗᐊᑕᐅᖃᑦᑕᖅᑐᑦ ᑲᑎᒪᓂᕐᒧᑦ ᐃᓚᐅᖁᑦᓯᐊᖅᑕᕗᑦ ᐊᒻᒪᓗ 

ᖁᔭᓐᓇᒦᒃᑲᓐᓂᕈᒪᒋᕙᒃᑲᑦᑕᐅᖅ ᑕᒪᒃᑯᐊ ᐅᖁᒪᐃᑦᑐᓂᒃ ᑎᒍᒥᐊᖃᑦᑕᖅᑎᓪᓗᒋᑦ ᐃᑉᐱᒋᖃᑎᖃᑦᑕᕋᑦᑎᒍᑦ ᑕᒪᒃᑯᐊ 

ᐊᑐᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᖅ ᐊᐱᖅᑯᑎᓄᑦ ᐊᖏᕈᓐᓇᕋᕕᑦ. (ᑐᓵᔨᑎᒎᓕᖅᑐᖅ) ᐃᑉᐸᓴᖅ ᑕᐃᒪ 

ᐃᔅᓯᕙᓂᖃᖅᑎᓪᓗᒍ ᑲᑎᒪᕐᔪᐊᕐᕕᒃ ᓯᕗᓕᖅᑎ ᐅᖃᐅᓯᖃᓚᐅᕐᖓᑦ ᐅᑭᐅᖅᑕᖅᑑᑉ ᓇᒻᒥᓂᕆᔭᐅᓂ ᐊᒻᒪ 

ᐅᐊᑦᓯᔭᐅᒋᐊᖃᕐᓂᖓᓂᒃ.  

 

ᑖᓐᓇᒎᖅ ᓯᕗᓪᓕᐅᑎᑕᐅᖏᓐᓇᕐᖓᑦ ᒐᕙᒪᑐᖃᒃᑯᓐᓂ ᐊᔭᐅᕆᓪᓗᑎᒃ ᐊᒥᓲᓂᖅᓴᓂᑦ ᐅᓇᓕᒃᑯᓐᓄᑦ 

ᐸᖅᓴᐃᔨᓄᓪᓗ ᐱᖁᑎᑖᖅᑎᑦᑎᒋᐊᖃᕐᖓᑕ ᓄᓇᕗᒻᒥ ᐊᒻᒪᓗ ᐊᓯᖏᓐᓂ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᓂᕋᓛᖑᔪᓂᑦ.  

 

ᒥᓂᑕ ᑲᑎᒪᔨᐅᔪᖅ ᑐᐊᕕᕐᓇᖅᑐᓕᕆᓂᕐᒥᑦ ᐅᓂᒃᑳᖃᕈᓐᓇᖅᑳ ᖃᓄᖅ ᐱᓕᕆᕕᖓ ᐱᓕᕆᖃᑎᖃᖅᐸᒻᒪᖔᖅ 

ᑲᓇᑕᒥ ᐊᐅᓚᑦᑎᔨᐅᔪᓂ ᑖᓐᓇ ᑐᕌᒐᖓ ᑎᑭᐅᑎᒐᓱᐊᖅᑐᑎᐅᒃ ᐊᔭᐅᕆᓪᓗᑎᓪᓗ ᒐᕙᒪᒃᑯᖃᒃᑯᓐᓂ 

ᒥᓂᔅᑕᐅᖃᑎᖏᓐᓂ?  

 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏᓪᓕ ᑕᐃᒪ, ᒥᓂᔅᑕ ᐅᖃᐅᓯᖃᕈᓐᓇᖅᑳ ᐊᔭᐅᕆᔾᔪᔾᔨᓂᐊᕐᓂᕋᕐᓗᓂ ᓄᓇᕗᒻᒥᐅᑕᕐᓂᑦ ᐊᒻᒪᓗᑦᑕᐅ 

ᓴᓂᕋᔭᒃ ᐅᖃᐅᓯᐅᑐᐃᓐᓇᖏᓪᓗᓂ ᓯᕗᓪᓕᐅᖃᑕᐅᑎᑕᐅᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᑎ ᑖᓐᓇ ᖁᔭᓕᔭᕋ 

ᐅᖃᐅᓯᖃᓕᖅᑭᑦᑖᖃᑦᑕᕐᖓᑦ ᑖᔅᓱᒥᖓ ᐊᔭᐅᕆᔾᔪᔾᔨᓪᓗᓂ ᐱᖁᑎᑖᖁᔨᓪᓗᓂ ᓄᓇᒥᓂᒃ.  

 

ᐅᖃᖅᑏ, ᐅᖃᐅᓯᐅᕈᓘᔭᕕᐅᑎᔅᓯᒪᔪᖅ ᐅᑭᐅᖅᑕᖅᑐᖅ ᓇᒻᒥᓂᕆᔭᐅᓂᖓ ᑲᓇᑕᒥᐅᓄᑦ ᐊᒻᒪᓗ ᖃᓄᖅ 

ᓴᖅᑭᔮᕆᐊᖅᑎᒍᓐᓇᕐᒪᖔᑦᑕ ᑲᓇᑕᒥᐅᑕᐅᓪᓗᑕ ᓄᓇᕗᒻᒥ. ᐊᔾᔨᒋᙱᑦᑐᒃᑯᑦ ᐱᖁᑎᕐᔪᐊᓂᑦ ᓴᓇᓂᒃᑯᑦ 

ᑐᐊᕕᕐᓇᖅᑐᓂᒃ ᐊᐅᓚᑦᑎᓂᒃᑯᑦ ᑖᒃᑯᐊᑦᑕᐅ ᐊᑕᐅᓯᐅᙱᑦᑐᒥᒃ ᐊᑐᕋᔅᓴᐅᔪᓂᑦᑕᐅ ᐃᓪᓗᓂᑦ 

ᓴᖅᑭᑦᑎᒍᓐᓇᖅᓯᒪᓂᕋᕐᖓᑕ ᒐᕙᒪᑐᖃᒃᑯᑦ.  

 

ᐊᒻᒪ ᓱᑯᑦᑎᐊᓃᒃᑲᔭᕐᒪᖔᕐᓗ ᓄᓇᕘᒥ ᐊᑲᐅᔪᒥᑦ ᐋᖅᑭᑕᐅᑉᐸᑦ ᑲᓇᑕᓕᒫᕐᒧᑐᐃᓐᓇᕐᒧᑦ ᐃᑲᔪᕋᔭᙱᒻᒪᑦ? 

ᓄᓇᕗᓕᒫᕐᒥᑦᑕᐅ ᐃᑲᔪᕋᔭᕐᒥᒻᒪᑦ. ᐅᖃᖃᑎᒌᓐᓇᖃᑦᑕᕐᓂᐊᖅᑕᕗᑦ ᒐᕙᒪᑐᖃᒃᑯᑦ ᐊᔭᐅᕆᔾᔪᔾᔨᒐᓱᓪᓗᑕ 

ᓄᓇᕗᒻᒥᐅᑕᕐᓂᑦᕝᒃ. ᐱᐅᓛᒃᑯᑦ ᐊᑦᑐᖅᑕᐅᖁᓪᓗᒋᑦ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 989 – 6(2): ᑐᓴᒐᒃᓴᖅ ᐃᖅᑲᓇᐃᔭᖅᑏᑦ ᐃᒡᓗᖏᑕ ᐊᑐᐊᒐᖓᓂᒃ ᕿᒥᕐᕈᓂᕐᒥᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ. 

ᐊᐃᑉᐱᐅᓚᐅᖅᑐᒥᑦ ᒥᓂᔅᑕ ᐊᐱᕆᔪᒐᒃᑯ ᐅᖃᓕᒫᖅᑐᒋᑦ ᑲᑎᒪᔾᔪᑎᒥᓃᑦ ᓄᑖᒥ ᑐᓴᖅᑎᑕᐅᒍᒪᒐᒪ ᐃᓪᓗᓕᕆᓂᖅ 

ᖃᓄᐃᓕᖓᓕᕐᒪᖔᖅ. ᑕᕝᕙᓂ ᑭᐅᓯᒪᓪᓗᓂ ᐃᖅᑲᓇᐃᔭᖅᑎ ᐊᖏᕐᕋᔅᓴᖏᓐᓂ ᐊᐱᖅᑯᑎᕋᓛᓄᑦ ᑲᑎᒪᔨᕋᓛᓄᑦ 

ᐋᖅᑭᑦᑕᐅᓲᖑᒻᒪᑕᖔᑕ ᖃᐅᔨᓴᖅᑯᒍᓪᓗ ᖃᓄᖅ ᐋᖅᑭᒋᐊᕈᓐᓇᕐᒪᖔᑦᑎᒍᑦ.  

 

ᐃᑉᐸᔅᓴᖅ ᐊᒡᒍᕐᒥᐅᑕᖅ ᒪᓕᒐᓕᐅᖅᑎᖓ ᑕᐃᒫᒃᓴᐃᓐᓇᐸᓗᒃ ᐊᐱᕆᓚᐅᕐᖓᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᖅ ᐊᓯᔾᔨᖅᑕᐅᒋᐊᖏᑕ ᐊᑐᐊᒐᐃᑦ ᐃᓱᒪᖅᓴᖅᓯᐅᕈᑎᐅᒻᒪᖔᑕ, ᑭᐅᔭᐅᓚᐅᖅᑐᖓ ᐃᖅᑲᓇᐃᔭᖅᑏᑦ 

ᐃᓪᓗᖏᓐᓄᑦ ᐊᑐᐊᒐᑦ ᐱᓪᓗᒍ ᐃᓪᓗᑭᔅᓴᕕᐅᑎᒃᑲᑦᑕ ᖃᐅᔨᒪᒐᓱᐊᕋᓗᐊᖅᑐᒍᑦ ᐃᓪᓗᓕᐅᖅᑐᖃᒃᑲᓐᓂᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᑦ. ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖅ ᑕᑯᓪᓗᒍ ᑎᑎᕋᖅᓯᒪᓂᐅᒻᒪᑦ.  

 

ᐃᓗᓕᖃᖅᑐᓂᑦ ᐊᒥᓱᑲᓪᓚᓐᓂᑦ ᐊᔾᔨᒌᙱᑦᑐᓂᑦ ᓄᓇᕗᑦ ᒐᕙᒪᖏᑕ ᐃᖅᑲᓇᐃᔭᖅᑎ ᐊᖏᕐᕋᖏᓐᓂ 

ᐅᖃᐅᓯᖃᖅᑐᓂ 15−ᓂᑦ ᒪᑉᐱᒐᖃᖅᑐᓂ. ᐊᒡᒍᒧᑦ ᒪᓕᒐᓕᐅᖅᑎᖓᑦ ᐊᐱᕆᓚᐅᕐᖓᑦ ᖃᓄ 

ᓄᑖᕈᕆᐊᖅᑕᐅᓂᕐᒪᖔᖅ ᑖᓐᓇ, ᐄᐳᕈᓪ 19−ᒥᒡᒎᖅ ᓄᑖᕈᕆᐊᖅᑕᒥᓂᐅᔪᑦ ᐊᒻᒪᓗ ᒐᕙᒪᒃᑯᓪᓗ ᐱᖓᓱᑦ 

ᐊᕐᕌᒍᓪᓗ ᐊᓂᒍᖅᓯᒪᓕᖅᑐᑦ ᕿᒥᕐᕈᓪᓚᕆᓂᐊᕐᓂᕋᖅᓯᒪᓐᓂᕐᖓᑕ.  

 

ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎᐅᖃᑎᒐ ᐅᖃᖃᑎᒋᕙᕋ ᓈᒻᒪᓴᙱᓐᓂᕋᖅᑐᖓ ᒥᓂᔅᑕᐅᑉ 

ᑭᐅᓂᕆᖃᑦᑕᖅᑕᖏᓐᓂᑦ. ᐊᐱᕆᒃᑲᓂᖅᑯᖓ ᖃᖓ ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓄᑦ ᐊᑐᐊᒐᖏᑦ 

ᕿᒥᕐᕈᔭᐅᓛᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒋᔭᐅᔪᖅ ᐃᖅᑲᓇᔭᐃᖅᑐᓕᕆᔨᒃᑯᓐᓄᑦ ᒥᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅ ᑲᑎᒪᔨ ᐊᐱᖅᑯᓯᖃᕐᖓᑦ 

ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓄᑦ ᐊᑐᐊᒐᖓᓂ.  

 

ᐅᖃᖅᑎ ᐃᖅᑲᓇᐃᔭᖅᑐᓕᕆᔨᒃᑯᑦ ᓄᑖᕆᐊᖅᓯᔪᑦ ᓄᓇᕗᑦ ᒐᕙᒪᖏᑕ ᐊᖏᕐᕋᔅᓴᖏᓐᓄᑦ ᐊᑐᐊᒐᖏᓐᓂ 

ᐊᑦᑐᖅᓯᖃᑦᑕᕐᖓᑕᐃᓛᒃ ᐃᖅᑲᓇᐃᔭᖅᑖᕋᓱᐊᖅᑎᓪᓗᑕ ᓄᖅᑲᖅᑎᑦᑎᑕᐃᓕᒐᓱᑦᑎᓪᓗᑕᓗ. ᐃᓗᓕᕆᓂᕐᒧᑦ 

ᐊᑐᐊᒐᖅ ᕿᒥᕐᕈᔭᕗᑦ ᖃᐅᔨᒐᓱᑦᑐᑕ ᐃᓕᐅᖅᑲᐃᓂᐅᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᑦ 

ᓴᖅᑭᔮᖅᑎᐊᕋᓗᐊᖅᐸᒻᒪᖔᑕ ᐊᒻᒪᓗᑦᑕᐅ ᓴᖅᑭᔮᖅᑎᑦᑎᒐᓗᐊᕐᒪᖔᑕ ᐃᓄᐃᑦ ᒪᓕᒐᖏᓐᓂ.  

 

ᑕᐃᒫᒃ ᑕᕝᕙ ᐃᓗᓕᔨᖏᑦ ᐋᖅᑭᒋᐊᕆᐊᖏᑕ ᐃᓱᒪᖅᓴᖅᓯᐅᕈᑎᒋᔭᕗᑦ ᑖᓐᓇᓗ ᑖᓐᓇ ᐊᑐᐊᒐᖅ ᕿᒥᕐᕈᔭᐅᓂᖓ 

ᐱᔭᕇᖅᑕᐅᖁᓛᖅᑐᑎᒍ ᐅᐱᕐᖔᖓᓂ 2025−ᒥ ᐊᒻᒪᓗ ᒫᓐᓇ ᑳᓐᑐᕌᒃᑦ−ᒥ ᓴᖅᑭᖅᓯᒐᓱᑦᑐᒍᑦ ᕿᒥᕐᕈᒐᔭᖅᑐᓂᑦ 

ᐃᖅᑲᓇᐃᔭᖅᑎᓄᑦ ᐃᓗᓕᕆᓂᖅ ᖃᓄᐃᓕᒐᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᒃ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᑐᓴᖅᑯᖓ ᐱᓕᕆᔪᖃᓗᐊᖅᓯᒪᙱᑦᑐᖅ ᐊᕐᕌᒎᓐᓂᒃ ᒪᕐᕉᓐᓂᒃ 

ᐊᕝᕙᖓᓐᓂᓪᓗ ᐊᓂᒍᖅᑐᓂᒃ. ᐊᐃᑉᐱᕐᒥᑦᑕᐅᖅ ᑭᐅᔭᐅᓚᐅᕐᒥᒐᒪ ᐅᑎᕐᕕᒋᒋᐊᖃᕐᓂᐊᕆᒃᑭᑦ ᖃᖓᒃᑰᑕᕐᓂᖓᓂᒃ 

ᖃᐅᔨᒋᐊᕐᓗᖓ.  

 

ᐊᓱᐃᓪᓛᖏᓐᓇ ᕿᒥᕐᕈᔭᐅᓐᓂᕐᖓᑦ ᐃᓪᓗᓕᕆᓂᕐᒧᑦ ᐊᑐᐊᒐᕆᔭᐅᔪᒥᑦ. ᐊᐳᖅᑕᕈᑎᑕᖃᖅᓯᒪᒻᒪᑦ ᐃᓗᐊᓃᑦᑐᓂᑦ 

ᐊᒻᒪᓗᑦᑕᐅᖅ ᐊᑐᓕᖁᔭᓕᐅᖅᐸᒃᑲᓗᐊᖅᑐᒍᑦ ᐊᓯᔾᔨᖅᑕᐅᖁᓪᓗᒋᑦ. ᒥᓂᔅᑕ ᐅᓂᒃᑳᖃᕈᓐᓇᖅᑲ ᑭᓲᒻᒪᖔᑕ 

ᐊᐳᖅᑕᕈᑏ ᖃᐅᔨᔭᐅᓯᒪᔪᑦ ᐊᒻᒪᓗ ᖃᓄᖅ ᑐᑭᒧᐊᒍᑎᔅᓴᓕᐅᕋᔭᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐᒋᔭᐅᔪᖅ ᐃᖅᑲᓇᐅᔭᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᐄ’, 

ᐱᓕᕆᕕᕗᑦ ᐊᑐᓕᖅᑎᑦᑎᓯᒪᔪᖅ ᐃᓚᖏᓐᓂᑦ ᐊᐳᖅᑕᕈᑕᐅᔪᑦ ᐲᔭᖅᑕᐅᒐᓱᑦᑐᑎᑦ. ᐃᖅᑲᓇᐃᔭᖅᑎᓄᑦ 

ᐊᖏᕐᕋᓕᓂᖅ ᐱᔭᕆᐊᑐᔪᐊᓘᒻᒪᑦ ᐊᒻᒪᑦᑕᐅ ᑕᖅᑲᒃᑯᐊ ᐃᓪᓗᐃᑦ ᐊᑭᖏᓐᓂᒃ ᕿᒥᕐᕈᖃᓯᐅᔾᔨᒋᐊᖃᖅᑐᑕ ᐊᒻᒪ 

ᐃᓱᒫᓗᒋᔭᐅᔪᓂᒃ ᐃᓗᐊᓃᑦᑐᓂᒃ.  

 

73−ᓂᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᐅᑕᖅᑭᔪᓄᑦ ᐃᓪᓗᓴᖅᑖᑎᑦᑎᓯᒪᔪᐃᑦ ᐊᒻᒪᑦᑕᐅᖅ ᐅᓪᓗᒥᒨᖓᔪᓂᒃ 

ᑐᓂᐅᖅᑲᖅᑕᐅᓯᒪᔪᓂᒃ ᐊᑭᑦᑐᕋᐅᑎᖃᑎᒋᔭᐅᓲᓄᑦ ᐃᓪᓗᖃᙱᑦᑐᐃᑦ ᓄᖑᔾᔫᒥᑎᒐᓱᐊᖅᑐᑎᒍᑦ ᐃᓪᓗᔅᓴᐃᑦ. 

ᒫᓐᓇᓗ ᓴᖅᑭᕈᓐᓇᓛᓕᖅᑕᕗᑦ ᐃᓄᖃᙱᑯᑖᖃᑦᑕᕐᓂᐊᙱᒻᒪᑕ ᐊᑐᐊᖅᑕᐅᖃᑦᑕᕐᓂᐊᖅᑐᓂᒃ ᐃᖅᑲᓇᐃᔮᑦ 

ᓴᖅᑭᔮᓕᕋᐃᑉᐸᑕᓗ ᓴᖅᑭᔮᖃᑕᐅᖃᑦᑕᕈᓐᓇᕐᓂᐊᕐᖓᑕ ᐊᒻᒪᓗᑦᑕᐅᖅ ᐃᓪᓗᓕᕆᓂᕐᒧᑦ ᐊᐅᓚᑕᐅᓂᖏᑦ 

ᑐᓂᐅᖅᑲᖅᑕᐅᓂᕆᕙᑦᑕᖏᑦ ᖃᕋᓴᐅᔭᒃᑯᑦ ᐱᓕᕆᐊᕆᒍᓐᓇᖅᓯᒍᒪᔭᕗᑦ.  

 

ᓄᓇᕘᒥᒫᕐᒥᓗ ᐃᖅᑲᓇᐃᔮᖅᑎᑦᑎᓂᕐᒧᑦ ᐅᖓᓯᑦᑐᓂᓪᓗ ᐃᖅᑲᓇᐃᔮᖅᑕᖅᑎᑦᑎᓂᕐᒧᑦ ᐊᑐᐊᒐᕐᒥᒃ 

ᐊᑐᓕᖅᑎᑦᑎᒐᓱᐊᕈᒪᔪᒍᑦ. ᐃᓱᒪᖃᕆᐊᖃᖅᑐᑕ ᐃᓪᓗᖃᕆᐊᖃᕐᓂᖏᓐᓂᑦ. ᑕᐃᒫᒃ ᐃᑲᔪᖅᓰᒐᓱᑉᐸᑉᐳᒍᑦ 

ᐃᖅᑲᓇᐃᔭᖅᑏᑦ ᐃᓪᓗᖃᕆᐊᖃᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑐᓂᐅᖅᑲᐃᓂᕐᒧᑦ ᐃᓪᓗᓄᑦ ᐊᑐᐊᒐᖅ 

ᐃᓚᒐᓛᑐᐃᓐᓇᕆᒻᒪᒍᑦ ᐊᑐᐊᒐᕐᔪᐊᕌᓘᔫᑉ.  

 

ᒥᓂᔅᑕ ᑖᓐᓇ ᑳᓐᑐᕌᒃᑦ ᐱᒐᓱᐊᕋᔅᓴᖅ ᓴᖅᑭᔮᓛᓕᖅᑐᑦ ᐱᓕᕆᐊᖑᒍᓐᓇᓛᓕᕐᖓᑕ. ᒫᓐᓇ ᒪᕐᕉᓐᓂᒃ 

ᐱᖓᓱᐸᓗᓐᓂᑦ ᐊᕐᕌᒍᓐᓂᑦ ᐱᓕᕆᐊᖑᓯᒪᙱᒻᒪᑦ. ᐅᖃᖅᑏᑦᑕᐅᖅ, ᑕᕝᕙ ᓄᖅᑲᕐᓂᐅᓴᔪᐃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓱᒫᓗᑉᐸᒻᒥᒻᒪᑕ ᖃᑦᑎᐅᕙᑦ ᖃᐅᔨᒪᕙᑦ ᒥᓂᔅᑕ ᐊᕙᑎᓂᑦ ᐃᖅᑲᓇᐃᔭᖅᓯᒪᔪᓂᒃ ᐊᕐᕌᒍᓂᑦ 

ᓄᖅᑲᕐᓂᐅᓴᓕᖅᑐᓂᑦ ᖃᑦᑎᐅᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐃᒃᓯᕙᐅᑕᖅ. ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᐃᒪ ᖃᑦᓯᓪᓚᑦᑖᖑᒻᒪᖔᑕ ᐃᖅᑲᓇᐃᔭᖅᑏᑦ ᓄᖅᑲᐸᓪᓕᐊᓂᐅᔭᒐᔭᙳᐊᖅᑐᑦ ᑖᒃᑯᐊ ᕿᒥᕐᕈ, 

ᐊᐱᕆᓛᖅᐸᒃᑲ ᖃᐅᔨᒋᐊᖁᓪᓗᒋᑦ ᐊᑐᓂᒃ ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ ᑐᑭᓯᒋᐊᕐᓗᒋᑦ ᖃᖓ ᓄᖅᑲᕋᔭᖅᑐᑦ 

ᓄᖅᑲᕋᔭᙳᐊᕐᒪᖔᑕ ᖃᖓᒃᑯᑦ.  

 

ᓈᓴᐅᑏᑦ ᐱᓯᒪᓕᕈᒃᑭᑦ ᐊᑐᐃᓐᓇᖃᖅᑎᔪᓐᓇᓛᖅᐸᕋ ᓈᓴᐅᑎᓂᒃ ᓴᖅᑭᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 990 – 6(2):  ᑐᓴᒐᒃᓴᖅ ᕿᒥᕐᕈᓂᕐᒥᒃ ᓯᐊᒻᒪᖅᑎᕆᓂᕐᒥᒃ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᓱᕈᒪᔪᖓ ᓯᕗᓕᖅᑎᒧᑦ ᓄᓇᕗᒻᒧᑦ ᑕᐃᓐᓇ 

ᓂᕈᐊᖅᑕᐅᓵᕐᓂᑰᑎᓪᓗᑕ ᓯᕗᓪᓕᖅᐹᒥ ᐅᑭᐅᕐᒥ ᐱᓕᕆᓕᖅᑎᓪᓗᑕ ᐊᐱᕆᖃᑦᑕᓚᐅᖅᓯᒪᒐᒃᑯ ᓄᓇᓖᑦ 

ᓯᐊᒻᒪᖅᑕᕐᕕᐅᓯᒪᙱᓐᓂᖏᑦ ᖃᐅᔨᓴᕐᓂᖃᕐᓂᐊᓚᐅᖅᓯᒪᒻᒪᑦ ᑖᔅᓱᒧᖓ.  

 

ᑖᔅᓱᒧᖓᖃᐃ ᓇᓗᓇᐃᖅᓯᒋᐊᕈᓐᓇᖅᐹ ᓇᒦᓕᕐᒪᖔᑦ ᑖᓐᓇ ᓇᓗᓇᐃᔭᖅ ᕿᒥᕐᕈᔭᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᔅᓱᕈᐃᓐᓇᓚᑦᑖᖅᓯᒪᒻᒪᑦ ᐱᓗᐊᙳᐊᖅᑐᒥᒃ ᐃᖅᑲᓇᐃᔮᑦ ᓄᓇᓕᕋᓛᓄᑦ ᓴᖅᑭᒍᓐᓇᖏᒃᑲᓗᐊᕐᒪᖔᑕ.  

 

ᐅᖃᖅᑎᑦᑎᔩ, ᑖᓐᓇ ᕿᒥᕐᕈᓂᐊᕐᓂᕋᓚᐅᖅᓯᒪᒐᒪ ᖁᕕᐊᓱᑉᐳᖓ ᓇᓗᓇᐃᕈᓐᓇᕋᒪ ᑖᓐᓇ ᕿᒥᕐᕈᓂᕆᓚᐅᖅᑕᖓ 

ᐊᓂᒍᖅᓯᒪᓕᕐᒪᑦ. ᑲᑎᒪᓂᑦᑕ ᐃᓗᐊᓂ ᓂᕆᐅᑉᐳᖓ ᑖᓐᓇ ᐅᓂᒃᑳᖅ ᓴᖅᑭᒍᓐᓇᖁᓪᓗᒋᑦ ᑕᕝᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᓯᕗᓕᖅᑐᖅ. ᑖᓐᓇ ᖃᑯᒍ ᓇᓗᓇᐃᕐᓂᐊᖅᐸᐅᒃ ᑕᕝᕗᖓ 

ᐃᒡᓗᒧᑦ ᐊᒻᒪ ᓄᓇᓕᐊᓛᖑᓂᖅᓴᐅᔪᑦ ᑖᒃᑯᐊ ᓯᐊᒻᒪᖅᑎᕐᕕᐅᓂᐊᕐᒪᖔᑕ ᑐᑭᓯᔪᒪᔪᖓ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ.  

 

ᑖᓐᓇ ᐃᖅᑲᐃᑎᑦᑎᒋᐊᒃᑲᓐᓂᕐᓗᖓ ᖃᓄᐃᓕᐅᕐᓂᐊᓂᑦᑎᓐᓂ ᐅᓂᒃᑳᓚᐅᖅᓯᒪᙱᒻᒪᑦ ᑖᒃᑯᐊ 

ᐃᓕᒍᑎᒋᒍᓐᓇᖅᓯᒪᓪᓗᑎᒍ ᖃᓄᐃᓕᖓᓯᒪᒻᒪᖔᑦ ᐊᐱᖅᓱᕐᓂᐊᓚᐅᖅᓯᒪᒐᑦᑕ ᕿᒥᕐᕈᑎᓪᓗᑕ. ᑖᓐᓇ 

ᐱᖁᔨᕗᖔᕈᑎᓂᒃ ᓴᖅᑮᔾᔮᖏᒻᒪᑦ ᑖᒃᑯᐊ ᐊᑲᐅᙱᓕᐅᕈᑎᖏᑦ ᓂᕆᐅᒋᓪᓗᒋᑦ ᑭᓯᐊᓂ ᑕᕝᕗᖓ ᐃᒡᓗᕐᔪᐊᕐᒧᑦ 

ᓴᖅᑭᓚᐅᕐᓗᒍ ᓂᕆᐅᑦᑎᐊᖅᐳᖓ ᐅᓂᒃᑳᖅ ᕿᒥᕐᕈᔭᐅᖃᑦᑕᖅᓯᒪᓕᖅᑎᓪᓗᒋᑦ ᑖᓐᓇ ᒐᕙᒪᐅᑎᓪᓗᑕ 

ᖃᓄᐃᓕᐅᕐᓂᐊᕐᒪᖔᑦᑕ ᓱᓕ ᐅᖃᐅᓯᕆᑦᑎᐊᒃᑲᓐᓂᕈᒫᖅᐸᕋ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓄᑦ ᐊᐱᖅᑯᑎᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᓄᓇᓕᐊᓛᖑᓂᖅᓴᐃᑦ ᒥᓂᑕᐅᓯᒪᓪᓚᑦᑖᕐᒪᑕ ᓄᓇᕗᒻᒥ ᑖᒃᑯᓂᖓ ᓄᓇᓕᓐᓂ 

ᐊᖏᓂᖅᓴᐅᔪᓂᒃ ᐊᒻᒪ ᑖᒃᑯᐊ ᑕᑯᓯᒪᓪᓗᒋᑦ ᖃᕆᑕᐅᔭᒃᑯᑦ ᒐᕙᒪᒃᑯᑦ ᓴᖅᑭᔮᖅᑎᑕᖏᑦ ᐃᖅᑲᓇᐃᔮᑦ 

ᐊᒥᓱᒻᒪᕆᐊᓗᐃᑦ ᓄᓇᓕᓐᓂ ᐊᖏᓂᖅᓴᓃᑦᑐᐃᑦ ᐃᖅᑲᓇᐃᔮᖅᑖᕈᓐᓇᖏᒻᒪᑕ. ᑖᒃᑯᐊ ᑕᐃᒪᐃᓕᖓᑎᓪᓗᒋᑦ 

ᓄᓇᓕᐊᓛᖑᓂᖅᓴᐅᔪᐃᑦ ᓴᖅᑭᑦᑎᕝᕕᐅᔭᕆᐊᖃᕐᓂᖏᑦ ᑖᓐᓇ ᑕᐃᑲᙵᓂᑦ 1999-ᒥ ᓴᖅᑭᑕᐅᖃᑦᑕᓕᕐᓂᑯᒃ.  



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑯᒍᓕᑭᐊᖅ ᑖᒃᑯᐊ ᒐᕙᒪᒃᑯᑦ ᑐᓴᕐᓂᐊᖅᑐᑦ ᑕᒪᒃᑯᓂᖓ ᓄᓇᓕᐊᓛᖑᓂᖅᓴᐃᑦ ᐱᔭᕆᐊᖃᕐᓂᖏᓐᓂᑦᑕᐅᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᔅᓱᕈᐃᓐᓇᖅᓯᒪᒻᒪᑦ ᑖᒃᑯᐊ ᐃᖅᑲᓇᐃᔮᓂᒃ ᓄᓇᓕᕋᓛᓄᑦ ᐱᓗᐊᙳᐊᖅᑐᒥ ᐊᖏᖃᑎᒋᑦᑎᐊᖅᑐᑎᒍᑦ ᑕᐃᒫᒃ 

ᐊᔅᓱᕈᐊᕆᓪᓚᑦᑖᖅᓯᒪᒐᑦᑎᒍᑦ ᑕᕝᕗᖓᓚᐅᕋᑦᑕ ᐱᒋᐊᕈᑎᒋᓪᓗᑎᒍ ᑕᒪᓐᓇ ᕿᒥᕐᕈᓂᖓ.  

 

ᖁᓛᒍᒃᑲᓐᓂᖅ ᖃᓄᖅᑑᖏᓐᓇᖅᐸᓪᓕᐊᓯᒪᒐᑦᑕ ᑖᒃᑯᐊ ᒪᓕᒐᓕᐅᖅᑏᑦ ᐃᓛᒃ ᓯᕗᓕᖅᑎᐅᖃᑎᒃᑲ ᖃᓄᖅ 

ᐃᖅᑲᓇᐃᔮᑦ ᑕᕝᕙᓂ ᐃᖃᓗᓐᓂ ᐅᕝᕙᓘᓐᓃᑦ ᑲᖏᖅᖠᓂᕐᒥ ᐅᕝᕙᓘᓐᓃᑦ ᐃᖃᓗᒃᑑᑦᑎᐊᕐᒥᑐᐊᖑᙱᑦᑐᖅ 

ᓄᓇᓕᕌᓄᑦ ᐱᔭᐅᒍᓐᓇᙱᒃᑲᓗᐊᕐᒪᖔᑕ ᑕᐃᓐᓇ ᓄᓇᕘᓕᒫᒥ ᐱᓕᕆᓂᖅ ᐆᑦᑑᑎᒋᓗᒍ 

ᐱᓕᕆᐊᕆᕙᓪᓕᐊᓯᒪᒻᒥᒐᑦᑎᒍᑦ ᐊᓯᖓᒍᑦ ᑖᒃᑯᐊ ᐅᓂᒃᑳᑐᐃᓐᓇᐅᖏᑦᑐᒃᑯᑦ ᐃᓗᐊᒍᑦ.  

 

ᑖᓐᓇ ᐱᒋᐊᖅᐸᓪᓕᐊᓕᕐᒪᑦ ᖁᕕᐊᒋᑦᑎᐊᖅᑕᕋ ᖃᐅᔨᒪᒐᒪ ᐊᒥᓱᐃᑦ ᓄᓇᓕᓐᓅᖃᑦᑕᖅᓯᒪᓪᓗᖓ ᐱᖃᓯᐅᑎᓪᓗᒍ 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᐃᓄᐃᑦ ᐱᓗᐊᙳᐊᖅᑐᑦ ᐃᓕᓐᓂᐊᕆᐊᖅᓯᒪᔪᑦ ᐃᖅᑲᓇᐃᔭᕈᒪᔪᑦ ᐊᒥᓲᑎᓪᓗᒋᑦ 

ᓅᒍᒪᙱᑦᑐᑦ ᑕᕝᕙᐅᑎᓪᓗᒋᑦ ᕿᒥᕐᕈᓯᒪᒐᑦᑎᒍᑦ. ᑖᓐᓇ ᐱᔾᔪᑎᒋᓪᓗᑎᒍ ᐊᔅᓱᕈᐊᕇᓐᓇᑦᑎᐊᖅᓯᒪᒐᑦᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓕᑦ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᑲᑎᒪᔾᔪᑎᓂᒃ 7. ᐅᖃᐅᓯᒃᑯᑦ 

ᐊᐱᖅᑯᑎᑦ. 8. ᐅᑎᕈᑏᑦ ᑎᑎᕋᖅᓯᒪᔪᓂᒃ ᐊᐱᖅᑯᑎᐅᓯᒪᔪᓄᑦ. 9. ᑭᐅᔾᔪᑎᑦ ᒪᑐᐃᕈᑎᐅᓯᒪᔪᒧᑦ. 10. 

ᐊᑎᓕᐅᖅᑕᐅᓯᒪᔪᐃᑦ. 11. ᑭᐅᔾᔪᑎᑦ ᐊᑎᓕᐅᖅᑕᐅᓯᒪᔪᓂᒃ. 12. ᑲᑎᒪᔨᐊᓛᑦ ᐅᓂᒃᑳᖏᑦ ᑲᑎᒪᔨᐊᓛᕈᓰᓪᓗ, 

ᐱᖁᔭᒃᓴᐅᔪᓂᒃ ᐊᓯᖏᓐᓂᓪᓗ. ᐃᓕᑕᕆᓪᓗᒍ ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓂᒃᑳᕈᒪᕗᖓ ᐱᖁᔭᔅᓴᖅ 51, ᑭᓱᑐᐃᓐᓇᕐᓄᑦ 

ᐱᖁᔭᖅ ᐋᖅᑭᒋᐊᕈᑎᑦᓴᒧᑦ, ᐱᖁᔭᔅᓴᖅ 52, ᐋᖅᑭᒋᐊᕈᑎᑦᓴᐅᓂᐊᖅᑐᑦ ᓴᓇᓂᕐᒧᑦ ᒪᓕᒋᐊᓕᓐᓂᒃ 

ᐊᑦᑕᓇᖅᑕᐃᓕᓂᕐᒧᓪᓗ. ᐱᖁᔭᔅᓴᖅ 56. ᖁᔭᓈᖅᓯᓂᖅ ᐱᖁᑎᓂᒃ ᐊᑭᓕᒃᓴᐅᔪᓂᓪᓗ 2023-2024.  

 

ᐱᖁᔭᔅᓴᖅ 58, ᐱᖁᔭᔅᓴᖅ ᐋᖅᑭᒋᐊᕈᑎᔅᓴᒧᑦ ᐱᖁᑏᑦ ᕿᒥᕐᕈᔭᐅᓂᖏᓐᓂᒃ ᑖᒃᓯᔭᐃᔭᕐᓂᕐᒧᓪᓗ. ᐊᒻᒪ ᐱᖁᔭᔅᓴᖅ 

65. ᐱᖁᔭᐅᔪᖅ ᐋᖅᑭᒋᐊᕈᑎᔅᓴᒧᑦ ᑖᒃᓰᔭᐃᓂᕐᒧᑦ. ᕿᒥᕐᕈᔭᐅᓯᒪᓕᕐᒪᑕ ᑲᑎᒪᔨᐊᓛᓄᑦ ᒪᓕᒐᕋᓛᕐᓂᒃ. ᑖᒃᑯᐊᓗ 

ᐱᖁᔭᒃᓴᐃᑦ ᐃᓱᒪᔅᓴᖅᓯᐅᕈᑕᐅᒍᓐᓇᓕᖅᑐᑦ ᑲᑎᒪᔨᐊᓛᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑖᒃᑯᐊ ᐱᖁᔭᒃᓴᐃᑦ ᑲᑎᒪᔾᔪᑎᓄᑦ ᐃᓕᔭᐅᓛᖅᐳᑦ ᓇᒡᒐᔾᔭᐅᒥ ᓅᕕᐱᕆ 4, 2024. 

ᑲᑎᒪᔾᔪᑎᓂᒃ 13. ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. 15. ᑐᓴᕈᑏᑦ ᐱᒋᐊᖅᑎᑕᐅᔪᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᔅᓴᓄᑦ. 16. ᐱᒋᐊᖅᑎᑕᐅᔪᑦ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. ᐃᓱᒪᔅᓴᖅᓯᐅᕈᑕᐅᓂᖏᑦ. ᑲᑎᒪᔨᕋᓛᓄᑦ ᐊᓯᖏᓐᓂᓪᓗ ᐱᖁᔭᒃᓴᓂᒃ. 

ᐱᖁᔭᒃᓴᖅ 53, ᐱᖁᔭᕆᓴᖅ 54, 55, ᐊᒻᒪᓗ 61. ᒥᔅᑕ ᒪᓕᑭ ᐃᒃᓯᕙᐅᑕᐅᓗᓂ ᐱᓕᕆᐊᖑᓂᐊᖅᑐᖅ.  

 

ᐱᒋᐊᓚᐅᙱᓂᑦᑎᓐᓂ ᑲᑎᒪᔨᐊᓛᓄᑦ 20-ᒥᓂᔅᓯᒥᑦ ᓄᖅᑲᖔᑲᐃᓐᓇᓂᐊᖅᐳᒍᑦ. ᐃᖅᓱᖅᑏ. 

 

>>ᓄᖅᑲᑲᐃᓇᖅᑐᑦ 15:28 ᐱᒋᐊᒃᑲᓂᖅᑐᑎᑦ 15:52 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᓂᕐᒥᒃ 

ᐱᓕᕆᐊᔅᓴᖃᖅᑐᒍᑦ ᐅᑯᓂᖓ: ᐱᖁᔭᔅᓴᖅ 53, 54, 55 ᐊᒻᒪ 61. ᑲᑎᒪᔩᑦ ᓱᕈᒪᕚᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂ ᐱᖁᔭᔅᓴᖅ 61-

ᒥ. ᑮᓇᐅᔭᓂᒃ ᑐᔅᓯᕋᐅᑎ 2025-2026-ᒧᑦ ᐊᒻᒪᓗ ᐃᑲᔪᖅᓰᒍᑎᖏᑦ ᑎᑎᖅᑲᐃᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᐊᒻᒪ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑖᖅ ᐱᓕᕆᐊᖃᖅᑳᕐᓂᐊᕐᓗᑕ ᐱᖁᔭᔅᓴᖅ 61-ᒥᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 61 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2025-2026 - 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᐱᕆᒍᒪᔭᕋ, ᒪᐃᓐ. ᐱᓕᕆᔨᖃᖅᑮᑦ ᐃᕝᕕᑦ 

ᓵᖓᓃᖃᑎᒋᒍᒪᔭᓐᓂᑦ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄᖑᔪᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᓵᖓᓃᖃᑎᖃᕈᒪᓂᕋᕐᓗᑎᑦ −ᖁᔭᐅᓗᑎᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᓄᑦ ᑎᑎᕋᖅᑕᐅᒍᓐᓇᓂᐊᕐᖓᑦ ᐱᓕᕆᔨᑎᑦ ᓇᓗᓇᐃᕆᐊᒃᑭᑦ 

ᐊᒻᒪ ᒪᑐᐃᖅᓯᒍᑎᓅᓕᕐᓗᑎᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᑉᓗᒥ ᐅᖃᐅᓯᕆᔫᑉᓗᐊᕋᑉᑭᑦ 2025-2026 

ᐊᑭᑐᔪᖅᑐᕈᑏᑦ ᐊᑐᖅᑐᒃᓴᐃᑦ ᐋ’ᓂᐊᖅᑕᐃᓕᑎᑦᓯᔨᒃᑯᓐᓄᑦ ᑐᕌᖓᔪᑦ. ᑕᒫᓃᖃᑎᒋᔮᒃᑲᒃ ᐅᑯᐊᒃ ᒪᕐᕉᒃ 

ᑕᓕᖅᐱᒻᒥᓯᐅᖅᑐᖅ ᒥᓂᔅᑕᐅᑉ ᑐᖏᓕᐊ ᒪᐃᒐᓐ ᕼᐊᓐᑦ. ᐊᒻᒪ ᐱᔨᑦᑎᕋᖅᑐᓕᕆᓂᕐᒧᑦ 

ᐃᒃᓯᕙᐅᑕᐅᓚᐅᑲᐃᓐᓇᖅᑐᖅ ᕆᓇᐃ ᑎᐊᙵ ᓴᐅᒥᑦᑎᓐᓂᓯᐅᖅᐳᖅ. 

 

(ᑐᓵᑎᒎᓕᖅᑐᖅ) ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ 

ᑭᒡᒐᖅᑐᖅᖢᒋᑦ, ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᓂᐊᖅᑎᓪᓗᒋᑦ 2025-2026 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖏᓐᓂᒃ. 

 

ᐃᒃᓯᕙᐅᑖᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 2025-2026-ᒥ ᐃᓚᖃᖅᐳᑦ 

ᒪᕐᕉᖕᓂᒃ ᐃᓐᓇᕐᓄᑦ ᐸᖅᑭᕖᖕᓂᒃ ᐃᖃᓗᖕᓂ ᐊᒻᒪ ᐃᖃᓗᒃᑑᑦᑎᐊᕐᒥ, ᐊᒻᒪ ᐊᖅᑯᓵᕆᐊᖅ, ᓄᓇᕗᒻᒥ 

ᐸᓂᖅᓰᕕᒃᓴᖅ ᐃᖃᓗᖕᓂ ᐊᒻᒪ ᐊᓯᔾᔨᖅᑕᐅᓗᓂ ᕿᑭᖅᑕᕐᔪᐊᕐᒥ ᐋᓐᓂᐊᕕᒃ.   

 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓚᖃᕆᕗᑦ ᐊᑭᑐᔪᖅᑐᕈᑏᑦ ᒥᑭᔫᑏᑦ  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᖁᑎᖃᙱᓐᓂᕆᔭᖏᖕᓄᑦ ᐱᖁᑎᕐᔪᐊᑭᓗᐊᕐᓂᕆᔭᖏᖕᓄᑦ, ᐃᓄᖏᓪᓗ ᐃᓄᒋᐊᔅᓯᑲᓪᓚᔅᓯᒪᔪᕕᔾᔪᐊᕌᓘᓪᓗᑎᒃ. 

ᐊᑯᓂ ᐸᖅᑭᔭᐅᕕᔅᓴᖃᑦᑎᐊᙱᑦᑐᒍᑦ ᓄᓇᕗᒻᒥ. ᐃᓱᒪᓕᕆᓂᕐᒧᓪᓗ ᐱᖁᑎᕐᔪᐊᕗᑦ ᐊᖑᒻᒪᑎᒐᓱᐊᒡᒐᖃᑦᑕᖅᑯᑦ 

ᐊᒥᓱᕈᖅᐸᓪᓕᐊᑐᐃᓐᓇᑎᓪᓗᒋᑦ ᐃᑲᔪᖅᑕᐅᒍᒪᔪᑦ. 

 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑐᖅᓯᓂᕆᖃᑦᑕᖅᑕᖏᑦ ᑕᒪᒃᑯᐊ ᑕᑯᔅᓴᓪᓚᕆᐅᒻᒪᑕ. ᐱᔨᑦᑎᕋᐅᑎᒋᒋᐊᖃᓪᓚᕆᑦᑕᕗᑦ ᐱᔨᑦᑎᕋᐅᑎᐅᖁᔭᐃᓪᓗ 

ᐊᑐᐃᓐᓇᐅᙱᓐᓂᖅᓴᐅᖃᑦᑕᖅᑯᑦ ᐱᖁᑎᖃᙱᓐᓂᑦᑎᓐᓄᑦ.  

 

ᓄᓇᕗᒻᒥᐅᑕᐅᓗᑕ ᑐᕚᖃᓗᐊᕆᐊᖃᖅᑎᑕᐅᕙᑦᑐᒍᑦ ᖃᖓᑦᑕᖅᑐᑎᑦ ᐋᓐᓂᐊᕕᓕᐊᖅᑎᑕᐅᔪᓂᒃ 

ᐱᖁᑎᑭᓗᐊᕐᓂᑯᓗᑦ. 

 

ᐃᖅᑲᓇᐃᔭᖅᑎᕗᑦᑕᐅᖅ ᐃᑉᐱᓐᓂᐊᕙᒻᒥᔪᐃᑦ ᐊᑦᑐᖅᑕᐅᕙᒻᒪᑕ ᐃᖅᑲᓇᐃᔮᖅᑖᖅᑎᑦᑎᒐᓱᒐᐃᒐᑦᑕ ᐊᒻᒪ 

ᓄᖅᑲᖅᑕᐃᓕᒪᑎᑦᑎᓪᓗᑕ. 

 

ᐅᓪᓗᒥ ᐱᖁᑎᕗᑦ ᐊᒥᒐᓗᐊᕐᓂᖏᓐᓂᒃ ᐅᖃᐅᓯᕆᕙᒃᑲ ᓇᒥᓕᒫᓪᓚᕆᒃ ᐋᓐᓂᐊᖅᑕᐃᓕᓕᕆᓂᕐᒥᒃ ᓄᓇᕗᒻᒥ 

ᓴᖅᑭᔮᕐᖓᑕ ᐱᐅᙱᑐᐃᓐᓇᕐᓂᒃ ᐅᖃᐅᓯᖃᔾᔮᙱᒃᑲᓗᐊᖅᑐᖓ. ᐅᐱᓐᓇᕋᓂ ᐋᓐᓂᐊᖅᑕᐃᓕᓕᕆᔨᒃᑯᑦ ᓄᑖᓂᒃ 

ᐱᖁᑎᓕᐅᓕᕋᓗᐊᕐᖓᑕ. ᐊᑕᐅᓯᐅᙱᒻᒪᕆᑦᑐᓂᑦ ᑲᔪᓯᔪᖃᖅᑐᑎᒃ ᖁᔭᒋᔭᐅᓪᓗᑎᓪᓗ ᒪᓕᒐᓕᐅᕐᕕᒃ 

ᑕᐃᒪᐃᒍᓐᓇᖅᑎᑦᑎᒻᒪᑦ.  

 

ᓯᕗᒧᑦ ᑕᑯᓐᓇᑦᑎᐊᕋᔅᓴᖅᑕᖃᖅᑯᖅ. ᑭᓯᐊᓂ, ᓇᓗᓇᙱᓪᓚᕆᒻᒪᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᖁᑎᑭᓐᓂᕆᔭᖓᑦ 

ᐊᑯᓂᐊᓗᒃ ᑯᒻᒧᐊᓗᒃ ᐱᓕᕆᐊᖑᒋᐊᖃᕐᓂᐊᕐᖓᑦ ᐊᑯᓂ ᓱᓕ. 

 

ᐃᔅᓯᕙᐅᑖᖅ, ᑮᓇᐅᔭᑦ ᑐᔅᓯᕌᕗᑦ ᐅᓂᒃᑳᕆᑲᐃᓐᓇᙳᓱᒃᑲᒃᑭᑦ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᐱᕙᓪᓕᐊᑎᑦᑏᓐᓇᕋᓗᐊᖅᑯᑦ ᐊᑯᓂ ᐸᖅᑭᔭᐅᕕᔅᓴᐅᔪᑦ ᓴᖅᑭᖅᑕᐅᒐᓱᑦᑐᑎᑦ ᓄᓇᕗᒻᒥᐅᓄᑦ. ᓯᕗᓪᓕᖅᐹᖅ 

ᓄᓇᕗᒻᒥ 24-ᓂᒃ ᓯᓂᕝᕕᓕᒃ ᐊᑯᓂ ᐸᖅᑭᔭᐅᕕᒃ ᑲᖏᖅᖠᓂᕐᒥ ᐱᔭᕇᖅᑕᐅᕙᓪᓕᐊᓕᕐᖓᑦ ᐊᒻᒪᓗ 

ᐱᔭᕇᖅᑕᐅᐸᓗᓛᓕᖅᑐᓂ ᓄᕖᕝᕙ 2024-ᒥ. ᑎᑎᕋᐅᔭᖅᑕᐅᓂᖓ ᐊᐃᑉᐸᖓᑕ ᓄᓇᕗᒻᒥ 24-ᓂᒃ ᓯᓂᕝᕕᓕᒃ 

ᐊᑯᓂ ᐸᖅᑭᔭᐅᕕᔅᓴᖓ ᐃᖃᓗᒃᑑᑦᓯᐊᕐᒥ ᓱᓕ ᑲᔪᓯᕗᖅ ᐱᔭᕇᖅᑕᐅᕕᔅᓴᖃᖅᑐᓂ ᔪᓚᐃ 2025-ᒥ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᔅᓯᕋᖅᑐᑦ $1.4 ᒥᓕᐊᓐᓂᒃ ᑮᓇᐅᔭᓂᒃ ᑎᑎᕋᐅᔭᖅᑕᐅᒌᕈᓐᓇᕐᓂᐊᕐᖓᑦ. 

ᐊᒻᒪᑦᑕᐅᖅ $4.6 ᒥᓕᐊᓐᓂᒃ ᑮᓇᐅᔭᓂᑦ ᐱᒋᐊᖃᕐᒥᔪᒍᑦ 2025-2026-ᒥ ᑎᑎᕋᐅᔭᖅᑕᐅᓂᖓᓄᑦ ᐸᕐᓇᑕᐅᓯᒪᔪᖅ 

ᐊᑯᓂ ᐸᖅᑭᔭᐅᕕᔅᓴᖅ ᐃᖃᓗᓐᓂ. ᒫᓐᓇ ᓄᓇᔅᓴᖓ ᓂᕈᐊᖅᑕᐅᒐᓱᑉᐳᖅ ᐃᓪᓗᖃᕐᕕᔅᓴᖓ ᖃᐅᔨᓴᖅᑕᐅᓪᓗᓂᓗ. 

ᑎᑎᕋᐅᔭᖅᑕᐅᓂᖓᓗ ᐱᒋᐊᖅᑕᐅᓯᒪᓕᖅᑐᓂ.  

 

ᑲᑐᔾᔨᖃᑎᖃᖅᑐᑕ ᑲᓇᑕᐅᑉ ᒐᕙᒪᖓᓂᒃ, ᓄᓇᕗᑦ ᑐᙵᕕᒃ ᑎᒥᖓᓂᓪᓗ ᑖᓐᓇ ᐊᖅᑯᓴᕆᐊᓕᕆᓂᖅ ᑲᔪᓯᕗᖅ 

ᐱᔭᕇᖅᑕᐅᕙᓪᓕᐊᓂᕆᓛᖅᑕᖓᓄᑦ ᓴᓇᔭᐅᓂᖓᑕ. ᐊᒻᒪᑦᑕᐅᖅ, ᐊᔾᔨᐅᙱᑦᑐᒥᒃ ᐱᖓᓲᓕᖅᑲᖓᔪᓂᑦ 

ᑲᒪᕕᐅᒐᔭᕐᖓ ᐋᓐᓂᐊᖅᑕᐃᓕᓕᕆᔨᒃᑯᑎᒎᖓᓗᓂ. ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕋᖅᑯᑦ $15 ᒥᓕᐊᓐ ᑮᓇᐅᔭᓂᑦ 

2025-2026-ᒧᑦ. ᓄᓇᕗᑉ ᐊᑭᓕᐅᑎᖏᓐᓄᑦ ᐃᑲᔫᑎᒋᓂᐊᖅᑕᖓᓂᒃ ᐱᔭᕇᖅᑕᐅᖁᓪᓗᒍ. ᐊᒻᒪ 

ᐱᔭᕇᖅᑕᐅᐸᓗᕝᕕᔅᓴᖃᖅᑐᖅ ᑎᓰᕝᕙ 2025−ᒥ ᑖᓐᓇ.  

 

ᐊᓯᓂᒃᑕᐅᓂᖏᑦ ᐱᖁᖃᐅᓗᐊᓕᖅᑐᐃᑦ ᐋᓐᓂᐊᕖᑦ ᓱᓕ ᓯᕗᓪᓕᐅᑎᑕᐅᖏᓐᓇᖅᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᑐᔅᓯᕋᖅᑐᒍᑦ $1.4 ᒥᓕᐊᓐ ᑮᓇᐅᔭᓂᑦ ᐊᕐᕌᒍᒧᑦ ᒪᕐᕉᓐᓄᒃ 

ᑎᑎᕋᐅᔭᖅᑕᐅᔪᖃᕈᓐᓇᕐᓂᐊᕐᖓᑦ ᕿᑭᖅᑕᕐᔪᐊᖅ ᐋᓐᓂᐊᕕᔅᓴᖓᓂᓪᓗ. ᐊᒻᒪ ᑭᖑᓪᓕᐅᒐᔭᕐᓗᓂ ᖃᒪᓂ’ᑐᐊᑉ 

ᐋᓐᓂᐊᕕᖓ ᐸᕐᓇᑕᐅᒐᔭᖅᑐᖅ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕋᖅᑐᑦ $10 ᒥᓕᐊᓐᓂᒃ ᑮᓇᐅᔭᓂᒃ ᓱᕋᓚᐅᙱᓐᓂᖏᓐᓂ 

ᓴᓇᒋᐊᖅᓯᖃᑦᑕᕈᑎᔅᓴᓂᒃ ᐊᑭᑐᔪᓂᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᖁᑎᖏᓐᓂ. ᑖᓐᓇ ᐊᖏᓂᖅᓴᐅᔪᖅ $5 

ᒥᓕᐊᓐᓂᒃ ᑮᓇᐅᔭᓂᑦ 2024-2025-ᒥ ᐱᔪᔭᑦᑎᓐᓂ. 

 

ᑖᒃᑯᐊ ᖄᖓᒍᒃᑲᓐᓂᖅ ᑮᓇᐅᔭᐃᑦ ᐊᑐᖅᑕᐅᒐᔭᖅᑐᑦ ᐋᖅᑭᐅᒪᑎᑕᐅᒋᐊᖃᕐᓂᖏᑦ ᐊᑭᑐᓂᖅᓴᐅᓂᐊᓕᕐᖓᑕ 

ᐱᑐᖃᕈᖅᐸᓪᓕᐊᓂᖏᑦ ᒪᓕᑦᑐᒋᑦ ᐋᓐᓂᐊᕖᑦ ᓄᓇᕗᓕᒫᕐᒥ. $2.5 ᒥᓕᐊᓐᓂᒃ ᑮᓇᔭᐅᓂᒃ ᒥᑭᔫᑕᐅᓂᖅᓴᓄᑦ 

ᐊᑭᑐᔪᓄᑦ ᑐᔅᓯᕋᕐᒥᔪᒍᑦ ᐋᓐᓂᐊᕕᒻᒥ ᓱᓇᒃᑯᑖᓄᑦ ᓄᓇᓯᐅᑎᓄᑦ, ᐊᒻᒪ ᐱᖁᑎᑖᕆᒋᐊᓕᖏᓐᓄᑦ ᓄᓇᓕᓐᓂ 

ᐋᓐᓂᐊᕖᑦ. ᑖᓐᓇ $1 ᒥᓕᐊᓐᓂᒃ ᑮᓇᐅᔭᓂᒃ ᐊᖏᓂᖅᓴᐅᔪᖅ 2024-2025−ᒥ ᑮᓇᐅᔭᕆᔪᔭᖏᓐᓂ. 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐱᖁᑎᕗᑦ ᐃᓚᑯᕕᔾᔪᐊᕌᓘᑎᓪᓗᒋᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐊᒥᓱᕈᕆᐊᖅᓯᒐᓱᑉᐳᑦ ᐊᑕᐅᓯᐅᙱᑦᑐᒥᒃ. ᖃᓄᓕᒫᖅ ᐊᑯᓂ ᐸᖅᑭᔭᐅᓂᔅᓴᖏᑦ ᐃᓐᓇᑐᖃᐃᑦ ᑲᒪᒋᔭᐅᒐᓱᑉᐳᑦ 

ᓄᓇᕗᒻᒥ ᐊᒻᒪ ᓄᓇᕗᑦ ᐃᓗᐊᓂ ᐊᔪᓕᕈᑎᖃᖅᓯᒪᔪᐃᑦ ᖁᐊᖅᓵᖅᓯᒪᓂᑯᓪᓗ ᐋᓐᓂᖅᓯᒪᔪᐃᑦ 

ᑲᒪᒋᔭᐅᒍᓐᓇᖁᓪᓗᒋᑦ. 

 

ᐊᒻᒪᑦᑕᐅᖅ, ᖃᐅᔨᒪᒐᑦᑕ 24 ᐋᓐᓂᐊᕖᑦ ᐊᒻᒪᓗ ᐋᓐᓂᐊᕕᓪᓚᕆᒃ ᐊᑕᐅᓯᐅᓪᓗᓂ, ᐱᑕᖃᕆᐊᖃᓪᓚᕆᒻᒪᑦ 

ᓄᓇᕗᒻᒥᐅᑦ ᐋᓐᓂᐊᕕᓐᓄᑦ ᑲᒪᒋᔭᐅᑦᑎᐊᓂᐊᖅᑲᑕ. ᐅᑯᐊ ᐊᑭᑐᔪᓄᑦ ᐸᕐᓇᐅᑏᑦ ᐆᒻᒪᕆᐊᖅᓯᑲᓐᓂᕈᑕᐅᒐᓱᑉᐳᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᓯᓂᒃᓯᒋᐊᖃᕐᓂᖏᓐᓂᑦ ᐋᓐᓂᐊᕕᖏᖕᓂ. ᐊᒻᒪᑦᑕᐅᖅ, ᓄᓇᓕᖏᓐᓂ 

ᐋᖅᑭᐅᒪᑎᑕᐅᖃᑦᑕᕆᐊᖃᐃᓐᓇᖅᑐᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐊᒻᒪ ᑲᑎᒪᔩᑦ, ᒪ’ᓈᖅᐸᑉᓯ ᐅᖃᐅᓯᒃᓴᕆᔭᒃᑲ ᓈᓚᓚᐅᕋᑉᓯᐅᒃ ᐊᒻᒪ 

ᑐᙵᓱᑎᑦᓯᐊᖅᐸᑉᓯ ᐊᐱᖅᓱᕈᐊᙵᐅᑏᑦ ᐅᖃᐅᓯᒃᓴᖃᕐᓂᕈᑉᓯᓘᓐᓃᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᔅᓯᕙᐅᑕᕆᔭᐅᔪᖅ ᑲᒪᑎᔨᕋᓛᓄᑦ ᒪᑐᐃᖅᓯᒍᑎᓄᑦ 

ᐅᖃᐅᓯᔅᓴᖃᕆᕚ? ᑲᔪᓯᒋᐊᕆᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ, ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᓂᐊᖅᑎᓪᓗᒋᑦ 2025-2026 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᓐᓂᒃ. 

 

ᐃᒃᓯᕙᐅᑖᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 2025-2026-ᒥ ᐃᓚᖃᖅᐳᑦ 

ᒪᕐᕉᖕᓂᒃ ᐃᓐᓇᕐᓄᑦ ᐸᖅᑭᕖᖕᓂᒃ ᐃᖃᓗᖕᓂ ᐊᒻᒪ ᐃᖃᓗᒃᑑᑦᑎᐊᕐᒥ, ᐊᒻᒪ ᐊᖅᑯᓵᕆᐊᖅ, ᓄᓇᕗᒻᒥ 

ᐸᓂᖅᓰᕕᒃᓴᖅ ᐃᖃᓗᖕᓂ ᐊᒻᒪ ᐊᓯᔾᔨᖅᑕᐅᓗᓂ ᕿᑭᖅᑕᕐᔪᐊᕐᒥ ᐋᓐᓂᐊᕕᒃ.   

 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓚᖃᕐᒥᕗᑦ ᐊᑭᑐᔪᖅᑐᕈᑏᑦ ᒥᑭᔫᑏᑦ ᓴᓇᒃᑲᓐᓂᕈᑎᒃᓴᑦ ᐊᒻᒪ ᓂᐅᕕᖅᑕᐅᔭᕆᐊᓖᑦ 

ᑮᓇᐅᔭᖁᑎᖏᑦ ᒪᑭᒪᐅᑎᓄᑦ, ᓄᑖᓐᖑᕆᐊᖅᑎᑦᑎᓂᕐᒧᑦ ᑐᐊᕕᕐᓇᖅᑐᓄᓪᓗ ᓴᓇᒃᑲᓐᓂᐅᑎᒃᓴᓄᑦ ᐊᑐᖅᑐᒃᓴᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᒃᑐᑦ ᐸᖅᑭᕕᒃᓴᖅ ᑲᖏᖅᖠᓂᕐᒥ ᐱᔭᕇᖅᑕᐅᕙᓪᓕᐊᓕᖅᑐᖅ, ᐊᒻᒪ 

ᑳᓐᑐᕌᒃᓯᓯᒪᓕᖅᖢᑎᒃ ᐸᖅᑭᕕᖕᒥᒃ ᐊᐅᓚᑦᓯᔨᐅᓂᐊᖅᑐᒥᒃ ᐊᒻᒪ ᐱᔨᑦᑎᕋᐅᑎᓂᒃ ᐊᑐᐃᓐᓇᕈᐃᔨᐅᓂᐊᖅᑐᒥᒃ.  

ᒪᓕᒐᓕᐅᖅᑏᑦ ᓂᕆᐅᒃᐳᑦ ᐸᖅᑭᕕᒃᓴᐅᑉ ᒪᑐᐃᖅᑕᐅᓛᕐᓂᐊᕐᓂᖓᓂᒃ 2025-ᒥ, ᓄᓇᕗᒻᒥᐅᑕᐃᑦ ᐃᓐᓇᐃᑦ 

ᐸᖅᑭᔭᐅᑦᑎᐊᕐᓂᐊᕐᒪᑕ ᑲᒪᒋᔭᐅᑦᑎᐊᕐᓗᑎᒡᓗ ᓄᓇᒥᖕᓂ. 

 

ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᒐᕙᒪᒃᑯᑦ ᐱᒋᐊᖅᑎᓯᒪᔭᖏᓐᓂᒃ ᐸᖅᑭᕕᒃᑕᖃᖁᓪᓗᒍ ᓄᓇᕗᑦ ᐃᓗᐊᓂ, ᐃᓐᓇᒃᑯᕖᑦ 

ᓄᓇᓕᖕᓃᑎᑕᐅᓂᖏᑦ ᐊᒃᓱᐊᓗᒃ ᐱᒻᒪᕆᐅᖕᒪᑕ.  ᒪᓕᒐᓕᐅᖅᑏᑦ ᒥᓂᔅᑕᒥᒃ ᐊᔭᐅᖅᑐᐃᖏᓐᓇᖅᐳᑦ 

ᐃᖅᑲᓇᐃᔭᖅᑎᒥᓂᒃ ᐃᖅᑲᓇᐃᔭᖃᑎᖃᖁᓪᓗᒍ, ᓇᓗᓇᐃᔭᐃᔪᓐᓇᕐᓂᐊᕐᒪᑕ ᐱᖁᑎᕐᔪᐊᑦ ᓇᓖᕌᕐᕕᒃᓴᖃᕐᓗᑎᒃ, 

ᐃᓚᓕᐅᓪᓗᒍ ᐃᑲᔪᖅᑎᖃᕐᓗᑎᒃ ᓇᔪᒐᖃᖅᑎᑕᐅᓂᖏᑦ, ᐃᓐᓇᐃᑦ ᕿᑲᑐᐃᓐᓇᕐᓂᐊᙱᒻᒪᑕ ᐊᒻᒪ 

ᐃᑲᔪᖅᑕᐅᑦᑎᐊᕐᓗᑎᒃ ᓄᓇᒥᖕᓂ ᐃᓐᓇᕈᖅᐸᓪᓕᐊᑎᓪᓗᒋᑦ. 

 

ᐊᑕᐅᓯᐊᕐᓇᑕ ᐅᔾᔨᕆᓯᒪᔪᒍᑦ ᐊᒥᓱᑦ ᐃᓐᓇᐃᑦ ᐃᑲᔪᖅᑕᐅᒃᑲᓐᓂᕈᓐᓇᕐᓂᖏᓐᓂᒃ ᓄᓇᒥᖕᓂ, ᐊᒻᒪ 

ᐱᔪᓐᓇᕐᓂᓕᒫᑦᑎᓐᓂ ᓄᓇᑦᑎᓐᓃᑏᓐᓇᕐᓗᑎᒃᑯᑦ ᑭᓯᐊᓂ ᐊᔪᕐᓇᖅᓯᒃᐸᑦ. ᓄᓇᕗᒻᒦᑦᑐᑦ ᐊᕕᒃᑐᖅᓯᒪᔪᓂ ᐸᖅᑭᕖᑦ 

ᐊᐅᓚᑕᐅᓂᐊᕐᓂᖏᓐᓄᑦ ᑳᓐᑐᕌᒃᑎᐅᔪᓄᑦ ᒪᑐᐃᖅᑕᐅᒃᐸᑕ, ᒪᓕᒐᓕᐅᖅᑏᑦ ᐋᓐᓂᐊᖃᕐᓇᙱᑦᑐᓕᕆᔨᓂᒃ 

ᐊᔭᐅᖅᑐᐃᔪᑦ ᐃᓄᐃᑦ ᐱᖅᑯᓯᖏᓐᓂᒃ ᒪᓕᒃᑐᓂᒃ ᐸᖅᑭᔾᔪᑎᓂᒃ ᐊᑐᐃᓐᓇᕈᐃᓯᒪᓗᑎᒃ.   

 

ᒪᓕᒐᓕᐅᖅᑏᑦ ᒐᕙᒪᒃᑯᓐᓂᒃ ᐃᑲᔪᖅᓱᐃᕗᑦ ᐊᒃᓱᕈᖅᖢᑎᒃ ᓄᓇᕗᒻᒥᐅᓂᒃ ᐃᖅᑲᓇᐃᔮᒃᓴᖅᓯᐅᕐᓂᖏᓐᓄᑦ, 

ᐃᓕᓐᓂᐊᖅᑎᑦᑎᓂᖏᓐᓄᑦ ᓇᓗᓇᐃᒃᑯᑦᑎᖅᓯᓂᖏᓐᓄᓪᓗ ᐃᖅᑲᓇᐃᔭᖅᑎᒋᔭᐅᓂᐊᖅᑐᓂᒃ ᒐᕙᒪᒃᑯᓐᓄᑦ 

ᓴᓇᓯᒪᔭᖏᓐᓂ ᐸᖅᑭᕕᖕᓂ.   



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒦᓐᓂᐊᖅᑐᓂᒃ ᐸᖅᑭᔨᓂᒃ ᐃᓕᓐᓂᐊᖅᑎᑕᐅᓯᒪᔪᓂᒃ ᓇᓗᓇᐃᒃᑯᑦᑎᖅᑕᐅᓯᒪᔪᓂᒡᓗ 

ᑐᓐᖓᕕᖃᓪᓚᕆᒋᐊᓖᑦ ᐸᖅᑭᔨᐅᓂᐊᖅᑐᓂᒃ ᐃᑲᔪᖅᓱᐃᔨᐅᓂᐊᖅᑐᓂᒡᓗ ᐃᓐᓇᕐᓂ ᐊᖏᕐᕋᒥᓃᑦᑐᓂᒃ ᐊᒻᒪ 

ᓄᓇᕗᒻᒦᑦᑐᓂᒃ ᐸᖅᑭᕕᖕᒦᑦᑐᓂᒃ.   

 

ᐃᒃᓯᕙᐅᑖᖅ, 2025-2026−ᒥ ᑮᓇᐅᔭᑦ ᑐᒃᓯᕌᕆᔭᐅᔪᑦ ᓄᓇᕗᒻᒥ ᐸᓂᖅᓰᕕᒃᓴᒧᑦ ᐃᓚᖃᖅᐳᑦ $15 ᒥᓕᐊᓐᓂᒃ 

ᓴᓇᔭᐅᒃᑲᓐᓂᐅᑎᒃᓴᓂᒃ.  ᒪᓕᒐᓕᐅᖅᑏᑦ ᖁᕕᐊᑉᐳᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᓂᒃ 

ᑎᒍᓯᒃᑲᓐᓂᕈᓐᓇᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ.  

 

ᖄᒃᑲᓐᓂᐊᒍᑦ ᐱᒃᑲᓐᓂᖅᖢᑎᒃ $42 ᒥᓕᐊᒃᑲᓐᓂᕐᓂᒃ.  ᐊᖅᑯᓵᕆᐊᕐᒥ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᑦ 

ᐃᓱᒫᓘᑕᐅᖏᓐᓇᖅᑐᖅ, ᐊᒻᒪ ᒪᓕᒐᓕᐅᖅᑏᑦ ᖃᐅᔨᓚᐅᕆᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᖏᕈᓯᐅᖃᑎᖃᖅᓯᒪᓕᕐᓂᖏᓐᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᖅᑯᓵᕆᐊᕐᒥ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᔪᓐᓇᖁᓪᓗᒋᑦ. 

 

ᑲᑎᒪᔨᕋᓛᑦ ᖁᕕᐊᓱᒃᑲᓗᐊᖅᖢᑎᒃ ᑖᓐᓇ ᐸᓂᖅᓰᕕᒃᓴᖅ ᐃᓅᓯᓕᕆᔭᐅᕝᕕᖃᕐᓂᐊᕐᓂᖓᓂᒃ ᐊᒻᒪ ᐸᖅᑭᕕᒃᓴᓂᒃ, 

ᑕᐃᑲᓂ ᓇᔪᖅᑐᑦ ᐳᓛᕐᕕᖏᓐᓂᒃ, ᐃᓚᔮᕇᑦ ᑲᑎᕕᒃᓴᖏᓐᓂᒃ, ᓱᕈᓯᕐᓄᑦ ᑐᕌᖓᔪᒥᒃ ᐃᒡᓗᕈᓯᖃᕐᓂᖅ ᐊᒻᒪ 

ᐃᓂᖃᐅᑦᑎᐊᖅᖢᑎᒃ ᓄᓇᒨᖓᔪᓂᒃ ᐱᓕᕆᐊᖃᕐᕕᒃᓴᓂᒃ, ᓱᓖᓛᒃ ᒪᓕᒐᓕᐅᖅᑏᑦ ᑐᓴᐅᒪᑎᑕᐅᔪᒪᔪᑦ 

ᖃᓄᐃᑦᑐᓂᒃ ᐊᐅᓚᑦᑎᔾᔪᑎᒃᓴᓂᒃ ᐊᑐᕐᓂᐊᕐᒪᖔᑦ ᑲᒪᒋᔭᐅᑦᑎᐊᖁᓪᓗᒋᑦ ᐱᓕᕆᐊᓐᖑᖅᑎᑕᓂᒡᓗ 

ᐱᖃᐅᑦᑎᐊᖁᓪᓗᒋᑦ ᐊᖅᑯᓵᕆᐊᖅ ᓄᓇᕗᒻᒥ ᐸᓂᖅᓰᕕᒃ. 

 

ᐃᒃᓯᕙᐅᑖᖅ, ᐊᑕᐅᓯᐅᙱᑦᑐᓂᒃ ᓄᓇᓕᖕᓂ ᐋᓐᓂᐊᕕᖕᓂᒃ ᓄᑕᐅᔪᓐᓃᖅᐸᓪᓕᐊᔪᖃᖅᑐᖅ ᓄᓇᕗᓕᒫᖅ 

ᑕᑯᓐᓇᕐᓗᒍ, ᐊᒻᒪ ᓄᑕᐅᙱᓗᐊᓕᖅᑐᑦ ᐊᓯᔾᔨᖅᑕᐅᔭᕆᐊᖃᖅᖢᑎᒃ ᓄᑖᓐᖑᕆᐊᖅᑎᑕᐅᓗᑎᒡᓗ.  ᑲᑎᒪᔨᕋᓛᑦ 

ᖁᕕᐊᓱᓚᐅᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  2025-2026 ᐊᑭᑐᔪᖅᑐᕈᑎᒃᓴᖏᑦ ᐃᓗᓕᖃᖃᓯᐅᔾᔨᓚᐅᕐᒪᑕ 

ᐊᓯᔾᔨᖅᑕᐅᔾᔪᑎᒃᓴᓂᒃ ᐋᓐᓂᐊᕕᖕᒥ ᕿᑭᖅᑕᕐᔪᐊᕐᒥ.  ᒪᓕᒐᓕᐅᖅᑏᑦ ᑐᑭᓯᑎᑕᐅᓚᐅᕐᒥᔪᑦ ᑖᓐᓇ ᐱᔭᕇᖅᑕᐅᒃᐸᑦ 

ᖃᒪᓂᑦᑐᐊᕐᒥ ᓴᓇᔪᒫᕐᓂᐊᕐᓂᖏᓐᓂᒃ, ᑭᓯᐊᓂᓕ ᑖᔅᓱᒧᖓ ᐊᑐᖅᑐᒃᓴᓂᒃ ᑮᓇᐅᔭᓂᒃ ᐱᑕᖃᙱᑦᑐᖅ ᒐᕙᒪᒃᑯᑦ 

ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᒃᓴᑦ ᐸᕐᓇᐅᑎᖏᓐᓂ. 

 

ᑲᑎᒪᔨᕋᓛᑦ ᒥᓂᔅᑕᒥᒃ ᐱᓕᕆᖃᑎᖃᖁᔭᐅᓪᓗᓂ ᒥᓂᔅᑕᐅᖃᑎᖏᓐᓂᑦ ᓇᓗᓇᐃᖅᓯᓗᑎᑦ ᐃᓪᓗᓂ 

ᐊᑐᕈᓐᓃᖅᑐᓂᑦ, ᐱᖁᑎᓂᓪᓘᓐᓃᑦ, ᐊᖏᓪᓕᒋᐊᖅᑕᐅᒍᓐᓇᖅᑐᓂᑦ, ᓴᓇᒋᐊᖅᑕᐅᒍᓐᓇᖅᑐᓂᓪᓘᓐᓃᑦ, 

ᓄᑖᕈᕆᐊᖅᑕᐅᓗᑎᑦ ᐱᔨᑦᑎᕋᕐᕕᐅᓗᑎᑦ ᐃᓱᒪᓕᕆᓂᕐᒧᑦ ᐊᒻᒪ ᐊᓯᖏᓐᓄᑦ. 

 

ᐃᔅᓯᕙᐅᑕ, ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕌᖏᑦ ᐊᑭᑐᔪᖅᑐᕈᑎᔅᓴᑦ ᐃᓚᖃᕐᖓᑕ ᒪᕐᕉᓐᓂᒃ ᐊᑕᐅᑦᑎᒃᑯᑦ 

ᑐᓂᔭᐅᖃᑦᑕᕋᔭᖅᑐᓂᑦ ᓴᓇᒋᐊᖅᑕᐅᒋᐊᓕᓐᓄᑦ ᐊᒻᒪ ᒥᑭᔫᑎᓄᑦ ᐊᑭᑐᔪᓄᑦ ᐱᓕᕆᓂᐅᔪᓄᑦ. 

 

ᒪᓕᒐᓕᐅᖅᑏᑦ ᓂᕆᐅᑦᑎᐊᕐᓂᐊᕐᒥᔪᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᖅ ᐱᓕᕆᐊᖑᓯᒪᒻᒪᖔᑕ ᐊᒻᒪ 

ᑮᓇᐅᔭᖅᑐᓯᒪᓂᕆᔭᖏᓐᓂᑦ ᑖᒃᑯᓇᓂ. 

 

ᐊᒻᒪᑦᑕᐅ, ᐊᒥᓱᑲᓪᓚᐃᑦ ᐱᓕᕆᓂᐅᔪᐃᑦ ᐋᓐᓂᐊᕕᓐᒧᑦ ᓱᓇᒃᑯᑖᓄᑦ ᑐᔅᓯᕌᑦ ᐃᓚᒋᔭᐅᖃᑦᑕᖅᓯᒪᓕᕐᖓᑕ 

ᐊᑯᓂᑲᓪᓚᒻᒪᕆᒃ, ᒪᓕᒐᓕᐅᖅᑏᑦ ᑕᑯᒻᒪᑕ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓚᒋᐊᖅᓯᓂᐅᓴᒻᒪᑕ 2025-2026-ᒥᑦ 

ᑮᓇᐅᔭᖅᑖᕆᒍᒪᔭᖏᓐᓂᑦ. 

 

ᑕᐃᒫᓪᓗ ᓂᕆᐅᑉᐳᑦ ᑮᓇᐅᔭᒃᑲᓐᓃᑦ ᑖᒃᑯᐊ ᐱᐅᓯᕚᓪᓕᑎᑦᑎᓛᖅᑐᒋᔭᐅᓪᓗᑎᑦ ᐋᓐᓂᐊᖅᑕᐃᓕᓕᕆᔨᒃᑯᑦ 

ᑲᒪᓂᕆᕙᑦᑕᖏᓐᓂᑦ ᓄᓇᕗᒻᒥ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ ᐱᓪᓗᒋᑦ 2025-2026-ᒧᑦ 

ᐊᑭᑐᔪᖅᑐᕈᑎᔅᓴᖏᓐᓂᑦ ᐋᓐᓂᐊᖅᑕᐃᓕᓕᕆᔨᒃᑯᑦ. ᓇᓗᙱᑎᐊᖅᑐᖓ ᒪᓕᒐᓕᐅᖅᑏᑦ ᐃᓛᒃᑯᑦ 

ᐊᐱᖅᑯᑎᔅᓴᖃᕐᓂᐊᕐᒪᒥᒻᒪᑕ ᐅᖃᐅᓯᔅᓴᖃᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. 

 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᔅᓴᑐᐃᖃᖅᑲᑦ ᐊᐱᖅᑯᑎᓅᓚᐅᙱᓂᑦᑎᓐᓂᑦ? ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᓅᒻᒥᓪᓚᕆᓚᐅᕋᒪ ᐱᕙᓪᓕᐊᔪᓂ ᐅᖃᓕᒫᕆᐊᔅᓴᖅ 

ᐱᓇᓱᐊᕈᓯᐅᓕᖅᑐᓂ ᑕᐃᓐᓇ ᐊᑯᓂ ᐸᖅᑭᔭᐅᕕᔅᓴᖅ ᑲᖏᖅᓯᓂᕐᒥᑦ ᐱᔭᕇᖅᑕᐅᓛᖅᐸᓪᓚᐃᒻᒪᑦ ᑕᖅᑭᕆᓛᖅᑕᑦᑕ 

ᓄᙳᐊᓂ. 

 

ᑕᐃᒪᓕ ᐃᓐᓇᑐᖃᐃᑦ ᐊᐅᓪᓛᕈᓐᓇᖅᓯᓛᖁᖅᑲᐃ ᑭᖑᓂᑦᑎᐊᖓᒍᑦ? ᑕᐃᓐᓇ ᐃᓪᓗ ᐃᖏᕐᕋᓯᑎᒐᓱᒋᐊᖓ 

ᑕᕝᕙᑦᑕᐅᑎᒋᐅᒐᔭᙱᒥᒻᒪᑦ, ᐃᖅᑲᓇᐃᔭᖅᑎᖏᓪᓗ ᐋᖅᑭᑎᖅᑕᐅᒋᐊᖃᕐᓗᑎ, ᓱᓇᒃᑯᑖᖏᓪᓗ. ᑕᕝᕙᓂ 

ᐊᕐᕌᒍᑦᑎᓐᓂ ᑲᒪᒐᔭᖅᑐᖓ ᐊᐅᓪᓛᕐᕕᐅᒍᓐᓇᖅᑲᑦ. 

  

ᐊᒻᒪᑦᑕᐅᖅ ᑕᕝᕙᓂ ᐊᕐᕌᒍᑦᑎᓐᓂᑦ ᐊᐱᖅᓱᔪᒻᒥᒐᒪ ᒥᓂᔅᑕᖓᓂᒃ ᖃᖓ ᑕᐃᓐᓇ ᐊᑐᐃᓐᓇᐅᓛᕐᒪᖔᖅ 

ᐃᓐᓄᑦᑕᐅᒍᓐᓇᖅᓯᓗᓂ, ᑕᐃᑲᓂ ᐅᖃᓚᐅᖅᓯᒪᒻᒪᑦ ᐊᐅᔭᐅᓚᐅᖅᑐᕉᖅ ᒫᓐᓇ ᐱᔭᕇᖅᑕᐅᓂᐊᕐᓂᕋᖅᑕᐅᓪᓗᓂ. 

 

ᑕᐃᔅᓱᒪᓂ ᒥᓂᔅᑕ ᐱᕕᖃᖅᑎᖃᑦᑕᖅᓯᒪᔭᕋ ᐊᒥᓱᐊᖅᑎᖅᑐᖓ ᓂᕆᐅᓐᓂᐅᔪᓂᑦ ᓂᕆᐅᑎᑦᑎᑐᐃᓐᓇᖃᑦᑕᖁᓇᒍ 

ᑐᓵᔭᐅᖃᑦᑕᕐᖓᑕ, ᐊᒻᒪᓗᑦᑕᐅᖅ ᐅᓪᓗᓂ ᐋᖅᑭᑦᑕᐅᓯᒪᔪᓂᑦ ᑕᐃᒪ ᑎᑭᔅᓯᐊᖃᖃᑦᑕᕐᖓᑕ.  

 

ᖁᓅᒻᒥᓪᓚᕆᓚᐅᕋᒪ ᑕᐃᓐᓇ ᒪᑐᐃᕐᕕᒋᓂᐊᔪᔭᖓ ᒪᑐᐃᕐᕕᒋᔪᓐᓇᔮᙱᒻᒪᑕ ᐊᒻᒪᓗ ᓇᓗᓇᐃᖅᓯᔪᖃᖅᓯᒪᓇᓂ 

ᓱᒻᒪᑦ ᒪᑐᐃᑦᑕᐅᑎᒋᙱᒻᒪᖔᖅ. 

 

ᒪᓕᒐᓕᐅᖅᑎᓄᑦ ᐊᒻᒪᓗᑦᑕᐅᖅ ᑲᖏᖅᓯᓂᕐᒥᐅᓄᑦ, ᑲᖏᖅᓯᓂᕐᒥᐅᖃᐃ ᖃᐅᔨᒃᑲᖅᑕᐅᓯᒪᔫᒐᓗᐊᑦ 

ᑐᓴᐅᒪᙱᓐᓇᒪ, ᓄᓇᕗᓕᒫᒧᑦ ᑐᕌᖓᒐᔭᕐᖓᑦ ᑕᐃᓐᓇ ᐃᓪᓗ. 

 

ᐊᒻᒪᓗᑦᑕᐅᖅ, ᓄᓇᕗᒻᒧ ᐅᑎᕆᐊᔅᓵᖅᑐᖃᕐᖓᑦ ᑕᐃᒪ ᒪᑐᐃᖅᓰᓪᓗᑎᑦ, ᒥᓂᔅᑕᓕ ᑖᓐᓇ ᑲᔪᓯᒋᐊᖅᑎᓪᓗᒍ 

ᐅᓪᓗᖏᓐᓂᑦ ᑕᐃᒍᐃᒐᐃᑉᐸᑕ ᐊᒻᒪᓗ ᓱᓕᓪᓚᕆᔾᔫᒥᔪᓂᑦ ᓴᖅᑭᓪᓚᕆᓛᖅᑐᓂᑦ ᓂᕆᐅᖅᑎᑦᑎᖃᑦᑕᖁᓪᓗᒍ, 

ᐊᖏᖅᑕᐅᓯᒪᑐᐃᓐᓇᖏᑦᑐᓂᓪᓗ. 

 

ᑖᒃᑯᐊ ᐅᖃᐅᓯᕆᒋᐊᕈᒪᑐᐃᓐᓇᕋᑖᖅᑕᒃᑲ, ᒥᓂᔅᑑᓇ ᐃᓱᒪᖅᓴᖅᓯᐅᕈᑎᖃᑦᑎᐊᕆᐊᓕᒃ, ᐊᒻᒪᓗ ᖃᓄᖅ ᑕᖅᑲᐅᖓ 

ᑐᓴᖅᑎᑦᑎᓂᐊᕋᐃᒐᒥ ᐃᓱᒪᔅᓴᖅᓯᐅᖅᑲᑦᑎᐊᖄᖃᑦᑕᕆᐊᓕᒃ ᓯᕗᓂᑦᑎᓐᓂᑦ ᐱᓕᕆᐊᖑᖃᑦᑕᓂᐊᖅᑐᓄᑦ. 

 

ᑕᐃᒪᐃᖃᑦᑕᖁᔭᕋᓗᐊᕋ ᓱᓕᓪᓚᕆᑦᑐᓂᑦ ᓂᕆᐅᒋᔭᐅᒍᓐᓇᖅᑐᓂᑦ ᓴᖅᑭᖅᓯᖃᑦᑕᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᖃᑲᓂᖅᐹ ᓱᓕ? 

 

ᑕᑯᙱᑕᐃᓐᓇᕋᒪ, ᒫᓐᓇ ᑲᔪᓯᒋᐊᕈᓐᓇᖅᓯᕗᒍ, ᐊᑐᓃᑦᑕᓂᐊᕐᓗᒋᑦ ᐊᑭᔫᑎᔅᓴᓄᑦ 2.3-ᒥᑦ ᐱᒋᐊᖅᑐᒍ, 8.3 

ᒪᒥᐊᓇᖅ.  

 

ᑖᒃᑯᓇᓂ ᐊᑭᔫᑎᓄᑦ ᑮᓇᐅᔭᖅᑐᕈᑎᔅᓴᐅᔪᓄᑦ, ᐋᓐᓂᐊᖅᑐᓕᕆᔨᒃᑯᑦ ᑲᑎᑦᑐᒋᑦ ᐊᑭᑐᔫᑎᔅᓴᓄᑦ $35,041,000.00 

ᑮᓇᐅᔭᑦ. ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 2011-ᒥᓂ ᐋᓐᓂᐊᕐᕖᑦ ᐱᐊᓂᑦᑕᐅᓯᒪᔪᑦ ᐃᒃᐱᐊᕐᔪᒻᒥ, 

ᓇᐅᔮᑦ, ᑕᓗᕈᐊᖅ, ᓴᓂᑭᓗᐊᖅ, ᐊᒻᒪ ᑭᙵᐃᑦ. ᐃᓱᒫᓘᑕᐅᓯᒪᕗᑦ ᓴᐳᔾᔭᐅᓯᒪᒋᐊᖃᕐᓂᖏᑦ, ᓱᕋᑦᑎᕆᕙᑦᑐᓪᓗ 

ᐋᓐᓂᐊᕐᕖᑦ. ᐅᖃᖅᑎᑦᑎᔨ, ᐅᖃᐅᓯᖃᖅᑲᐅᒐᒪ ᑯᕕᕋᑖᕐᓂᐅᔪᔪᒥᒃ ᑕᓗᕈᐊᕐᒥ ᐅᖅᓱᐊᓗᖃᐅᒻᒥᒃ, ᐃᓗᓕᒃᑲᓐᓂᖏᑦ 

ᐊᐱᖅᑯᑎᒋᓗᒋᑦ. ᑕᐃᒪ ᐋᓐᓂᐊᕖᑦ ᓴᐳᔾᔭᐅᓯᒪᒋᐊᖃᕐᓂᖏᑦ, ᓱᕋᑦᑎᕆᕙᑦᑐᓪᓗ ᐋᓐᓂᐊᕐᕖᑦ. 

ᐅᖃᖅᑎᑦᑎᔨ, ᐅᖃᐅᓯᖃᖅᑲᐅᒐᒪ ᑯᕕᕋᑖᕐᓂᐅᔪᔪᒥᒃ ᑕᓗᕈᐊᕐᒥᑦ ᐅᖅᓱᐊᓗᖃᐅᒻᒥᒃ, ᐃᓗᓕᒃᑲᓐᓂᖏᑦ 

ᐊᐱᖅᑯᑎᒋᓗᒋᑦ. ᑕᐃᒪ ᐋᓐᓂᐊᕐᕖᑦ ᐊᓯᔾᔨᖅᑕᐅᒋᐊᖃᖃᑦᑕᖅᓯᒪᔪᑦ ᐅᖅᓱᐊᓗᖃᐅᑎᖏᑦ ᑭᓱᖏᓪᓘᓐᓃᑦ 

ᐋᖅᑭᒋᐊᕆᐊᖃᖅᑐᓪᓗ ᐅᖅᓱᐊᓗᒻᒥ ᑯᕕᔪᖃᓚᐅᖅᑎᓪᓗᒍ. 

 

ᐊᐱᖅᑯᑎᒐ, ᖃᓄᖅ ᐋᓐᓂᐊᖅᑐᓕᕆᔨᒃᑯᑦ ᕿᒥᕐᕈᓲᖑᕙᑦ, ᓇᐅᑦᑎᖅᓱᓲᖑᕙᑦ ᐋᓐᓂᐊᕐᕖᑦ ᐅᖅᑰᓴᐅᑎᖏᓐᓂᑦ, 

ᐊᓂᖅᑎᕆᔾᔪᑎᓂᑦ, ᐅᕐᓱᐊᓗᒻᒧᓪᓗᑦ, ᐊᒻᒪᓗ ᑐᐊᕕᕐᓇᖅᑐᒃᑯᑦ ᐃᑯᒻᒪᖅᑯᑎᓯᐅᑎᖏᓐᓂᑦ 

ᑭᖑᕝᕕᖅᑕᐅᔭᕆᐊᖃᕌᖓᑕᓗ ᑭᖑᕝᕕᖅᑕᐅᕙᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᒨᓚᐅᙱᓂᓐᓂᑦ ᐃᖅᑲᐃᑎᒍᒪᓪᓗᓯ ᐊᐱᖅᑯᑎᔅᓴᖃᕈᔅᓯ, ᐅᕙᓐᓄ ᐅᖃᖅᐸᓪᓗᓯ. 

ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕙᐅᑉᓗᓂ ᑕᒪᒃᑯᐊ ᐅᖅᓱᐊᓗᒻᒧᑦ ᐱᔪᑦ 

ᖃᓄᐃᒍᑎᒋᓯᔪᓐᓇᖅᓲᕆᒐᑦᑎᒍ ᐅᖅᓱᐊᓗᒻᒧᑦ ᑯᕕᔪᑦ, ᓲᕐᓗ ᑕᓗᕈᐊᒥ, ᐅᒡᒍᕐᓇᖅᑐᖅ ᑕᐃᒪᐃᓯᒪᒻᒪᑦ. 

ᐊᑭᓖᒋᐊᖃᓪᓗᐊᓯᑲᓪᓚᑦᓱᑕ ᐅᖅᓱᐊᓗᒻᒥᑦ ᑯᕕᔪᖃᓚᐅᖅᑎᓪᓗᒍ, ᐃᓱᒫᓘᑎᖃᓪᓚᕆᓲᖑᔪᑦ ᑕᐃᒪᐃᑦᑐᖃᕌᖓ 

ᐋᓐᓂᐊᑐᓕᕆᓂᕐᒧᑦ ᐱᔨᑦᓯᕋᐅᑎᑦ ᓇᖑᓗᑕᐅᖁᙱᓇᑦᑎᒍᑦ ᒪᑐᐃᖓᐃᓐᓇᖁᒐᑦᑎᒍᑦ ᐋᓐᓂᐊᕐᕖᑦ ᑭᒃᑯᓕᒫᓄᑦ. 

 

ᐃᖅᑲᓇᐃᔮᕆᕙᓪᓕᐊᕙᕗᑦ ᕿᒥᕐᕈᓂᕆᔭᕗᑦ ᐅᖅᓱᐊᓗᒻᒥᑦ ᑯᕕᔪᖃᙱᔾᔫᒥᖃᑦᑕᖁᓪᓗᒋᑦ ᐋᓐᓂᐊᕐᕕᓐᓄᑦ 

ᐃᓪᓗᖁᑎᒋᔭᐅᒐᓚᑦᑐᓂᑦ. ᑕᐃᒪ ᑭᕙᓪᓕᕐᒥᑦ ᐱᓕᕆᕙᓪᓕᐊᕗᒍᑦ ᐅᖃᖅᑕᐅᓯᒪᒻᒪᑦ ᐃᑉᐱᒋᔭᐅᔭᕆᐊᖃᖅᑐᓂᑦ, 

ᑖᓐᓇ ᓂᕆᐅᒋᔭᐅᔪᖅ ᐱᐊᓂᑦᑕᐅᔪᒫᖅᑐᖅ ᐅᑭᐊᒃᓵᖅ 2025-ᒥ. 

 

ᐊᑕᐅᓯᙱᑦᑐᓪᓗ ᑲᔪᓯᔅᓴᐃᓐᓇᖅᑐᑦ ᑭᕙᓪᓕᕐᒧᑐᐊᖅ ᐱᓪᓗᐊᑕᙱᑐᑦ ᑕᒪᒃᑯᐊ ᓇᓪᓕᐅᒃᑯᒫᑦ ᐃᑯᒻᒪᖅᑯᑎᓯᐅᑏᑦ 

ᐱᓪᓗᒋᑦ, ᐊᑐᖅᑕᐅᔅᓴᐃᓐᓇᖅᐸᓐᓂᖏᓐᓄᑦ ᑮᓇᐅᔭᖃᖅᑎᑦᓯᓂᐅᕙᑦᑐᖅ ᐊᑲᐃᓪᓕᐅᕈᑎᖃᓚᐅᖅᑎᓐᓇᒋᑦ 

ᑲᒪᒍᓐᓇᓵᓕᕈᑎᔅᓴᑎᓐᓄᑦ ᖄᒃᑲᓐᓂᐊᓂᒃ ᑕᕝᕙ ᑮᓇᐅᔭᖃᖅᑎᑕᐅᒍᓐᓇᖅᓯᓯᒪᒐᑦᑕ ᑮᓇᐅᔭᖅᑐᕈᑎᔅᓴᑎᒍᑦ 

ᑮᓇᐅᔭᓕᕆᔨᒃᑯᓐᓂᑦ, ᑮᓇᐅᔭᓕᕆᔨᕐᔪᐊᒃᑯᓐᓂᑦ ᓵᑦᑎᓐᓃᑉᐳᑦ ᑖᒃᑯᐊ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓂ ᓄᓇᓕᖁᑎᓐᓂᑦ ᐅᖃᐅᓯᖃᕐᓂᐊᕐᒥᒐᒪ ᑰᒑᕐᕈᒃ, 

ᐃᓱᒪᓕᕆᓂᕐᒥᑦ ᐅᖃᐅᓯᖃᔪᒐᒪ ᓄᓇᓕᒻᒥᑦ, ᐊᐱᕆᓕᕐᓚᖓ ᐊᐱᖅᑯᑎᒃᑲ ᖃᐅᔨᒪᔭᐅᒻᒪᑦ ᑰᒑᕐᕈᒃ 

ᐱᕈᖅᐸᓪᓕᐊᔪᒻᒪᕆᐅᒻᒪᑦ ᓱᒃᑲᓕᔪᒥᒃ. 

 

ᐅᖃᐅᓯᕆᖃᑦᑕᖅᓯᒪᒻᒥᒐᒃᑯᑦ ᐃᓱᒪᓕᕆᓂᖅ ᐋᓐᓂᐊᕕᒻᒥᑦ, ᐋᓐᓂᐊᕐᕕᓪᓗ ᑰᒑᕐᕈᒻᒦᑦᑐᖅ ᒥᑭᑦᑐᑯᓘᒻᒪᑦ. 

ᐊᐱᕆᓂᐊᓕᖅᐳᖓ ᐋᓐᓂᐊᕐᕕᒃ ᑰᒑᕐᕈᒻᒥ ᑖᒃᑯᐊ ᓴᓇᒪᓂᖏᑦ ᐋᖅᑭᒋᐊᖅᑕᐅᕙᓪᓗᑎᒃ ᓄᑖᓄᑦ ᓴᓇᒪᓂᑦᓴᖓᓄᑦ 

ᐃᓪᓗᕈᓯᖃᒃᑲᓐᓂᕈᓐᓇᕐᓗᓂ ᐃᓱᒪᓕᕆᓂᕐᒧᑦ ᐱᔭᕆᐊᖃᖅᑐᓄᑦ, ᐅᕝᕙᓗ ᐃᕐᓂᓱᖅᓰᕖᑦ, ᐊᒻᒪᓗ ᐃᓪᓕᒃᑲᓃᑦ 

ᑲᒪᒋᔭᐅᔪᔅᓴᓄᓪᓗ. 

 

ᑭᓱᓂᒃ ᐋᖅᑭᒋᐊᕆᓯᒪᕙᑦ ᓴᓇᒪᓂᔅᓴᖓᑕ ᕿᑭᖅᑕᕐᔪᐊᒥ ᐋᓐᓂᐊᕕᔅᓴᓄᑦ ᐃᓱᒪᒋᔭᐅᓯᒪᕙ ᓄᓇᓖᑦ 

ᐅᖃᖃᑎᒋᔭᐅᓗᑎᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐊᒻᒪ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ.  

ᐋᓐᓂᐊᕐᕖᑦ ᓴᓇᒪᓂᔅᓴᖏᓐᓄᑦ ᐱᓕᕌᖓ ᒪᓕᑦᑐᒋᑦ ᐱᔭᕆᐊᖃᖅᑐᑦ ᓄᓇᓕᒻᒥ ᓇᓪᓕᐊ ᐊᔾᔨᒌᑦᑐᐃᓐᓇᐅᔾᔮᖏᒻᒪᑦ 

ᐋᓐᓂᐊᕐᕖᑦ ᐱᔭᕆᐊᖃᖅᑐᑦ.  

 

ᕿᑭᖅᑕᕐᔪᐊᖅ ᑖᓐᓇ ᒥᑭᓂᖅᓴᐅᓪᓗᓂ ᓄᓇᓕᐅᓂᖓ ᐋᓐᓂᐊᕐᕕᖃᕐᓂᐊᕐᒥᔪᖅ, ᓴᓇᒪᓂᖓ ᐅᓪᓗᒥ 

ᓯᕗᓂᔅᓴᑎᓂᓪᓗ ᐊᑐᖅᑕᐅᔅᓴᐃᓐᓇᕈᓐᓇᕐᓗᓂ. ᑭᐅᑦᑎᐊᕋᔭᖅᐳᖓᖃᐃ ᖃᓄᖅ ᐊᔾᔨᐅᖏᑎᒋᓂᖓ ᑖᓐᓇ 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

38 

ᐋᓐᓂᐊᕕᐅᔪᖅ ᐅᓪᓗᒥ, ᐊᒻᒪᓗ ᐋᓐᓂᐊᕕᔅᓴᐅᔪᒫᖅᑐᖅ ᓴᓂᐊᓂ ᐃᓂᔅᓴᖃᕐᓂᖅᓴᐅᓛᕐᒪᑦ 

ᐃᓱᒪᓕᕆᓂᕐᒨᓕᖓᔪᓂᒃ, ᐊᒻᒪᓗ ᐃᓂᔅᓴᖃᖅᑎᑦᑎᒋᐊᕐᓗᑕ ᓄᓇᓕᒻᒥ ᐋᓐᓂᐊᑐᓕᕆᓂᐅᕙᑦᑐᒧᑦ 

ᐊᑐᐃᓐᓇᐅᖏᒻᒪᑕ ᐅᓪᓗᒥ ᐃᓂᔅᓴᖃᒃᑲᓐᓂᕐᓗᓂᓗ ᐊᓪᓚᕝᕕᔅᓴᒥᑦ ᓄᓇᓕᒻᒥᑦ ᑭᒡᒐᖅᑐᖅᑐᒥᑦ 

ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑐᖃᙱᒻᒪᑕ ᒫᓐᓇ. 

 

ᐊᒻᒪ ᐃᓂᑕᖃᕐᒥᓗᓂ ᐋᓐᓂᐊᕕᓕᐊᖅᑐᓄᑦ ᑲᒪᔨᐅᕙᑦᑐᒥᑦ, ᐊᑕᐅᓯᐅᙱᑦᑐᑦ ᐱᐅᓂᖅᓴᐃᑦ 

ᐱᔨᑦᓯᕋᐅᑎᖃᕐᓂᖅᓴᐅᓕᓛᖅᑐᖅ ᓄᓇᓕᒻᒧᑦ, ᑕᒪᓐᓇ ᐃᓂᓪᓚᐅᑎᔅᓴᒧᑦ ᐋᖅᑭᔅᓯᒪᓕᕐᓂᕆᓕᖅᑕᖓ ᒪᓕᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᖁᑎᓂᑦ ᐅᖃᐅᓯᖃᕐᓂᐊᕋᒪ ᑰᒑᕐᕈᒻᒥ ᖃᐅᔨᒪᔭᐅᒻᒪᑦ, 

ᕿᑭᖅᑕᕐᔪᐊ ᓯᕗᓪᓕᐅᔾᔭᐅᓯᒪᑦᑕᕐᒪᑦ, ᑕᒻᒪᖏᒃᑯᒪ ᑰᒑᕐᕈᒃ, ᖃᒪᓂ’ᑐᐊᖅ, ᑐᒡᓕᐅᖅᑰᖅᑐᓂ ᑕᒻᒪᖏᒃᑯᒪᑦᑕᐅᖅ. 

ᐊᐱᖅᑯᑎᒐ ᑰᒑᕐᕈᒃ ᐱᓪᓗᒍ ᑐᑭᓯᒍᒪᕗᖓ ᐊᓯᖏᑦ ᓄᓇᓖᑦ ᓇᓪᓕᐊ ᐃᓱᒪᒋᔭᐅᕙᓪᓕᐊᕙᑦ 

ᐊᓯᔾᔨᖅᑕᐅᓇᔭᙳᐊᖅᑐᑦ ᐋᓐᓂᐊᕐᕕᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ.  

 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎ ᓱᓕᔪᖅ ᕿᑭᖅᑕᕐᔪᐊᖅ, ᖃᒪᓂ’ᑐᐊᕐᓗ ᐸᕐᓇᐅᑎᐅᔪ ᐊᓯᔾᔩᓂᖅᓴᒧᑦ 

ᐋᓐᓂᐊᕕᖏᓐᓂᑦ ᐊᒻᒪ ᖁᕐᓗᖅᑐᒥ ᐱᒐᔭᕐᒪᑦ, ᐊᕐᕕᐊᓂᓪᓗ, ᓄᑖᒥᓪᓗ ᐱᒐᔭᕆᓪᓗᓂ ᑰᒑᕐᕈᒻᒥ. ᐊᕗᖓᓕᒫᖅ 

ᐅᖃᕈᓐᓇᕋᓗᐊᖅᑐᖓ ᐊᒻᒪ ᐃᓚᒋᐊᖅᑕᐅᓂᔅᓴᓂᖓ ᑭᕙᓪᓕᕐᒥᑦ ᐋᓐᓂᐊᕐᕕᖁᑎᒋᔭᖓᑕ ᑲᖏᖅᓯᓂᕐᒦᑦᑐᖅ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᑐᑭᓯᓇᑦᓯᐊᕐᓂᐊᕐᒪᑦ ᓇᓪᓕᐊ ᓄᓇᓖᑦ ᓇᓪᓕᐊ ᐋᓐᓂᐊᕐᕕᒃ 

ᑐᐊᕕᕐᓇᖅᑐᒥᑦ ᐊᓯᔾᔨᖅᑕᐅᒋᐊᖃᕐᓂᕋᖅᑕᐅᓯᒪᕙ ᐃᓚᒋᐊᖅᑕᐅᒋᐊᖃᕐᓗᓂᓘᓐᓃᑦ ᑐᑭᓯᓇᕐᓂᐊᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᖅ ᑐᐊᕕᕐᓇᖅᑐᖅ ᖃᓄᖅ ᑐᑭᓯᒍᕕᐅᒃ 

ᒪᓕᑦᑐᒍ ᒪᑐᐃᕈᑎᓂᑦ ᐅᖃᖅᑲᖅᐅᒐᒪ ᑕᒪᒃᑯᐊ ᐊᒥᒐᕐᓂᕗᑦ ᓴᓇᒋᐊᖃᖅᑐᓂᑦ ᐊᒥᓲᒻᒪᑕ, ᐊᔾᔨᒌᙱᑦᑐᓂᓪᓗ.  

 

ᑕᑯᒍᑎᑦ ᓯᕗᓪᓕᐅᔾᔭᐅᓯᒪᔪᓂᒃ ᐊᓯᔾᔨᖅᑕᐅᔭᕆᐊᓕᓐᓂᑦ ᑕᐃᒃᑯᐊ ᑐᐊᕕᕐᓇᖅᑑᓂᕋᕈᓐᓇᕋᑦᑎᒍᑦ 

ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᑦ ᓇᕝᕙᕋᓱᒃᓯᒪᕗᑦ ᐊᑐᕋᔭᖅᑕᑎᓐᓂᒃ ᑖᒃᑯᐊ ᒐᕙᒪᒃᑯᓐᓂᑑᙱᑦᑐᑦ ᑮᓇᐅᔭᓂᑦ 

ᑭᓯᐊᓂᑦᑕᐅᖅ ᐊᓯᖏᑦ ᓯᓚᑎᑦᑎᓐᓂᒃ ᓯᕗᒧᐊᕈᑎᒋᔪᓐᓇᖅᑕᑎᓐᓂᒃ ᑮᓇᐅᔭᓂᒃ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᔅᓴᖃᕐᓂᐊᕐᒥᒐᒪ ᒫᓐᓇ ᑕᓗᕈᐊᒥ ᒪᑐᐃᕈᑎᒋᓚᐅᖅᑕᓐᓂᒃ 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᐅᖃᐅᓯᕆᓚᐅᖅᑕᓐᓂᒃ ᐊᓯᖏᓪᓗ ᓄᓇᓖᑦ ᐅᖃᐅᓯᕆᓂᐊᕐᓗᒋᑦ. 

 

ᐅᓇ ᑭᖑᓪᓕᖅᐹᕆᓂᐊᖅᓱᒍ ᐊᐱᖅᑯᒐ, ᖃᓄᖅ ᐋᓐᓂᐊᖅᑐᓕᕆᔨᒃᑯᑦ ᐱᓇᓱᖃᑎᖃᖅᐸᑉᐸ ᓄᓇᓕᓐᓂᑦ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓂᑦ ᕿᒥᕐᕈᕌᖓᑕ ᐋᓐᓂᐊᕐᕕᓐᓂᒃ ᓄᓇᕗᒻᒥ ᑕᒫᓪᓗ ᓇᐅᑦᓯᖅᑐᖅᐸᓐᓂᕆᔭᖏᑦ 

ᐋᓐᓂᐊᕕᖁᑎᒋᔭᑦᑎᓐᓂᑦ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᑭᖑᓪᓕᖅᐹᖅ. 

ᐃᒃᓯᕙᐅᑕᖅ: ᖁᔭᓐᓇᒦ ᖂᑭᐊᖅ. ᒪᓕᒐᓕᐅᖅᑏᑦ ᑐᓴᕈᑎᒐ ᐃᑉᐱᒋᖃᑦᑕᕐᓗᓯᐅᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᓯᔾᔨᖅᑕᐅᔭᕆᐊᖃᖅᑐᓄᑦ ᐸᕐᓇᐅᑏᑦ 

ᐋᓐᓂᐊᕕᓐᓂᑦ ᑕᒪᒃᑯᐊ ᐅᓪᓗᖅᓯᐅᑏᑦ ᒪᓕᑦᑐᒋᑦ ᕿᒥᕐᕈᔭᐅᒡᒍᔪᓲᖑᒻᒪᑕ ᐋᓐᓂᐊᕖᑦ ᓄᓇᓕ ᐊᒥᓲᓂᖏᑦ, 

ᐊᖏᑎᒋᓂᖓᓗ ᐋᓐᓂᐊᕕᐅᑉ ᖃᓄᖅ ᐱᑐᖃᐅᑎᒋᓂᖏᑕᓗ, ᑭᖑᓪᓕᖅᐹᒥ ᕿᒥᕐᕈᓂᖃᓚᐅᖅᓯᒪᔪᖅ 2021-ᒥ. 

 

ᑕᐃᒪ ᓄᑖᙳᕆᐊᓛᓕᕐᒥᒐᑦᑎᒍ ᖃᓄᐃᑎᒋᓂᖏᓐᓄᑦ ᕿᒥᕐᕈᓯᒪᔭᕗᑦ ᒫᓐᓇᓵᒃᑯᑦ, ᐊᒻᒪ ᐊᑐᖅᑕᐅᔅᓴᐃᓐᓇᕐᓂᖏᑦ 

ᐱᓪᓗᒋᑦ ᐱᔨᑦᓯᖅᑎᒃᑯᑦ ᐱᓕᕆᖃᑎᒋᓪᓗᒋᑦ ᑲᒪᒋᔭᐅᔅᓴᐃᓐᓇᖃᑦᑕᓂᑦᓴᖏᑕ ᓴᓇᔭᐅᕙᓪᓗᑎᓪᓗ ᐋᓐᓂᐊᕐᕖᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᒻᒥᔪᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒻᒪ ᓯᕗᓪᓕᖅᐹᖅ, ᖃᖓ ᑲᖏᖅᓯᓂᕐᒦᑦᑐᖅ 

ᐃᓐᓇᒃᑯᕕᐅᓛᖅᑐᖅ ᖃᖓ ᒪᑐᐃᖅᑕᐅᓛᖅᐸ ᐃᓐᓇᕐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ.  

 

(ᑐᓵᔨᑎᒎᓕᖅᑐᖅ) ᑕᐃᓐᓇ ᓯᕗᓪᓕᖅᐹᒥ ᑲᖏᖅᓯᓂᕐᒥ ᐸᐃᕆᔭᐅᑦᑕᕆᐊᖃᖅᑐᓄᑦ ᐃᓐᓇᕐᓄᑦ ᐅᑭᐅᖅ, 

ᐅᑭᐅᖑᓕᖅᐸᑦ 2025-ᒥ ᒪᑐᐃᖅᑕᐅᓗᓂ. ᑕᖅᑭᓪᓚᑦᑖᖅ ᐅᖃᙱᑕᕋ, ᑭᖑᕙᕆᐊᖃᑦᑕᕐᓂᐅᓚᐅᖅᑐᖅ ᐱᓪᓗᒍ. 

ᖃᐅᔨᒪᒐᔅᓯ ᓈᒻᒪᒋᔭᐅᓗᐊᖏᒻᒪᑦ ᐅᖃᕋᒋᐊᒥ. ᐱᓕᕆᔨᖁᑎᒃᑲ ᐊᐅᑲᑦᓴᓪᓗᐊᐸᔅᓴᖏᒻᒪᑕ ᑭᖑᕙᕆᐊᕈᑕᐅᕙᑦᑐᓂᑦ 

ᐊᑭᑐᔫᑎᓄᑦ. ᒫᑦᓯᐅᓕᖅᐸ ᑕᕝᕙ ᑐᕌᒐᒋᙳᐊᖅᑕᕗᑦ ᐃᓯᖅᑕᐅᕙᓪᓕᐊᓯᒋᐊᕋᔭᕐᓂᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐃᓚᑕᕆᕋᓗᐊᖅᑕᕋ ᓴᓇᔪᑦ ᑲᒻᐸᓂᐅᔪᑦ 

ᓴᓇᒋᐊᖃᒋᐊᖓᓚᐅᖅᑐᑦ ᐱᓪᓗᒋᑦ ᐱᔾᔪᑕᐅᓯᒪᒻᒪᑦ. ᑭᓱᑦ ᓇᓪᓕᐅᒃᑯᒫᔅᓴᖅ ᐱᔾᔪᑕᐅᓯᒪᔪᑦ ᐊᑭᑐᔫᑏᑦ 

ᐅᖃᐅᓯᕆᓵᕐᒪᒋᑦ. ᑮᓇᐅᔭᖃᖅᑎᑦᓯᓚᐅᕐᒪᑕ. ᓱᓕ ᑮᓇᐅᔭᖅᑐᕈᑎᑦᓴᖐᑦ ᐅᖓᑕᐅᔾᔨᔮᙱᑦᑑᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑮᓇᐅᔭᖅᑐᕈᑎᒃᓴᑲᓐᓂᕐᓂ ᐊᖅᑯᓵᖅᓯᒪᕗᒍᑦ $1.5 

ᒥᓕᐊᓂᑦ ᖄᒃᑲᓐᓂᐊᒍᑦ. ᖄᒃᑲᓐᓂᐊᒍᑦ, ᐊᑮᑦ ᐱᔾᔪᑕᐅᓯᒪᔾᔭᖏᑦᑐᑦ ᑭᖑᕙᕆᐊᕈᑎᒧᑦ.  

 

ᑭᖑᕙᕆᐊᕈᑎᐅᓗᐊᖅᓯᒪᕗᓪᓕ ᑳᓐᑐᕌᖅᑎᐅᒋᐊᖓᓚᐅᖅᓯᒪᔪ ᑲᑕᔪᒻᒪᑕ, ᐃᖏᕐᕋᕈᓐᓃᖅᓱᑎᑦ ᐊᒻᒪᓗ 

ᑐᑭᒧᐊᑦᑕᐅᑦᓯᐊᖅᐸᓚᐅᖏᒻᒪᑕ ᑕᒪᒃᑯᐊ ᐱᓕᕆᕙᓪᓕᐊᔪᑦ. ᑳᓐᑐᕌᒃᑦᑎᐅᔪᓪᓕ ᑭᖑᕙᑦᓯᒪᔪᓂᑦ ᑲᒪᕙᓪᓕᐊᔪᖅ 

ᐊᒥᒐᕈᑎᐅᔪᓂᓪᓗ. ᒫᓐᓇᓵᖑᔪᖅ ᕿᒥᕐᕈᓂᐅᔪᒥᒃ ᐱᔪᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓅᓚᐅᙱᓂᕐᓂ ᐊᐱᖅᑯᑎᓄᑦ. ᒫᓐᓇ, ᖁᔭᓐᓇᒦᖅᑳᑲᐃᓐᓇ ᒥᓂᔅᑕ, 

ᐱᓇᓱᐊᕈᓯᐅᔪᒥ ᓄᖑᐊᓂ ᖃᐃᖅᑯᔭᐅᒐᑉᑕ ᐱᓂᐊᓂᒃᓯᒪᓕᖏᒃᑲᓗᐊᖅᖢᓂ ᑲᒪᒋᔭᐅᕙᓪᓕᐊᓂᐊᓕᕐᒥᒻᒪᑦ ᑖᓐᓇ 

ᒪᒥᓴᕐᕕᑦᓴᖅ ᐃᖃᓗᓐᓂ.  

ᐅᕙᖓ, ᑲᑎᒪᔨᐅᖃᑎᒃᑲᓗ ᐅᐸᔪᒐᑦᑕ, ᐊᖏᕈᑎᒋᒐᑉᑎᒍ. ᐱᕕᐊᕆᑦᓯᐊᔪᒐᑦᑎᒍ ᑖᓐᓇ ᐃᓪᓗᐸᐅᔭᐅᓕᖅᑐᖅ. 

ᐃᖅᑲᓇᐃᔭᖅᑎᓄᑦ ᑖᒃᑯᐊ ᑕᑯᔭᖅᑐᑦᓯᔪᒻᒪᑕ ᑕᒪᑦᑎᓐᓂ. ᖁᕕᐊᒋᓪᓚᕆᑦᑕ ᑕᐃᓐᓇ ᑲᒪᒋᔭᐅᔪᖅ. ᐊᓪᓛᑦ 

ᐊᖏᓂᖅᓴᐅᔮᕐᒪᑦ ᐸᐃᑉᐸᖑᓚᐅᖅᑐᑦ ᓴᓂᐊᓐᓂ. ᑐᙵᓇᓪᓚᕆᓐᓂᐊᖅᑰᕐᒪᑦ ᐃᓯᖅᐸᓪᓕᐊᒐᔭᖅᑐᓄᑦ.  

 

ᖁᔭᓐᓇᒦᖅᐸᕋ, ᒥᓂᔅᑕ ᖃᐃᖅᑯᔨᓚᐅᕐᒪᑦ. ᓂᕆᐅᓛᖅᐳᖓ ᐱᐊᓂᑦᑕᐅᓕᖅᐸᑦ, ᐊᑭᓐᓇᖓ ᐱᐊᓂᑦᑕᐅᓯᒪᓕᕈᓂ 

ᑕᑯᑦᓴᐃᓐᓇᓛᕋᑉᑎᒍ ᐃᓪᓗ. ᐅᖃᐅᓯᕆᒃᑲᓐᓂᑐᐃᓐᓇᕐᓗᒍ, ᐅᖃᐅᓯᕆᖅᑲᐅᔭᕋ ᑲᖏᖅᓯᓂᕐᒦᑦᑐᑦ. ᐄ, 

ᐊᑦᓱᕈᕈᑕᐅᓚᐅᕐᒥᒻᒪᑕ ᑳᓐᑐᕌᕆᐊᙵᓚᐅᖅᓯᒪᔪᐃᑦ ᑭᖑᕙᕆᐊᖅᓯᖃᑦᑕᐅᓚᐅᕐᒪᑕ. ᐊᐅᓚᔨᒐᓚᑦᓱᖓᓗ, 

ᖁᕕᔪᖃᖅᑰᓚᐅᕐᒥᒻᒪᑦ ᐃᓪᓗᓕᐅᕐᕕᐅᓇᓱᓐᓂᐊᖅᑐᒥ. ᖃᖏᖅᖠᓂᐅ ᒪᓕᒐᓕᐅᖅᑎᒧᑦ ᐅᖃᐅᓯᐅᖅᑰᓚᐅᖅᓯᒪᔪᖅ 

ᐅᕙᓐᓄᑦ. ᑖᓐᓇ ᑭᖑᕙᕆᐊᕈᑕᐅᖅᑰᓚᐅᕆᕚ?  

 

ᑐᑭᓯᒍᒪᓪᓗᖓᓗ, ᐅᖅᓱᐊᓗᒻᒥ ᑯᕕᔪᐊᕈᓂ, ᓄᑖᒥ ᓴᓇᔪᖃᕐᓂᐊᕈᓂ ᑖᓐᓇ ᐅᖅᓱᐊᓗ ᐱᔾᔪᑕᐅᓐᓂᖅᐸ ᐅᕝᕙᓗ 

ᑕᒻᒪᖅᑐᖃᕐᓂᕐᒪᑦ ᐃᖅᑲᓇᐃᔭᖅᑎᒥᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋᓗ, ᒪᓕᒐᓕᐅᖅᑎ 

ᑐᙵᓇᖅᑐᒥᒃ ᐅᖃᐅᓯᖃᕐᒪᑦ ᐊᖅᑯᓴᕆᐊᒧᑦ ᐳᓚᕋᕐᓂᕆᓚᐅᖅᑕᕗᑦ. ᐊᒻᒪᓗ ᐊᒥᓲᓚᐅᕐᒪᑕ ᐅᐸᖃᑕᐅᔪᑦ. 

ᐃᓚᖓᓗ ᐃᖅᑲᓇᐃᔭᖅᑎᐅᓛᖅᑰᖅᑐᒥᑦ ᐃᓚᒋᔭᐅᔪᖃᓚᐅᕐᒥᒻᒪᑦ ᐊᕐᓇᒥᒃ. 

 

ᐅᖅᓱᐊᓗᒻᒥ ᑯᕕᔪᕕᓂᖅ ᑲᖏᖅᖠᓂᕐᒥ ᐱᓪᓗᒍ, ᑭᓱ ᐱᔾᔪᑕᐅᓪᓚᑦᑖᓚᐅᕐᒪᖔᑦ. ᑕᒪᕐᒥᐅᖅᑰᖅᑐᑦ 

ᑕᒻᒪᖅᑐᖃᕐᓂᕋᒥ ᐱᓕᕆᔪᒥᑦ, ᐊᒻᒪᓗ ᓴᓇᔭᕆᐊᓕᓐᓄᑦ ᐱᔾᔪᑎᖃᐃᓐᓇᖅᓱᑎᑦ. ᑲᒪᒋᔭᐅᓯᒋᐊᔪᓪᓗᓂ 

ᐊᕙᑎᓕᕆᔨᒃᑯᑦ ᐃᓚᒋᓪᓗᒋᑦ. ᓴᓗᒻᒪᖅᑕᐅᒐᓚᑦᓯᒪᓕᕐᒪᑦ.  

 

ᐊᒡᓛᑦ ᖁᑦᓴᓱᒐᓚᓚᐅᖅᑐᒍᑦ ᑭᖑᕙᕆᐊᕈᑎᓪᓚᕆᒐᔭᖏᒻᒪᖔᑦ ᐱᐊᓂᑦᑕᐅᕝᕕᑦᓴᖓᓄᑦ.  

ᑯᕕᔪᒥᓂᕐᓕ. ᐊᓕᐊᓇᐃᑦ ᐊᑦᓲᓗᐊᖏᒻᒪᑦ, ᐅᓪᓗᖅᓯᐅᑏᓪᓛ ᐃᓱᒪᒋᑉᓗᒋᑦ. ᐊᖑᒻᒪᑦᓯᐊᓐᓇᓱᒃᑲᑦᑕ ᐊᔪᕐᓇᖏᑉᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᒪᓕᒐᓕᐅᖅᑎᐅᖃᑎᒐ, ᐅᖅᓱᐊᓗᖃᐅᑎᓂᑦᑕᐅᖅ ᐅᖃᐅᓯᖃᖃᑦᑕᖃᐅᕐᒥᒻᒪᑦ, ᐋᓐᓂᐊᕕᐅ 

ᐅᖅᓱᐊᓗᖃᐅᑎᖏᓐᓂᑦ. ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᑕᕝᕙᓂᑦᑎᓪᓗᒋᑦ. ᐱᒻᒪᕆᐊᓘᓂᕆᔭᖏᓐᓂᑦ 

ᑕᒪᒃᑯᐊ. ᒐᕙᒪᓕᒫᓄᑦ ᐱᖁᑎᖏᓐᓄᑦ ᖃᐅᔨᓴᑦᑎᐊᖃᑦᑕᕆᐊᓖᑦ ᐅᖅᓱᐊᓗᖃᐅᑎᖏᑦ ᒫᓐᓇᓕᓴᐅᒐᓗᐊᕐᒪᖔᑕ.  

 

ᐊᕙᑎᒧᑦ ᑯᕕᓂᖅ ᐱᐅᖏᓂᖅᐹᖑᔪᓐᓇᕐᖓᑦ ᐃᓪᓗᓄᑦ. ᐃᓚᖏᑦ ᐃᓪᓗᐃᑦ ᐊᑖᓅᕐᕕᖃᓲᖑᖏᒻᒪᑕ, 

ᓴᓗᒻᒪᖅᓴᕋᕐᓂᕋᑎᓪᓗ. ᒥᓂᔅᑕᐅᓪᓗ ᐱᓕᕆᔨᖏᑦ ᑕᕝᕙᓃᑎᓪᓗᒋᑦ ᐅᖃᐅᓯᕆᒃᑲᓂᖅᑲᕋ.  

 

ᐊᓯᐊᓅᕐᓗᖓ. ᒪᓕᒐᓕᐅᕐᕕᒃ ᐊᖏᖅᓯᔪᒻᒥᕐᒪᑦ ᐊᕐᕌᓂᓴᕐᓂᑦ ᓄᑖᓂᑦ, ᓄᑖᒧᑦ ᐊᕐᕌᒍᒨᖅᑕᐅᕐᓗᑎᒃ 

ᓴᓗᒻᒪᖅᓴᐃᕕᖓᓂᑦ ᖁᐱᕐᕈᓄᑦ ᑐᖁᕋᐃᕕᖓᓂ. ᑳᓐᑐᕌᒃᑦ−ᓂᒡᒎᖅ ᐱᓇᓱᐊᕋᓱᕋᐃᕋᔅᓯ 

ᐊᑭᑐᓗᐊᖅᑎᑦᑎᔪᐊᓘᖃᑦᑕᕐᖓᑕ. ᐱᔭᕇᖅᑕᐅᓇᓵᓕᕐᓂᖅᑯᖅ. ᖃᖓᓕᐅᓇ ᐱᔭᕇᖅᑕᐅᕕᔅᓴᖃᓕᖅᑲ? ᖁᔭᓐᓇᒦᒃ, 

ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖅᓱᐊᓗᓕᕆᓂ ᑖᓐᓇ, 

ᐅᖅᓱᐊᓗᖃᐅᑎᓕᕆᓂᖅ ᐱᓪᓗᒍ. ᓇᓗᓇᐃᖅᓯᒍᒪᔪᖓ, ᐱᓕᕆᐊᖃᕐᒥᒐᑦᑕ ᕿᑭᖅᑖᓗᒻᒦᑦᑐᓂ, ᑭᑎᕐᒥᐅᓂᓗ. 

ᑭᕙᓪᓕ, ᐅᖃᐅᓯᕆᕋᑖᕐᒥᔭᑎᒍᑦ.  

 



ᕿᑎᖅᑰ, ᐅᑐᐱᕆ 31, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕘᓕᒫᒥ ᐱᓕᕆᔪᒍᑦ. ᑕᐃᒃᑯᐊᓕ ᖁᐱᕐᕈᓂᒃ ᑐᖁᕋᐃᕕᖓ ᐃᓪᓗᕈᓯᖅ. ᐅᓂᒃᑲᕆᒍᓐᓇᖅᑕᕋ ᑳᓐᑐᕌᒃᑦ 

ᑐᓂᔭᐅᓯᒪᓕᕐᖓᑦ, ᑕᕝᕙᓂ ᑕᖅᑭᑎᓐᓂ ᑐᓂᔭᐅᓚᐅᖅᑐᖅ. ᐱᔭᕇᓛᕐᓂᐊᖅᑐᒋᔭᕗᑦ ᒫᑦᓯ 2025−ᒥ. ᐱᒻᒪᕆᐊᓘᒻᒪᑦ 

ᑖᓐᓇ, ᖁᐱᕆᕈᓂᑦ ᑐᖁᕋᐃᓂᖅ ᑖᓐᓇ ᐱᒻᒪᕆᐊᓘᒻᒪᑦ.  ᐊᑦᑕᓇᖅᑐᒦᖁᓇᒋᑦ ᐋᓐᓂᐊᕖᑦ. ᑖᓐᓇ ᑲᔪᓯᒻᒪᑦ 

ᖁᕕᐊᒋᔭᕗᑦ. ᒪ’ᓇ, ᐃᒃᓯᕙᐅᑖᖅ.     

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᐃᑦ ᐋᓐᓂᐊᖅᑕᐅᓕᓕᕆᔨᒃᑯᓃᖔᖅᑐᐃᑦ. 

ᐊᐅᓪᓛᖅᓯᓂᕐᖓᑕᒎᖅ ᓴᓇᒋᐊᔅᓯᒍᑎᔅᓴᓂᑦ, ᕿᑭᖅᑕᓂ ᐋᓐᓂᐊᕕᐅᑉ ᑎᒥᐅ ᐃᓗᐊᓄᑦ ᐊᔾᔨᓕᐅᕈᑎᖓᓂᑦ. ᖃᖓ 

ᓄᖅᑲᖓᓂᕋᖅᑕᐅᒻᒪᑦ. ᖃᖓ ᐃᖏᕐᕋᓯᒍᓐᓇᓛᖅᑳ, ᐃᖏᕐᕋᓯᒃᑲᓐᓂᕈᓐᓇᓛᖅᑲᑦ ᓄᓇᕗᒻᒥ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. ᖃᓄᐃᒃᓴᖏᓐᓂᕈᕕᑦ, ᑐᖏᓕᕋ ᑭᐅᑎᒃᖢᐊᖅᖢᒍ. ᒪ’ᓇ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐊᑦ, ᑲᔪᓯᒋᐊᕆᑦ. 

 

ᕼᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗᑦᑕᐅᖅ, ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᖁᕕᐊᓱᑦᑐᖓ, 

ᐅᖃᕆᐊᔅᓴᖅ ᓄᑖᕈᕆᐊᖅᑕᐅᓂᖏᑦ ᐱᔭᕇᖅᓯᒪᓕᕐᖓᑕ. ᑕᐃᒫᓪᓗ ᐱᔨᑦᑎᕋᖃᑦᑕᑲᓐᓂᓕᖅᑐᒍᑦ. ᐊᒻᒪᓗᑦᑕᐅᖅ 

ᐱᒻᒪᕆᐅᔪᓂᑦ ᐱᓕᕆᐊᖑᔪᓂᑦ ᑲᔪᓯᒋᐊᖅᑎᑦᑎᒍᓐᓇᓚᐅᕐᒥᒐᑦᑕ ᓄᖅᑲᖓᑲᐃᓐᓇᕐᓂᖓᓃ. ᓄᑖᒥᒃ 

ᓂᐅᕕᕈᓐᓇᖅᓯᒪᓚᐅᕋᑦᑕ ᑎᒥᐅᑉ ᐃᓗᐊᓄᑦ ᐊᔾᔨᓕᐅᕈᒻᒥᑦ.  

 

ᑕᐃᑲᓂ ᐱᕕᖃᕐᓂᑎᓐᓂ, ᓂᐅᖃᕐᓂᑦ ᕿᒥᕐᕈᒍᓐᓇᓚᐅᖅᑐᒍᑦ ᐊᔾᔨᓕᐅᕈᑎᒃᑯᑦ, ᓂᐊᖁᐃᑦ ᐃᓗᖏᓐᓂᑦ. 

ᐊᒻᒪᑦᑕᐅᖅ, ᐋᓐᓂᐊᕕᓕᐊᕆᐊᖃᙲᓇᖅᑎᑎᒻᒪᕆᖃᑦᑕᓚᐅᖅᑐᒍᑦ, ᖃᐅᔨᔭᐅᓚᐅᖅᑐᑎᑦ ᑕᕝᕙᐅᓇ. ᑕᐃᒫᒃ 

ᐱᒻᒪᕆᐊᓘᔪᖅᑕᐅᖅ, ᐋᓐᓂᐊᕕᒻᒧᑦ ᐊᐅᓪᓚᕆᐊᖃᙱᑦᑐᐃᑦ. ᑖᔅᓱᒥᖓ ᑎᒥᐅᑉ ᐃᓗᐊᓄᑦ ᖃᐅᔨᓴᕈᑎᒥᑦ, 15 

ᑐᐃᓐᓇᕐᓂᑦ ᐅᓪᓗᓂᑦ ᐊᑭᓖᓚᐅᖅᑐᑦ ᐊᐅᓚᕆᐊᖃᙱᑦᑐᐃᑦ ᑕᑯᓐᓈᖅᑐᒋᑦ, ᐊᑭᓖᔾᔪᑕᐅᓚᐅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓵᑦᑎᐊᕋᑖᖏᓇᒃᑯᑦ ᓯᕗᓪᓕᖅᐹᖅ ᑭᐅᔾᔪᑎᖓ, ᒥᓂᔅᑕᐅ 

ᑐᖏᓕᖓ. ᐊᐅᓪᓛᖅᑎᖃᑦᑕᕋᔅᓴᐅᔪᒧᑦ ᐊᔾᔨᓕᐅᕈᑎᒥᒃ, ᐊᐱᖅᑯᑎᖃᕐᓂᐊᕋᑖᕋᒪ. ᑕᐃᓐᓇᓕᑭᐊᖅ 

ᐊᐅᓪᓛᖅᑎᒐᑦᓴᐅᙱᑦᑐᖅ ᐃᓪᓗᒦᖏᓐᓇᖅᑐᖅ ᐊᔾᔨᓕᐅᕈᑎ. ᐱᓲᖑᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᒥᓂᔅᑕᐅ ᑐᖏᓕᖓ. ᑕᐃᓐᓇᓕᑭᐊᖅ ᐊᐅᓪᓚᖅᑎᖃᑦᑕᕋᔅᓴᐅᔪᖅ ᐊᔾᔨᓕᐅᕈᑎ 

ᐊᑭᓕᖅᑕᐅᒌᖅᓯᒪᓕᕐᖓᑦ.  

 

ᐊᑐᖅᑕᐅᖃᑦᑕᓕᕐᓂᐊᖅᑲ ᓱᓖ, ᐅᕝᕙᓘᓐᓂᑦ ᐊᓯᖏᓐᓄᑦ ᐊᕕᑦᑐᖅᓯᒪᔪᓂ ᐋᓐᓂᐊᕕᓐᓅᖅᑕᐅᒐᔭᖅ? ᑕᐃᒃᑯᐊ 

ᐊᔪᕈᓐᓃᓂᖅᓴᐅᖁᓪᓗᒋᑦ ᑕᐃᒪᐃᑦᑐᓕᕆᒍᓐᓇᖅᓯᖁᓪᓗᒋᑦ ᐊᓯᖏᑦ ᐋᓐᓂᐊᕖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒥᓪᓗᑦᑕᐅᖅ, ᒪᓕᒐᓕᐅᖅᑎ ᐊᐱᕆᒻᒪᑦ. ᐊᑕᐅᓯᖅ ᑕᕝᕙ 

ᐱᐅᔪᖅ, ᐋᖅᑭᔅᓯᒪᔭᕗᑦ ᖃᐅᔨᓴᕈᑎᓂ ᖃᐅᔨᒪᔾᔪᑎᓂᑦ ᐃᓚᓕᐅᔾᔨᓯᒪᒐᑦᑕ ᐊᔾᔨᓕᐅᕈᑎᒧᑦ. ᑕᐃᒪᑦᑐᒦᑦ 

ᐊᑐᐃᓐᓇᖃᕆᐊᔅᓴᖅ ᐊᑐᖅᑕᐅᒍᓐᓇᖅᑐᓂᑦ ᓄᓇᕘᒥ ᐊᔾᔨᒌᖏᑦᑐᓄᑦ. ᒥᓂᔅᑕᐅᓪᓗ ᐅᖃᐅᓯᕆᖅᑲᐅᒻᒪᒍ 

ᐱᒻᒪᕆᐅᓂᖓ. ᐊᖏᓪᓕᕆᐊᕆᒍᑦᑕ, ᐊᒥᓱᕈᕆᐊᕆᕈᑦᑕ ᐱᖁᔨᕐᔪᐊᓂᑦ. 

 

ᑖᓐᓇ ᒥᑭᔪᑯᓘᒐᓗᐊᖅ, ᑭᓯᐊᓂ ᓄᓇᕘᒻᒥ ᐱᖁᑎᖏᑦ ᐃᓱᒪᒋᔭᐅᖅᑳᕆᐊᖃᕋᔭᖅᐸᓪᓚᐃᔪᑦ 

ᐊᑐᕋᔅᓴᐅᓛᕋᓗᐊᕐᒪᖔᑕ ᑕᐃᔅᓱᒧᖓ ᐊᔾᔨᓕᐅᕈᑎᒧᑦ. ᓇᓖᕌᕋᔅᓴᓂᑦ ᖃᐅᔨᓴᖅᑐᒍᑦ, ᖃᓄᖅ ᑕᐃᒪᐃᑎᒋᐊᖏᑕ. 

ᑕᐃᓐᓇ ᐅᕙᓂ ᐃᖃᓘᓐᓃᑎᑕᐅᖏᓐᓇᕐᓗᓂ ᐊᓯᐊᓂ ᓂᐅᕕᑐᐃᓐᓇᕆᐊᖃᖅᑐᒍᑦ ᓄᓇᕘᒻᒥᑦ ᐊᓯᖏᓐᓄᑦ 

ᓄᓇᓕᓐᓅᑦᑕᐅᒐᔭᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓇᓱᐊᕈᓯᓐᓂᒃ ᒪᕐᕉᐃᓐᓈᓐᓂᒃ ᐊᑭᓕᕈᓐᓇᓂᖅᑲᑦ. 

ᐋᓐᓂᐊᕕᓕᒫᖅᑲᐃ ᐱᒋᐊᓖᑦ? ᖃᐅᔨᒪᒻᒥᒐᒪᑦᑕᐅᖅ, ᐋᓐᓂᐊᕕᓕᐊᕆᐊᓕᒥᓂᕐᒥᑦ ᖃᓪᓗᓈᓄᑦ ᑭᒍᑎᖏᑦ ᐃᓗᐊᓄᑦ 

ᐊᔾᔨᓕᐅᖅᑕᐅᒋᐊᓕᒥᓂᐅᓪᓗᑎᒃ. ᐃᒃᑯᐊᑦᑕᐅᖅ ᑭᒍᓐᓂᐊᖅᑎᓄᑦ ᐊᑐᖅᑕᐅᓲᖑᒻᒥᒪᑖ, ᕿᒥᕐᕈᔾᔪᑏᑦ ᑎᒥᐅ 

ᐃᓗᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓴᔨᑎᒎᓕᖅᑐᖅ) ᐄ’, ᐊᐱᖅᑯᑎᑦᑎᐊᕚᓗᒃ ᑖᓐᓇ. ᐊᒻᒪ 

ᑭᐅᒋᐊᖓ ᖃᐅᔨᒪᙱᑕᕋ. ᐊᐱᖅᑯᑎᒋᓚᐅᕐᓗᒍ, ᑖᓐᓇ ᑭᐅᔪᓐᓇᕋᖅᐸᓪᓚᐃᔭᕋ. ᑭᒍᑎᓕᕆᓂᕐᒧᑦ, 

ᑭᖑᑎᓕᕆᔭᐅᒋᐊᓖᑦᑕᐅᖅ ᐅᑕᖅᑭᔪᐃᑦ ᐃᓄᒋᐊᕌᓘᒻᒥᒻᒪᑕ. ᓯᕗᓪᓕᐅᖃᑕᐅᑎᑉᐸᒻᒥᔭᕋᓗᐊᕗᑦ, 

ᖃᑦᑏᓐᓇᕈᕐᔫᒥᑎᒐᓱᐊᖅᑐᑎᒍ ᐅᑕᖅᑭᔪᐃᑦ. ᑐᑭᓯᒃᑲᓐᓂᕈᑎᔅᓴᒥᑦ ᐱᓚᐅᕐᓗᖓ, ᑕᕝᕗᖓ ᐅᑎᐅᔾᔨᒍᓐᓇᖅᑐᖓ 

ᖃᓄᐃᔅᓴᖏᒃᑯᔅᓯ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ. ᓂᕆᐅᒋᓂᐊᖅᐸᕗᑦ ᑖᓐᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐊᑦᑎᔭᐅᒋᐊᖃᕐᓂᖓᓂᑦ ᐊᐱᖅᑯᑎᖃᖅᑐᖓ ᐊᐅᓚᒍᑎᔅᓴᓄᑦ 

ᑐᕌᖓᔫᒐᓗᐊᖅ. ᐋᓐᓂᐊᕖᑦ ᑕᐃᒪ ᐊᔾᔨᐅᓕᐅᕈᑎᖃᖃᑦᑕᕐᖓᑕ ᐅᐊᑦᑎᔾᔪᑎᖏᓐᓂᑦ ᐊᒻᒪ ᐃᓵᖅᑕᐅᓕᖅᑲᑦ 

ᖁᖁᐊᕈᑎᖃᖅᑐᑎᒃ. ᖃᑦᑎᑦ ᐋᓐᓂᐊᕖᑦ ᑕᐃᒪᐃᑦᑐᓂᑦ ᐅᐊᑦᑎᔾᔪᑎᖃᖅᑲᑦ, ᐊᐅᑦᑎᔾᔪᑎᖃᖅᑲᑦ ᓱᓇᒃᑯᑖᓂ 

ᐋᓐᓂᐊᕕᖏᓐᓂ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓴᔨᑎᒍᑦ) ᐄ’. ᑐᑭᓯᒃᑲᓐᓂᕈᑎᔅᓴᖃᖅᑐᒍᑦ ᐊᒥᓱᒃᑲᓪᓛᓗᓐᓂᑦ 

ᐊᐅᓚᒍᑎᔅᓴᖏᑦᑕ ᒥᔅᓵᓄᑦ. ᐅᐊᑦᑎᔭᐅᓂᖏᓐᓄᑦ ᑳᓐᑐᕌᕐᓗ, ᐃᖅᑲᓇᐃᔭᖅᑎᖏᓪᓗ ᖃᓄᐃᓕᖓᓂᖏᑕ. 

 

ᐅᓂᒃᑳᕆᒍᓐᓇᖅᑕᕗᑦ ᓈᓴᐅᑎᖏᑦ. ᐋᓐᓂᐊᕖᑦ ᑕᑯᓐᓈᖅᑐᒋᑦ ᒫᓐᓇᓕᓴᐅᔪᓂᑦ ᑎᑎᕋᖅᓯᒪᔪᓂᑦ ᐱᖃᖏᑦᑐᒍᑦ, 

ᓇᓕᐊᒃ ᐅᖃᖅᓯᒪᔪᓂᑦ ᓇᓕᐊ ᓄᓇᓕᒃ ᐊᔾᔨᓕᐅᕈᑎᖃᕐᒪᖔᑦ ᐊᐅᑦᑎᔾᔪᓴᑕᐅᔪᓂᑦ, ᓇᓕᐊᓪᓗ ᐱᖃᖏᒻᒪᖔᑦ. 

ᑖᓐᓇ ᖃᐅᔨᒋᐊᕈᓐᓇᖅᑕᕗᑦ ᑲᑎᒪᔨᕋᓛᓄᑦ, ᐅᑎᐅᑎᓗᒍᓗ ᑭᐅᔾᔪᑎᖓ ᖃᐅᔨᒍᑦᑎᒍ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᐱᐅᔪᕆᓛᒃ. ᑭᒃᑯᑐᐃᓐᓇᐃᑦ ᖃᐅᔨᒪᖏᒻᒪᑕ ᓇᓕᐊᒃ 

ᐋᓐᓂᐊᕕᒃ ᓱᓇᒃᑯᑖᖃᑦᑎᐊᖏᒻᒪᖔᖅ? ᑕᕝᕗᖓᑲᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑭᖑᓪᓕᐅᓕᕐᒥᔪᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒥᓲᓗᐊᖏᑦᑐᓂᑦ ᐊᐱᖅᑯᑎᔅᓴᖃᖅᑐᖓ. ᑭᓯᐊᓂ ᒪᕐᕉᓐᓂᒃ 

ᐃᓱᒫᓗᒋᔭᖃᕋᒪ ᐊᕐᕕᕐᒥᑦ ᐱᔾᔪᑎᓕᓐᓄᑦ. 2024−ᖑᑎᓪᓗᒍ ᒪᓕᒐᓕᐅᕐᕕᖅ ᐊᕐᕌᓂᓴᕐᓂᑦ, ᓄᑕᒧᑦ 

ᐊᕐᕌᒍᒨᖅᓯᔪᒻᒪᑕ ᐋᓐᓂᐊᕕᓕᕆᔾᔪᑎᔅᓴᐅᔪᓂᑦ ᓴᓇᒋᐊᖅᓯᒍᑎᔅᓴᐅᔪᓂᑦ ᐋᓐᓂᐊᕕᖓᓄᑦ. 

ᐱᔭᕇᖅᑕᐅᓯᕙᓪᓚᐃᓕᕐᖓᑕᐃᒃᑯᐊ, ᖃᑦᑎᕌᕐᓂᖅᑲᑦ ᑲᑎᓪᓗᒋᑦ ᓴᓇᒋᐊᖅᑕᐅᒍᑎᖏᑦ ᐊᕐᕕᐊᑦ ᐋᓐᓂᐊᕕᖓᑕ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓴᔨᑎᒎᓕᖅᑐᖅ) ᐊᕐᕕᐊᑦ ᐋᓐᓂᐊᕕᖓ ᐱᓪᓗᒍ 

ᓴᓇᒋᐊᖅᑕᐅᓯᒪᓂᖓ. ᐱᓕᕆᐊᖑᓯᒪᔪᖅ ᓄᑖᕈᕆᐊᖅᑕᐅᓪᓗᓂ ᐃᓯᕆᐊᖓᓂ ᑲᐃᓪᓗᐊᖅᑐᓄᑦ ᒪᔪᕋᕐᕕᒃ. 

ᐱᓕᕆᐊᖑᒃᑲᓐᓂᕆᐊᖃᕐᒥᔫᒐᓗᐊᖅ.  

 

ᑳᓐᑐᕌᒃᑦ−ᒥᒃ ᐱᓇᓱᐊᕋᔅᓴᒥᒃ ᓴᓇᒐᔭᖅᑐᓂᑦ ᔮᓐᓄᐊᕆ 2025−ᒥ ᓴᖅᑭᖅᓯᒍᒪᔪᒍᑦ. ᐃᓗᐊᓂ ᓴᓇᒋᐊᖅᓯᒐᔭᖅᑐᓄᑦ 

ᐃᓯᕆᖓᓂ ᑐᙵᓱᑦᑎᑦᑎᕕᖓᓂ, ᓇᑎᖓ ᑕᑯᓐᓈᖅᑕᐅᓗᓂ ᐊᒻᒪᓗ ᐊᒥᐊᖅᑕᐅᒋᐊᖃᕐᒪᖔᖅ ᖃᐅᔨᓴᖅᑕᐅᓗᓂ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐱᓕᕆᐊᖑᓛᖅᑳ ᐊᕐᕋᓂᓴᕐᓂᑦ ᑮᓇᐅᔭᓂᑦ ᓄᑖᒧᑦ 

ᐊᐅᓪᓛᖅᓯᓯᒐᓱᐊᖏᓪᓗᓯ? ᖁᔭᓐᓇᒦᒃ, ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓴᔨᑎᒍᑦ) ᒫᓐᓇ ᑕᒪᓐᓇ ᒪᓕᒃᑲᔭᖅᑐᑦ ᑳᓐᑐᕌᒃᑖᖅᑎᑕᑦᑎᓐᓂᒃ 

ᓴᓇᒐᔭᖅᑐᓂᒃ ᖃᐅᔨᓚᐅᖅᑎᓪᓗᑕ. ᐊᒻᒪᓗ ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᖅᑎᒃᑯᑦ ᓯᓚᑖᓂᑦ ᑲᐃᓪᓗᐊᕈᑎᓄᑦ 

ᒪᔪᕋᐅᑎᖓᓂᑦ ᐊᒻᒪᑦᑕᐅᖅ ᓯᕕᖓᔮᖑᒻᒪᑦᑕᐅᖅ ᓄᓇᖓ.  

 

ᖃᐅᔨᓴᖅᑕᐅᑎᐊᖅᑐᖅ ᖃᓄᖅ ᐊᑐᓕᖁᔭᓕᐅᕈᓐᓇᕐᒪᖔᑦᑕ ᓴᓇᔭᐅᒃᑲᓐᓂᖁᔨᓗᑕ. 

ᐱᓕᕆᐊᖑᒃᑲᓐᓂᕆᐊᖃᕐᓂᖅᑲᑦ ᐃᓯᕆᐊᖓᓘᓐᓃᑦ ᓄᑖᕈᕆᐊᖅᑕᐅᔭᕆᐊᖃᕐᓂᖅᑲᑦ ᑐᔅᓯᕋᕋᔭᖅᑐᒍᑦ ᑮᓇᐅᔭᓂᒃ 

ᐊᒥᐊᒃᑰᓯᒪᔪᓂᒃ ᑕᕝᕗᖓ ᐃᓕᓯᖁᔨᓗᑕ ᓴᓇᔭᐅᒌᕈᓐᓇᓛᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᓪᓕᑭᐊᖅ ᐅᖃᐅᓯᕆᕋᑖᖅᑕᖏᑦ ᐋᓐᓂᐊᕕᐅᑉ ᐃᓗᐊᓂ 

ᐱᓕᕆᐊᖑᒋᐊᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᒋᔭᐅᔪᖅ ᑖᔅᓱᒧᖓ ᐱᓕᕆᓂᐅᔪᒧᑦ 

ᐃᓚᒋᔭᐅᔪᖅ. ᐊᕐᕕᐊᑦ ᐋᓐᓂᐊᕕᖓᑕ ᓴᓇᒋᐊᖅᑕᐅᓂᖓ ᐃᓗᐊᓂᑦᑕᐅᖅ ᓯᓚᑖᓂᓗ 

ᐋᖅᑭᒋᐊᖅᑕᐅᔭᕆᐊᖃᖅᑐᖃᕐᖓᑦ. ᑕᕝᕙᓂᔅᓴᐃᓐᓇᖅ ᑳᓐᑐᕌᒃᒧᑦ ᑳᓐᑐᕌᒃᑕᐅᔪᒧᑦ ᐱᓕᕆᐊᖑᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖃᑎᒋᖃᑦᑕᖅᓯᒪᒐᒃᑯ ᐃᓯᕆᐊᖓ ᐱᔾᔪᑎᒋᓪᓗᒍ 

ᑕᐃᓐᓇ ᑲᐃᓪᓗᐊᖅᑕᐅᔪᓄᑦ ᒪᔪᕋᕐᕕᔅᓴᖅ ᐱᓕᕆᐊᖑᓯᒪᓂᕋᕋᑖᕐᖓᒍ ᑭᓯᐊᓂ ᐅᕗᖓ ᐊᐅᓪᓚᓚᐅᖅᑎᓐᓇᖓ 

ᑕᑯᔪᒐᒃᑯ ᓱᕐᕋᔅᓯᒪᔪᙱᒻᒪᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖᖅ ᓴᓇᔭᐅᓯᒪᒻᒪᖔᖅ ᐱᓕᕆᐊᖑᓯᒪᒻᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᓐᓇ ᐱᓕᕆᐊᖑᓱᒋᔭᕋ ᒪᔪᕆᐊᖓ ᑕᐃᓐᓇ 

ᑲᐃᓪᓗᐊᖅᑐᓄᑦ ᑲᐃᓪᓗᐊᖅᑕᐅᔪᓄᑦ ᐃᓯᕆᐊᖓ ᐊᒻᒪᓗ ᓯᕕᖓᔮᖓ ᐊᕙᓗᖓᓗ. ᑖᓐᓇ ᓴᕕᕋᔭᒃ ᒪᔪᕋᕐᕕᐅᓲᖅ 

ᐃᓯᕆᐊᖓᓃᑦᑐᖅ ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᖅᑎᒃᑯᓐᓄᑦ ᐃᑲᔪᖅᑕᐅᓯᒪᔪᒍᑦ ᐱᓕᕆᐊᖑᓂᖓᓄᑦ.  

 

ᐊᒻᒪᑦᑕᐅᖅ, ᐋᓐᓂᐊᕕᐅᑉ ᐋᖅᑭᒋᐊᖅᑎᖏᑦᑕᐅᖅ ᐱᖃᑕᐅᒻᒥᔪᑦ ᐃᓛᒃ ᓴᓇᔨᖏᑦ ᐱᖃᑕᐅᒻᒥᔪᑦ. ᑕᐃᓐᓇ ᓴᓂᐊ 

ᐅᔭᕋᓛᖑᔪᖅ ᑐᐊᐸᐅᔪᖅ ᓄᓇᖓ ᑲᒪᒋᔭᐅᑎᙳᓱᑦᑕᕗᑦ ᑭᖑᓪᓕᕐᒥ. ᐃᓛᒃ ᖃᓄᓪᓚᑦᑖᖅ ᓴᓇᔭᐅᒋᐊᖃᕐᒪᖔᖅ 

ᖃᐅᔨᒪᒐᓱᓛᖅᑐᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᔾᔪᑎᖃᓪᓚᕆᓕᕐᒪᖔᖅ ᐱᑕᖃᓚᐅᖅᓯᒪᙱᑦᑐᖅ 

ᒪᔪᕋᕐᕕᖓ ᐱᓪᓗᒍ ᑭᓯᐊᓂ ᑕᒪᒃᑯᐊ ᑐᐊᐸᐃᑦ ᐊᑐᖅᑕᐅᔪᑦ 5-ᑎᒍᕇᔅ ᐱᓯᒪᔭᕆᐊᖃᙱᒻᒪᑦ ᑐᐊᐸᐅᑉ ᐱᐅᓂᖓ 

ᐳᔪᖅᐸᑦᑐᖅ ᐱᓪᓗᒋᑦ.  

 

ᐃᓱᒪᒋᔭᖃᖅᐹ ᒥᓂᔅᑕ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖔᑦ ᑕᒪᓐᓇ ᑐᐊᐸᒃ ᐱᐅᑎᒋᓂᖓ ᐊᕐᕕᐊᓂ ᐋᓐᓂᐊᕐᕕᐅᑉ 

ᐱᓪᓗᒍ ᐊᓯᑦᑎᓐᓄᓪᓘᓐᓃᑦ ᖃᓄᖅᑑᕈᑕᐅᒋᐊᖃᕋᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓱᒪᒋᔭᖃᕋᓗᐊᖅᑐᖓ ᓇᒻᒥᓂᖅ 

ᐱᐅᓗᐊᖅᑰᖏᒻᒪᑕ ᓴᓇᔨᒻᒪᕆᐅᙱᒃᖢᖓᓗ. ᐱᔨᔅᓯᖅᑎᒃᑯᓐᓂᒃ ᐱᓕᕆᖃᑎᖃᖅᑐᓂ ᕿᒥᕐᕈᕙᓪᓕᐊᓂᖓ ᑕᒪᓐᓇ 

ᐊᑐᖅᑕᐅᕙᑦᑐᖅ ᐹᖓᓂᒃ ᐊᒻᒪ ᐊᑐᓕᖁᔨᔭᒥᓂᒃ ᖃᓄᖅ ᐱᔭᕆᐊᖃᕐᓂᐊᕐᒪᖔᑕ ᑐᓴᖅᐸᓪᓕᐊᓂᐊᖅᐳᒍᑦ.  

 

ᐊᑦᑕᓇᖅᑕᐃᓕᓂᖅ ᐃᓱᒪᒋᔭᐅᒋᐊᖃᕐᓂᐊᕐᒥᒻᒪᑦ ᐊᒻᒪ ᒪᑯᐊ ᐊᔪᕈᑎᖃᖅᑐᑦ ᐊᑐᕈᓐᓇᑦᓯᐊᕐᓗᓂᔾᔪᒃ ᑖᓐᓇ 

ᐃᖅᑲᓇᐃᔮᖑᕙᓪᓕᐊᔭᕆᐊᖃᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᓴᕈᒪᑐᐃᓐᓇᖅᖢᒍ ᓴᓇᔨᒥᒃ ᐅᖃᙱᑦᑐᒍᑦ ᑭᓯᐊᓂ 

ᑕᒪᓐᓇ ᑐᐊᐸ ᓯᐅᕋᖅ ᐋᖅᑭᒋᐊᖅᑕᐅᒋᐊᖃᕐᒪᑦ. ᐊᕐᕕᐊᓂᓕ ᐋᓐᓂᐊᕐᕕᒃ ᐱᓪᓗᒍ ᓄᓇᒃᑰᕈᑎᓄᑦ ᓄᖅᑲᖓᕐᕕᖏᑦ 

ᐃᓂᔅᓴᑭᓗᐊᕐᒪᑕ ᐃᓂᔅᓴᑭᓗᐊᕐᒪᖅᑲᐃ ᓄᓇᒃᑰᕈᑎᓄᑦ ᐋᓐᓂᐊᕐᕕᐅᑉ ᓴᓂᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᑖᓐᓇ ᐃᓚᒋᔭᐅᖃᓯᐅᑎᔪᖅ 

ᖃᐅᔨᓴᕐᓂᕐᒥᒃ ᑕᐅᑐᑐᐃᓐᓇᕋᔭᙱᑦᑐᒍᑦ ᐹᖓᓂᒃ ᐄᓚᒃ ᑐᐊᐸᒥᒃ ᐊᑐᖅᑕᐅᔪᒥᒃ ᐊᒻᒪᓗᑦᑕᐅᖅ 

ᐃᓂᖃᑦᓯᐊᖁᒥᓇᕋᓱᓐᓂᐊᖅᖢᑎᒃ ᓄᓇᒃᑰᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᔾᔨᒋᙱᑦᓯᐊᓕᕐᒥᔭᖓ. ᓄᓇᕗᑦ ᒫᔅᓯ 2024-ᒥ ᓄᓇᕗᑦ 

ᑐᙵᕕᒃᑯᑦ ᐊᑯᓂᒃ ᑮᓇᐅᔭᖃᖅᑎᑦᓯᒍᒫᕐᓂᐊᕐᒪᑕᒎᖅ ᐃᓐᓇᒃᑯᕕᓐᓂᒃ ᐊᕐᕕᐊᑦ, ᐅᖅᓱᖅᑑᖅ, ᐃᒡᓗᓕᒻᒥᓗ. ᒫᓐᓇ 

ᖃᓄᐃᓕᖓᓕᖅᐸ ᐊᕐᕕᐊᓅᖓᓗᐊᖅᑐᖅ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐱᓕᕆᕗᒍᑦ ᓄᓇᕗᑦ 

ᑐᙵᕕᒃᑯᓐᓂᒃ ᑖᓐᓇ ᑖᒃᑯᐊ ᑮᓇᐅᔭᑦᓴᐃᑦ ᐱᓪᓗᒋᑦ. ᖁᔭᓕᓪᓚᕆᑉᐳᒍᓪᓗ ᖃᓄᑐᐃᓐᓇᑦᓯᐊᖅ ᑐᓂᓯᔭᐅᔭᕌᖓᑦᑕ 

ᑮᓇᐅᔭᖅᑖᕐᕕᒋᔪᓐᓇᖅᑕᑎᓐᓂᒃ ᐊᒥᒐᕐᓂᑎᓐᓄᑦ ᓴᓇᔭᕆᐊᓕᓐᓄᑦ.  

 

ᒫᓐᓇ ᐃᖅᑲᓇᐃᔮᖑᔪᖅ ᑲᔪᓯᒋᐊᖅᓯᒪᙱᓚᖅ ᓱᓕ. ᑕᐃᒪᓕ ᐃᒪᐃᒋᐊᖃᕐᓂᐊᓕᕆᕗᒍᑦ ᐊᖏᕈᑎᓕᐅᕐᓗᑕ 

ᓄᓇᕗᑦ ᑐᙵᕕᒃᑯᓐᓂᒃ ᑮᓇᐅᔭᖃᖅᑎᑦᑎᓂᔅᓴᒧᑦ. ᓯᕗᓕᖅᑎᓄᑦ ᐃᓱᒪᔅᓴᖅᓯᐅᕈᑕᐅᓛᓕᖅᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᑐᓴᖅᑎᑕᐅᒍᒪᒋᓪᓗᖓ 

ᓄᑖᙳᕆᐊᑕᐅᔭᕆᐊᖃᓚᐅᖅᑐᒥᒃ ᑕᐃᑲᓂ ᓇᓪᓕᐊᑭᐊᖅ ᓯᑕᒪᐅᖅᑰᖅᑐᑦ 4-ᒥ 500,000 ᑐᓂᔭᐅᔪᒻᒪᑕ 

ᓄᑖᙳᕆᐊᕈᑎᔅᓴᒧᑦ.  

 

ᐅᑭᐅᖅᑲᐃ ᖃᑦᓯᑦ ᐊᓂᒍᓵᖅᑐᓂᒃ ᐱᔪᖅ, ᓴᓇᔭᐅᓚᐅᖅᓯᒪᒻᒪᖔᕐᓘᓐᓃᑦ ᑮᓇᐅᔭᓕᒫᓪᓗ ᐊᑐᖅᑕᐅᕌᓂᒃᓯᒪᓕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖅᑲᓇᐃᔮᖅ ᐱᔭᕇᖅᑕᐅᓚᐅᖅᓯᒪᔪᖅ. 

ᑖᒃᑯᐊᓗ ᐱᔭᕇᖅᑕᐅᔭᕆᐊᖃᓚᐅᖅᓯᒪᔪᑦ ᓴᓇᔭᐅᒋᐊᕐᓗᑎᒃ ᐱᐊᓂᒃᑕᐅᓚᐅᖅᓯᒪᔪᑦ ᖁᕕᐊᓱᓪᓚᕆᓚᐅᖅᐳᒍᑦ 

ᐱᐊᓂᒃᑕᐅᔪᓐᓇᓚᐅᕐᒪᑕ ᑕᐃᔅᓱᒧᖓ ᐃᒡᓗᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $5-ᒥᓕᐊᓐ ᑮᓇᐅᔭᐃᑦ ᐊᑭᖃᓕᕐᒪᑦ 

ᐊᑐᖅᑕᐅᒍᒫᕐᓂᐊᖅᑐᖅ ᑕᐃᑲᓂ ᐃᓐᓇᒃᑯᕕᒻᒥ ᐊᕐᕕᐊᓂ. ᖃᓄᐃᑎᒋᓂᖓ ᖃᐅᔨᓴᖅᑕᐅᓯᒪᕚᑦ 

ᓱᖅᑯᐃᖅᓯᒍᑎᔅᓴᒧᑦ ᑭᓱᑦ ᐱᔭᕆᐊᖃᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᐅᖃᖅᑕᐅᓯᒪᓪᓗᓂᓗ ᐃᒡᓗᒧᑦ 

ᐱᔭᕆᐊᖃᓪᓗᐊᑕᖅᑐᑦ ᑮᓇᐅᔭᖅᑐᕈᑎᐅᒋᐊᖃᕋᔭᖅᑐᑦ ᐊᕐᕌᒍᓂᒃ ᐊᒡᒋᖅᑐᓂᒃ. ᑕᒪᓐᓇ ᖃᐅᔨᓴᕐᓂᐅᔪᖅ 

ᐊᑑᑎᖃᑦᓯᐊᖅᑐᖅ ᑐᑭᒧᐊᕈᑎᑦᓴᐅᓂᐊᖅᑐᒧᑦ ᐱᓕᕆᐊᖑᕙᓛᖅᑐᓂᒃ ᐃᓐᓇᒃᑯᕕᒻᒥ ᐊᕐᕕᐊᓂ.  

 

ᐱᑐᖃᐅᓂᖓᓗ ᐃᓱᒫᓘᑎᒋᒻᒥᒐᑦᑎᒍ ᐊᒻᒪ ᐊᓯᐅᔨᒍᒪᙱᑦᑎᐊᕋᑦᑕ ᑲᒪᒍᓐᓇᕐᓂᑦᑎᓐᓂᒃ ᐃᓐᓇᕐᓄᑦ ᐊᖏᕐᕋᐅᔪᓂᒃ 

ᐸᐃᕆᑦᓯᕕᐅᔪᓂᒃ. ᑕᒪᕐᒥᑦᓯᐊᖅ ᐊᑐᕈᒪᒐᑦᑎᒍᑦ ᐊᑐᐃᓐᓇᕆᔭᕗᑦ ᐱᔭᕆᐊᖃᒃᑲᓐᓂᕋᓗᐊᕆᓪᓗᑕᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᖃᐅᔨᒪᖅᑰᕋᓐᓄᒃ ᐋᓐᓂᐊᕐᕕᒃ ᐊᕐᕕᐊᓂ ᒥᑭᓗᐊᕐᒪᑦ 

ᓄᓇᓕᒃ ᐊᖏᓂᖓ ᑕᑯᓪᓗᒍ ᐱᔨᔅᓯᕐᕕᐅᔪᖅ.  

 

ᒥᓂᔅᑕᓕ ᐊᐱᕆᔪᒪᓪᓗᒍ ᐊᖏᓂᖓ ᐱᓪᓗᒍ ᑭᓱᓗ ᓴᓇᔭᐅᔭᕆᐊᖃᕋᔭᖅᐸ ᑭᓱ ᐱᔨᔅᓯᕋᐅᑎᐅᔭᕆᐊᖃᖅᑐᑦ 

ᐱᑕᖃᙱᓚᑦ ᐊᕐᕕᐊᓄᑦ ᐊᑐᐃᓐᓇᐅᓪᓗᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒃᓲᑦ ᓄᖅᑲᖓᕈᑎᐅᒻᒪᑦ 

ᐱᔨᔅᓯᕋᐅᑎᐅᓪᓗᐊᖅᑐᓂᒃ.  ᐆᑦᑑᑎᒋᓗᒍ, ᐊᔾᔨᐅᖏᑦᑐᓄᑦ ᐋᓐᓂᐊᖅᑐᓕᕆᓃᑦ ᐱᕕᖃᖅᑎᑦᑎᓲᖑᒐᑦᑕ ᒪᑯᓇᙵᑦ 

ᐃᓱᐊᖅᓴᐃᔨᓂᒃ ᓄᓇᓕᒻᒧᑦ ᐊᐅᓪᓚᖅᑎᑐᐃᓐᓇᙱᖦᖢᑎᒍᑦ ᓯᓚᑖᓄᑦ.  

 

ᐋᓐᓂᐊᕐᕕᖃᕈᕕᑦ ᒥᑭᓗᐊᖅᑐᒥᒃ ᓄᓇᓕᐅᔪᖅ ᐱᕈᖅᐸᓪᓕᐊᓪᓚᕆᒃᓯᒪᑎᓪᓗᒍ ᑖᔅᓱᒪ ᐋᓐᓂᐊᕕᐅᑉ ᓴᓂᐊ 

ᐃᓄᒋᐊᓪᓕᐅᕐᓇᖅᓯᓲᖑᒻᒪᑕ ᓂᓐᓂᐅᓕᖅᑐᑎᒃ. ᐋᓐᓂᐊᕐᕕᓕᐊᖅᐸᓪᓗᑎᒃ ᑭᓯᐊᓂ ᓯᓚᑖᓅᓯᕙᒻᒪᑕ.  

 

ᐱᓇᓱᒃᓯᒪᓕᕋᓗᐊᖅᐳᒍᑦ ᐃᓕᓴᐃᕙᓪᓕᐊᓪᓗᑕ ᑲᑐᔾᔨᖃᑎᒋᔭᑦᑎᓐᓂᒃ ᓲᕐᓗ ᐃᓄᓕᕆᔨᒃᑯᑦ ᑲᓇᑕᒥ ᐃᓚᒋᓪᓗᑎᒍ. 

ᑐᓴᕈᒥᓇᖅᓯᒪᓪᓗᓂᓗ ᒐᕙᒪᑐᖃᒃᑯᑦ ᐃᓕᑕᖅᓯᓯᒪᒻᒪᑕ ᐋᓐᓂᐊᖅᑐᓕᕆᓂᕐᒧᑦ ᐃᒡᓗᐃᑦ 

ᐊᐅᓪᓚᑲᑕᓗᐊᕈᑕᐅᓯᕙᒻᒪᑕ ᐋᓐᓂᐊᕕᓕᐊᖅᑐᓄᑦ ᐊᒻᒪᓗ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᐃᓕᑕᖅᓯᒻᒪᑦ. ᐋᓐᓂᐊᕐᕕᒃ 

ᐋᕐᕕᐊᓃᑦᑐᖅ ᓈᒻᒫᓂᙱᒻᒪᑦ ᐱᔨᔅᓯᕈᑎᐅᑦᓯᐊᕐᓂᐊᕈᓂ ᐊᕐᕕᐊᕐᒥᐅᓄᑦ.  

 

ᐊᓯᖏᑦ ᑭᓲᕙᑦ ᐸᕐᓇᐅᑎᑦ? ᐊᖏᓪᓕᒋᐊᖅᑕᐅᒍᓐᓇᖅ ᐊᒻᒪᓘᓐᓃᑦ ᓄᓇᑭᓐᓂᖓ ᓯᓚᑖ ᑭᓱᑦ ᐃᓚᒋᐊᕈᑎᔅᓴᒧᑦ 

ᐸᕐᓇᐅᑎᐅᕙᑦ ᓄᑖᑦᑎᐊᒥᓪᓘᓐᓃᑦ ᐋᕐᓂᐊᕐᕕᔅᓴᒧᑦ ᐱᔨᔅᓯᖅᑕᐅᑦᓯᐊᖁᓪᓗᒋᑦ ᐊᕐᕕᐊᕐᒥᐅᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᕐᕕᐊᓂ ᐋᓐᓂᐊᕐᕕᒃ ᐃᓚᒋᐊᖅᑕᐅᓇᔭᕈᓂ 

ᖃᓄᖅᑑᕈᑎᑦᓴᑦ ᖃᓄᖅ ᐱᕙᓪᓕᐊᒍᓐᓇᕐᒪᖔᑦᑕ ᐃᓚᒋᐊᖅᓯᒍᓇᕐᒪᖔᑕᓘᓐᓃᑦ ᐃᓂᔅᓴᒥᒃ ᐸᕐᓇᐅᑎᑎᒍᑦ 

ᐋᖅᑭᑦᑕᐅᓇᔭᖅᑐᖅ.  

 

ᐊᐃᑦᑖᖑᒐᓗᐊᖅ ᓱᓕ ᑕᐃᑯᖓ ᐊᙳᑎᙱᓇᑦᑕ. ᐃᒻᒪᖄ ᑕᐅᑐᓛᖅᐳᒍᑦ ᐊᖏᓪᓕᒋᐊᖅᑕᐅᒐᔭᕐᓂᑐᐃᓐᓇᖓᓄᑦ, 

ᐅᕝᕙᓗ ᓅᑎᕆᖔᕈᓐᓇᕈᑦᑕ ᐃᓚᖏᓐᓂᒃ ᐱᔨᔅᓯᕋᐅᑎᐅᔪᓂᒃ ᐊᓯᐊᓄᑦ ᐃᓂᔅᓴᖃᕐᓂᖅᓴᐅᑦᓯᐊᖁᓪᓗᒍ 

ᐋᓐᓂᐊᕐᕕᒃ.  

 

ᐃᑲᕐᕋᖏᓪᓘᓐᓃᑦ ᐆᑦᑑᑎᐅᔪᖅ ᐅᐃᒍᔭᐅᒍᑎᒃ ᐃᓂᒃᓴᒋᔭᐅᔪᖅ ᐊᑐᒃᑲᓐᓂᕈᓐᓇᕐᓂᐊᕋᑦᑎᒍ ᐅᓪᓗᑯᑖᖑᓂᖅᓴᐅᑉᐸᑦ 

ᐱᔨᔅᓯᕋᐅᑎᖃᕐᓂᖅᓴᐅᒍᓐᓇᓂᐊᕐᒪᑦ ᑕᕝᕙᓂᔅᓴᐃᓐᓇᖅ ᐊᕐᕕᐊᑦ ᐊᕐᕕᐊᓂᑦ. ᑕᕝᕙ ᐃᑲᔫᑎᒋᒐᔭᙳᐊᖅᑕᖓ 

ᐃᑲᕐᕋᐃᑦ ᐋᓐᓂᐊᕐᕕᒻᒥ ᐅᐃᒍᔭᐅᑉᐸᑕ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᕐᕕᒻᒥ ᖃᓂᑦᓴᕋᒪ ᐊᕐᕕᐊᒥ ᐅᖃᕈᓐᓇᖅᐳᖓᓗ ᒥᓂᔅᑕᒧᑦ 

ᐊᕐᕕᐊᒥ ᐋᓐᓂᐊᕐᕕᒃ ᐃᓚᒋᐊᖅᓯᒪᙱᒃᑲᓗᐊᖅᑐᒍ ᐃᑲᕐᕋᖏᑦ ᐃᓚᒋᐊᕌᓂᒃᓯᒪᒻᒪᑕ ᐋᓂᐊᓯᐅᖅᑎᖃᕐᓂᑎᓐᓄᑦ 

ᐊᑲᐅᓈᕈᔾᔭᐅᓯᒪᔪᒍᑦ ᐊᑯᓂᒃ ᐃᑲᕐᕋᖅᓯᐅᑎᖃᕈᓐᓇᓲᖑᒻᒪᑕ ᐊᕐᕕᐊᓂ ᐋᓐᓂᐊᕐᕕᒃ ᑖᓐᓇ.  

 

ᐊᑐᖅᑕᓪᓚᕆᐅᒻᒪᑦ 16-ᓂᒃ 18-ᓂᒃ ᐃᑲᕐᕋᓄᑦ ᖃᐅᑕᒫᑦ. ᐊᖏᓗᐊᓕᕋᒥ ᐊᕐᕕᐊᑦ ᑕᒪᕐᒥᑦᓯᐊᖅ 8-ᒦᖔᖅ 5-ᒧᑦ 

ᐊᔪᕐᒪᑕ ᐱᔨᑦᓯᑦᑎᐊᕆᐊᒥᒃ. ᑕᐃᒪᐃᒻᒪᑦ ᐃᑲᕐᕋᑲᓐᓂᕐᓂᒃ ᐊᑐᕆᐊᖃᖅᐸᑦᑐᑦ. ᑖᓐᓇ ᐊᓯᔾᔨᕈᑎᐅᖅᑳᖅᑰᖏᒻᒪᑦ 

ᐃᑲᕐᕋᖏᑦ ᐅᓄᖅᓯᒋᐊᖅᑕᐅᒐᓗᐊᕈᑎᒃ ᐱᔨᔅᓯᕋᐅᑎᓄᑦ.  

 

ᒥᑭᓗᐊᖅᑐᑯᓘᒻᒪᑦ ᑖᓐᓇ ᐃᒡᓗ ᑕᐃᑯᙵᓴᐃᓐᓇᖏᒃᑲᓗᐊᖅᑐᖓ ᖃᓄᐃᑉᐸᖏᓐᓇᒪᐅᒐᓗᐊᖅ, ᖁᔭᓐᓇᒦᒃ. 

ᑕᐃᑯᙵᑲᐃᓐᓇᓚᐅᓪᓚᕋᐃᒐᒪ ᒥᑭᓗᐊᕐᒪᑦ ᓄᑖᙳᕆᐊᖅᑕᐅᓯᒪᓗᐊᖅᑰᖏᑦᑐᖅ ᓴᓇᔭᐅᓚᐅᖅᓯᒪᒐᒥᓂᑦ. 

ᑕᑯᓯᒪᒐᓗᐊᖅᖢᖓ ᑕᒪᓐᓇ ᓇᑎᖓ ᐃᓚᖓ ᐱᐅᓗᐊᕈᓐᓃᖅᓯᒪᔪᖅ ᐊᓪᓛᑦ ᕿᔪᑐᐃᓐᓇᖅ ᐊᓚᒃᑲᐅᒪᓕᖅᓱᓂ.  

 

ᐅᖃᐅᓯᔅᓴᑐᐃᓐᓇᐅᒋᐊᓕᐅᒐᓗᐊᖅ ᖃᓄᖅᑑᖅᑕᐅᒋᐊᖃᖅᑰᓕᕐᒪᑦ ᑕᐃᑲᓂ ᐊᕐᕕᐊᕐᒥᐅᑕᐃᑦ ᓈᒻᒪᑦᑐᒥᒃ 

ᐋᓐᓂᐊᕕᓕᐊᖃᕆᐊᖃᕐᒪᑕ ᑲᒪᒋᔭᐅᑦᑎᐊᖁᓪᓗᒋᑦ ᐊᕐᕕᐊᕐᒥ ᓯᓚᑖᓄᑦ ᑐᐊᕕᕐᓇᖅᑐᒃᑰᖅᑕᐅᖃᑦᑕᓗᐊᖁᓇᒋᑦ 

ᖃᓪᓗᓈᓅᑦᑕᐅᑐᐃᓐᓇᕐᓗᑎᓪᓘᓐᓃᑦ ᐱᔨᔅᓯᕋᐅᑎᑦ ᐊᒥᓲᒍᓐᓇᖂᕐᒪᑕ ᐊᕐᕕᐊᒥ. ᒥᑭᓪᓕᕙᓪᓕᐊᔾᔮᖏᒻᒪᑦ ᐊᕐᕕᐊᑦ 

ᐃᓄᒋᐊᒃᓯᕙᓪᓕᐊᑐᐃᓐᓇᓚᖓᒻᒪᑦ.  

 

ᐃᓱᒪᒃᓴᓯᐅᕈᑎᐅᓚᕆᒋᐊᖃᖅᑐᕆᔭᕋ ᐊᕐᕕᐊᑦ ᐋᖅᑭᒍᑎᔅᓴᖃᙱᓚᖓ ᑕᑯᓗᐊᙱᓇᒃᑯ ᐃᓚᔭᐅᒐᓗᐊᖅᐸᑦ 

ᐱᒍᓇᐃᒐᓚᒻᒪᑦ ᑭᓯᐊᓂ ᖃᓪᓗᓈᓅᖅᑕᐅᕙᓪᓗᑎᒃ ᑭᓯᐊᓂ. ᐊᓪᓛᑦ ᐱᓗᐊᕈᑕᐅᕙᓪᓕᐊᖔᕋᔭᖅᑰᖅᖢᓂ ᐃᓪᓗᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑖᒻᓇ 

ᐊᕐᕕᐊᓃᑉᐸᑦ, ᖃᒪᓂ’ᑐᐊᖅ, ᖁᕐᓗᖅᑑᖅ, ᐊᓯᕈᓘᔭᖏᓪᓗ. ᐅᖃᕐᒪᓗ ᒪᓕᒐᓕᐅᖅᑎ ᑖᒃᑯᐊ ᐱᓪᓚᑦᑖᖑᒻᒪᑕ 

ᐊᑦᑐᐃᒍᑎᐅᕙᑦᑐᑦ ᓄᓇᕗᒻᒥᐅᓄᑦ. ᑕᕝᕙᙵᐅᖅᑰᖅᑐᖅ ᑕᑯᑎᑦᓯᕗᖅ ᖃᓄᕐᓕ ᑕᒪᓐᓇ ᐊᒥᒐᕐᓂᕐᕗᑦ 

ᐃᓂᑦᓴᖃᑦᑎᐊᕐᓂᕐᒥᑦ ᑲᒪᒍᓐᓇᖅᐱᑕ ᖃᓄᐃᓘᕈᓐᓇᖅᐱᑕ ᓄᓇᕗᒻᒥᐅᓄᑦ?  

 

ᐃᖅᑲᓇᐃᔭᖅᑎᕗᑦ ᐊᑦᑐᖅᑕᐅᕙᒻᒥᒻᒪᑕ ᐋᓐᓂᐊᕕᓕᐊᖅᑐᑑᙱᑦᑐᑦ ᐃᖅᑲᓇᐃᔭᖅᑏᑦ ᐃᓄᒋᐊᓗᐊᖅᑐᒦᑉᐸᑎᓪᓗᒋᑦ 

ᐊᑦᓱᕈᕐᓂᖅᓴᐅᓯᕙᒻᒪᑕ. ᐊᒡᓛᑦ ᓄᖅᑲᑐᐃᓐᓇᕈᒪᓯᓲᖑᓪᓗᑎᑦ. ᐊᑦᑐᐃᕈᑕᐅᕙᓐᓂᖓ ᐃᒪᐃᑦᑑᔪᓐᓇᕐᒪᑕ. 

ᖁᔭᓐᓇᒦᖅᐸᕋ ᐅᖃᐅᓯᕆᒻᒪᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᒋᐊᖅᑎᑦᓯᕗᖓ ᐱᕙᓪᓕᐊᓂᕗᑦ ᐱᓪᓗᒍ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᓯᔪᖃᕐᒪᑦ ᐱᕙᓪᓕᐊᓂᕗᑦ ᐅᓂᒃᑳᕆᔭᐅᓕᖁᑉᓗᒍ 

ᐊᐃᕙᒍᑕᐅᒍᓐᓇᖏᒻᒪᑦ. ᓈᒻᒪᓴᖅᑐᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔨᕗᖔᕈᑦ ᑲᔪᓯᕗᖅ. ᐱᕙᓪᓕᐊᓂᕗᑦ 

ᐅᓂᒃᑲᐅᓯᐅᓂᐊᓕᕐᒪᑦ. ᐃᖅᓱᑦᑏ ᑖᒃᑯᐊ ᐊᓂᑎᕙᓪᓕᐊᒃᑭᑦ ᐱᓕᕆᔨᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᓂᒃ 20. ᑲᑎᒪᔨᕋᓛᑦ ᐅᓂᒃᑳᖏᑦ, ᒥᔅᑕ ᒪᓕᑭ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒪᑭᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᓯᔩᑦ, ᑲᑎᒪᔨᕋᓛᑎᑦ ᐃᓱᒪᖅᓴᖅᓯᐅᕈᑎᖃᖅᑲᐅᕗᑦ ᐱᖁᔭᒃᓴᖅ 

61 ᐱᕙᓪᓕᐊᓂᑦᑎᓐᓂᒃ ᐅᓂᒃᑳᕈᒪᓪᓗᑕ. ᐅᖃᖅᑎᑦᓯᔩᑦ ᐱᒋᐊᖅᑎᑦᓯᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐱᖅᑕᐅᕙ? ᒥᔅᑕ ᓴᒻᒧᖅᑐᖅ. ᓈᒻᒪᒻᒪᑦ ᐱᒋᐊᖅᑎᑕᐅᔪᖅ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᕖᕝᕙ 1-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

• ᒪᓕᒐᒃᓴᖅ 55 

• ᒪᓕᒐᒃᓴᖅ 61 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᓪᓗ ᒪᑐᓯᒪᓂᐊᖅᑐᖅ ᑕᓪᓕᒥᕐᕈᕋᓐᓂᖓᓂ ᓅᕖᕝᕙ 1. ᐃᖅᓱᖅᑏ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 16:56ᒧᐊᖅᑎᓪᓗᒍ



 

 

 


